
ᐃᑲᔪᖅᑐᕕᓂᕐᓂᒃ ᐃᓕᓴᕆᓯᒪᓂᖅ 
ᖁᔭᓕᓯᒪᔪᒍᑦ ᐅᓄᕐᑐᓄᑦ ᐃᓄᖕᓄᑦ ᐊᒻᒪ ᑲᑐᔾᔨᖃᑎᒌᓄᑦ ᐃᑲᔪᕐᓯᒪᔪᓂᒃ 
ᐆᒥᖓ ᐱᓕᕆᐊᖃᖅᑎᓪᓗᑕ ᐱᓕᕆᐊᒃᓴᒥᒃ ᒫᓐᓇᒧ.

ᓯᕗᓕᕐᐹᖅ ᐊᒻᒪ ᐱᓛᖑᓪᓗᑎᒃ, ᖁᔭᓕᓗᐊᕐᐳᒍᑦ 38-ᓄᑦ ᓴᙱᔪᓄᑦ 
ᐃᓄᖕᓂ ᐊᕐᓇᓄᑦ ᐱᖓᓱᓂᒃ ᐊᕕᒃᑐᕐᓯᒪᓂᒃᑯᑦ ᓄᓇᕗᒥᑦ ᓄᓇᖃᖅᑐᓂᒃ 
ᑖᔅᓱᒥᖓ ᖃᐅᔨᓴᕐᓂᕐᒥ ᐃᑲᔪᓚᐅᕐᑐᓂᒃ. ᓇᖕᒥᕐᓂᖅ ᐊᒃᓱᕈᕐᓂᕐᒧᑦ 
ᐱᐅᓯᕚᓪᓕᕐᑎᑦᑎᔪᒪᓂᕐᒥᒃ ᐅᓗᕆᐊᓇᙱᑦᑐᒦᒍᓐᓇᕐᓂᕐᒥᒃ ᐊᒻᒪ 
ᐊᕐᓇᐃᑦ ᐅᓗᕆᐊᓇᙱᑦᑐᒦᓐᓂᕐᓴᐅᔪᓐᓇᖁᓪᓗᒋ ᑕᒪᐅᓈᖓᔪᓂᒃ 
ᐊᑐᕐᓯᒪᖕᒥᔪᑦ, ᐅᑯᐊ ᖃᐅᔨᓴᕈᑎᐅᔪᑦ ᐱᒻᒪᕆᐅᓂᖓᓄᑦ ᐱᓕᕆᐊᒃᓴᖅ 
ᐊᓂᒍᐃᒍᓐᓇᕋᔭᓚᐅᙱᒻᒪᑦ. ᑕᐃᒪᓕ ᐊᒃᓱᐊᓗ ᖁᔭᓕᓯᒪᕗᒍᑦ 
ᖃᓄᐃᓕᐅᕈᓯᕕᓂᖏᓐᓂᒃ ᐅᖃᐅᓯᖃᕈᓐᓇᕐᒪᑕ ᐅᕙᑦᑎᓐᓄᑦ. 

ᐊᒻᒪᓗ, ᖁᔭᓕᑦᑎᐊᒻᒪᕆᒃᖢᑕ ᐱᔨᑦᑎᕋᐅᑎᓕᕆᔨᐅᔪᑦ 
ᐃᑲᔪᕐᓯᒪᓂᖏᓐᓂᒃ ᐊᒻᒪᓗ ᐊᑐᓂ ᓄᓇᓕᖕᓃᑦᑐ ᐅᐸᒍᑎᖃᑦᑕᓚᐅᕐᑐᑦ 
ᐱᓕᕆᐊᒥ ᐱᓕᕆᐊᖃᕐᑎᓪᓗᒋᑦ. ᖁᔭᒋᒻᒪᕆᒃᑕᕗᑦ ᖃᐅᔨᒪᔭᖏᓐᓂᒃ 
ᐅᖃᐅᓯᖃᕈᓐᓇᓚᐅᕐᒪᑕ ᐊᒻᒪ ᖃᓄᐃᓕᐅᕈᑎᐅᔪᓐᓇᖅᑐᓂᒃ 
ᐊᓂᒍᕈᑎᓂᒃ ᐊᒻᒪᓗ ᐱᓕᕆᓐᓇᕐᑐᓂᒃ ᐊᑐᕐᑕᐅᓕᖃᑦᑕᖅᑐᓂᒃ 
ᑭᐅᔨᐅᔭᕌᖓᑕ ᐋᓐᓂᕐᓱᕈᑎᐅᕙᒃᑐᓂᒃ ᐊᕐᓇᓂᒃ ᐃᓄᖕᓂ. 

ᐅᓇ ᐱᓕᕆᐊᒃᓴᖅ ᐱᓕᕆᐊᕆᔭᐅᔪᓐᓇᕋᔭᓚᐅᙱᑦᑐᑦ 
ᐅᑯᐊᙳᓚᐅᙱᑉᐸᑕ ᐃᑲᔫᓯᐊᖅᑖᕐᕕᒋᕙᒃᑕᕗᑦ. ᐃᑲᔫᑎᒃᓴᓂᒃ ᐆᒧᖓ 
ᖃᐅᔨᓴᕐᓂᕐᒧᑦ ᐱᓕᕆᐊᒃᓴᒥ ᐅᑯᓇᙵᑦ ᑐᓐᓂᖅᑯᓯᐊᖑᓚᐅᕐᑐᑦ 
ᒪᓕᒐᓕᕆᓂᕐᒧᑦ ᑐᙵᕕᒃ ᐋᓐᑎᐅᕆᐅᒥᑦ ᐅᕘᓇ ᐊᑐᐃᓐᓇᖃᕐᓂᕐᒥᒃ 
ᒪᓕᒐᓕᕆᓂᕐᒧᑦ ᐃᑲᔫᑎᒃᓴᓂᒃ, ᐊᒻᒪᓗ ᐅᑯᓇᙵᑦ ᒪᓕᒐᓕᕆᔨᒃᑯᓐᓂᒃ 
ᑲᓇᑕᒥ. ᐊᒻᒪᑕᐅᖅ ᐃᑲᔫᑎᒃᓴᖃᖅᑎᑕᐅᓚᐅᕐᒥᔪᑦ ᐅᑯᓇᙵᑦ 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ ᐊᒻᒪᓗ ᐸᐅᒃᑑᑎᑦ ᐃᓄᐃᑦ 
ᐊᕐᓇᐃᑦ ᑲᓇᑕᒥ. ᖁᔭᓕᔪᒪᖕᒥᔭᕗᑦ ᑲᑕᕇᓇ ᓚᒑᔅ, ᒪᓕᒐᓕᕆᓂᕐᒧᑦ 
ᑲᑐᔾᔨᖃᑎᒌᑯᓐᓂ ᓄᓇᕗᒥᑦ, ᐊᒻᒪ ᓴᒫᓐᑕ ᒪᐃᑯᔅ, ᐅᑯᓇᙶᕐᑐᖅ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐃᑲᔪᓚᐅᕐᓂᖏᓐᓄᑦ ᐄᑲᔫᑎᒃᓴᓂᒃ 
ᐱᓇᓱᑲᑕᓕᕐᑎᓪᓗᒋᑦ ᑎᑎᕋᕈᓐᓇᓚᐅᕐᒪᑕ ᑐᒃᓯᕋᐅᑎᓂᒃ. 

ᑮᓇᐅᔭᑎᒍᑦ ᐃᑲᔪᖅᑕᐅᓯᒪᒐᓗᐊᖅᖢᑎᒃ ᒪᓕᒐᓕᕆᓂᕐᒧᑦ 
ᑐᙵᕕᒃᑯᓐᓂᑦ ᐋᓐᑎᐅᕆᐅᒥ ᐊᑐᐃᓐᓇᖏᓐᓂᒃ ᒪᓕᒐᓕᕆᓂᕐᒧᑦ 
ᐃᑲᔫᑎᒃᓴᓂᒃ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ ᐊᒻᒪᓗ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᑲᒪᒋᔭᖃᖅᑎᐅᔪᑦ ᑕᐃᒪᓐᓂ 
ᐃᓗᐊᓃᑦᑐᓂᒃ.

ᖃᐅᔨᓇᓱᖕᓂᕐᒧᑦ ᑲᑎᒪᔨᕋᓛᑦ
ᖃᐅᔨᓇᓱᖕᓂᕐᒧᑦ ᑲᑎᒪᔨᕋᓛᑦ ᐱᒋᐊᕐᑎᑕᐅᓚᐅᕐᓯᒪᔫᒐᓗᐊᑦ ᐅᑯᓇᙶᕐᖢᑎᒃ ᐃᓚᒋᔭᐅᔪᓂᒃ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ; ᑭᓯᐊᓂᓕ, 
ᓄᓇᓕᖕᓂ ᖃᐅᔨᓇᓱᑲᑕᓕᕐᑎᓪᓗᒋᑦ 2019 ᐅᐱᕐᖔᖓᓂᒃ, ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ ᐊᒻᒪ ᐸᐅᒃᑑᑎᒃᑯᑦ ᖃᐅᔨᓕᓚᐅᕐᓯᒪᔪᑦ 
ᐱᒻᒪᕆᐅᓂᖓᓂᒃ ᐊᔾᔨᒌᙱᑦᑑᑎᒃᑲᓐᓂᕐᓂᒃ ᑲᑐᔾᔨᖃᑎᒌᓂᒃ ᐃᓚᐅᑎᑦᑎᒍᑎᒃ, ᒪᑯᓇᙵᑦ ᑕᒪᐃᓐᓂ ᒐᕙᒪᒃᑯᓐᓂ ᐊᒻᒪ ᒐᕙᒪᓕᕆᙱᑦᑐᓂᒃ, 
ᒪᓕᒐᓕᕆᓂᒃᑯᑦ ᐊᒻᒪ ᒪᓕᒐᓕᕆᓂᒃᑰᙱᑦᑐᖅ, ᐃᓱᒪᒋᔭᐅᖃᑕᐅᓗᑎᒃ ᑲᑎᒪᔨᓄᑦ ᐃᓚᐅᓂᐊᕐᑐᓂᒃ. 

ᐃᓱᒪᓕᐅᕆᓂᕐᒧᑦ ᑲᑎᒪᔨᕋᓛᑦ ᐅᑯᐊᖑᓚᐅᕐᑐᑦ ᑭᒡᒐᖅᑐᐃᔪᓂᒃ ᐊᔾᔨᒌᙱᑦᑑᑎᓂᒃ ᑲᑐᔾᔨᖃᑎᒌᓂᒃ:

• ᑭᐅᕈᓚᐃᓐ ᐊᓇᕈᐊᖅ (ᑎᓯᐱᕆ 2019) ᐊᒻᒪ ᓯᐅᕆ  
ᕌᐳᑦᓴᓐ (ᔮᓄᐊᕆ 2020), ᐊᐅᓚᑦᑎᔨ ᑐᑭᒧᐊᕐᑎᑦᑎᔨ,  
YWCA ᐊᒡᕕᒃ ᑲᑐᔾᔨᖃᑎᒌᑦ

• ᑯᕆᔅᑏᓐ ᐊᐃ (ᐅᑭᐊᒃᓵᖅ 2020), ᑐᑭᒧᐊᖅᑎᑦᑎᔨᐅᑲᐃᓐᓇᖅᑐᖅ, 
ᓄᓇᓕᖕᓂ ᒪᓕᒐᓕᕆᔨᒃᑯᑦ, ᒪᓕᒐᓕᕆᔨᒃᑯᑦ, ᓄᓇᕗᒥᑦ ᒐᕙᒪᒃᑯᑦ 

• ᑕᕐᕋᓕᒃ ᐊᒃᓕᔅ, ᐃᓅᓱᒃᑐᓄᑦ ᑭᒡᒐᖅᑐᐃᔨ, ᓄᓇᕗᒥᑦ  
ᒪᓕᒐᓕᕆᓂᕐᒧᑦ ᐃᓕᓐᓂᐊᕐᑎ

• ᐳᕆᓯᓚ ᕕᕋᔾᔨ, ᔫᓂᕘᓯᑎ ᐋᐴᑕᒥ ᐃᓚᒋᐊᕈᑎᐅᕙᒃᑐᓄᑦ  
ᐃᓕᓴᐅᔨ (ᑎᑭᓪᓗᒍ ᕕᕝᕗᐊᓕ 2020)

• ᓈᓐᓯ ᕼᐊᓕᐅ, ᒪᓕᒐᓕᕆᔨᒃᑯᓐᓄ ᐃᓚᒌᓄᑦ ᓗᐊᐃᔭ, ᒪᓕᒐᓂᒃ 
ᑐᑭᓯᓂᐊᕐᕕᒃᒥ ᒪᓕᒐᓕᕆᔨᒃᑯᑦ, ᐃᖃᓗᐃᑦ

• ᕼᐋᒐ ᐃᓪᓚᐅᑦ-ᓴᓪᓗᕕᓂᒃ, ᑐᑭᒧᐊᖅᑎᑦᑎᔨ ᐃᓅᖃᑎᒌᖕᓂᒃᑯᑦ 
ᐊᑐᐊᒐᓂᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA)

• ᑖᓇ ᐆᓴᓐ-ᕼᐊᑯᖓᒃ, ᓄᓇᓕᖕᓂ ᒪᓕᒐᓕᕆᓂᕐᒧᑦ 
ᐊᐅᓚᑦᑎᔨᐅᑲᐃᓐᓇᕐᑐᖅ, ᒪᓕᒐᓕᕆᔨᒃᑯᑦ, ᓄᓇᕗᒥᑦ ᒐᕙᒪᒃᑯᑦ

• ᓈᑕᓕ ᓴᒋᐅᕈ (ᐅᑭᐊᒃᓵᖅ 2020), ᐱᓕᕆᓕᒪᓂᕐᓴᖅ ᐊᑐᐊᒐᓂᒃ 
ᖃᐅᔨᓴᕐᑎ, ᒪᓕᒐᓕᕆᔨᒃᑯᑦ, ᓄᓇᕗᒥᑦ ᒐᕙᒪᒃᑯᑦ

• ᓂᑰᓪ ᓯᒃᒪ, ᐃᖅᑲᖅᑐᐃᔨᕋᓛᖅ

• ᕇᑕ ᓯᑐᕆᒃᓚᓐ, ᒥᓂᔅᑕᐅᑉ ᑐᒡᓕᖓᑕ ᐃᑲᔪᖅᑎᖓ, ᒪᓕᒐᓕᕆᔨᒃᑯᑦ, 
ᓄᓇᕗᒥᑦ ᒐᕙᒪᒃᑯᑦ (ᑎᑭᓪᓗᒍ ᔪᓚᐃ 2020)

• ᒫᒍᕆᑦ ᕗᐊᒧᓪ, ᐃᓚᒌᓂᒃ ᐋᓐᓂᕐᓱᐃᕆᕙᒃᑐᓂᒃ ᐱᓕᕆᔨᒻᒪᕆᒃ, 
ᐃᓄᓕᕆᔨᒃᑯᑦ, ᓄᓇᕗᒥᑦ ᒐᕙᒪᒃᑯᑦ

• ᔭᓯᑲ ᔭᖕ (ᐊᐅᔭᖅ 2020), ᒥᓂᑕᐅᑉ ᑐᒡᓕᖓᑕ ᐃᑲᔪᖅᑎᖓ – 
ᑭᒃᑯᓕᒫᓂ ᐱᕐᕈᓗᐊᕿᑎᑦᑎᑦᑕᐃᓕᓂᖅ, ᒪᓕᒐᓕᕆᔨᒃᑯᑦ, ᓄᓇᕗᒥᑦ 
ᒐᕙᒪᒃᑯᑦ 

ᐃᓚᖃᖅᖢᓂ, ᐃᓱᒪᒋᕙᕗᑦ ᒫᒍᕆᑦ ᐱᐅᓯ, ᐋᓐᓂᐊᖃᖅᑕᐃᓕᓂᕐᒥᒃ ᓴᕿᑎᑦᑎᒃᑲᓐᓂᕐᓂᕐᒥᒃ ᐱᓕᕆᔨᒻᒪᕆᒃ, ᑖᓐᓇ ᐃᓚᐅᓕᓚᐅᕐᒪᑦ ᑎᓯᐱᕆ 2020-ᒥ 
ᐊᒻᒪᓗ ᐃᓱᒪᒃᓴᕐᓯᐅᕈᑎᒃᓴᓕᐅᕐᖢᓂ ᐊᒻᒪ ᐃᓱᒪᓕᐊᕆᓯᒪᓪᓕᓂ ᒪᑯᓄᖓ ᖃᐅᔨᔭᐅᕙᓪᓕᐊᔪᓂᒃ ᑭᒡᒐᖅᑐᐃᓪᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᓂᒃ, 
ᓄᓇᕗᒥᑦ ᒐᕙᒪᒃᑯᑦ.

ᑖᒃᑯᐊ ᖃᐅᔨᒪᓂᖏᑦ ᐊᒻᒪ ᐊᔪᕈᓐᓃᕐᓯᒪᓪᓚᕆᖕᓂᖏ ᑐᓴᐅᒪᔭᐅᖃᑕᐅᓗᑎᒃ ᑖᒃᑯᓄᖓ ᑭᒡᒐᖅᑐᐃᔨᓄᑦ ᐃᑲᔫᕈᑎᒻᒪᕆᐅᓂᐊᕐᑐᖅ ᑖᓐᓇ 
ᐱᓕᕆᐊᒃᓴᖅ ᐱᓕᕆᐊᖑᔪᓐᓇᕐᓂᐊᕐᓂᖓᓂᒃ ᐊᑑᑎᖃᕐᓂᒃᑯᑦ, ᑕᒪᑐᒨᖓᔪᓂᒃ ᐊᒻᒪᓗ ᑕᒪᑐᒪ ᐃᓱᒪᒋᔭᐅᑦᑎᐊᕐᓂᖓᒍᑦ ᐱᓕᕆᓂᒃᑯᑦ.  
ᖁᔭᒋᔭᕗᑦ ᓱᓕ ᑕᒪᑐᒥᖓ ᐱᓕᕆᐊᖃᐃᓐᓇᕐᒪᑕ ᐊᒻᒪ ᑐᑭᒧᐊᕈᑎᐅᓪᓗᑎᒃ.

ᐱᓕᕆᐊᒥᒃ ᐱᓕᕆᐊᖃᕐᑐᑦ
ᐅᑯᐊ ᐱᓕᕆᐊᒥᒃ ᐱᓕᕆᐊᖃᕐᑐᑦ ᐊᒃᓱᐊᓗᒃ ᖃᐅᔨᒪᔭᐅᖁᔭᕗᑦ ᐊᒻᒪ ᖁᔭᓕᒻᒪᕆᒃᖢᑎᒍᑦ ᐱᓕᕆᑦᑎᑎᐊᒪᕆᓚᐅᕐᓂᖏᓐᓂᒃ. ᐅᓄᕈᓘᔭᕐᑐᑦ 
ᐅᖓᓯᒃᑐᒥᙶᓚᐅᕐᑐᑦ ᐊᒻᒪ ᓯᓚᑦᑎᐊᕙᐅᑲᑕᙱᑎᓪᓗᒍ ᑲᑎᖃᑎᖃᕆᐊᕐᑐᓚᐅᕐᒪᑕ ᐊᕐᓇᓂᒃ ᐊᑐᖃᑦᑕᕐᓯᒪᔪᕕᓂᒃᓂᒃ ᑕᒪᑐᒥᖓ ᐊᒻᒪ 
ᐱᔨᑦᑎᕋᐅᑎᓕᕆᔨᓂᒃ.

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ 

• ᓇᓕᓂ ᕙᑕᐳᐸᓕ – ᐊᖓᔪᖅᑳᖅ 
ᐊᐅᓚᑦᑎᔨ

• ᒍᓘᕆᐊ ᓵᖕ – ᒪᓕᒐᓕᕆᓂᕐᒧᑦ 
ᑲᑐᔾᔨᖃᑎᒌᓄᑦ ᐃᓚᒋᔭᐅᔪᖅ ᐊᒻᒪ 
ᐊᑐᐃᓐᓇᖃᖅᑎᑦᑎᓂᕐᒥᒃ ᒪᓕᒐᓕᕆᓂᕐᒧᑦ 
ᑐᑭᒧᐊᕐᑎᑦᑎᔨ 

• ᕈᒥ ᓚᑯᓗᒃ – ᒪᓕᒐᓕᕆᓂᕐᒧᑦ 
ᐃᓕᓐᓂᐊᕐᑎ (LL.B)

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 

• ᕌᕼᐊ ᕋᕕᓯᐊᓐ – ᐱᓕᕆᐊᒧᑦ ᐊᐅᓚᑦᑎᔨ 
(ᐱᒋᐊᕐᖢᓂ ᓄᕕᐱᕆ 2019) 

• ᒪᐃᔭ ᑐᐊᐃᐊᓐ-ᕼᐋᓐᓴᓐ – ᐱᓕᕆᐊᒥ 
ᐊᐅᓚᑦᑎᔨ (ᑎᑭᓪᓗᒍ ᓄᕕᐱᕆ 2019) 

• ᕇᐱᑲ ᔫᓐᔅ – ᐱᓕᕆᐊᒧᑦ ᐃᑲᔪᕐᑎ 
(ᑎᑭᓪᓗᒍ ᓄᕕᐱᕆ 2019)

ᖃᐅᔨᒋᐊᕐᕕᐅᔪᑦ

• ᓄᓇᓕᖕᓂ ᐱᓕᕆᑎᑦᑎᔨ ᐊᒻᒪ ᑎᑎᕋᕐᑎ 
– ᑕᐃᐊᓐ ᕌᔾᔪᔅ, ᖃᐅᔨᒋᐊᕐᕕᒃ 

• ᓄᓇᓕᖕᓂ ᐅᖃᐅᔾᔪᐃᔨ – ᐱᐊᓂ ᑕᐃᓗ, 
ᐊᑏᒎ ᑐᓴᐅᒪᔾᔪᑎᓕᕆᔩᑦ 

• ᖃᐅᔨᓴᕐᑎᐅᔪᖅ – ᓇᐃᑏᓐ ᑯᕌᔅᓚᓐ,  
Lichen Consulting (ᒪᐃᑲᓐ 
ᖃᐅᔨᓇᓱᒃᑏᑦ) 

ᑭᖑᓪᓕᕐᐹᕐᓕ, ᐱᓕᕆᐊᒃᓴᖅ ᐊᔪᕐᓇᕋᔭᓚᐅᕐᑐᖅ ᐃᑲᔪᖅᑕᐅᓚᐅᙱᒃᑯᓂ ᐆᒧᖓ ᑐᕇᓯ ᐅ’ᕼᐆᓐ, ᐊᐅᓚᑦᑎᔨ ᑐᑭᒧᐊᖅᑎᑦᑎᔨ ᐅᑯᓄᖓ ᐸᐅᒃᑑᑎᑦ 
ᐃᓄᐃᑦ ᐊᕐᓇᐃᑦ ᑲᓇᑕᒥ. ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ ᖁᔭᓕᓯᒪᔪᑦ ᐱᔪᓐᓇᕐᓂᖃᕐᓂᖏᓐᓂᒃ ᐋᖅᑭᒃᓱᐃᔪᓐᓇᖅᖢᑎᒃ ᓯᕗᓪᓕᕐᐹᒥᒃ 
ᐱᓕᕆᖃᑎᒌᖕᓂᕐᒥᒃ ᐅᑯᑎᒎᓇᖅ ᒪᕐᕉᖕᓂ ᑲᑐᔾᔨᖃᑎᒌᓂᒃ.



ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ ᐊᒻᒪ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 4 

ᐅᓂᒃᑳᖅ ᓇᐃᓈᕐᓯᒪᔪᖅ 
ᐅᓇ ᐱᓕᕆᐊᒃᓴᖅ ᐅᔾᔨᕈᓱᓕᖅᑎᑦᑎᒍᑎᐅᔪᖅ ᐃᓚᒌᓂᒃ ᐱᑦᑎᐊᖃᑦᑕᐅᑎᕙᙱᓗᐊᕐᑐᓂᒃ, ᐱᓗᐊᕐᑐᒥ ᐊᐃᑉᐸᕇ ᐱᑦᑎᐊᖃᑦᑕᐅᑎᖃᑦᑕᙱᓗᐊᕐᑐᓂᒃ, 
ᐊᒻᒪᓗ ᒪᓕᒐᖅᑎᒍᑦ ᐊᑐᖅᑕᐅᖔᕈᓐᓇᕐᑐᓂᒃ ᓄᓇᕗᒥᑦ. ᐱᓗᐊᕐᑐᒥᒃ, ᐅᓇ ᐱᓕᕆᐊᒃᓴᖅ ᑐᕌᖓᓗᐊᕐᑐᖅ ᐃᓄᐃᑦ ᐊᕐᓇᐃ ᐊᑐᕐᓯᒪᔭᖏᓐᓂᒃ 
ᒪᐅᓇ ᐃᓚᒌᑦ ᐱᑦᑎᐊᖃᑦᑕᐅᑎᖏᓗᐊᖃᑦᑕᕐᓂᖏᓐᓂᒃ, ᐃᓚᖃᖅᖢᓂ ᒪᓕᒐᓕᕆᓂᒃᑰᖓᔪᓂᒃ ᐊᒻᒪᓗ ᐅᕘᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᒥ1 ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅ (FAIA) ᓄᓇᕗᒥᑦ ᓴᓇᔭᐅᓚᐅᕐᓯᒪᔪᖅ, ᒪᓕᒃᓯᒪᓪᓗᓂ 
ᐃᓄᐃᑦ ᐱᓪᓚᕆᐅᒋᔭᖏᓐᓂᒃ ᐊᒻᒪ ᐱᒻᒪᕆᐅᒋᔭᖏᓐᓂᒃ, ᐱᓕᕆᔾᔪᑎᖃᕈᑎᐅᓪᓗᓂ ᐃᑲᔫᑎᒃᓴᓂᒃ ᐱᓕᕆᐊᖃᕐᓂᕐᒧᑦ ᐋᓐᓂᕐᓱᐃᕙᖕᓂᕐᒥᒃ. 
ᐱᓕᕆᔾᔪᑎᓪᓗᐊᑕᐅᔪᑦ ᒪᓂᒪᔭᐅᔪᑦ ᐅᑯᓇᙵᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥᑦ (FAIA) ᐅᑯᐊᖑᔪᑦ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ (EPO) ᐊᒻᒪᓗ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᖅ (CIO). ᒪᕐᕈᒃᑲᓐᓃᖕᓂ ᐊᑐᖁᔭᐅᔪᓂᒃ ᐱᑕᖃᕐᒥᔪᖅ 
ᐅᕘᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥ (FAIA), ᑖᔅᓱᒪᓕ ᐱᓕᐊᖑᔫᑉ ᓯᓚᑖᒎᖓᓚᐅᕐᑐᓂᒃ. ᐅᖃᓪᓚᖃᑎᖃᑲᑕᖕᓂᒃᒧᑦ 
ᐊᕐᓇᓂᒃ ᐊᒻᒪᓗ ᐱᔨᑦᑎᕋᐅᑎᓕᕆᔨᓂᒃ, ᑐᑭᓯᔪᒪᓚᐅᕋᑦᑕ ᑭᓱᑦ ᐊᑐᖃᑦᑕᕐᒪᖔᑕ, ᑭᓱᓪᓗ ᐊᑐᙱᒻᒪᖔᑕ ᐊᒻᒪ ᑭᓱᑦ ᐊᓯᙳᖅᑕᐅᔭᕆᐊᖃᕐᒪᖔᑕ. 

ᐱᓇᓱᐊᒐᕆᔭᐅᔪᑦ ᐆᒧᖓ ᐱᓕᕆᐊᒧᑦ ᐃᒪᐃᓕᖓᔪᑦ:

1. ᐃᑲᔪᕈᓐᓇᕐᓗᑎᒃ ᓄᓇᕗᒻᒥᐅᓂᒃ ᐃᓕᓴᕐᓯᔪᓐᓇᕐᓯᓗᑎᒃ  
ᐃᓚᒌᓂᒃ ᐱᑦᑎᐊᖃᑦᑕᐅᑎᕙᙱᓗᐊᕐᑐᓂᒃ.

2. ᓄᓇᕗᒻᒥᐅᓂᒃ ᑐᑭᓯᑎᑦᑎᒃᑲᓐᓂᕐᓗᑎᒃ ᖃᓄᐃᓕᐅᕈᓐᓇᕐᓂᖏᓐᓂᒃ 
ᐱᓕᕆᐊᖃᕐᑎᓪᓗᒋᑦ ᐃᓚᒌᓂᒃ ᐱᑦᑎᐊᖃᑦᑕᐅᑎᕙᙱᓗᐊᕐᑐᓂᒃ, 
ᐃᓚᖃᖅᖢᓂ ᑐᑭᓯᒃᑲᓐᓂᕈᑎᒃᓴᓂᒃ ᒪᓕᒐᓕᕆᓂᒃᑯᑦ 
ᖃᓄᐃᓕᐅᕈᑎᐅᔪᓐᓇᕐᑐᓂᒃ.

3. ᑐᑭᓯᒃᑲᓐᓂᕋᓱᒡᓗᑎᒃ ᐆᒥᖓ ᖃᓄᖅ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅ (FAIA), 
ᐃᓄᖕᓄᑦ ᐊᕐᓇᓄᑦ ᐱᔭᐅᔭᕆᐊᖃᖅᑐᓂᒃ ᐋᓐᓂᕐᓯᕆᕙᒃᑐᓃᑦᑐᓄᑦ 
ᐊᑐᕐᒪᖔᑦ ᐅᕝᕙᓘᓐᓃᑦ ᐊᑐᙱᒻᒪᖔᑕᓘᓐᓃᑦ ᒪᐅᓇ 
ᐱᑦᑎᐊᖃᑦᑕᐅᑎᕙᙱᓐᓂᒃᑯᑦ.

4. ᐅᖃᓪᓚᖃᑎᒌᖕᓂᕐᒥᒃ ᐱᒋᐊᕈᓐᓇᖅᓯᑎᑦᑎᓗᑎᒃ 
ᓄᓇᕗᒻᒥᐅᑕᐅᖃᑎᒌᖕᓂ ᖃᓄᐃᑦᑐᑦ ᐃᓱᒪᒋᔭᐅᖕᒪᖔᑕ 
ᐃᓚᒌᓄᑦ ᐋᓐᓂᕐᓯᕆᕙᖕᓂᕐᒥᒃ, ᖃᓄᕐᓗ ᖃᐅᔨᔪᓐᓇᕐᓂᕐᒥᒃ 
ᐃᓚᒌᓂᒃ ᐱᑦᑎᐊᖃᑦᑕᐅᑎᙱᓗᐊᕐᑐᓂᒃ ᐊᒻᒪᓗ 
ᖃᓄᖅ ᑕᒪᓐᓇ ᐱᓕᕆᐊᖑᓕᕈᓐᓇᕐᒪᖔᑦ ᐃᓚᒌᓂᒃ 
ᐱᑦᑎᐊᖃᑦᑕᐅᑎᙱᓗᐊᕐᐸᒃᑐᓂᒃ.

ᓯᕗᓪᓕᕐᐹᕆᔭᐅᔪᖅ ᐆᒧᖓ ᐱᓕᕆᐊᒧᑦ ᖃᐅᔨᓇᓱᒃᖢᑎᒃ 
ᖃᓄᐃᓕᖓᖕᒪᖔᑦ ᐃᓚᒌᓂᒃ ᐱᑦᑎᐊᖃᑦᑕᐅᑎᕙᒋᓗᐊᕐᓂᖅ 
ᐊᒻᒪᓗ ᒪᓕᒐᕐᒥᒃ ᓄᓇᕗᒥᑦ. ᐅᖃᓕᒫᑲᑕᖕᓂᒃᑯᑦ ᑖᒃᑯᐊ 
ᐱᓕᕆᐊᒧᑦ ᐱᓕᕆᔨᐅᔪᑦ ᖃᐅᔨᒍᑎᐅᓚᐅᕐᑐᖅ ᖃᓄᖅ ᑕᒪᑐᒥᖓ 
ᐱᓕᕆᐊᖃᖅᐸᓪᓕᐊᓕᕋᔭᖕᓂᖏᓐᓂᒃ ᐊᑐᕈᓐᓇᑦᑎᐊᖅᑐᓂᒃ 
ᑲᑎᕐᓱᐃᕙᓪᓕᐊᓂᕐᒥᒃ. ᐊᐱᕐᓱᓚᐅᕐᓯᒪᔪᑦ 7-ᓂ ᓄᓇᓕᖕᓂ 
ᓄᓇᕗᒥᑦ: ᐃᖃᓗᐃᑦ, ᑭᙵᐃᑦ, ᐸᓐᓂᖅᑑᖅ, ᖁᕐᓗᖅᑐᖅ, 
ᐃᖃᓗᒃᑑᑦᑎᐊᖅ, ᑲᖏᖅᖠᓂᖅ ᐊᒻᒪ ᐊᕐᕕᐊᑦ. ᑲᑎᖢᑎᒃ 38 
ᐊᕐᓇᐃᑦ ᐱᑦᑎᐊᖅᑕᐅᕙᙱᓐᓂᕐᒥᒃ ᐊᑐᕐᓯᒪᔪᑦ ᐊᐱᖅᓱᖅᑕᐅᓚᐅᕐᑐᑦ. 
7-ᐃᖅᖢᑎᒃ ᑕᒪᑐᒥᖓ ᐱᓕᕆᖃᑎᒌᑐᑦ ᑲᑎᖃᑎᒌᖕᓂᖃᓚᐅᕐᑐᑦ 
ᐊᒻᒪᓗ ᐅᑯᓇᙶᕐᓯᒪᓪᓗᑎᒃ ᐃᓄᖕᓂᒃ ᐊᒻᒪ ᐃᓄᓪᓚᕆᐅᙱᑦᑐᓂᒃ 
ᐱᔨᑦᑎᕋᐅᑎᓕᕆᔨᓂᒃ. ᐊᐃᑉᐸᖓ ᐱᓕᕆᓂᐅᑉ ᐆᒧᖓ 
ᐃᓚᖃᕐᓂᐊᕐᑐᖅ ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒥᒃ ᐃᓚᒌᑦ 
ᐱᑦᑎᐊᖃᑦᑕᐅᑎᙱᓗᐊᕐᐸᖕᓂᖏᓐᓂᒃ ᐊᒻᒪᓗ ᐊᑐᐃᓐᓇᖃᕐᓂᕐᒥᒃ 
ᒪᓕᒐᓕᕆᓂᕐᒥᒃ ᐃᓚᖃᕐᓗᑎᒃ ᑐᓴᐅᒪᔭᐅᔭᕆᐊᓕᖕᓂᒃ 
ᑲᑎᕐᓱᖅᑕᐅᓯᒪᔪᓂᙶᕐᑐᓂᒃ. ᐅᓇ ᐅᓂᒃᑳᖅ ᖃᐅᔨᔭᐅᓂᑯᕕᓂᕐᓂᒃ 
ᑎᑎᕋᐅᓯᖃᕐᓯᒪᔪᖅ. 

ᐅᕘᓇ ᐊᑑᑎᖃᒻᒪᕆᒃᑐᒃᑯᑦ ᑲᑎᕐᓱᐃᕙᓪᓕᐊᓂᕐᒥᒃ ᐱᓕᕆᕙᓪᓕᐊᓂᒃᑯᑦ, 
ᐅᑯᐊ ᐱᓕᕆᐊᒥᒃ ᐱᓕᕆᖃᑎᒌᖑᔪ ᐊᑐᒻᒪᕆᒃᑐᓂ 
ᖃᐅᔨᕚᓪᓕᕈᑎᖃᓚᐅᕐᑐᑦ ᐊᕐᓇᐃᑦ ᐃᓄᐃᑦ ᐊᑐᖃᑦᑕᖅᓯᒪᔭᖏᓐᓂᒃ 
ᐃᓚᒌᑦ ᐱᑦᑎᐊᖃᑦᑕᐅᑎᕙᙱᓗᐊᕐᓂᖏᑦᑎᒍᑦ, ᐊᒻᒪᓗ ᖃᓄᖅ 
ᒪᓕᒐᓕᕆᔨᒃᑯᑎᒍᑦ ᐱᓕᕆᔪᓐᓇᕐᓯᔪᓐᓇᕐᓂᕐᒥᒃ ᓄᓇᕗᒥᑦ. 

ᐃᓚᒌᖑᔪᑦ ᐱᒻᒪᕆᐊᓘᖕᒪᑕ ᐃᓅᖃᑎᒌᖕᓂᕐᒧᑦ ᐃᓄᖕᓄᑦ. ᐃᓚᒌᑦ 
ᐱᑦᑎᐊᖃᑦᑕᐅᑎᙱᓗᐊᓕᕐᐸᑕ, ᐊᓯᖏ ᐃᓚᒋᔭᐅᔪᑦ ᐃᑲᔪᕈᓐᓇᑦᑎᐊᕐᒪᑕ 
ᑕᒪᐅᓇ. ᐊᐃᑦᑖᖑᒐᓗᐊᖅ, ᐃᓛᓐᓂᒃᑯᑦ ᐃᓚᒋᔭᐅᔪᑦ ᐊᕐᓇᓂ 
ᐃᓄᖕᓂ ᑕᒪᑐᒥᖓ ᐊᑐᕐᑐᓂᒃ ᐱᑦᑎᐊᖃᑦᑕᐅᑎᙱᓗᐊᕐᓂᐊᓗᖕᒥ 
ᓂᓪᓕᕈᑎᖃᖁᔨᖃᑦᑕᙱᒻᒪᑕ, ᐅᕝᕙᓘᓐᓃᑦ ᓱᓕᙱᑦᑐᓂᒃ 
ᐅᖃᐅᓯᖃᓕᕐᖢᑎᒃ. ᐅᓇ ᐊᔪᕐᓇᕈᑎᐅᓕᔭᑦᑐᖅ ᐊᕐᓇᓄᑦ 
ᑐᑭᓯᓯᒪᑦᑎᐊᕐᓂᕐᒥᒃ ᐊᓯᐊᒎᕈᑎᒋᔪᓐᓇᖅᑕᖏᓐᓄᑦ ᐊᒻᒪᓗ 
ᐃᓱᒪᓕᐅᕈᑎᓕᐅᕐᓂᕐᒥᒃ ᐃᖕᒥᖕᓄᑦ ᐊᒻᒪ ᕿᑐᕐᖓᖏᓐᓄᑦ. ᐃᓛᓐᓂᒃᑯᑦ 

ᐃᓚᒋᔭᐅᔪᑦ ᐃᖕᒥᖕᓂᒃ ᐋᓐᓂᕐᓯᕆᔭᖃᑦᑕᕐᒪᑕ. ᑕᐃᒪᓕ ᐱᒻᒪᕆᐊᓘᕗᖅ 
ᐃᓚᒋᔭᐅᔪᑦ ᐃᖕᒥᖕᓄᑦ ᐅᖃᓪᓚᖃᑎᒌᖃᑦᑕᕐᓗᑎᒃ ᐃᓚᒌᖕᓂᒃᑯᑦ 
ᐱᑦᑎᐊᖃᑦᑕᐅᑎᙱᓗᐊᕐᓂᕐᒥᒃ ᐊᒻᒪᓗ ᖃᓄᖅ ᐃᑲᔪᕈᓐᓇᓕᕈᓐᓇᕐᓂᕐᒥᒃ.

ᐊᕐᓇᐃᑦᑕᐅᖅ ᐅᑯᓄᖓ ᐱᓕᕆᐊᒥᒃ ᐱᓕᕆᖃᑎᒌᓄᑦ 
ᐅᖃᓪᓚᖃᑎᒋᔭᐅᔪᑦ ᐊᒻᒪ ᐃᓱᒫᓘᑎᖃᓚᐅᕐᑐᑦ ᐃᓛᒌᑦ 
ᐱᑦᑎᐊᖃᑦᑕᐅᑎᙱᓗᐊᖃᑦᑕᖕᓂᖏᑦ ᐊᒃᑐᐃᒍᑎᐅᔭᓐᓂᖓᓂᒃ 
ᕿᑐᕐᖓᖏᓐᓄᑦ. ᕿᑐᕐᖓᖏᓐᓂᒃ ᓴᐳᔾᔨᓯᒪᔪᒪᖕᒪᑕ 
ᐱᑦᑎᐊᙱᓗᐊᕐᓂᐊᓗᖕᒥᒃ ᐊᒻᒪᓗ ᑖᒃᑯᐊ ᐃᑲᔪᖅᑕᐅᔪᓐᓇᖁᔭᐅᓪᓗᑎᒃ 
ᓱᕈᓯᖏᑦ ᐃᓅᓯᓕᕆᔭᐅᓂᒃᑯᑦ. ᑖᒃᑯᐊ ᐊᕐᓇᐃᑦ ᕿᑐᕐᖓᖏᓐᓂᒃ 
ᐱᕈᖁᔨᙱᒻᒪᑕ ᐱᑦᑎᐊᖃᑦᑕᙱᐊᕐᓗᑎᒃ ᐅᕝᕙᓘᓐᓃᑦ 
ᐱᑦᑎᐊᖅᑕᐅᕙᒍᓐᓃᕐᓗᑎ ᐃᓚᒌᑦ ᐱᑦᑎᐊᖃᑦᑕᐅᑎᙱᓐᓂᒃᑯᑦ.

ᐅᓄᕐᓂᕐᓴᐃᑦ ᐃᓚᒌᓄᑦ ᐱᑦᑎᐊᙱᔾᔪᑎᐅᕙᒃᑐ ᒪᑯᐊ 
ᐃᓚᓕᐅᔾᔭᐅᓯᒪᑎᓪᓗᒋᑦ ᐃᒥᐊᓗᐃᑦ ᐊᒻᒪ ᓱᐴᖅᑐᒐᐃᑦ. ᓱᓕ 
ᐃᑲᔪᖅᑕᐅᒃᑲᓐᓂᕆᐊᖃᕐᑐᑦ ᐱᓕᕆᐊᖃᕐᓂᒃᑯ ᐊᑐᓗᐊᔭᓐᓂᕐᒧᑦ 
ᐋᖓᔮᕐᓇᖅᑐᓂᒃ ᓄᓇᕗᒥᑦ.

ᐃᓚᒌᑦ ᐱᑦᑎᐊᖃᑦᑕᐅᑎᕙᙱᓗᐊᕋᓗᐊᕐᑎᓪᓗᒋᑦ, ᐅᓄᕐᑐᑦ 
ᐃᓄᐃᑦ ᐊᕐᓇᐃᑦ ᓴᙱᓂᖏᓐᓄᑦ ᑕᒪᑐᒥᖓ ᐊᓂᒍᐃᔪᓐᓇᕐᓯᓯᒪᔪᑦ. 
ᑕᐅᑐᒃᑕᐅᔭᕆᐊᖃᙱᑦᑐᑦ ᐱᑦᑎᐊᖅᑕᐅᕙᙱᓐᓂᑐᐃᓐᓇᒃᑯᑦ. 
ᐱᒻᒪᕆᐊᓘᕗᖅ ᐃᑲᔪᕐᑐᐃᓗᓂ ᐃᓄᖕᓂ ᐊᕐᓇᓂᒃ ᐊᒻᒪ 
ᐃᓚᖏᓐᓂᒃ ᖃᓄᐃᓕᖓᓂᖏᑦᑎᒍᑦ ᐱᓕᕆᐊᖃᕈᓐᓇᕐᓂᐊᕐᒪᑕ 
ᐱᑦᑎᐊᖃᑦᑕᐅᑎᕙᙱᓗᐊᕐᓂᕐᒥᒃ. ᐊᕐᓇᐃᑦ ᖃᓄᐃᓕᐅᕋᓱᖕᓂᒃᑯᑦ 
ᐃᖕᒥᖕᓂᒃ ᐃᑲᔪᖃᑦᑕᐅᑎᔪᓐᓇᕐᑐᑦ, ᓲᕐᓗ ᖃᓄᐃᓕᐅᕋᔭᕐᓂᖏᓐᓂᒃ 
ᐅᖃᖃᑎᖃᕐᓯᒪᓗᑎᒃ ᐃᒡᓗᖃᖅᑐᓂᒃ ᖃᓂᒋᔭᖏᓐᓂ 
ᐅᓗᕆᐊᓇᖅᑐᒦᓕᑳᓪᓚᒃᐸᑕ ᐃᑲᔪᖅᑕᐅᔪᒪᓕᕐᓂᕐᐸᑕ. ᕿᒫᕝᕕᐅᔪᑦ 
ᐃᑲᔪᕈᓐᓇᕐᒥᔪᑦ ᐊᕐᓇᓂᒃ ᒪᓕᒐᕐᓂᒃ ᖃᐅᔨᕚᓪᓕᕐᑎᑦᑎᓂᒃᑯᑦ ᐊᒻᒪ 
ᖃᐅᔨᑎᑦᑎᓗᑎᒃ ᐱᓕᕆᐊᖃᖅᐸᒃᑐᓂᒃ ᐃᑲᔪᕈᓐᓇᖅᑐᓂᒃ ᐃᓚᒌᓂᒃ 
ᐱᑦᑎᐊᖃᑦᑕᐅᑎᙱᓗᐊᕐᐸᒃᑐᓂᒃ.



ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ ᐊᒻᒪ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 5 

ᑐᓴᖅᑎᑕᐅᒍᑎᐅᔪᑦ ᓈᒻᒪᒋᔭᐅᓂᖏᓐᓂᒃ ᐅᓇ ᐱᔾᔪᑎᐅᓪᓗᓂ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅ (FAIA) 
ᐃᓚᖃᓚᐅᕐᑐᖅ ᐅᖃᐅᓯᒃᓴᓂᒃ ᐊᒃᑐᐊᔪᓂᒃ ᐆᒧᖓ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒧᑦ. ᐃᓚᖏᑦᑎᒍᑦ ᖃᓄᐃᓕᐅᕈᑎᐅᔪᓂᒃ ᐅᓇ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐊᕐᓇᓂ ᐊᑯᓂᐅᙱᑦᑐᒥᒃ 
ᓴᐳᑎᓯᒪᒍᑎᐅᓯᒪᔪᖅ ᐊᒻᒪ ᐅᓗᕆᐊᓇᙱᑦᑐᒦᒍᑎᐅᓪᓗᓂ, 
ᐅᓇ ᐋᓐᓂᕐᓱᐃᔨ ᒪᓕᑐᐊᕈᓂ ᐊᑐᖁᔭᐅᔪᓂᒃ. ᑭᓯᐊᓂᓕ 
ᑕᐃᒪᐃᙱᓐᓇᐅᔭᙱᑦᑐᖅ. ᓈᒻᒪᙱᓕᐅᕈᑏᑦ ᓇᓗᓇᐃᕐᑕᐅᓚᐅᕐᑐᑦ 
ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐱᓕᕆᐊᖑᑎᓪᓗᒍ, 
ᓲᕐᓗ ᐊᔪᕐᓴᓕᖅᐸᒃᖢᑎᒃ ᐊᑐᖅᑕᐅᑎᑦᑎᓂᕐᒥᒃ ᒪᓕᖁᔭᐅᔪᑦ 
ᓱᕋᒃᑕᐅᔭᕌᖓᑕ. ᐱᑕᖃᒃᑲᓐᓂᕆᐊᖃᖅᑐᖅ ᐆᒪ ᐊᓯᒃᑲᓐᓂᖓᓂᒃ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ.

ᐃᓚᖏᑦ ᐊᕐᓇᐃᑦ ᐊᑐᖃᑦᑕᙱᒻᒪᑕ ᒪᓕᒐᕐᓂᒃ ᐃᓚᒌᑦ 
ᐱᑦᑎᐊᖃᑦᑕᐅᑎᙱᓗᐊᕐᑎᓪᓗᒋᑦ. ᐅᓇ ᐱᔾᔪᑎᖃᑐᐃᓐᓇᕆᐊᖃᕐᑐᖅ 
ᖃᐅᔨᒪᙱᓐᓂᖏᓐᓂᒃ ᖃᓄᖅ ᒪᓕᒐᖅ ᑖᒃᑯᓂᖓ ᐃᑲᔪᕈᓐᓇᕐᓂᖓᓂᒃ. 
ᐃᓚᖏ ᐊᕐᓇᐃᑦ ᐊᐱᕐᓱᖅᑕᐅᔪᑦ ᖃᐅᔨᒪᓚᐅᙱᑦᑐᑦ 
ᐱᓇᓱᒍᓐᓇᕐᓂᖏᓐᓂᒃ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᖅ 
(CIO) ᐅᑯᑎᒎᓇᖅ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᒃᑯᑦ (FAIA), ᐊᒻᒪᓗ ᖃᐅᔨᒃᑲᓐᓂᕈᒪᓕᓚᐅᖅᖢᑎᒃ. ᐊᓯᖏᑦᑕᐅ 
ᖃᐅᔨᒪᓚᐅᕐᑐᑦ ᒪᓕᒐᖅᑎᒍᑦ ᐃᑲᔪᕐᑕᐅᔪᓐᓇᕐᓂᖏᓐᓂᒃ, 
ᑭᓯᐊᓂᓕ ᐋᓐᓂᕐᓱᐃᔨᖏᓐᓂᒃ ᑲᑉᐱᐊᓵᖅᑕᐅᓯᒪᓂᕐᒧᑦ 
ᐊᐱᕆᔪᓐᓇᓚᐅᙱᑦᑐᑦ. ᐊᕐᓇᐃᑦᑕᐅᖅ ᐅᖃᖃᑦᑕᓚᐅᕐᒥᔪᑦ 
ᐅᒃᐱᕆᓱᓗᐊᙱᓐᓂᖏᓐᓂᒃ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᕐᓂᒃ. 
ᐃᓱᒫᓘᑎᖃᕐᒪᑕ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᖅ ᐋᓐᓂᓱᐃᔨᖓᓂᒃ 
ᐃᑲᔪᕐᓂᕐᓴᐅᓇᔭᕆᐊᒃᓴᖓᓂᒃ ᑖᒃᑯᓂᖓᓕ. ᐃᓱᒫᓘᑎᖃᖃᑦᑕᕐᒥᖕᒪᑕ 
ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐋᓐᓂᕐᓱᐃᔨᒧᑦ 
ᒪᓕᒃᑕᐅᓇᔭᙱᑦᑕᕆᐊᒃᓴᖓᓂᒃ. ᐅᒃᐱᕈᓱᙱᒻᒪᑕ ᐅᓇ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐊᑐᕋᔭᕆᐊᒃᓴᖓᓂᒃ, ᐊᒻᒪᓗ ᑖᓐᓇ 
ᐋᓐᓂᓱᐃᔨ ᒪᓕᙱᒃᑯᓂ ᐆᒥᖓ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᒥᒃ, ᐃᓱᒪᓪᓗᑎ ᐸᓖᓯᒃᑯᑦ ᖃᐃᑲᐅᖅᑐᕋᔭᙱᓐᓂᖏᓐᓂᒃ. 
ᐃᓚᖏᓐᓂᒃ ᓄᓇᓕᖕᓂ, ᐊᕐᓇᐃᑦ ᑕᐃᒪᓐᓇ ᐊᑐᖃᑦᑕᕐᑐᑦ ᐃᓱᒪᖕᒪᑕ 
ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐊᑯᓂᓗᐊᖅ 
ᐱᓕᕆᔾᔪᑎᐅᓇᔭᕆᐊᒃᓴᖓᓂᒃ. ᐊᕐᓇᐃᑦᑕᐅᖅ ᐃᓱᒪᖃᑦᑕᕐᒪᑕ 
ᑐᓴᐅᒪᑎᑕᐅᙱᓗᐊᕐᓂᖏᓐᓂᒃ ᖃᓄᐃᓕᐅᕐᐸᓪᓕᐊᓂᖏᓐᓂᒃ 
ᒪᓕᒐᓕᕆᓂᒃᑯᑦ ᐱᓕᕆᐊᖑᓕᕌᖓᑕ.

ᑕᒪᐃᓐᓂ ᐊᐱᕐᓱᑲᑕᖕᓂᒃᑯᑦ ᐊᒻᒪᓗ ᐱᓕᕆᖃᑎᒌᒃᑐᑎᒍᑦ, 
ᐱᓕᕆᐊᖃᕐᑐᑦ ᐃᓱᒫᓘᑎᖃᓕᓚᐅᕐᒥᔪᑦ ᐃᓐᓇᑐᖃᐃᑦ 
ᐱᑦᑎᐊᖅᑕᐅᕙᙱᓐᓂᖏᓐᓂᒃ. ᐃᓚᖏᑦ ᐃᓐᓇᐅᓕᕐᑐᑦ 
ᕿᑐᕐᖓᕆᔭᐅᔪᑦ ᐃᓐᓇᖏᓐᓂᒃ ᐊᑐᓕᔭᒻᒪᑕ. ᐊᒻᒪᓗ ᐃᓐᓇᑐᖃᐃᑦ 
ᐃᑲᔪᖅᑕᐅᔪᒪᔭᕆᐊᒃᓴᖅ ᐊᔪᕋᔭᕐᖢᑎᒃ ᒪᓕᒐᓕᕆᓂᒃᑯᑦ, ᐱᓗᐊᕐᑐᒥ 
ᖃᓪᓗᓈᑐᑦ ᐅᖃᓪᓚᒍᓐᓇᙱᒃᑯᑎᒃ.

ᐱᒻᒪᕆᐊᓘᖕᒪᑦ ᐊᕐᓇᐃᑦ ᐃᑲᔪᖅᑕᐅᓗᑎ 
ᐃᑲᔪᖅᑕᐅᔾᔪᑎᒋᔭᕆᐊᖃᖅᑕᖏᓐᓄᑦ ᑖᒃᑯᓄᖓ ᓈᒻᒪᒃᑐᓂᒃ. 
ᓄᖃᖁᔨᖕᒪᑕ ᐋᓐᓂᕐᓱᐃᕆᓗᐊᖅᐹᖕᓂᐊᓗᖕᒥᒃ, ᑭᓯᐊᓂᓕ 
ᐃᓱᒪᒋᔭᖃᕐᒥᖕᒪᑕ ᖃᓄᐃᑕᐅᓇᔭᕆᐊᒃᓴᖓᓂᒃ ᐋᓐᓂᕐᓱᐃᔨᖏᑦ. 
ᐃᓚᖏᑦ ᐊᕐᓇᐃᑦ ᐊᓯᙳᖁᔨᑐᐃᓐᓇᕐᑐᑦ ᐋᓐᓂᓱᐃᔨᖏᓐᓂᒃ. ᐃᓄᐃᑦ 
ᐱᔨᑦᑎᕋᐅᑎᓕᕆᔨᐅᔪᑦ, ᐱᓗᐊᕐᑐᒥᓐ, ᐅᖃᓚᐅᕐᑐᑦ ᐱᒻᒪᕆᐅᓂᖓᓂ 
ᐃᓚᒌᓂᒃ ᐱᑦᑎᐊᖃᑦᑕᐅᑎᕙᙱᓗᐊᕐᑐᓂᒃ ᐱᓕᕆᐊᖃᕐᐸᒡᓗᑎᒃ 
ᐃᓄᐃᑦ ᐱᒻᒪᕆᒋᔭᖏᑦᑎᒍᑦ ᐃᑲᔪᕈᑎᐅᔪᓐᓇᖅᑐᒃᑯᑦ. 
ᐅᖃᐅᓯᖃᑲᑕᓚᐅᕐᑐᑦ ᐊᔾᔨᒌᙱᓐᓂᖏᓐᓂᒃ ᒪᓕᒐᓕᕆᓂᐅᓪᓗ ᐊᒻᒪ 
ᐃᓄᐃᑦ ᐃᓕᖁᓯᖏᑦᑎᒍᑦ.

ᐅᓇ ᐃᓚᒌᖕᓂ ᐱᑦᑎᐊᖃᑦᑕᐅᑎᕙᙱᓐᓂᖅ ᐱᑐᐃᓐᓇᐅᙱᒻᒪᑦ 
ᐊᒻᒪᓗ ᐅᓄᕈᓘᔭᕐᑐᓂᒃ ᐃᓚᐅᑎᑦᑎᒍᑎᐅᔭᓪᖢᓂ. ᐱᑕᖃᕆᐊᖃᕐᒪᑦ 
ᐊᔾᔨᒌᙱᑦᑑᑎᓂ ᐃᑲᔪᕈᑎᒃᓴᓂᒃ ᐊᒻᒪ ᐱᓕᕆᐊᓂᒃ 
ᐃᑲᔫᑎᐅᔪᓐᓇᖅᑐᓂᒃ ᐱᔭᐅᔭᕆᐊᓕᒃᑎᒍᑦ ᐊᕐᓇᒧᑦ ᓱᕈᓯᕐᒧᓪᓗ. 
ᐅᓇ ᐃᓚᖃᕋᔭᕐᑐᖅ ᐅᓗᕆᐊᓇᙱᑦᑐᒥ ᐃᒡᓗᖃᕐᓂᕐᒥᒃ, ᑕᒪᐃᓐᓄᑦ 
ᐋᓐᓂᕐᓱᐃᔨᒧᑦ ᐊᒻᒪᓗ ᐊᕐᓇᓄᑦ ᕿᑐᕐᖓᖏᓐᓄᓪᓗ. ᐱᑕᖃᕆᐊᖃᕐᒥᔪᖅ 
ᒪᒥᓴᕐᓂᕐᒧᑦ ᐱᔨᑦᑎᕋᐅᑎᓂᒃ ᒪᑯᓂᖓ ᖃᓄᐃᑦᑕᐃᓕᓂᕐᒧᑦ 

ᐱᓕᕆᐊᒃᓴᓂᒃ ᐃᓄᖕᓄᑦ ᐊᑐᕈᓐᓇᖅᑐᓂᒃ, ᒪᓂᒪᔭᐅᓗᑎᒃ 
ᐊᔪᕈᓐᓃᕐᓴᕐᓯᒪᔪᓄᑦ ᐱᔨᑦᑎᕋᐅᑎᓕᕆᔨᓄᑦ ᑐᑭᓯᐅᒪᔪᓐᓇᖅᑐᓂᒃ 
ᐃᓚᒌᓂᒃ ᐋᓐᓂᕐᓯᕆᓗᐊᕐᐸᖕᓂᕐᒥᒃ ᓄᓇᕗᒥᑦ. ᒫᓐᓇ ᐊᔪᕐᓇᕐᒪᑦ 
ᐃᓚᖏᓐᓄᑦ ᐊᕐᓇᓄᑦ ᐃᑲᔪᖅᑕᐅᔪᖅᑕᐅᔪᒪᔭᕆᐊᒃᓴᖅ ᐃᓱᒪᒃᑯᑦ 
ᐋᓐᓂᐊᖅᑐᓕᕆᔨᒃᑯᑦ ᓴᓇᔨᖏᓐᓄᑦ ᐅᕝᕙᓘᓐᓃ ᐃᓄᓕᕆᔨᓄᑦ 
ᐅᒃᐱᕆᔪᓐᓇᖅᑕᖏᓐᓄᑦ. 

ᐃᓅᓯᓕᕆᔨᖃᕐᓗᓂ ᑐᑭᓯᓯᒪᔪᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ 
ᐱᒻᒪᕆᐊᓘᓂᐊᕐᑐᖅ ᐅᓄᕐᓂᕐᓴᐃᑦ ᐃᓄᐃᑦ ᐊᑐᑲᑕᓕᕈᑎᒃ 
ᐅᑯᓂᖓ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᓂᒃ (CIO) 
ᐅᕘᓈᖓᔪᓂᒃ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖅᑲᖅᑎᑦᑎᓂᕐᒧᑦ 
ᒪᓕᒐᖅᒥ (FAIA). ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᖅ 
(CIO) ᐱᖁᔨᔾᔪᑎᐅᔪᓐᓇᖅᑐᖅ ᐃᓅᓯᓕᕆᔨᒃᑯᓐᓄᑦ ᐱᓕᕆᐊᖑᓗᑎᒃ 
ᑕᒪᕐᒥᒃ ᑕᒪᑐᒥᖓ ᐱᓕᕆᐊᖃᖅᑑᒃ ᐃᓅᓯᓕᕆᔭᐅᓂᒃᑯᑦ. 
ᑕᒪᕐᒥᒃ ᐃᓅᓯᓕᕆᔨᐅᔪᑦ ᐊᔪᕈᓐᓃᕐᓴᖅᑎᑕᐅᔭᕆᐊᖃᖅᑐᑦ 
ᑐᑭᓯᓯᒪᔪᓐᓇᕐᓂᐊᕐᒪᑕ ᐊᑐᖅᑕᐅᕙᓪᓕᐊᓂᐅᕙᒃᑐᓂᒃ ᐃᓚᒌᓄᑦ 
ᐋᓐᓂᕐᓯᕆᖃᑦᑕᓗᐊᕐᓂᕐᒧᑦ ᐊᒻᒪ ᐊᒃᑐᐃᒍᑎᒋᔪᓐᓇᖅᑕᖏᓐᓂᒃ, 
ᐱᓕᕆᐊᖃᓕᕈᑎ ᐊᒻᒪ ᐊᐱᕐᓱᖅᑕᐅᒍᑎ ᑭᐅᔪᓐᓇᑦᑎᐊᕈᓐᓇᕐᓂᐊᕐᒪᑕ 
ᐊᒻᒪ ᐃᑲᔪᕈᓐᓇᕐᓗᑎᒃ ᐅᖃᖃᑎᒌᖕᓂᒃᑯᑦ. ᐃᓅᓯᓕᕆᔨᐅᔪᑦ 
ᐃᑲᔫᑎᐅᔪᓐᓇᖅᑐᓂᒃ ᖃᐅᔨᒪᔭᕆᐊᖃᕐᒥᖕᒪᑕ ᐃᑲᔪᕈᓐᓇᖅᑐᓂᒃ 
ᐊᕐᓇᓄᑦ ᐊᒻᒪ ᓱᕈᓯᕐᓄᑦ.

ᐅᓇ ᐃᓚᒌᓄᑦ ᐋᓐᓂᕐᓯᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᖅ (FAIA) ᐋᖅᑭᒃᑕᐅᓯᒪᒐᓗᐊᖅᖢᓂ ᐱᓕᕆᐊᖃᕐᓂᕐᒥᒃ 
ᐃᓚᒌᓄᑦ ᐋᓐᓂᕐᓯᕆᖃᑦᑕᓗᐊᕐᓂᕐᒥᒃ ᐃᓄᐃᑦ ᐱᒻᒪᕆᐅᒋᔭᖓᒍᑦ, 
ᓱᓕ ᐱᑕᖃᒃᑲᓐᓂᕐᒥᔪᖅ ᐱᐅᓯᕚᓕᖅᑕᐅᒍᑎᐅᔪᓐᓇᖅᑐᓂᒃ. 
ᐅᔾᔨᕈᓱᖕᓂᖅᑕᖃᒃᑲᓐᓂᕆᐊᖃᕐᒪᑦ ᐊᒻᒪ ᑐᑭᓯᓯᒪᓂᕐᒥᒃ 
ᐱᓕᕆᔾᔪᑎᐅᔪᓂᒃ ᐊᑐᐃᓐᓇᐅᔪᓂᒃ ᐅᕘᓇ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖅᑲᖅᑎᑦᑎᓂᕐᒧᑦ ᒪᓕᒐᖅᒥ 
(FAIA). ᐱᒻᒪᕆᐊᓘᖕᒪᑦ ᐃᑲᔪᕆᐊᖃᕐᓂᖅ ᓄᓇᕗᒻᒥᐅᓂᒃ 
ᖃᐅᔨᕚᓪᓕᖅᑎᑦᑎᓂᕐᒥᒃ ᖃᓄᖅ ᒪᓕᒐᖅ ᐊᑐᖅᑕᐅᔪᓐᓇᕐᓂᖓᓂᒃ, ᐅᓇ 
ᐃᓚᐅᓪᓗᓂ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᖅ (CIO) 
ᒪᑯᓂᖓ ᐃᓚᒌᓂᒃ ᐋᓐᓂᕐᓯᕆᖃᑦᑕᓗᐊᕐᓂᕐᒥᒃ ᐱᓕᕆᐊᖃᕐᓂᕐᒧᑦ. 
ᐱᒻᒪᕆᐊᓘᖕᒥᒻᒪᑦ ᐅᓇ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᐅᔪᖅ 
ᑖᒃᑯᓂᖓ ᐃᑲᔪᖅᑐᐃᓯᒪᓂᕐᓴᐅᓗᓂ. ᐱᐅᓯᕚᓪᓕᕆᐊᖃᕐᒪᑕ 
ᐊᓯᐊᒍᑦ ᐃᑲᔪᕈᑎᐅᔪᓐᓇᖅᑐᓂᒃ ᒪᓕᒐᐅᑉ ᐊᓯᐊᒎᖓᔪᓂᒃ, 
ᑕᒪᒃᑯᐊ ᓄᓇᖃᖅᑐᓕᒫᑦ ᐱᓕᕆᖃᑎᒌᒍᓐᓇᕐᓗᑎᒃ ᐃᓚᒌᓂᒃ 
ᐋᓐᓂᕐᓯᕆᖃᑦᑕᓗᐊᕐᓂᖅ ᓄᖅᑲᖅᑎᓐᓇᓱᒡᓗᒍ. 

ᐅᓇ ᐱᓕᕆᐊᒃᓴᖅ ᑲᑎᕐᓱᐃᒍᑎᐅᓯᒪᖕᒪᑦ ᐊᑐᕈᓐᓇᖅᑐᓂᒃ ᒪᑯᓇᙵᑦ 
ᐊᑐᕐᓯᒪᔪᕕᓂᕐᓂᒃ, ᐱᔨᑦᑎᕋᐅᑎᓕᕆᔨᓂᒃ ᐊᒻᒪᓗ ᓄᓇᓕᖕᓂ 
ᑭᒡᒐᖅᑐᐃᔪᓂᒃ. ᐱᓕᕆᐊᒥᒃ ᐱᓕᕆᖃᑎᒌᖑᔪᑦ ᑐᑭᓯᕚᓪᓕᕐᓯᒪᓕᕐᑐᑦ 
ᐊᓂᒍᐃᒍᑎᑦᑎᐊᕙᖕᓂᒃ ᐊᒻᒪᓗ ᐊᒃᓱᕈᕈᑎᓂᒃ ᐅᑯᓄᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥ (FAIA) ᐊᒻᒪᓗ 
ᒫᓐᓇ ᖃᓄᐃᓕᖓᓂᖓᓂᒃ ᐃᓚᒌᑦ ᐋᓐᓂᕐᓯᕆᖃᑦᑕᐅᑎᕙᖕᓂᖏᓐᓂᒃ 
ᓄᓇᕗᒥᑦ. ᐅᑯᐊ ᐱᓕᕆᕙᓪᓕᐊᓂᕐᒧᑦ ᖃᐅᔨᔭᐅᕙᓪᓕᐊᔪᑦ 
ᑲᑎᕐᓱᐃᕙᓪᓕᐊᓂᒃᑯᑦ ᐊᑐᖅᑕᐅᔪᓐᓇᕐᓂᐊᕐᑐᑦ ᑭᒃᑯᓕᒫᓂᒃ 
ᑐᓴᐅᒪᑎᑦᑎᒍᑎᐅᓕᕐᓂᐊᖅᑐᓂᒃ ᐅᔾᔨᕈᓱᓕᖅᑎᑦᑎᓂᕐᒥᒃ ᓄᓇᕗᒻᒥᐅᓂ 
ᑐᑭᓯᕚᓪᓕᕈᓐᓇᕐᓯᓗᑎᒃ ᐃᓚᒌᑦ ᐋᓐᓂᕐᓯᕆᕙᖕᓂᖏᓐᓂᒃ ᐊᒻᒪᓗ 
ᖃᓄᖅ ᐃᑲᔪᖅᑕᐅᔪᓐᓇᕐᓂᖏᓐᓂᒃ. ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ 
ᐱᓕᕆᐊᖃᕐᓂᖅ ᐱᒋᐊᕐᓂᐊᕐᑐᖅ ᒫᔅᓯ 8, 2021 ᐊᕐᕌᒍᓕᒫᕐᓗ 
ᐱᓕᕆᐊᖑᐃᓐᓇᕐᓗᓂ.

.

ᐃᓱᒪᓕᐅᕈᑎᐅᔪᑦ
ᐸᐅᒃᑑᑎᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ ᐱᔭᒃᓴᖃᕐᒪᑕ ᑲᔪᓯᑎᑦᑎᓗᑎᒃ ᐱᓕᕆᖃᑎᖃᕐᓗᑎᒃ ᑎᒍᒥᐊᕐᑎᓂᒃ ᐊᒻᒪᓗ 
ᐱᓇᓱᐊᕆᔭᖏᑦᑎᒍ ᐃᑲᔪᖃᑦᑕᕐᓗᒋ ᐱᓕᕆᖃᑎᒌᖕᓂᒃᑯᑦ ᖃᓄᖅ ᐅᓇ ᐃᓚᒌᑦ ᐋᓐᓂᕐᓯᕆᕙᖕᓂᖏᓐᓂᒃ ᓄᖅᑲᖅᑎᓐᓇᓱᖕᓂᐊᕐᓗᒍ ᓄᓇᕗᒥᑦ. 
ᐱᓕᕆᐊᒧᑦ ᐱᓕᕆᖃᑎᒌᖑᔪᑦ ᐆᒧᖓ ᐅᓂᑳᓕᐊᒧᑦ ᐅᖃᐅᔾᔨᔪᓐᓇᙱᑦᑐᑦ ᐱᓕᕆᕝᕕᐅᔪᓂᒃ ᐊᒻᒪ ᐱᔨᑦᑎᕋᐅᑎᓕᕆᔨᖏᓐᓂᒃ ᖃᓄᐃᓕᐅᖁᔨᓕᕐᓗᑎᒃ 
ᐅᕝᕙᓘᓐᓃᑦ ᐊᓯᙳᖅᑎᑦᑎᖁᔨᓗᑎᒃ ᐃᓚᖓᒍᑦ ᑖᔅᓱᒪ. ᑕᐃᒪᐃᒃᑲᓗᐊᕐᑎᓪᓗᒍ, ᐅᑯᐊ ᑐᒃᓯᕋᕈᑎᐅᔪᒃ ᒪᑯᓇᙶᖅᑐᑦ ᖃᐅᔨᔭᐅᔪᓂᒃ ᐊᐱᕐᓱᑲᑕᒃᑎᓪᓗᒋᑦ 
ᐊᒻᒪᓗ ᐱᓕᕆᖃᑎᒌᖑᔪᓂᒃ. ᑕᒪᓐᓇ ᐱᓕᕆᔾᔪᑎᐅᓕᕐᓂᐊᕐᐸᑦ, ᐅᑯᐊ ᑐᒃᓯᕋᕈᑎᐅᔪᑦ ᐃᑲᔪᕈᑎᒻᒪᕆᐅᓇᔭᖅᑐᑦ ᐱᓕᕆᖃᑎᒌᖕᓂᕐᒧᑦ ᐊᒻᒪ ᐅᒃᐱᕆᔭᒃᑯᑦ 
ᐊᑐᕐᓂᒃᑯᑦ ᑕᒪᑐᒥᖓ ᐱᓕᕆᐊᖃᕐᓂᕐᒥᒃ ᑕᒪᓐᓇ ᑲᔪᓯᑎᑦᑐᓐᓇᕐᓂᐊᕈᓂ. 

1. ᐱᓕᕆᖃᑎᒌᖕᓂᖅ ᐱᓕᕆᐊᖑᐃᓇᕐᓂᖓ 
ᐅᓇ ᐊᑐᖅᑕᐅᖃᑦᑕᐃᓐᓇᐅᔭᕐᑐᖅ ᐃᓚᒌᑦ ᐋᓪᓂᕐᓯᕆᕙᖕᓂᖏᑦ 
ᓄᓇᕗᒥᑦ ᓄᖅᑲᖅᑎᓇᓱᖕᓂᐊᕐᓗᒍ, ᐅᑯᐊ ᐃᓄᐃᑦ ᐃᓅᖃᑎᒌᖕᓂᒃᑯ 
ᐱᒻᒪᕆᐅᒋᔭᖏᑦ ᐃᓱᒪᒋᔭᐅᖃᑕᐅᔭᕆᐊᖃᖅᑐᑦ ᓲᖃᐃᒻᒪ 
ᐊᒃᑐᐊᓂᖃᕐᒪᑕ; ᑕᐃᒪᓕ ᐋᖅᑭᒍᑎᐅᔪᒪᔪᑦ ᐃᓕᖅᑯᓯᑐᖃᒃᑯᑦ 
ᐊᑐᕈᓐᓇᕆᐊᖃᕐᑐᑦ ᐊᒻᒪ ᐅᒃᐱᕆᔭᐅᔪᓐᓇᕐᓗᑎᒃ. ᒪᓕᒐᓕᕆᓂᕐᒧᑦ 
ᐱᓕᕆᔾᔪᓯᓕᕆᓂᖅ ᐊᒻᒪ ᐃᓄᐃᑦ ᐊᑐᖃᑦᑕᖅᑕᖏᑦ ᑲᑐᑎᓂᒃᑯᑦ 
ᐋᖅᑭᒃᓱᐃᔭᕆᐊᖃᕐᒪᑕ ᑐᕌᕆᔭᖓᓄᑦ; ᐱᓕᕆᖃᑎᒌᒍᑎᐅᔪᓐᓇᖅᑐᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐸᕐᓇᐅᑎᓕᐅᕆᐊᖃᕐᒪᑕ ᐊᒻᒪ 
ᐊᑐᓕᖅᑎᑦᑕᐅᓗᓂ. 

ᐅᑯᐊ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ 
ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᐱᓇᓱᐊᒐᖓ 
ᐃᒪᐃᓕᖓᔪᖅ ᐋᖅᑭᒃᓱᐃᓗᑎᒃ ᐊᑦᑕᑕᕈᑎᐅᔪᓐᓇᖅᑐᓂᒃ ᐊᑐᕐᓗᑎᒃ 
ᐱᓕᕆᖃᑎᒌᖕᓂᒃᑯᑦ ᖃᓄᐃᓕᐅᕐᓂᕐᒥᒃ. ᐅᓇ ᐱᓇᓱᐊᒐᖅ ᐅᕙᑦᑎᓐᓄᑦ 
ᐃᑲᔪᕈᑎᐅᓂᐊᕐᑐᖅ ᐱᓕᕆᐊᖃᕈᓐᓇᕐᓂᕐᒥᒃ ᒪᓕᒐᓕᕆᓂᒃᑯᑦ 
ᐱᔭᐅᔭᕆᐊᓕᖕᓂᒃ ᐊᒻᒪ ᓄᓇᕗᒻᒥᐅᓕᒫᓄᓪᓗ ᐱᓕᕆᐊᖑᔪᒪᔪᓂᒃ. 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ, ᐃᑲᔪᖅᑕᐅᓪᓗᑎᒃ 
ᐅᑯᓇᙵᑦ ᐸᐅᒃᑑᑎᒃᑯᓐᓂᒃ ᑲᔪᓯᓂᐊᕐᑐᑦ ᐱᓕᕆᖃᑎᖃᕐᓂᕐᒥᒃ 
ᑎᒍᒥᐊᖅᑎᓂᒃ ᐃᑲᔪᕋᓱᒡᓗᑎᒃ ᐊᑐᓕᕐᑎᑦᑎᓂᕐᒥᒃ ᐃᓱᒪᓕᐊᕆᔭᐅᔪᓂᒃ. 

ᐅᓇ ᐊᑐᓕᖅᑎᑕᐅᔪᓐᓇᖅᑐᖅ ᑐᒃᓯᕋᐅᑎᓕᐊᕆᔭᐅᓯᒪᔪᑎᒍᑦ 
ᐱᓕᕆᐊᒥᒃ ᐱᓕᕆᖃᑎᒌᓄᑦ ᓄᖅᑲᖅᑎᑦᑎᓇᓱᒃᖢᓂ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ – ᐱᓕᕆᖃᑎᒌᓐᓂᖅ – ᐱᓕᕆᖃᑎᒌᒃᖢᑎᒃ 
ᐊᑕᐅᓯᕐᒧᑦ. 

2. ᓄᓇᓕᖕᓂ ᐱᔨᑦᑎᕋᐅᑎᓕᕆᔨᒃᑯᑦ 
• ᑲᔪᓯᑎᑦᑎᓗᑎᒃ ᐱᓕᕆᕝᕕᐅᔪᑦ ᐃᑲᔪᕐᑎᑕᐅᑲᑕᒡᓗᑎᒃ ᐊᒻᒪ 

ᐱᓕᕆᖃᑕᐅᑎᓪᓗᒋ ᒪᐅᓇ ᐅᒃᐱᕆᔭᒃᑯᑦ, ᐱᓕᕆᖃᑎᒌᖕᓂᒃᑯᑦ 
(ᐱᔨᑦᑎᕋᐅᑎᑎᒍᑦ) ᖁᐊᕐᓵᕐᓇᖅᑐᓂᒃ ᑐᓴᐅᒪᓂᒃᑯᑦ 
ᐱᓕᕆᐊᖃᕐᓂᕐᒥᒃ ᐊᒻᒪᓗ ᑭᖑᓂᐊᒍᑦ ᖃᐅᔨᒋᐊᖃᑦᑕᕐᓂᕐᒥᒃ 
ᖃᓄᐃᓕᕐᒪᖔᑦ ᐊᕐᓇᐃᑦ ᕿᑐᕐᖓᖏᓪᓗ ᕿᒫᓯᒪᔪᑦ 
ᐋᓐᓂᕐᓯᕆᕙᖕᓂᐊᓗᖕᒥᑦ.

• ᐱᑕᖃᖅᑎᑦᑎᓗᑎᒃ ᐃᑲᔪᕈᓐᓇᕈᑎᓂᒃ ᐃᓚᒌᓄᑦ 
ᐃᑲᔪᖅᑕᐅᔭᕆᐊᓕᖕᓂᒃ ᑐᓴᐅᒪᑎᑦᑎᓂᒃᑯᑦ ᒪᑐᒥᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥ (FAIA), 
ᐃᑲᔫᑎᐅᔪᓐᓇᕐᑐᓂᒃ ᐊᒻᒪ ᐃᑲᔪᕈᑎᒃᓴᓂᒃ ᐃᓚᒌᑦᑎᐊᕐᓂᕐᒧᑦ  
ᐊᒻᒪ ᐅᒃᐱᕈᓱᒍᓐᓇᕐᓯᓂᕐᒥᒃ ᓲᕐᓗ ᖃᓄᐃᓕᐅᖅᑐᖃᓚᐅᕐᑎᓐᓇᒍ.

3.  ᓄᓇᕗᒥᑦ ᒐᕙᒪᒃᑯᑦ – ᐃᓄᓕᕆᔨᒃᑯᑦ
• ᑲᔪᓯᑎᑦᑎᓗᑎᒃ ᐃᑲᔫᑎᒃᓴᖃᖅᑎᑦᑎᓂᕐᒥᒃ 

ᖃᓄᐃᑎᑦᑎᑦᑕᐃᓕᓂᕐᒧᑦ ᐱᓕᕆᐊᕆᔭᐅᔪᓄᑦ ᓄᓇᕗᓕᒫᒥᑦ, 
ᐆᑐᓇᖅ ᐃᓇᙳᐃᓂᖅ ᐊᖓᔪᖅᑳᖑᓂᕐᒧᑦ ᐱᓕᕆᐊᒃᓴᑎᑐᑦ, 
ᖃᓄᐃᑦᑕᐃᓕᓂᕐᒧᑦ ᐊᒻᒪ ᒪᒥᓴᕐᓂᕐᒧᑦ ᑲᑐᔾᔨᖃᑎᒌᓄᑦ 
ᐱᓕᕆᐊᖃᖅᑐᓂᒃ ᒪᑯᓄᖓ ᐃᓄᖕᓂ ᐃᓕᖅᑯᓯᖏᓐᓂ ᐊᒻᒪ 
ᐊᑐᖃᑦᑕᖅᓯᒪᔭᑐᖃᖏᓐᓂᒃ ᐊᑐᒃᑲᓐᓂᕈᓐᓇᓕᖅᑎᑦᑎᓂᕐᒧᑦ 
ᑕᒪᓐᓇ ᒪᒥᓴᕐᓂᕐᒧᑦ ᐃᓚᒋᔭᐅᓗᓂ.

• ᐱᑕᖃᖅᑎᑦᑎᓗᑎᒃ ᒪᑯᓂᖓ ᖁᐊᕐᓵᖅᓇᖅᑐᓂᒃ ᖃᐅᔨᒪᓂᒃᑯᑦ 
ᐊᒻᒪ ᑐᑭᖃᕈᓐᓇᑦᑎᐊᖅᑐᒥᒃ ᐃᓕᖅᑯᓯᓕᕆᓂᕐᒥᒃ 
ᐊᔪᕈᓐᓃᕐᓴᖅᑎᑦᑎᓂᕐᒥᒃ ᒪᑯᓄᖓ ᐃᓄᓕᕆᔨᑯᓐᓄᑦ ᐊᒻᒪ 
ᐃᓱᒪᒃᑯᑦ ᐋᓐᓂᐊᖅᑐᓕᕆᔨᓄᑦ. ᐅᓇ ᐱᐅᓯᕚᓪᓕᖅᑎᑦᑎᔪᓐᓇᕐᒪᑦ 
ᑐᑭᓯᓯᒪᓂᕐᒥᒃ ᒪᑯᓂᖓ ᐊᖑᑎᓄᑦ/ᐊᕐᓇᓄᓪᓗ 
ᐱᒋᐊᕈᑎᐅᕙᒃᑐᓂᒃ ᐋᓐᓂᕐᓯᕆᕙᖕᓂᕐᒥᒃ ᓄᓇᕗᒥᑦ ᐊᒻᒪᓗ 
ᐱᐅᓯᕚᓪᓕᖅᑎᓐᓇᓱᒡᓗᒍ ᐃᓅᓯᓕᕆᓂᕐᒧᑦ ᖃᓄᐃᒍᑎᐅᕙᒃᑐᑦ.

• ᐅᓄᕐᓯᕚᓪᓕᖅᑎᑦᑎᓗᑎᒃ ᐃᓄᖕᓂ ᐃᓅᓯᓕᕆᔨᓂᒃ 
ᓄᓇᓕᖕᓃᑦᑐᓂᒃ ᐃᑲᔪᕈᓐᓇᖅᑐᓂᒃ ᖁᐊᕐᓵᖅᓇᖅᑐᓂᒃ 
ᖃᐅᔨᒪᓂᒃᑯᑦ ᐃᓅᓯᓕᕆᔪᓐᓇᖅᑐᓂᒃ ᐃᓄᒃᑎᑐᑦ ᐊᒻᒪ 
ᐃᓄᐃᓐᓇᖅᑐᓐ.

• ᐱᑕᖃᖅᑎᑦᑎᓗᑎᒃ ᐅᓗᕆᐊᓇᓗᐊᕐᑐᓂᒃ ᐃᓅᓯᓕᕆᓂᕐᒥᒃ 
ᐃᓕᖅᑯᓯᕐᒧᑦ ᐅᑎᖅᑎᑦᑕᐃᓕᒍᑎᐅᔪᓐᓇᖅᑐᓂᒃ 
ᐊᒻᒪᓗ ᐊᑐᐃᓐᓇᖃᖅᑎᑦᑎᓗᑎᒃ ᐃᑲᔪᖅᑕᐅᕕᒃᓴᓂᒃ 
ᐃᓅᓯᓕᕆᓂᒃᑯᑦ ᐊᖑᑎᓄᑦ, ᐊᕐᓇᓄᑦ ᐊᒻᒪ ᐃᓚᒌᓄᑦ ᑕᒪᓐᓇ 
ᐋᓐᓂᕐᓯᕆᕙᖕᓂᐊᓗᒃ ᐱᒋᐊᓪᓚᒃᑎᑦᑕᐃᓕᒪᓗᒍ. 

• ᐱᐅᓯᕚᓪᓕᖅᑎᑦᑎᓗᑎᒃ ᐊᑐᐃᓐᓇᖃᖅᑎᑦᑎᓂᕐᒥᒃ 
ᐃᓅᓯᓕᕆᓂᕐᒥᒃ ᓱᕈᓯᕐᓄᑦ ᐋᓐᓂᕐᓯᕆᖃᑦᑕᖅᑐᓃᑦᑐᓄᑦ. 
ᐱᖃᖅᑎᓪᓗᒋᑦ ᐃᓱᒪᓕᕆᓂᕐᒧᑦ ᐋᓐᓂᐊᖃᖅᑕᐃᓕᓂᒃᑯᑦ 
ᐃᑲᔪᕈᑎᒃᓴᓂᒃ ᐊᒻᒪ ᐃᓅᓯᕐᒥ ᐊᑐᖅᑕᐅᕙᒃᑐᓂᒃ 
ᐱᓕᕆᐊᖃᕐᓂᐊᕐᓗᑎᒃ ᐃᓚᒌᓄᑦ ᐋᓐᓂᕈᑎᐅᓗᐊᖅᐸᒃᑐᓂᒃ.

• ᐱᑕᖃᖅᑎᑦᑎᓗᑎᒃ ᓂᕿᑖᕈᓐᓇᐅᑎᒃᓴᓂᒃ ᐊᒻᒪ ᐊᓯᖏᓐᓂᒃ 
ᐱᔭᐅᔭᕆᐊᓕᖕᓂ ᐱᖃᖅᑎᑦᑎᓇᓱᖕᓂᕐᒥᒃ ᓈᒻᒪᒃᑐᓂᒃ ᐱᖁᑎᓂᒃ 
ᕿᒫᕝᕕᐅᕙᒃᑐᓂᒃ ᓄᓇᓕᖕᓂ ᒪᑯᓂᖓ ᐊᓯᐊᓅᕐᕕᒃᓴᖃᙱᑦᑐᓄᑦ.

4. ᓄᓇᕗᒥᑦ ᒐᕙᒪᒃᑯᑦ – ᒪᓕᒐᓕᕆᔨᒃᑯᑦ 
• ᕿᓂᕐᓗᑎᒃ ᖃᓄᒃᑲᓐᓂᖅ ᐃᓚᓕᐅᔾᔨᔪᓐᓇᕆᐊᒃᓴᖏᓐᓂᒃ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᐅᕗᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥ 
(FAIA) ᐱᓕᕆᔾᔪᓯᕐᓄᑦ. ᐱᓕᕆᔾᔪᓯᐅᔪᓪᓗ ᐊᑐᐊᒐᐃᓪᓗ 
ᓇᓕᒧᒌᓕᕐᑎᓪᓗᒋᑦ ᑐᓴᐅᒪᖃᑦᑕᐅᑎᓂᖅ ᐱᐅᓯᕚᓪᓕᕈᑎᒃᓴᖓᓄᑦ, 
ᐅᒃᐱᕈᓱᓕᕐᓂᕐᒥᒃ ᐱᓕᕆᔾᔪᓯᕐᒥᒃ, ᐊᒻᒪᓗ ᐃᓄᐃᑦ ᓄᓇᓕᖕᓃᑦᑐᑦ 
ᐊᑐᐃᓐᓇᖃᕈᓐᓇᕐᓯᓗᑎᒃ ᒪᓕᒐᓕᕆᓂᕐᒥᒃ ᐃᓚᒌᓂᒃ 
ᐱᑦᑎᐊᖃᑦᑕᐅᑎᙱᑦᑐᖃᓗᐊᓕᕐᐸᑦ.

• ᑭᖑᕙᕆᐊᕈᑎᐅᕙᒃᑐᑦ ᓄᖑᑎᑕᐅᕚᓪᓕᕐᓗᑎᒃ ᑐᓂᓯᓂᐊᕐᓂᒃᑯᑦ 
ᐃᒪᐃᑦᑐᒥᒃ ᑐᐅᕕᕐᓇᖅᑐᒥᒃ ᓴᐳᔾᔨᓯᒪᓂᒃᑯᑦ ᐊᑐᖁᔭᐅᔪᓂᒃ 
(EPO) ᐃᒪᓐᓇ ᐃᖅᑲᖅᑐᐃᔨᕋᓛᓂᒃ ᐱᑕᖃᖅᑎᑦᑎᓂᒃᑯᑦ 
ᐊᕕᒃᑐᕐᓯᒪᓂᒃᑰᖓᔪᓂᒃ.

• ᑐᓴᐅᒪᑎᑦᑎᓗᑎᒃ ᓄᓇᓕᖕᓃᑦᑐᓂᒃ ᐆᒥᖓ ᖃᓄᐃᓕᐅᕈᓯᕐᒥᒃ 
ᐱᓇᓱᖕᓂᐊᕐᓗᓂ ᐃᒪᐃᑦᑐᒥ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ 
ᐊᑐᖁᔭᐅᔪᓂᒃ (CIO) ᐊᒻᒪ ᑐᐅᕕᕐᓇᖅᑐᒥᒃ ᓴᐳᔾᔨᓯᒪᓂᒃᑯᑦ 
ᐊᑐᖁᔭᐅᔪᓂᒃ – ᐱᓗᐊᕐᑐᒥ ᐱᓕᕆᐊᕆᔭᕆᐊᖃᖅᑕᖏᓐᓂᒃ 
ᐃᖅᑲᖅᑐᐃᔨᕋᓛᑉ, ᖃᓄᕐᓗ ᐊᑯᓂᐅᑎᒋᔪᖅ 
ᐱᓕᕆᔭᐅᓂᒃᓴᖏᓐᓂᒃ, ᐱᓇᓱᓕᕌᖓᑕ ᐃᒪᑦᑐᓂ ᓄᓇᓕᖕᓂ 
ᓄᖃᖅᑎᑎᖁᔨᓂᕐᒧᑦ ᐊᑐᖁᔭᐅᔪᓂᒃ (CIO).

• ᐃᖅᑲᓇᐃᔭᖅᑎᑖᕐᓗᑎ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ 
ᐃᖅᑲᓇᐃᔭᖅᑎ (CJOW) ᐱᓕᕆᐊᖃᕐᓂᐊᕐᑐᒥᒃ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥ 

(FAIA) ᐊᔪᕈᓐᓃᕐᓯᒪᔪᓂ ᓄᓇᕗᒥᐅᑕᓂᒃ ᐃᓐᓇᕐᓂᒃ 
ᐊᔪᕈᓐᓃᕐᓴᖅᑎᑦᑎᓂᕐᒥᒃ, ᐃᓕᖅᑯᓯᒃᑯᑦ ᐃᓅᓯᓕᕆᓂᕐᒥᒃ, 
ᐊᒻᒪ ᐊᓯᖏᓐᓂᒃ ᓄᓇᓕᖕᓃᑦᑐᓂ ᒪᑯᓂᖓ ᐊᓯᐊᒍᑦ 
ᐊᑐᖅᑕᐅᔪᓐᓇᖅᑐᓂᒃ ᐅᕘᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᒥ (FAIA) ᐊᒻᒪ ᐊᓯᖏᑦᑎᒍᑦ 
ᒪᓕᒐᓕᕆᓂᒃᑯᑦ ᐱᓕᕆᔾᔪᑎᒃᓴᓂᒃ. 

• ᐊᔪᕈᓐᓃᕐᓴᖅᑎᑦᑎᒃᑲᓐᓂᕐᓗᑎᒃ ᐅᑯᓂᖓ ᓄᓇᓕᖕᓂ 
ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎᑦ (CJOW) ᐃᑲᔪᕈᓐᓇᕋᔭᕐᑐᓂᒃ 
ᐃᓄᖕᓂᒃ ᐱᓇᓱᒃᑐᓂᒃ ᐆᒥᖓ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ 
ᐊᑐᖁᔭᐅᔪᓂᒃ (CIO) ᐱᐅᓯᕚᓪᓕᖅᑎᑦᑎᓂᕐᒧᑦ ᐊᐃᑉᐸᕇᓂᒃ 
ᐱᖃᑎᒌᑦᑎᐊᕐᓂᕐᒧᑦ, ᒪᓕᒃᓯᒪᓕᕐᓗᓂ ᐃᓄᐃᑦ ᐃᓅᖃᑎᒌᖕᓂᕐᒧᑦ 
ᐱᒻᒪᕆᖏᓐᓄᑦ ᐅᕘᓇ ᐋᔩᖃᑎᒌᖕᓂᖅ – ᐃᓚᒌᓂᒃ 
ᑲᑎᓯᒪᑎᑦᑎᓂᕐᒧᑦ ᐊᒻᒪ ᖁᕕᐅᓇᕐᓂᕐᓴᐅᓕᖅᑎᑦᑎᓂᕐᒧᑦ  
ᐊᒻᒪ ᓇᓕᒧᒌᓇᕐᓂᕐᒧᑦ. 

• ᐱᐅᓯᕚᓪᓕᖅᑎᑦᑎᓂᖅ ᖃᐅᔨᒪᔭᐅᑎᑦᑎᑦᑕᐃᓕᓂᕐᒥᒃ 
ᐱᓇᓱᐊᖅᑐᓂᒃ ᐊᒻᒪ ᐋᓐᓂᕐᓱᐃᔨᑦ ᐱᓇᓱᒃᑎᓪᓗᒋᑦ ᐃᒪᐃᑦᑐᒥᒃ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐃᒪᓐᓇ 
ᐊᑐᓂ ᑭᒡᒐᖅᑐᐃᔨᖃᖅᑎᓪᓗᒋᑦ ᐊᒻᒪ ᑐᑭᒧᐊᖅᐸᓪᓕᐊᓗᒋᑦ 
ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ 
ᐱᓕᕆᔭᐅᕙᓪᓕᐊᓂᖓᒍᑦ.

5. ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ 
• ᖃᐅᔨᓇᓱᒡᓗᑎᒃ ᖃᓄᖅ ᐱᓕᕆᐊᖃᕈᓐᓇᕐᒪᖔᑕ 

ᑭᖑᕙᕆᐊᕐᓯᒪᔪᓂᒃ ᒪᑯᓂᖓ ᑐᐅᕕᕐᓇᖅᑐᒥᒃ ᓴᐳᔾᔨᓯᒪᓂᒃᑯᑦ 
ᐊᑐᖁᔭᐅᔪᓂᒃ ᓱᕋᐃᔪᓂᒃ ᐊᒻᒪ ᑕᐃᒪᐃᑦᑐᒐᓚᖕᓂ 
ᐱᑦᑎᐊᙱᒍᑎᐅᔪᓂᒃ ᐅᑯᐊ ᐃᖅᑲᖅᑐᐃᔨᒃᑯᑦ 
ᓄᓇᓕᕐᓅᑲᑕᖕᓂᖏᑦᑕ ᐊᑯᓐᓂᖏᑦᑎᒍᑦ.

6.  ᐃᓕᓐᓂᐊᕐᕖᑦ, ᐃᓕᓐᓂᐊᕐᕕᐊᓗᐃᑦ, 
ᐃᓅᓱᒃᑐᓄᑦ ᐱᓕᕆᐊᒃᓴᑦ

• ᐊᖏᒡᓕᒋᐊᖅᑎᓪᓗᒋᑦ ᒫᓐᓇ ᐱᓕᕆᐊᒃᓴᐅᔪᑦ ᐊᒻᒪᓗ 
ᐃᓕᓐᐊᕈᑎᒃᓴᓂ ᐊᒻᒪ ᐃᑲᔪᖅᑐᐃᒍᑎᓂᒃ ᐱᓕᕆᐊᒃᓴᓂ 
ᐊᑐᓕᖅᑎᑦᑎᕙᒡᓗᑎᒃ ᒪᑯᓄᖓ ᖃᓄᐃᑦᑕᐃᓕᓂᒃᑯᑦ 
ᐊᐃᑉᐸᕇᕐᓂᕐᒥᒃ, ᓲᖑᓴᒃᑎᑦᑎᑦᑕᐃᓕᓂᕐᒥᒃ ᐊᒻᒪ 
ᐱᑦᑎᐊᖃᑦᑕᐅᑎᑦᑎᓂᕐᒥᒃ ᓱᕈᓯᕐᓂᒃ ᐊᒻᒪ ᐃᓅᓱᒃᑐᓂᒃ.

• ᓇᓗᓇᐃᕐᓗᒋᑦ ᐊᒻᒪ ᐅᔾᔨᕈᓱᓕᖅᑎᑦᑎᕙᓪᓕᐊᓗᑎᒃ 
ᖃᓄᐃᓕᐅᕈᑎᐅᔪᓐᓇᖅᑐᓂᒃ ᐃᓅᓱᒃᑐᓄᑦ 
ᐃᓚᐅᖃᑕᐅᔪᓐᓇᕈᑎᒃᓴᓂᒃ ᐱᓕᕆᐊᓂᒃ ᒪᓂᒪᔭᐅᔪᓂᒃ ᑖᒃᑯᓄᖓ.

• ᓇᓗᓇᐃᕐᓯᓗᑎᒃ ᖃᓄᐃᓕᐅᕈᑎᒃᓴᓂᒃ ᐃᑲᔪᕈᑎᐅᔪᓐᓇᖅᑐᓂᒃ 
ᑲᑐᔾᔨᖃᑎᒌᓄᑦ ᐊᒻᒪ ᑎᒍᒥᐊᖅᑎᓄᑦ ᐱᓕᕆᐊᖃᖅᑐᓂᒃ 
ᐃᓕᓐᓂᐊᕈᑎᒃᓴᓂᒃ ᐃᓅᓱᒃᑐᓄᑦ ᒪᑐᒥᖓ ᖃᓄᐃᙱᑦᑎᐊᕐᓗᓂ 
ᐊᐃᑉᐸᖃᕈᓐᓇᕐᓂᕐᒥᒃ. 

7. ᐸᓖᓯᑦ 
• ᖃᐅᔨᓇᓱᒡᓗᑎᒃ ᖃᓄᖅ ᑭᐅᔨᐅᓂᒃᑯᑦ 

ᓈᒻᒪᖕᓂᕐᓴᒃᑯᑦ ᐱᓕᕆᐊᖃᕈᓐᓇᕐᓂᕐᒥᒃ ᐃᓚᒌᓂᒃ 
ᐱᑦᑎᐊᖃᑦᑕᐅᑎᙱᓗᐊᖅᑐᖃᓕᕐᐸᑦ.

• ᑲᔪᓯᑎᑦᑎᓗᑎᒃ ᑭᓱᓕᒫᒃᑯᑦ ᖁᐊᕐᓵᖅᓇᖅᑐᓂᒃ 
ᖃᐅᔨᒪᓂᒃᑯᑦ ᐊᒻᒪ ᐃᓕᖅᑯᓯᒃᑯᑦ ᐃᒃᐱᖕᓇᓗᐊᕐᑐᓂᒃ 
ᐊᔪᕈᓐᓃᕐᓴᖅᑎᑦᑎᕙᖕᓂᕐᒥᒃ ᑐᑭᓯᓇᓱᒡᓗᑎᒃ ᐱᔾᔪᒋᔭᐅᓕᕐᓯᒪᔪᓂᒃ 
ᖃᓄᐃᑦᑑᓂᕐᒧᑦ (ᐊᕐᓇᖅ/ᐊᖑᑎ) ᐱᑦᑎᐊᖃᑦᑕᙱᓗᐊᕈᑎᐅᔪᓄᑦ 
ᓄᓇᕗᒥᑦ ᐊᒻᒪᓗ ᐱᐅᓯᕚᓪᓕᖅᑎᑦᑎᓗᑎᒃ 
ᑐᓴᐅᒪᖃᑎᒌᒍᓐᓇᕐᓂᕐᒥᒃ ᐊᒻᒪ ᐅᒃᐱᕈᓱᓕᕈᓐᓇᖅᓯᓂᕐᒥᒃ 
ᐅᑯᑎᒎᓇᖅ ᐸᓖᓯᒃᑯᑦ ᐊᒻᒪ ᓄᓇᖃᖅᑐᑦ.

1. ᐆᒪ ᐱᓕᕆᐊᒃᓴᐅᑉ ᒥᒃᓵᓄᑦ

1.1 ᐱᓕᕆᐊᒧᑦ ᐱᔾᔪᑎᐅᔪᖅ
ᐅᓇ ᐱᓕᕆᐊᒃᓴᖅ ᐅᔾᔨᕈᓱᓕᖅᑎᑦᑎᒍᑎᐅᔪᖅ ᐃᓚᒌᓂᒃ 
ᐱᑦᑎᐊᖃᑦᑕᐅᑎᕙᙱᓗᐊᕐᑐᓂᒃ, ᐱᓗᐊᕐᑐᒥ ᐊᐃᑉᐸᕇ 
ᐱᑦᑎᐊᖃᑦᑕᐅᑎᖃᑦᑕᙱᓗᐊᕐᑐᓂᒃ, ᐊᒻᒪᓗ ᒪᓕᒐᖅᑎᒍᑦ 
ᐊᑐᖅᑕᐅᖔᕈᓐᓇᕐᑐᓂᒃ ᓄᓇᕗᒥᑦ. ᐅᓇ ᐋᖅᑭᒃᓯᒪᔪᖅ 
ᒪᕐᕈᐃᓕᖓᓪᓗᓂ: ᖃᐅᔨᓴᕐᓂᒃᑯᑦ ᐃᓕᓐᓂᐊᕐᓂᖅ ᐊᒻᒪᓗ ᑭᒃᑯᓕᒫᓂᒃ 
ᐅᔾᔨᕈᓱᓕᖅᑎᑦᑎᓂᕐᒥᒃ ᐱᓕᕆᓂᕐᒥᒃ. ᐅᓇ ᐱᔾᔪᑎᒋᔭᐅᔪᖅ ᐱᐅᓂᕐᓴᒃᑯᑦ 
ᐃᓄᐃᑦ ᐊᕐᓇᐃᑦ ᐊᑐᐃᓐᓇᖃᕈᓐᓇᕐᓯᓂᕐᓴᐅᓗᑎᒃ ᒪᓕᒐᓕᕆᓂᒃᑯᑦ 
ᖃᓄᐃᓕᐅᕈᑎᒋᔪᓐᓇᖅᑕᖏᓐᓂᒃ.

1.2 ᐱᓕᕆᐊᒧᑦ ᑐᕌᒐᕆᔭᐅᔪᖅ

ᐃᑲᔪᕈᑎᐅᓗᓂ ᐃᓄᖕᓂ ᐊᕐᓇᓂᒃ ᓄᓇᕗᒥᐅᑕᓂᒃ ᓴᐳᔾᔭᐅᓯᒪᒍᑎᓂᒃ 
ᐊᑐᐃᓐᓇᖃᕐᓂᕐᓴᐅᓕᕐᓗᑎᒃ, ᐃᓚᖃᖅᖢᓂ ᒪᓕᒐᓕᕆᓂᒃᑯᑦ 
ᓴᐳᔾᔭᐅᓯᒪᔪᓐᓇᕈᑎᓂᒃ ᒪᑯᓇᙵᑦ ᐃᓚᒌᓂᒃ ᐋᓐᓂᕐᓯᕆᖃᑦᑕᕐᓂᕐᒥᒃ.

1.3 ᐱᓕᕆᐊᒧᑦ ᐱᓇᓱᐊᖅᑕᐅᔪᑦ
1. ᐃᑲᔪᕈᓐᓇᕐᓗᑎᒃ ᓄᓇᕗᒻᒥᐅᓂᒃ ᐃᓕᓴᕐᓯᔪᓐᓇᕐᓯᓗᑎᒃ  

ᐃᓚᒌᓂᒃ ᐱᑦᑎᐊᖃᑦᑕᐅᑎᕙᙱᓗᐊᕐᑐᓂᒃ.

2. ᓄᓇᕗᒻᒥᐅᓂᒃ ᑐᑭᓯᑎᑦᑎᒃᑲᓐᓂᕐᓗᑎᒃ ᖃᓄᐃᓕᐅᕈᓐᓇᕐᓂᖏᓐᓂᒃ 
ᐱᓕᕆᐊᖃᕐᑎᓪᓗᒋᑦ ᐃᓚᒌᓂᒃ ᐱᑦᑎᐊᖃᑦᑕᐅᑎᕙᙱᓗᐊᕐᑐᓂᒃ, 
ᐃᓚᖃᖅᖢᓂ ᑐᑭᓯᒃᑲᓐᓂᕈᑎᒃᓴᓂᒃ ᒪᓕᒐᓕᕆᓂᒃᑯᑦ 
ᖃᓄᐃᓕᐅᕈᑎᐅᔪᓐᓇᕐᑐᓂᒃ.

3. ᑐᑭᓯᓗᑎᒃ ᖃᓄᖅ ᐅᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅ (FAIA) ᐊᑐᕆᐊᒃᓴᖓᓂ 
ᐊᑐᙱᑦᑕᕆᐊᒃᓴᖓᓂᓪᓘᓐᓃᑦ ᐅᑯᐊ ᐃᓄᐃᑦ ᐊᕐᓇᐃᑦ 
ᐱᔭᕆᐊᖃᖅᑕᖏᓐᓄᑦ ᐱᓕᕆᐊᖃᖅᑎᓪᓗᒋᑦ ᐃᓚᒌᓂᒃ 
ᐋᓐᓂᕐᓯᕆᖃᑦᑕᓗᐊᕐᓂᕐᒥᒃ.

4. ᐅᖃᓪᓚᖃᑎᒌᖕᓂᕐᒥᒃ ᐱᒋᐊᕈᓐᓇᖅᓯᑎᑦᑎᓗᑎᒃ 
ᓄᓇᕗᒻᒥᐅᑕᐅᖃᑎᒌᖕᓂ ᖃᓄᐃᑦᑐᑦ ᐃᓱᒪᒋᔭᐅᖕᒪᖔᑕ 
ᐃᓚᒌᓄᑦ ᐋᓐᓂᕐᓯᕆᕙᖕᓂᕐᒥᒃ, ᖃᓄᕐᓗ ᖃᐅᔨᔪᓐᓇᕐᓂᕐᒥᒃ 
ᐃᓚᒌᓂᒃ ᐱᑦᑎᐊᖃᑦᑕᐅᑎᙱᓗᐊᕐᑐᓂᒃ ᐊᒻᒪᓗ 
ᖃᓄᖅ ᑕᒪᓐᓇ ᐱᓕᕆᐊᖑᓕᕈᓐᓇᕐᒪᖔᑦ ᐃᓚᒌᓂᒃ 
ᐱᑦᑎᐊᖃᑦᑕᐅᑎᙱᓗᐊᕐᐸᒃᑐᓂᒃ.

1.4  ᐱᓕᕆᐊᒧᑦ ᐱᓪᓚᕆᐅᔪᑦ 
ᐊᑐᖅᑕᐅᔪᓐᓇᖅᑐᑦ/ᐱᓕᕆᐊᒧᑦ 
ᐱᓪᓚᕆᐅᓛᑦ

1. ᖃᐅᔨᓴᕐᓂᕐᒧᑦ ᐅᓂᒃᑳᓕᐅᕐᓗᑎᒃ ᖃᐅᔨᒍᑎᐅᔪᓂᒃ, 
ᐅᓂᒃᑳᓕᐅᕐᓗᑎᒃ ᒪᐅᓇ ᐅᔾᔨᕈᓱᖕᓂᒃᑯᑦ ᐊᒻᒪ ᐃᓱᒪᒋᔭᐅᓂᖓᒍᑦ 
ᐅᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅ 
(FAIA) ᓄᓇᕗᒥᑦ ᐊᒻᒪᓗ ᐊᑐᐃᓐᓇᖃᕐᓂᕐᒧᑦ ᒪᓕᒐᓕᕆᓂᕐᒥ 
ᑐᓗᕐᑕᕈᑎᐅᔭᑦᑐᓂᒃ ᐊᓐᓇᐅᒪᓯᒪᔪᓄᑦ ᒪᑯᓇᙵᑦ ᐃᓚᒌᓂᒃ 
ᐋᓐᓂᕐᓯᕆᓗᐊᖃᕐᑕᕐᓂᕐᒥᓐ.

2. ᐅᖃᐅᓯᐅᕙᒃᑐᒃᑯᑦ ᐅᖃᕐᓯᒪᔪᓂᒃ ᓇᐃᓈᕐᓯᒪᔪᓂᒃ ᖃᐅᔨᓴᕐᓂᕐᒧᑦ 
ᐅᓂᒃᑳᓂᒃ ᐅᑯᐊ ᐃᓱᒪᒋᓪᓗᒋᑦ ᐱᓕᕆᖃᑎᒋᔭᐅᔪᑦ, 
ᑎᒍᒥᐊᕐᑎᐅᔪᑦ, ᐊᒻᒪᓗ ᑭᒃᑯᑐᐃᓐᓇᐃᑦ.

3. ᐅᔾᔨᕈᓱᓕᖅᑎᑦᑎᓂᕐᒧᑦ ᐱᓕᕆᓂᕐᒧᑦ ᐱᖁᑎᑦ ᐃᓚᖃᕐᓂᐊᕐᑐᑦ 
ᒪᑯᓂᖓ ᑕᕐᕆᔭᒐᓕᐊᓂᒃ, ᐊᑭᓐᓇᒥᐅᑕᕐᓂᒃ ᐊᔾᔨᙳᐊᓂᒃ, 
ᖃᕋᓴᐅᔭᒃᑯᑦ ᐅᖃᐅᓯᐅᓯᒪᔪᓂᒃ, ᓈᓚᐅᑎᒃᑯᑦ ᐊᒻᒪ 
ᑐᓴᐅᒪᔾᔪᑎᓕᕆᓂᒃᑯᑦ, ᑲᑎᓯᒪᓗᑎᒃ ᐊᔪᕈᓐᓃᕐᓴᕐᓂᒃᑯᑦ, ᐊᒻᒪ 
ᐊᓯᖏᓐᓂᒃ ᑐᑭᓯᓇᖅᑐᒃᑯᑦ ᐅᖃᐅᓯᒃᑰᖓᔪᓂᒃ ᐃᑲᔫᑎᒃᓴᓂᒃ, 
ᒪᓕᖕᓂᐊᖅᖢᓂ ᐱᓪᓚᕆᐅᓛᖑᔪᓂᒃ ᑐᓴᐅᒪᔭᐅᔭᕆᐊᓕᖕᓂ 
ᐋᖅᑭᒃᓱᖅᑕᐅᓂᖏᑦᑎᒍᑦ ᖃᐅᔨᓴᕐᓂᕐᒧᒃ ᖃᐅᔨᔭᐅᔪᓂᒃ.

1.5 ᐱᓕᕆᐊᒧᑦ ᐊᑐᖅᑕᐅᕙᓪᓕᐊᔪᑦ
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐊᒻᒪᓗ ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕘᒥᑦ ᐱᓕᕆᐊᖃᓚᐅᕐᒪᑕ ᐊᑐᕈᓐᓇᕐᓂᓕᒃᑯᑦ 
ᖃᐅᔨᓴᕐᓂᕐᒥᒃ ᖃᐅᔨᓇᓱᒃᖢᑎᒃ ᒪᓕᒐᓕᕆᓂᒃᑯᑦ ᐅᑯᐊ ᐃᓄᐃᑦ 
ᐊᕐᓇᐃᑦ ᓄᓇᕗᒦᑦᑐᑦ ᐱᔭᕆᐊᖃᕐᑕᖏᓐᓂ ᐆᒧᖓ ᐃᓚᒌᑦ 
ᐋᓐᓂᕐᓯᖃᑦᑕᕐᓂᖏᓐᓄᑦ. ᐱᓗᐊᕐᑐᒥᓐ, ᐊᑐᕈᑎᐅᓂᖓᓂᒃ 
ᐆᒪ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᖅ (FAIA) ᐊᒻᒪ ᑕᒪᐅᖔᖓᔪᓄᑦ ᐊᒃᑐᐃᓐᓇᖃᕐᓂᕐᒥᒃ 
ᒪᓕᒐᓕᕆᔨᒃᑯᓐᓄᑦ ᑲᒪᒋᔭᐅᔪᓐᓇᕐᑐᓂᒃ. ᑲᑎᕐᓱᖅᑕᐅᔪᑦ 
ᐅᑯᓇᙶᓚᐅᕐᑐᑦ ᐊᐱᖅᓱᖅᑲᑕᖏᓐᓂᒃ ᐃᓄᖕᓂ ᐊᕐᓇᓂ 
ᑕᒪᑐᒥᖓ ᐊᑐᕐᓯᒪᔪᓂᒃ ᐊᒻᒪᓗ ᐱᓕᕆᐊᒥᒃ ᐱᓕᕆᖃᑎᒌᒃᑐᓂᒃ 
ᐅᑯᐊᓗ ᐃᓄᐃᑦ ᐃᓄᓪᓚᕆᐅᙱᑦᑐᓪᓗ ᐱᔨᑦᑎᕋᐅᑎᓕᕆᔨᓂᒃ. 
ᒪᓕᒃᖢᑎᒃ ᖃᓄᐃᓕᖓᒍᑎᓂᒃ ᐆᒧᖓ ᑎᑎᖃᓄᑦ, ᐱᓕᕆᐊᒥᒃ 
ᐱᓕᕆᖃᑎᒌᖑᔪᑦ ᐋᖅᑭᒃᓱᐃᓚᐅᕐᑐᑦ ᐃᓱᒪᓕᐊᕆᔭᖏᓐᓂᒃ 
ᑐᕌᖓᔪᓂᒃ ᐊᔾᔨᒌᙱᑦᑑᑎᓄᑦ ᐱᓕᕆᕝᕕᐅᕙᒃᑐᓄᑦ ᓄᓇᓕᖕᓂᑦ. 
ᐅᑯᐊ ᐃᓱᒪᓕᐊᕆᔭᐅᔪᑦ ᐅᔾᔨᕈᓱᖕᓂᕐᓴᐅᑎᑦᑎᒍᑎᐅᓂᐊᕐᑐᑦ 
ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓇᓱᒃᑎᓪᓗᒋᑦ ᓄᓇᕗᒥᑦ ᐆᒥᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥ (FAIA) ᐊᒻᒪ ᐃᓚᒌ 
ᐋᓐᓂᕐᓯᕆᕙᖕᓂᖏᓐᓂᒃ, ᐱᓕᕆᓂᐊᕈᒪᓪᓗᑎᒃ ᓇᓗᓇᐃᔭᐃᓗᑎᒃ 
ᖃᓄᐃᓕᐅᖅᐸᓪᓕᐊᒍᑎᒃᓴᓂᒃ ᐊᑐᐃᓐᓇᖃᓕᕈᓐᓇᕐᓂᕐᒧᑦ 
ᒪᓕᒐᓕᕆᓂᒃᑯᑦ ᐊᒻᒪ ᐊᐃᐸᕇᖕᓂ ᐱᑦᑎᐊᖃᑦᑕᐅᑎᓕᕈᓐᓇᓕᕐᓂᕐᒥᒃ.

ᖃᐅᔨᓴᕐᓂᕐᒧᓐ ᓚᐃᓴᓐᓯᒥ ᐱᓚᐅᕐᓯᒪᔪᑦ ᐅᑯᑎᒎᓇᖅ ᓄᓇᕗᒥᑦ 
ᖃᐅᔨᓴᖅᑐᓕᕆᔨᒃᑯᑎᒍᑦ. ᐱᓕᕆᐊᒥᒃ ᐱᓕᕆᖃᑎᒌᒃᑐᑦ 
ᐋᖅᑭᒃᓱᐃᓚᐅᕐᑐᑦ ᑲᑎᑕᐅᕙᓪᓕᐊᒍᑎᒃᓴᒥ ᑕᒪᒃᑯᐊ ᑲᑎᑕᐅᕙᓪᓕᐊᔪᑦ 
ᑕᒪᐅᖓᒥᐊᖅᑕᐅᑦᑕᐃᓕᒪᓪᓗᑎᒃ ᐊᒻᒪᓗ ᓴᐳᔾᔭᐅᓯᒪᓗᑎᒃ 
ᐊᐱᖅᓱᖅᑕᐅᔪᕕᓂᕐᓂᒃ ᐆᒧᖓ ᐱᓕᕆᐊᒧᑦ.

ᐊᐱᕐᓱᖃᑦᑕᓚᐅᕐᑐᑦ ᐊᒻᒪ ᐱᓕᕆᐊᒧ ᐱᓕᕆᖃᑎᒌᑦ ᑲᑎᒪᑲᑕᓚᐅᕐᑐᑦ 
ᐅᑯᓇᓂ ᓄᓇᓕᖕᓂᒃ: 

1. ᕿᑭᖅᑖᓘᑉ ᓂᒋᐊᓂᒃ/ᕿᑭᖅᑖᓗᒃ
• ᐃᖃᓗᐃᑦ

• ᑭᙵᐃᑦ

• ᐸᓐᓂᖅᑑᖅ 

2. ᕿᑎᕐᒥᐅᑦ 
• ᖁᕐᓗᖅᑐᖅ

• ᐃᖃᓗᒃᑑᑦᑎᐊᖅ

3. ᑭᕙᓪᓕᖅ
• ᑲᖏᖅᖠᓂᖅ

• ᐊᕐᕕᐊᑦ 

ᐃᖅᑲᓇᐃᔭᖅᑎ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎ 
(CJOW) ᐃᑲᔪᓚᐅᕐᑐᖅ ᓇᓗᓇᐃᕐᓯᓪᓗᑎᒃ ᑕᒪᐅᖓ 
ᐱᔨᑦᑎᕋᐅᑎᓕᕆᔨᓂᒃ ᐅᑯᓄᖓ ᐱᓕᕆᐊᒧ ᐱᓕᕆᖃᑎᒌᓄᑦ. 
ᐅᑯᐊ ᐃᓚᖃᓚᐅᕐᑐᑦ ᐱᓕᕆᐊᖃᖅᑐᓂᒃ ᐅᑯᓇᓂ ᐃᓱᒪᓕᕆᓂᕐᒧᑦ 
ᐋᓂᐊᖅᑐᓕᕆᔨᒃᑯᓐᓂᒃ, ᐸᓖᓯᓕᕆᓂᕐᒥᒃ, ᐃᓕᓐᓂᐊᖅᑐᓕᕆᓂᕐᒥᑦ, 
ᐃᓄᓕᕆᓂᕐᒥᒃ, ᐋᓐᓂᐊᕐᑐᓕᕆᓂᕐᒥᒃ ᐊᒻᒪ ᒪᓕᒐᓕᕆᓂᕐᒥ ᐊᒻᒪᓗ 
ᐃᓐᓇᑐᖃᕐᓂᒃ. ᐱᓕᕆᐊᒥᒃ ᐱᓕᕆᖃᑎᒌᒃᑐᓄᑦ ᐃᓚᒋᔭᐅᔪᑦ 
ᐊᕐᓇᓂ ᐃᓚᐅᑎᑦᑎᓕᓚᐅᕐᒥᔪᑦ ᐊᑐᖅᓯᒪᓂᑯᓂᒃ ᐃᓚᒌᓂᒃ 
ᐋᓐᓂᕐᓯᕆᖃᑦᑕᓗᐊᕐᓂᕐᒥᒃ. ᐱᓕᕆᖃᑕᐅᓂᐊᕐᑐᓂᒃ ᐱᑲᑕᓚᐅᕐᑐᑦ 
ᑭᒃᑯᓕᒫᓄᑦ ᑐᓴᒐᒃᓴᑎᒍᑦ ᒪᐅᓇ ᓈᓚᐅᑎᑎᒍᑦ ᐊᒻᒪ ᕿᒫᕕᖕᓂᒃ, 
ᑕᒪᐃᓐᓂ ᖃᓪᓗᓈᑎᑐᑦ, ᐃᓄᒃᑎᑐᑦ ᐅᕝᕙᓘᓐᓃᑦ ᐃᓄᐃᓐᓇᖅᑐᓐ, 
ᕙᐃᔅᐳᒃᑯᑦ, ᐅᖃᓪᓚᖕᓂᒃᑯᑦ, ᐊᒻᒪᓗ ᐅᑯᑎᒎᓇᖅ ᐱᔨᑦᑎᕋᐅᑎᓕᕆᔨᓄᑦ 
ᐱᓕᕆᐊᒥᒃ ᐱᓕᕆᖃᑎᒌᑎᒍᑦ. 

ᐊᐱᕐᓱᕐᓂᐅᔪᑦ ᐊᒻᒪᓗ ᐱᓕᕆᐊᒥ ᐱᓕᕆᐊᖃᖅᑐᑦ ᑲᑎᖃᑎᒌᖕᓂᖏᑦ 
ᐅᓗᕆᐊᓇᙱᑦᑐᒦᓚᐅᕐᑐᑦ. ᓂᕿᑦᑎᐊᕙᖕᓂ ᓂᕆᔭᒃᓴᖃᓚᐅᕐᑐᑦ 
ᑲᑎᒪᓕᕌᖓᑕ, ᐊᒻᒪᓗ ᓄᓇᓕᖕᓅᖓᔪᓂᒃ ᐅᖃᓕᒫᒐᕋᓛᓂᒃ ᐅᒥᒃ 
ᒥᒃᓵᓅᖓᔪᓂᒃ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᖅᒥ (FAIA) ᐊᒻᒪᓗ ᓄᓇᓕᖕᓂ ᓇᖕᒥᓂᖅ ᑲᒪᒋᔭᖃᕈᓐᓇᕐᓂᕐᒧᑦ 
ᐃᑲᔪᕈᑎᒃᓴᓂᒃ ᖃᓪᓗᓈᑎᑑᖓᔪᓂᒃ ᐊᒻᒪ ᐃᓄᒃᑎᑐᑦ ᐅᕝᕙᓘᓐᓃᑦ 
ᐃᓄᐃᓐᓇᖅᑐᓐ. 

ᐱᓕᕆᐊᒧᑦ ᐱᓕᕆᖃᑎᒌᓄᑦ ᐃᓚᒋᔭᐅᔪᑦ ᐱᐊᓂᒃᓯᓚᐅᕐᑐᑦ ᐆᒥᖓ 
ᐃᓕᓴᕆᔭᐅᓯᒪᔪᒥᒃ ᑲᑎᒪᔨᐅᔪᑦ ᐱᖓᓱᓂᙶᖅᑐᓂᒃ ᐊᑐᐊᒐᒧᑦ 
ᐅᖃᐅᓯᖓᑦ: ᐃᓱᒪᒋᔭᖃᑦᑎᐊᕐᓂᒃᑯᑦ ᖃᐅᔨᓴᕐᓂᖅ ᐃᓄᖕᓂ 
ᐱᓕᕆᐊᖃᖅᖢᓂ (TCPS 2) ᐃᓕᓐᓂᐊᕈᑎᒃᓴᖅ ᖃᐅᔨᓴᕐᓂᒃᑯᑦ 
ᐃᓱᒪᒋᔭᖃᑦᑎᐊᕐᓂᕐᒥᒃ. ᐊᐱᕐᓱᑲᑕᒃᑎᓪᓗᒋᑦ, ᐊᔪᕈᓐᓃᕐᓴᖃᑦᑕᓚᐅᕐᑐᑦ 
ᖁᐊᕐᓵᖅᓇᖅᑐᓂᒃ ᖃᐅᔨᒪᓂᒃᑯᑦ ᐊᐱᕐᓱᑲᑕᒃᖢᑎᒃ. ᐃᓅᓯᓕᕆᔨᐅᔪᑦ 
ᓇᓗᓇᐃᕐᑕᐅᓚᐅᕐᑐᑦ ᐊᑐᓂ ᓄᓇᓕᖕᓃᑦᑐ ᐃᓱᒪᓕᕆᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ ᐃᑲᔪᖅᑐᐃᕙᒡᓗᑎᒃ ᓇᓕᐊᒃ 
ᐊᐱᖅᓱᖅᑕᐅᔪᖅ ᐃᑲᔪᖅᑕᐅᔭᕆᐊᖃᓕᕐᓂᕐᐸᑦ. 

ᐱᓕᕆᐊᒥᒃ ᐱᓕᕆᖃᑎᒌᒃᑐᓄᑦ ᐃᓚᒋᔭᐅᔪᑦ ᑐᑭᓯᑎᑦᑎᓚᐅᕐᑐᑦ 
ᐱᓕᕆᐊᒥᓂᒃ ᐊᒻᒪᓗ ᐋᓐᓂᕈᑎᐅᓇᔭᕆᐊᒃᓴᖏᓐᓂᒃ ᐃᓚᐅᔪᓄᑦ, 
ᐃᓚᒋᔭᐅᓪᓗᓂ ᑕᒪᐅᖓᒥᐊᕆᐊᖃᙱᓐᓂᕐᒧᑦ ᖃᓄᐃᓕᐅᕆᐊᖃᕐᓂᕐᒥᒃ. 
ᐃᓚᒋᔭᐅᔪᑦ ᑐᓴᐅᒪᑎᑕᐅᓚᐅᕐᑐᑦ ᐊᐱᖅᓱᖅᑕᖏᓐᓂᒃ ᓄᖅᑲᕈᓐᓇᕐᓗᑎᒃ 
ᓈᒻᒪᒃᓴᙱᓗᐊᓕᕐᐸᑕ. ᑕᒪᕐᒥ ᐊᖏᕈᑎᒥ ᐊᑎᓕᐅᕐᑎᑕᐅᓚᐅᕐᑐᑦ 
ᐃᓚᐅᓂᖏᓐᓄᑦ, ᐊᑭᓕᕐᓱᐃᔪᒪᓚᐅᕐᑐᑦ ᐊᐱᖅᓱᖅᑕᐅᔪᓂᒃ 
ᐅᓂᒃᑳᕐᓂᖏᓐᓄᑦ ᖃᓄᐃᒍᑎᕕᓂᖏᓐᓂᒃ.

ᐊᒃᓱᕈᕐᓇᖅᑐᖃᓚᐅᕐᒥᔪᖅ ᑲᑎᕐᓱᐃᕙᓪᓕᐊᑎᓪᓗᒋᑦ ᐆᒧᖓ ᐱᓕᕆᐊᒧᑦ, 
ᐅᑯᓂᖓ ᐃᓚᖃᖅᖢᑎᒃ:

• ᐃᓂᒃᓴᖃᕋᔭᕐᓂᕐᒥᒃ ᒪᑯᓄᖓ ᓄᓇᓕᖕᓂ ᐳᓛᑲᑕᒃᑎᓪᓗᒋᑦ, 
ᐃᓚᖃᖅᖢᓂ ᓯᓚᐅᑉ ᓈᒻᒪᒍᓐᓃᔭᓐᓂᖓ, ᐊᒻᒪ ᐸᕐᓇᐅᑎᓂᒃ 
ᐊᓯᙳᖅᑎᑦᑎᔭᕆᐊᖃᕐᓂᖅ. ᑕᐃᒪᐃᒃᑲᓗᐊᕐᑎᓪᓗᒍ, 
ᐅᑯᐊ ᐱᓕᕆᐊᒥᒃ ᐱᓕᕆᖃᑎᒌᒃᑐᑦ ᐊᑐᕈᓐᓇᕐᑐᓂᒃ 
ᐱᓕᕆᐊᖃᕈᓐᓇᓚᐅᕐᑐᑦ ᐊᒻᒪ ᓄᓇᓕᖕᓃᓐᓂᖏᓐᓂᒃ 
ᑭᓱᓕᕆᑲᑕᒃᖢᑎᒃ.

• ᐊᔪᕐᓇᖃᑦᑕᖅᑐᖅ ᐃᓚᐅᓕᖅᑎᑦᑎᓂᕐᒥᒃ ᐃᓚᖏᓐᓂᒃ ᓄᓇᓕᖕᓂᑦ. 
ᐅᑯᐊ ᐃᖅᑲᖅᑐᐃᔨᑦ ᓄᓇᓕᖕᓅᑲᑕᓚᐅᕐᒪᑕ ᐊᒻᒪᓗ ᐊᑕᐅᑦᑎᒃᑯ 
ᓄᓇᓕᖕᓃᓐᓂᖏᓐᓄᑦ ᑕᐃᒪᐃᔾᔪᑎᐅᑐᐃᓐᓇᕆᐊᖃᖅᖢᓂ.

• ᐅᓇ ᐊᐅᓪᓚᑲᑕᒋᐊᖃᙱᓐᓂᖅ ᐱᔾᔪᑎᒋᔭᐅᓪᓗᓂ 
ᓄᕙᒡᔪᐊᕐᓇᖅ-19 ᐋᓐᓂᐊᕕᒡᔪᐊᕐᓇᐅᔪᖅ ᑖᒃᑯᐊ ᐱᓕᕆᐊᒥᒃ 
ᐱᓕᕆᖃᑎᒌᒃᑐᑦ ᐅᐸᒍᓐᓇᓚᐅᙱᑦᑐᑦ ᓇᐅᔮᓄᑦ, 
ᐋᖅᑭᒃᓯᒪᔭᖓᒍᑦ. ᑖᒃᑯᓄᖓ ᓄᓇᓕᖕᓄᑦ ᐅᐸᒍᑎᓛᕐᑐᑦ  
ᑭᓯᐊᓂ ᖃᑯᒍᙳᒃᑲᓐᓂᕐᐸᑦ.

2. ᐅᖃᓕᒫᒐᒃᓴᓂᒃ ᕿᒥᕐᕈᐊᕐᓂᖅ 

2.1 ᐃᓚᒌᑦ ᐋᓐᓂᕐᓯᕆᖃᑦᑕᐅᑎᕙᖕᓂᖏᑦ ᓄᓇᕗᒥᑦ  
ᓄᓇᖃᖅᑳᖅᑐᑦ ᓄᓇᓕᖏᑦ ᑲᓇᑕᒦᑦᑐᑦ ᐊᑐᖃᑦᑕᕐᓯᒪᖕᒪᑕ 
ᐊᒃᓱᓗᐊᕌᓗᒃ ᐊᐃᑉᐸᖏᓐᓂᒃ ᐋᓐᓂᕐᓯᕆᖃᑦᑕᕐᓂᕐᒥᒃ ᑕᐅᑐᙳᐊᖅᖢᒍᓕ 
ᑲᓇᑕᒥᐅᑕᓕᒫᑦ. ᐃᓚᒌᑦ ᐋᓐᓂᕐᓯᕆᖃᑦᑕᕐᓂᖏᑦ ᒫᓐᓇᒧᑦ 
ᐃᓄᓕᕆᓂᒃᑯᑦ ᐊᒻᒪ ᐋᓐᓂᐊᖃᖅᑕᐃᓕᓂᒃᑯᑦ ᐊᒃᑐᐃᒍᑎᖃᓛᖑᓯᒪᕗᖅ 
ᐃᓄᖕᓄᑦ. ᐃᓚᖓᒍᑦ ᐃᓚᒌᑦ ᐋᓐᓂᕐᓯᕆᕙᖕᓂᖏᑦ 
ᐱᑕᖃᐃᓐᓇᐅᔭᕋᓗᐊᖅᑎᓪᓗᒍ ᐃᓅᖃᑎᒌᒃᑐᓂᒃ, ᐃᓄᐃᑦ ᖃᐅᔨᒪᔪᑦ 
ᒫᓐᓇ ᐋᓐᓂᖅᓯᕆᖃᑕᓗᐊᓕᕐᓂᖏᓐᓂᒃ ᑕᐃᔅᓱᒪᓂᐅᓚᐅᕐᑐᒥᓪᓕ. 
ᖃᐅᔨᓴᕐᓂᖅᑕᖃᒃᑲᓐᓂᕆᐊᖃᕐᑐᖅ ᐋᓐᓂᕐᓯᕆᕙᖕᓂ 
ᐱᑕᖃᐃᓐᓇᐅᔭᕐᓂᖓᓄᑦ ᐅᑯᓂᖓ ᐃᓄᖕᓂ ᐊᕐᓇᓂᒃ ᐊᒻᒪ 
ᓂᕕᐊᕐᓵᓂᒃ, ᐱᓗᐊᖅᑐᒥ ᐃᓄᖕᓂ ᑲᑎᕐᓱᖅᑕᐅᔪᓂᒃ. ᓱᓕ ᖃᐅᔨᒪᔭᐅᔪᖅ 
ᑲᑉᐱᐊᓇᖅᑐᐊᓗᐃᑦ ᐋᓐᓂᕐᓯᕆᕙᖕᓂᐅᔪᑦ, ᐅᓇ ᐃᓚᐅᓪᓗᓂ ᐃᓚᒌᓂᒃ 
ᐋᓐᓂᕐᓯᕆᖃᑦᑕᕐᓂᖏᑦ, ᖁᕝᕙᓯᖕᓂᕐᓴᓪᓛᓘᖕᒪᑦ ᓄᓇᕗᒥᑦ ᑲᓇᑕᓕᒫᖅ 
ᑕᐅᑐᒃᖢᒍ; ᐊᕐᓇᐃᑦ ᐋᓐᓂᕐᓱᖅᑕᐅᓛᖑᓂᕐᓴᐅᕙᒃᖢᑎᒃ, ᐊᒻᒪᓗ ᐊᖑᑏᑦ 
ᐋᓐᓂᕐᓯᕆᔨᐅᕙᒃᓂᕐᓴᐅᓪᓗᑎᒃ. ᓇᐃᓴᐃᔨᒃᑯᑦ ᑲᓇᑕᒥ ᑲᑎᕐᓱᒐᖏᑦ 
ᓴᖅᑭᑎᑦᑎᓯᒪᔪᑦ ᐃᒪᓐᓇ ᐃᓚᒌᓂᒃ ᐋᓐᓂᕐᓯᕆᕙᖕᓂᖅ ᓄᓇᕗᒥᑦ 
ᖁᕝᕙᓯᖕᓂᕐᓴᐅᓂᖓᓂᒃ 17 ᐳᓴᓐᑎᒥ ᐅᕙᙵᓪᓕ ᐋᓐᑎᐅᕆᐅᒥᑦ. 
75 ᐳᓴᓐᑎᖏᑦ ᐱᑦᑎᐊᖅᑕᐅᙱᑦᑐᕕᓃᑦ ᐅᖃᐅᓯᖃᕐᓯᒪᔪᑦ ᐃᓚᒌᑦ 
ᐋᓐᓂᕐᓯᕆᕙᖕᓂᕐᒥᒃ (ᐱᓗᐊᕐᑐᒥᒃ ᐊᐃᑉᐸᕇᒃᑐᓂᒃ) ᓄᓇᕗᒥ 
ᓄᓇᖃᖅᑳᖅᑐᓂᙶᕐᓯᒪᔪᑦ. ᓯᕗᓂᐊᒍᑦ ᐅᓂᒃᑳᖑᓚᐅᕐᓯᒪᔪᓂᒃ, 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᓇᓗᓇᐃᕐᓯᓚᐅᕐᑐᑦ ᐃᓚᖏᓐᓂᒃ 
ᐱᔾᔪᑎᐅᕙᒃᑐᓂᒃ ᐊᕐᓇᐃᑦ ᐅᓗᕆᐊᓇᖅᑐᒦᓐᓂᕐᓴᐅᓂᖏᓐᓂᒃ 
ᐊᐃᑉᐸᕇᒃᑐᓂᒃ ᐋᓐᓂᕐᓯᕆᕙᖕᓂᒃᑯᑦ. ᐅᑯᐊ ᐱᔾᔪᑎᒋᔭᐅᔪᑦ 
ᐃᓚᖃᕐᑐᑦ ᐊᕐᕌᒍᖃᕈᓂ 24 ᑐᖔᓂᒃ ᐅᕝᕙᓘᓐᓃᑦ ᐊᕐᕌᒍᖃᕈᓂ 
64 ᐅᖓᑖᓂᒃ; ᐊᑐᖅᓯᒪᓂᑯᓂᒃ ᐅᕝᕙᓘᓐᓃᑦ ᑕᐅᑐᖃᑦᑕᖅᓯᒪᔪᓂᒃ 
ᐋᓐᓂᕐᓯᕆᕙᓗᐊᕐᓂᐊᓗᖕᒥᑦ ᐊᒻᒪ ᐱᑦᑎᐊᖃᑦᑕᙱᓗᐊᕐᓂᐊᓗᖕᒥ 
ᓄᑕᕋᐅᑎᓪᓗᒋᑦ; ᓇᔾᔨᓂᕐᒧᑦ; ᐊᒻᒪ ᕿᒪᐃᓂᐊᕐᓗᓂ ᐅᕝᕙᓘᓐᓃᑦ 
ᕿᒪᐃᓂᐊᕐᓂᕋᕐᓗᓂ ᐊᐃᑉᐸᕇᖕᓂᕐᒥᒃ.

ᐱᒻᒪᕆᐊᓘᖕᒪᑦ ᑐᑭᓯᓯᒪᓗᓂ ᐱᔾᔪᑎᒋᔭᐅᓕᕐᓯᒪᔪᓂᒃ ᐃᓚᒌᓄᑦ 
ᐋᓐᓂᕐᓯᕆᕙᖕᓂᕐᒥᒃ ᓄᓇᕗᒥᑦ, ᑕᒪᓐᓇᓗ ᐱᑐᐃᓐᓇᐅᙱᓐᓂᕐᓴᐅᓪᓗᓂ 
ᐅᑯᓇᖓᑦ ᐊᑕᐅᓯᕐᒥᒃ ᐋᓐᓂᕐᓯᕆᔭᐅᕙᒃᑐᒥᒃ ᐊᒻᒪ ᐊᑕᐅᓯᕐᒥᒃ 
ᐋᓐᓂᕐᓱᐃᔨᒧᑦ ᐱᓕᕆᐊᖃᕐᓂᕐᒥᒃ. ᐱᒋᐊᕈᑎᒋᔭᐅᓗᐊᕐᑐᕐᓕ ᐃᓚᒌᓂᒃ 
ᐋᓐᓂᕐᓯᕆᕙᖕᓂᖅ ᓄᓇᕗᒥᑦ, ᐅᖃᐅᓯᑲᑕᒃᓯᒪᓂᖓᒍᑦ ᑕᒪᐃᓐᓄᐸᓗᒃ 
ᖃᐅᔨᕝᕕᐅᓇᓱᒃᑐᓂᒃ ᐅᕙᓂ ᐊᐱᕐᓱᑲᑕᖕᓂᕐᒥᒃ ᕿᒥᕐᕈᐊᕐᑎᓪᓗᒋᑦ ᐅᓇ 
ᓄᓇᒥ ᐊᑕᐅᓯᕐᒦᓕᖅᑎᑕᐅᓯᒪᓂᕐᒧᑦ ᐊᒻᒪᓗ ᐊᓯᐅᔨᓯᒪᓂᕐᒥᒃ ᐃᓄᐃᑦ 
ᐱᓇᓱᒍᓐᓇᑦᑎᐊᕐᓂᖏᓐᓂᒃ ᐊᒻᒪ ᐃᓕᖅᑯᓯᖏᓐᓂᒃ. 

ᖃᓄᐃᓕᐅᕈᑎᕕᓃᑦ ᐊᑐᐊᒐᐃᑦ ᐊᑐᓕᖅᑎᑕᐅᓯᒪᔪᑦ ᑲᓇᑕᒥ 
ᐆᑐᓇᖅ ᑎᓕᐅᕆᓯᒪᓂᖅ ᐊᓯᐊᓄᑦ ᓄᓇᑖᖅᑎᑦᑎᓂᕐᒥᒃ, 
ᐃᓕᓐᓂᐊᕆᐊᖅᑎᑕᐅᓂᑰᓂᖅ ᐊᒻᒪᓗ ᐊᑐᓕᖅᑎᑕᐅᓂᖓ ᑲᓇᑕᒥ 
ᒪᓕᒐᓕᕆᓂᕐᒧ ᖃᓄᐃᓕᐅᕈᓯ ᐊᒃᑐᐃᒍᑎᐅᓯᒪᖕᒪᑕ ᓇᐅᒃᑯᓕᒫᖅ 
ᐃᓄᐃᑦ ᐃᓅᓯᖏᓐᓂ. ᐅᓇ ᐃᓚᖃᕐᑐᖅ ᐊᒃᑐᐃᒍᑎᓂ ᖃᓄᐃᑦᑑᓂᒃᑯᑦ 
ᐊᐃᑉᐸᖃᖃᑦᑕᕐᓂᕐᒧᑦ, ᑕᐃᒪᓐᓇᓗ ᐅᓄᕐᑐᓂᒃ ᐃᓄᖕᓂᒃ – ᐱᓗᐊᕐᑐᒥ 
ᐃᓄᖕᓂ ᐊᖑᑎᓂᒃ – ᐊᓂᒍᐃᓯᒪᙱᑦᑐᓂᒃ ᐊᑐᖅᓯᒪᔭᕕᓂᖏᓐᓂᒃ 
ᐊᓕᐊᓇᐃᙱᓗᐊᖅᑐᐊᓗᖕᓂ ᐱᓯᒪᐃᓐᓇᕐᓂᖅ ᐊᒻᒪ ᓇᓗᓈᕿᔪᓂᒃ 
ᐃᒃᐱᒍᓱᑲᑕᖕᓂᐅᔪᓂᒃ ᐊᒻᒪ ᓴᐱᓕᕐᓯᒪᓂᕐᒥᒃ ᑭᓲᓂᖏᓐᓂᒃ 
ᐊᒻᒪ ᓯᕗᓂᒃᓴᖏᓐᓂᒃ. ᐋᓐᓂᕐᓯᕆᖃᑦᑕᕐᓂᖅ ᐊᕐᓇᓂᒃ ᐊᒻᒪ 
ᓂᕕᐊᕐᓵᓂᒃ ᐃᒪᓐᓇ ᑐᑭᓯᐅᒪᔭᐅᔪᓐᓇᕐᒥᖕᒪᑦ ᓴᖅᑭᑎᑦᑎᒍᑎᐅᓪᓗᓂ 
ᖃᓄᐃᓕᖓᕈᓘᔭᖅᑐᓂᒃ ᐊᒻᒪ ᐅᓄᕈᓘᔭᕐᑐᓂᒃ ᓈᒻᒪᙱᓕᐅᕈᑎᕕᓂᕐᓂᒃ 
ᑕᒪᓐᓇᓗ ᐊᕐᓇᓄᑦ ᑐᕌᖓᒍᑎᐅᓕᔭᖢᓂ ᐆᒧᖓ ᐊᖑᑏᓪᓗ ᐊᕐᓇᐃᓪᓗ 
ᓇᓕᒧᒌᙱᓗᐊᕐᓂᖏᑦᑎᒍᑦ. ᐃᓄᐃᑦ ᐊᕐᓇᐃᑦ ᐊᔾᔨᐅᙱᑎᑕᐅᓯᒪᓂᕐᒥ 
ᓵᙵᕙᖕᒪᑕ ᒪᓕᒃᖢᓂ ᑭᓲᓂᖏᑦᑎᒍᑦ ᐊᒻᒪᓗ ᓄᓇᖃᖅᑳᖅᓯᒪᓂᕐᒧᑦ. 

ᐃᓚᒌᓂᒃ ᐋᓐᓂᕐᓯᕆᕙᖕᓂᖅ ᐊᑐᖅᑕᐅᓯᒪᔪᖅ ᐃᓄᖕᓄ ᐊᕐᓇᓄᑦ 
ᓄᓇᕗᒥᑦ ᖃᓄᐃᒍᑎᐅᔭᒻᒪᑕ ᑖᒃᑯᓄᖓ, ᐃᓚᖏᓐᓄᑦ ᐊᒻᒪ ᓄᓇᓕᖕᓄᑦ. 
ᐃᓚᒌᓂᒃ ᐋᓐᓂᕐᓯᕆᕙᖕᓂᐅᑉ ᐊᓯᐊᒍᑦ, ᐅᓇ ᖃᓄᐃᒍᑎᕕᓂᑐᖄᓗᒃ 
ᒪᒥᒍᑎᐅᓯᒪᙱᑦᑐᓂᒃ ᓴᖅᑭᑦᑎᒍᑎᐅᓯᒪᖕᒪᑦ ᐊᓯᐊᒍᖔᖅ 
ᐋᓐᓂᕐᓯᕆᓂᒃᑯᑦ ᓲᕐᓗ ᒪᐅᓇ ᑐᓴᐅᒪᔾᔪᑎᓕᕆᓂᒃᑯᑦ ᐊᒻᒪ ᖃᕋᓴᐅᔭᒃᑯᑦ 
ᓲᖑᓴᑲᑕᖕᓂᒃᑯᑦ, ᐊᒻᒪᓗ ᐃᒥᐊᓗᒃᑯᑦ ᐊᒻᒪ ᐋᖓᔮᕐᓇᖅᑐᓂ 
ᐊᓯᖏᑦᑎᒍᑦ ᑖᒃᑯᐊᓗ ᐋᓐᓂᕐᓯᕆᕙᖕᓂᕐᒧᑦ ᐱᒋᐊᕈᑎᐅᖃᑕᐅᔭᓪᖢᑎᒃ. 
ᐋᓐᓂᕐᓯᕆᕙᖕᓂᖅ ᓲᕐᓗ ᐃᓕᖅᑯᓯᖅᑎᑐᑦ ᐱᔭᐅᓕᕐᒪᑦ ᒪᐅᓇ 
ᑲᔪᓯᒍᑎᐅᓯᒪᓪᓗᓂ ᑭᖑᕚᕇᒃᑎᑦ ᐋᓐᓂᕐᓯᕆᖃᑦᑕᕐᓯᒪᓂᖏᓐᓄᑦ, 
ᑕᒪᒃᑯᐊᓗ ᐋᓐᓂᖅᓱᖅᑕᐅᕙᒃᑐᕕᓃᑦ ᐋᓐᓂᓱᐃᔨᖑᔭᖢᑎᒃ. 
ᐃᓄᐃᑦ ᖃᐅᔨᒪᑦᑎᐊᕐᒪᑕ ᒪᒥᓴᕐᓂᖅᑕᖃᕆᐊᖃᒻᒪᕆᖕᓂᖓᓂᒃ 
ᐱᓕᕆᐊᖃᒻᒪᕆᖕᓂᐊᕐᓗᓂ ᒪᑯᓂᖓ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᐊᒻᒪ ᐊᓯᖏᓐᓂᒃ ᐊᒃᑐᐃᒍᑎᕕᓂᕐᓂᒃ ᒪᑐᒧᖓ ᐊᓯᐊᓂᒃ 
ᓄᓇᖃᓕᖅᑎᑕᐅᓯᒪᓂᕐᒧᑦ.

2.2 ᐃᓚᒌᑦ ᐋᓐᓂᕐᓯᕆᕙᖕᓂᖏᑦ ᐊᒻᒪᓗ 
ᒪᓕᒐᓕᕆᓂᕐᒧᑦ ᐱᓕᕆᔾᔪᓯᖅ ᓄᓇᕗᒥᑦ 
ᐅᓂᒃᑳᓕᐊᖑᓂᑯᑦ ᕿᒥᕐᕈᐊᕐᓯᒪᔪᑦ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᕐᓂᒃ 
ᓄᓇᕗᒥᑦ, ᑕᒪᐃᓐᓂ ᐱᕋᔭᒃᓯᒪᓂᕐᒧᑦ ᐊᒻᒪ ᐃᓅᖃᑎᒌᓄᑦ, 
ᐅᖃᕐᓯᒪᓂᖃᓚᐅᕐᑐᑦ ᐊᔾᔨᒌᐸᓗᖕᓂ ᐊᒃᓱᕈᕈᑎᖃᕐᓂᖏᓐᓂᒃ 
ᓄᓇᖃᕐᓂᕐᒧᑦ ᒥᑭᑦᑐᒥᒃ ᓄᓇᕗᒥᑦ, ᐊᒻᒪᓗ ᐅᑭᐅᕐᑕᖅᑐᕐᒥ ᓯᓚᐅᑉ 
ᐊᔾᔨᒋᔪᓐᓃᖅᑕᓗᐊᕐᐸᖕᓂᖓᓄᑦ ᐊᒃᑐᐃᒍᑎᖃᖅᖢᓂ ᐃᖅᑲᖅᑐᐃᔨᒃᑯᑦ 
ᓄᓇᓕᖕᓅᑲᑕᖕᓂᖓᓄᑦ ᐊᒻᒪᓗ ᒪᓕᒐᓕᕆᓂᒃᑯᑦ ᐱᓕᕆᔭᐅᓂᖏᑦ 
ᐊᑯᓂᐅᑎᒋᔭᓐᓂᖏᓐᓄᑦ. ᑭᖑᕙᕆᐊᕈᑎᐅᔪᑦ ᐋᖅᑭᒃᓱᐃᓇᓱᒃᖢᑎᒃ 
ᐃᓚᒌᑦ ᐋᓐᓂᕐᓯᕆᕙᖕᓂᕐᒧᑦ ᐱᓕᕆᐊᖑᔪᓂᒃ ᐃᖅᑲᖅᑐᐃᕕᒃᑯ 
ᐊᒃᓱᕈᕈᑎᐅᔭᒻᒥᖕᒪᑦ ᑕᒪᐃᓐᓄᑦ ᐋᓐᓂᖅᑕᐅᔪᕕᓂᕐᓄᑦ ᐊᒻᒪ 
ᐋᓐᓂᕐᓯᕆᓂᕐᒧᑦ ᐸᓯᔭᒃᓴᓄᑦ, ᐱᓗᐊᕐᑐᒥ ᐃᓄᑭᑦᑐᓂᒃ ᓄᓇᓕᖕᓂᒃ 
ᐊᕐᓇᓄᑦ ᕿᒫᕝᕕᖃᙱᑦᑐᓂᒃ.

ᐱᑕᖃᙱᓗᐊᕐᓂᖓ ᒪᓕᒐᓕᕆᓂᕐᒥᒃ ᐱᓕᕆᔨᒻᒪᕆᖕᓂ 
ᓄᓇᕗᒥᑦ ᐱᓕᕆᐊᒃᓴᖃᕐᔪᐊᕈᑎᐅᓕᕈᓐᓇᕐᑐᖅ ᐊᒻᒪ ᐃᓱᒪᒃᑯᑦ 
ᓈᒻᒪᙱᓕᐅᕈᑎᖃᓗᐊᕈᑎᐅᓕᕐᓗᓂ, ᑕᐃᒪᐃᓐᓂᖓᓄᓪᓗ 
ᐊᒃᑐᐃᒍᑎᐅᓕᕐᒥᓗᓂ ᐱᔨᑦᑎᕋᐅᑎᓂ ᐱᓕᕆᐊᖃᕐᓂᕐᒧᑦ. ᐅᓃᒃᑳᖑᔪᑦ 
ᐅᖃᐅᓯᖃᓚᐅᕐᒥᔪᑦ ᑐᑭᓯᓯᒪᙱᓗᐊᕐᓂᖏᓐᓂᒃ ᒪᓕᒐᕐᒥᒃ ᓄᓇᕗᒻᒥᐅᑕᑦ. 
ᐊᒻᒪᒃᑲᓐᓂᖅ, ᐅᓂᒃᑳᖑᔪᑦ ᓇᓗᓇᐃᕐᓯᓯᒪᖕᒥᔪᑦ ᓄᓇᕗᒻᒥᐅᑦ 
ᐅᒃᐱᕈᓱᙱᓗᐊᕐᓂᖏᓐᓂᒃ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᕐᒥᒃ. ᐅᓇ 
ᐱᒋᐊᕐᕕᖃᕐᓯᒪᔪᖅ ᐊᑐᖅᑕᐅᓚᐅᕐᓯᒪᔪᓂᒃ ᐆᒥᖓ ᐊᑐᓕᖅᑎᑦᑎᓂᕐᒥᒃ 
ᐃᐅᕈᑉᒥᐅᑦ-ᑲᓇᑕᒥᐅᑦ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᖏᓐᓂᒃ 
ᐃᓄᖕᓂᒃ, ᐃᓚᒋᔭᐅᓪᓗᓂ ᐊᑕᐅᓯᕐᒥᒃ ᓄᓇᓕᖕᓃᑎᑕᐅᓇᓱᖕᓂᕐᒧᑦ 
ᓇᓗᓇᐃᕐᓯᓇᓱᖕᓂᕐᒧᑦ ᑲᓇᑕ ᐱᖁᑎᖃᖅᑎᐅᓂᖓᓂᒃ ᐅᑭᐅᕐᑕᖅᑐᕐᒥᒃ 
ᐊᒻᒪᓗ ᐊᑐᕈᓐᓃᖅᑎᑦᑎᓇᓱᒃᖢᑎᒃ ᐃᓄᐃᑦ ᒪᓕᒐᓕᕆᓂᕐᒧᑦ 
ᐊᑐᖃᑦᑕᖅᑕᖏᓐᓂᒃ. ᑕᒪᑐᒧᖓᓕ ᐅᓄᕐᑐᑦ ᐃᓄᐃᑦ ᐊᕐᓇᐃᑦ 
ᐅᖃᕈᒪᓗᐊᖃᑦᑕᙱᑦᑐᑦ ᐸᓖᓯᒃᑯᓐᓄᑦ (RCMP) ᐃᑲᔪᖅᑕᐅᔪᒪᓗᑎᒃ 
ᐃᓚᒌᓂᒃ ᐋᓐᓂᕐᓯᕆᖃᑦᑕᕐᓂᕐᒧᑦ ᓈᒻᒪᙱᓕᐅᕈᑎᓂᒃ, ᑲᑉᐱᐊᓱᒃᖢᑎᒃ 
ᕿᑐᕐᖓᖏᑦ ᐱᔭᐅᑐᐃᓐᓇᕆᐊᖃᕋᔭᕐᒪᖔᑕ ᐅᕝᕙᓘᓐᓃᑦ ᐊᐃᑉᐸᖏᑦ 
ᑎᒍᔭᐅᓇᔭᕆᐊᒃᓴᖏᓐᓂᒃ, ᑕᐃᒪᓐᓇᓗ ᐊᕐᓇᐃᑦ ᐃᓄᐃᑦ ᑕᐃᒪᓐᓇ 
ᐱᓕᕆᐊᖃᕈᒪᓇᔭᙱᖢᑎᒃ ᐋᓐᓂᕐᓯᕆᕙᖕᓂᕐᒥᒃ.

ᐃᓕᖅᑯᓯᒃᑯᑦ ᐃᓱᒫᓘᑎᑦ ᐅᓇ ᑕᐅᑐᒃᖢᒍ ᒪᓕᒐᓕᕆᓂᕐᒧᑦ 
ᐱᓕᕆᔾᔪᓯᖅ ᐅᖓᑖᓅᖓᖕᒪᑦ ᐅᖃᓪᓚᖃᑎᒌᒍᓐᓇᙱᓐᓂᐅᑉ 
(ᐅᖃᐅᓯᐅᓯᒪᒐᓗᐊᖅᖢᓂ ᐅᖃᐅᓯᖃᖃᑎᒌᙱᓐᓂᖅ 
ᓈᒻᒪᙱᓕᐅᑎᐅᓂᖓᓂᒃ). ᐊᔾᔨᒌᙱᑦᑑᑎᐅᕈᓘᔭᐅᖕᒪᑕ ᐅᑯᐊ ᑲᓇᑕᒥ 
ᒪᓕᒐᓕᕆᓂᕐᓗ ᐊᒻᒪ ᐃᓄᐃᑦ ᐊᑐᖅᐸᒃᑕᖏ ᓈᒻᒪᙱᓕᐅᕈᑎᓄᑦ 

ᐋᖅᑭᒍᑎᒋᕙᒃᑕᖏᑦ. ᓯᕗᓪᓕᕐᓂ ᐅᓂᒃᑳᑦ ᐅᖃᕐᓯᒪᖕᒪᑕ ᒪᓕᒐᓕᕆᓂᖅ 
ᓄᓇᕗᒥᑦ ᐱᓕᕆᐊᖑᔭᕆᐊᖃᕐᓂᖓᓂᒃ ᐊᖏᓂᕐᓴᒃᑰᖓᔪᓂᒃ 
ᒫᙵᑦ ᐱᒋᐊᕐᕕᕕᓂᑐᖄᓗᐊᖕᓂᙶᖅᑐᓂᒃ ᐃᓅᖃᑎᒌᖕᓂᕐᒧᑦ, 
ᐆᒪ ᐅᖓᑖᓄᑦ ᓄᓇᕗᒥᑦ ᒪᓕᒐᓕᕆᓂᕐᒧᑦ ᐃᖅᑲᖅᑐᐃᕕᐅᑉ 
ᑕᐅᑐᒃᑕᑐᐊᑯᓗᐊᒎᙱᑦᑐᖅ ᒪᓕᒐᓕᕆᓂᕐᒥᒃ. ᑕᐃᒪᓐᓇᐅᓂᖓᓄᑦ, 
ᐃᓚᓕᐅᑎᓇᓱᖃᑦᑕᕋᓗᐊᕐᑎᓪᓗᒋᑦ ᐃᓄᐃᑦ ᐅᒃᐱᕆᔭᖏᓐᓂᒃ 
ᒪᓕᒐᓕᕆᓂᕐᒧᑦ ᓄᓇᕗᑦ ᐱᒋᐊᓚᐅᕐᓯᒪᑎᓪᓗᒍ, ᐅᓄᕐᑐᑦ ᐃᓱᒪᖕᒪᑕ 
ᐃᖅᑲᖅᑐᐃᕕᐅᔪᑦ ᓱᓕ ᐃᓄᖕᓅᖓᙱᓐᓂᖏᓐᓂᒃ ᒪᑯᓂᖓ 
ᐱᒻᒪᕆᐅᒋᔭᐅᔪᓂᒃ ᐱᑕᖃᖅᑎᑦᑎᙱᖢᓂ ᐊᒻᒪ ᐱᔾᔪᑎᓪᓚᕆᒋᔭᐅᔪᓂᒃ 
ᓄᓇᓕᖕᓂᑦ, ᑕᐃᒪᓐᓇᓗ ᑕᒪᓐᓇ ᓈᒻᒪᙱᑦᑐᒃᑯᑦ ᐊᒃᑐᐃᒍᑎᖃᕐᓯᒪᕗᖅ 
ᐃᓄᖕᓄᑦ ᐊᕐᓇᓄᑦ ᐃᓚᒌᓂᒃ ᐋᓐᓂᕐᓯᕆᕙᒃᑐᓂᒃ ᐱᓕᕆᐊᖃᖅᖢᑎᒃ.

ᐃᒪᕈᐃᑦᑐᖅ, ᐃᓄᒃ ᐃᓐᓇᑐᖃᖅ, ᑐᑭᓯᒋᐊᖅᑎᑦᑎᔪᖅ ᐃᓄᐃᑦ 
ᓴᐱᓕᕈᑎᒋᕙᒃᑕᖏᓐᓂᒃ ᐃᖅᑲᖅᑐᐃᔨᒃᑯᑦ ᐱᓕᕆᔾᔪᓯᖏᑦᑎᒍᑦ: 

“ ᑖᓐᓇ ᐃᓄᒃ ᐃᒪᐃᑦᑐᓂ ᓵᙵᔭᕆᐊᖃᓕᖅᖢᓂ 
ᐸᒡᕕᓵᕆᔭᐅᓂᕐᒥᒃ, ᑲᑉᐱᐊᓱᖕᓂᕐᒥᒃ ᐊᒻᒪ 
ᒪᒥᐊᓕᕐᓂᕐᒥᒃ. ᐃᒻᒥᓂ ᐊᐃᑦᑖᕆᓕᖅᖢᑎᒃ, ᑕᐃᒪᓕ 
ᐃᖕᒥᓐᓄ ᓈᒻᒪᙱᑦᑐᓂᒃ ᓴᖅᑭᒍᑎᐅᒃᑲᓐᓂᓕᖅᖢᑎᒃ. 
ᐃᓄᐃᑦ ᐃᓕᖅᑯᓯᖏᑦ ᐊᑐᖅᑕᐅᓐᓂᕐᐸᑕ, 
ᐃᒃᐱᒍᓱᒐᔭᓚᐅᕐᑐᑦ ᐱᒻᒪᕆᐅᓂᖓᓂᒃ ᐊᒻᒪ 
ᐃᓱᒫᓘᑎᖃᕐᓂᕐᒥᒃ, ᑭᓯᐊᓂᓕ ᒫᓐᓇ ᑕᒪᓐᓇ 
ᓴᐱᕐᓇᕆᔭᐅᑐᐃᓐᓇᕐᑐᖅ. ᐅᖃᑐᐃᓐᓇᓕᖃᑦᑕᕐᒪᑕ, 
‘ᖁᔭᓇᕈᓗᒃ. ᖃᓄᐃᒃᓴᕈᓐᓃᖅᑐᖓ. ᑕᐃᒪᓕ ᑕᒪᓐᓇ 
ᐱᒋᐊᓪᓚᒃᑎᑐᐃᓐᓇᓕᕐᒪᒍ’.” 

2.3 ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅ
ᐅᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᖅ ᐊᑐᖅᑕᐅᓕᓵᙱᒃᑲᓗᐊᖅᖢᓂ, 
ᒪᓕᒐᓕᕆᓂᒃᑯᑦ ᐱᓕᕆᔾᔪᓯᖅ ᑕᒪᑐᒧᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒧᑦ ᐊᓯᙳᖅᐸᓪᓕᐊᓯᒪᕗᖅ. ᐱᔾᔪᑎᒋᔭᐅᓪᓗᓂ 
ᐅᓄᓗᐊᕐᓂᖏᑦ ᐃᓚᒌᑦ ᐋᓐᓂᕐᓱᐃᕆᕙᖕᓂᖏᑦ, ᓄᓇᕗᒥᑦ 
ᒪᓕᒐᓕᕆᔨᕐᔪᐊᒃᑯ ᑕᒪᒃᑭᖅᖢᑎᒃ ᐊᖏᓚᐅᕐᓯᒪᔪᑦ 
ᐊᓂᒍᐃᑎᑦᑎᓪᓗᑎᒡᓗᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᒥ (FAIA) ᓄᕕᐱᕆ 2006 ᒥᑦ. ᐱᖁᔭᖅ 
ᐱᒋᐊᖅᑕᐅᓚᐅᕐᓯᒪᔪᖅᓄᓇᕗᒥᑦ ᐊᒻᒪᓗ ᑐᙵᕕᖃᖅᖢᓂ ᐃᓄᐃᑦ 
ᐱᓚᕆᐅᒋᔭᖏᓐᓂᒃ ᐊᒻᒪ ᐱᒻᒪᕆᐅᒋᔭᖏᓐᓂᒃ. ᐱᔾᔪᑎᒋᔭᖓᓕ 
ᐃᑲᔪᕈᑎᖃᕈᓐᓇᕐᓗᑎᒃ ᐅᒃᐱᕆᓂᒃᑯᑦ ᐃᑲᔪᕈᑎᐅᔪᓐᓇᖅᑐᓂᒃ 
ᐋᓐᓂᕐᓱᐃᕆᖃᑦᑕᕐᓂᕐᒥᒃ ᐊᑐᖅᑎᑦᑎᑦᑕᐃᓕᓂᒃᑯᑦ, ᐋᓐᓂᕐᓱᐃᕆᕙᖕᓂᖅ 
ᐱᒋᐊᓪᓚᒃᑎᑦᑕᐃᓕᓗᒍ ᐊᒻᒪᓗ ᐊᓯᐊᒎᕈᑎᒃᓴᒥ ᖃᐅᔨᒪᑎᑦᑎᓗᑎᒃ 
ᒪᐅᓇ ᐱᕋᔭᒃᓯᒪᔪᓄᑦ ᒪᓕᒐᓕᕆᓂᒃᑯᑦ ᐱᓕᕆᔾᔪᓯᕐᒥ 
ᐱᓕᕆᐊᖑᓂᐊᕐᓗᓂ ᐃᓚᒌᓂᒃ ᐋᓐᓂᕐᓯᕆᕙᖕᓂᖅ. ᐅᑯᐊ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅ (FAIA) ᑎᓴᒪᓂᒃ 
ᐊᔾᔨᒌᙱᑦᑐᓂᒃ ᐱᖁᔨᒍᑎᖃᕐᑐᑦ, ᐊᒻᒪᓗ ᐅᔾᔨᕐᓇᓗᐊᕐᒥᔪᖅ ᐆᒧᖓ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥ 

(FAIA) ᐅᓇ ᐊᑐᖅᑕᐅᔪᒪᒍᓂ ᐱᔪᓐᓇᖅᑎᑦᑎᔪᓐᓇᖢᓂ ᓄᓇᓕᖕᓂ 
ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᓂᒃ (CIO). ᒪᑯᐊ ᓄᓇᓕᖕᓂ 
ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᖅ (CIO) ᐃᒪᐃᓕᖓᑎᑦᑎᔪᓐᓇᖅᑐᑦ 
ᐋᓐᓂᕐᓱᐃᔨᓂᒃ ᐋᓐᓂᕐᓱᐃᔨᑎᑐᑦ ᐊᒻᒪᓗ ᐋᓐᓂᖅᑕᐅᕙᒃᑐᑦ 
ᐱᓇᓱᒃᑎᐅᓪᓗᑎᒃ, ᐆᒥᖓ ᐅᐸᒍᑎᔪᓐᓇᕐᓂᐊᕐᓗᑎᒃ ᐃᓄᐃᑦ 
ᐃᓕᖅᑯᓯᖓᒍᑦ ᐃᓅᓯᓕᕆᓂᕐᒧᑦ. ᐅᓇ ᖃᓄᐃᓕᐅᕈᑎᒃᓴᖅ 
ᒪᓕᒐᓕᕆᓂᒃᑯᑦ ᐱᓕᕆᐊᖑᑎᑦᑎᔪᓐᓇᕈᑎ ᑭᓯᐊᓂᓕ 
ᐊᕕᓯᒪᔭᕆᐊᖃᕋᔭᙱᖢᑎᒃ ᐊᒻᒪᐊᐃᑉᐸᕇᒍᓐᓃᖅᑎᑦᑎᒍᑎᐅᙱᖢᓂ. 
ᐅᓇ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᖅ (CIO) 
ᐃᑲᔪᕈᑎᐅᔪᓐᓇᖅᑐᖅ ᖁᕕᐊᓱᖃᑎᒌᒃᑎᑦᑎᔪᓐᓇᕐᓯᓂᕐᒥᒃ ᐃᓚᒌᓄᑦ 
ᐊᒻᒪ ᐊᐃᑉᐸᕇᓄᑦ (ᓄᓇᓕᖕᒪ ᒪᓕᒐᓕᕆᔨᒃᑯᑦ, FAIA Annual Report 
(ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖅᑲᖅᑎᑦᑎᓂᕐᒧᑦ ᒪᓕᒐᖅᒥ (FAIA) 
ᐊᕐᕌᒍᒧᑦ ᐅᓂᒃᑳᑦ) 2015-2016 9).  
ᐊᐃᑦᑖᖑᒐᓗᐊᖅ ᐅᑯᐊ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ 
ᐊᑐᖁᔭᐅᔪᖅ (CIO) ᐃᑲᔪᖅᑕᐅᓯᒪᙱᓗᐊᕐᒪᑕ ᓄᓇᕗᒥᑦ, ᓲᖃᐃᒻᒪ 
ᐅᓄᙱᑦᑐᕈᓗᐃᑦ ᓄᓇᓕᖕᓂ ᓄᖃᖅᑎᑎᖁᔨᓂᕐᒧᑦ ᐊᑐᖁᔭᐅᔪᓂᒃ 
(CIO) ᐱᓇᓱᒃᓯᒪᔪᑦ. ᐅᓇ ᑕᐃᒪᐃᔾᔪᑎᖃᑐᐃᓐᓇᕆᐊᖃᖅᑐᖅ 
ᐅᓄᕈᓘᔭᕐᑐᓄᑦ ᐱᔾᔪᑎᓄᑦ, ᖃᐅᔨᒪᙱᓗᐊᕐᓂᖏᓐᓄᖃᐃ 
ᑖᔅᓱᒥᖓ ᐊᑐᙶᕈᓐᓇᕐᓂᖏᓐᓂᒃ, ᐅᕝᕙᓘᓐᓃᑦ ᒪᑯᐊ 
ᐋᓐᓂᕐᓱᐃᕙᒃᑐᑦ ᑕᒪᑐᒥᖓ ᐃᓚᐅᔪᒪᙱᑦᑎᐊᒻᒪᕆᖕᓂᖓᓄᑦ 
(ᑕᒪᑐᒥᖓ ᐃᓚᐅᔪᒪᓂᕐᒨᖓᔭᕆᐊᖃᕐᒪᑦ). ᐃᓚᖏᑦ ᐅᖃᕐᓯᒪᖕᒪᑕ 
ᐊᓯᖏᓐᓂᒃ ᓈᒻᒪᙱᑦᑐᖅᑕᖃᕆᐊᒃᓴᖓᓂᒃ ᐅᕙᓂ ᓄᓇᓕᖕᓂ 
ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᓂᒃ (CIO). ᓲᕐᓗ ᐃᒪᓐᓇ, 
ᐃᓐᓇᑐᖃᕐᓂᒃ ᐃᓕᖅᑯᓯᒃᑯᑦ ᐃᓄᖕᓂ ᐃᓅᓯᓕᕆᔨᐅᓂᐊᕈᑎᒃ, 
ᐃᓱᒪᔭᕆᐊᖃᕐᑐᑦ ᑖᒃᑯᐊ ᐃᓐᓇᑐᖃᐃᑦ ᐊᔪᙱᒃᑲᓗᐊᕆᐊᒃᓴᖏᓐᓂᒃ 
ᐊᒻᒪ ᐃᑲᔪᕈᑎᖃᕋᓗᐊᕆᐊᒃᓴᖏᓐᓂᒃ ᐃᓅᓯᓕᕆᓂᕐᒥ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒨᖓᔪᓂᒃ.

ᐅᑯᐊ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅ 
(FAIA) ᐱᖃᕐᒥᔪᑦ ᒪᑯᓂᖓ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᖅ (EPO) ᐋᓐᓂᓱᐃᔨ ᓄᖅᑲᖓᑎᑕᐅᒍᑎᖓᓂᒃ, ᐊᒻᒪ 
ᐋᓐᓂᕐᓱᐃᔨᐅᓂᒃᑯᑦ, ᐊᑐᖅᑕᐃᓕᒪᓗᓂ ᓈᒻᒪᙱᓕᐅᕈᑎᐅᔪᓐᓇᖅᑐᓂᒃ. 
ᒪᑯᐊ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ 
ᐊᑐᖅᑕᐅᔪᓐᓇᕐᒥᔪᖅ ᐋᓐᓂᕐᓱᐃᔨ ᑖᔅᓱᒥᖓ ᐋᓐᓂᖃᑦᑕᖅᑕᒥᓂ 
ᐅᖃᓪᓚᖁᔭᐅᙱᓪᓗᓂ. ᐱᖁᔨᒍᑎᐅᔪᓐᓇᕐᒥᔪᖅ ᑖᓐᓇ 
ᐋᓐᓂᕐᓱᐃᔨ ᐊᖏᕐᕋᖓᓃᖁᔭᐅᔪᓐᓃᕐᓗᓂ. ᐅᓇ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᑕᐅᑐᒃᑕᐅᔪᓐᓇᕐᒥᔪᖅ ᐊᕐᓇᓂᒃ 
ᐊᐅᓚᑦᑎᓂᕐᓴᐅᑎᑦᑎᓪᓗᓂ ᖃᓄᐃᓕᐅᕈᑎᒥ ᐱᓇᓱᒍᓐᓇᕐᓂᖏᓐᓄᑦ 
ᐃᒪᐃᑦᑐᒥᒃ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐸᓖᓯᒃᑯᑦ 
ᑲᒪᒋᔭᐅᙱᓪᓗᑎᒃ. ᑭᓯᐊᓂᓕ, ᐃᓱᒫᓘᑎᖃᕐᓯᒪᔪᑦ ᐅᓇ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᒪᓕᒐᓕᕆᓂᒃᑰᕈᑎᐅᒍᓐᓇᕐᓂᖓᓂᒃ. 
ᓲᕐᓗ ᐃᒪᓐᓇ, ᐅᑯᐊ ᐸᓖᓯᒃᑯᑦ ᑐᓂᓯᓇᔭᕐᒪᑕ ᐃᒪᐃᑦᑐᒥᒃ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐋᓐᓂᕐᓱᐃᔨᒧᑦ, 
ᑕᐃᒪᓕ ᒪᓕᒐᓕᕆᓂᕐᒥ ᐊᑐᕐᓂᕐᑕᖃᕆᐊᖃᕐᒪᑦ ᒪᓕᒐᓕᕆᓂᒃᑯᑦ 
ᐱᓕᕆᔾᔪᓯᕐᒥᒃ ᑖᒃᑯᐊ ᐃᓄᐃᑦ ᓈᒻᒪᒋᙱᓐᓇᔭᖅᑕᖓᓂᒃ ᐅᕝᕙᓘᓐᓃᑦ 
ᐅᒃᐱᕆᓗᐊᙱᑕᖓᒍᑦ. ᐊᒻᒪᑦᑕᐅᖅ ᐃᓱᒪᒋᔭᐅᔭᕆᐊᖃᙱᑦᑐᖅ 

ᐅᓇ ᐊᕐᓇᖅ ᐊᐃᑉᐸᕇᖕᓂᕐᒥ ᐃᓱᓕᑦᑎᑦᑎᔪᒪᔭᕆᐊᒃᓴᖓᓂᒃ. 
ᐅᓇ ᐃᓱᒪᒋᓪᓗᒍ ᐊᕐᓇᐃᑦ ᐅᓗᕆᐊᓇᖅᑐᒦᓗᐊᕐᓂᖏᓐᓂᒃ 
ᐊᕕᖃᑎᖃᓕᕐᑎᓪᓗᒋᑦ ᐊᐃᑉᐸᖏᓐᓂᒃ ᐃᒪᐃᑦᑐᖅ, ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ, ᐅᓗᕆᐊᓇᕐᓯᒍᑎᐅᑐᐃᓐᓇᕆᐊᓕᒃ 
ᐊᕐᓇᓄᑦ ᐃᑲᔪᖅᑕᐅᔪᒪᔪᓄᑦ. ᐊᒻᒪᑦᑕᐅᖅ ᐃᓱᒫᓘᑎᑕᖃᕐᒥᖕᒪᑦ ᒪᑯᓂᖓ 
ᐅᐸᒃᓯᒪᖃᑎᒌᒋᐊᖃᙱᓐᓂᕐᒧᑦ ᐊᑐᖁᔭᐅᔪᓂᒃ ᓄᓇᓕᖕᓂ ᒥᑭᑦᑐᓂᒃ 
ᓄᓇᕗᒥᑦ. ᐊᔪᕐᓇᑐᐃᓐᓇᕆᐊᖃᕐᒪᑦ ᐅᐸᒃᓯᒪᖃᑎᒌᒋᐊᖃᙱᓐᓂᖅ, 
ᐊᑐᐃᓐᓇᖅᑕᖃᙱᑎᓪᓗᒍ ᐃᒡᓗᒋᔭᐅᔪᓐᓇᕐᑐᓂᒃ ᐊᒻᒪᓗ 
ᓄᓇᓕᖕᓃᑦᑐᑦ ᑕᒪᐃᓐᓂ ᐃᒻᒥᖕᓂ ᖃᐅᔨᒪᖃᑦᑕᐅᑎᓪᓗᑎᒃ. 
ᐊᓱᐃᓛᒃ, ᐃᓱᒫᓘᑎᖃᕐᓇᕐᒪᑦ ᖃᐅᔨᒪᙱᓗᐊᕆᐊᒃᓴᖏᓐᓂᒃ 
ᐊᓯᐊᒎᕈᑎᐅᔪᓐᓇᖅᑐᓂᒃ ᐆᒪ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᐅᑉ (FAIA) ᐊᑐᐃᓐᓇᐅᑎᑕᖓᓂᒃ 
ᓄᓇᕗᒻᒥᐅᓄᑦ ᐱᓕᕆᐊᖃᕐᓂᒃᑯᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ.

2.4 ᓇᓗᓇᐃᔭᐃᓂᖅ ᖃᐅᔨᓴᕐᓂᕐᒧᑦ 
ᐊᑐᖅᑕᐅᔭᕆᐊᖃᖅᑐᓂᒃ:  
ᖃᐅᔨᒪᓂᐅᑉ ᐊᑯᑦᑑᑎᐅᓂᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᓇᕗᒥᑦ  
ᐱᓕᕆᐊᖃᕐᓂᖅ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ, ᐱᓗᐊᕐᑐᒥ 
ᖃᓄᐃᑦᑑᓂᒃᑯᑦ ᐋᓐᓂᕐᓱᐃᕆᕙᖕᓂᕐᒥᒃ ᐊᒻᒪᓗ ᒪᓕᒐᓕᕆᓂᕐᒥᒃ 
ᐊᑕᐃᓐᓇᖃᕐᓂᖅ ᐃᒪᐃᑦᑐᓂ ᐊᕕᒃᑐᕈᑎᐅᓯᒪᔪᓂᒃ ᐊᒻᒪ 
ᐅᒃᐱᕆᓂᒃᑰᖓᔪᓂᒃ ᐃᓱᒪᒋᔭᖃᕐᓂᕐᒥᒃ. ᐋᖅᑭᒍᑎᒃᓴᐃᑦ ᐃᓕᖅᑯᓯᕐᒧᑦ 
ᐊᑐᕈᓐᓇᕆᐊᖃᕐᑐᑦ ᐊᒻᒪᓗ ᐃᓄᖕᓄᑦ ᑐᕌᖓᓗᑎᒃ. ᕿᒥᕐᕈᐊᕐᓂᖅ 
ᒫᓐᓇ ᐅᖃᓕᒫᒐᓕᐊᖑᓯᒪᔪᓂᒃ ᐋᖅᑭᑦᑕᐅᓂᑯᑦ ᐆᒧᖓ ᐱᓕᕆᐊᒧᑦ 
ᓇᓗᓇᐃᕐᓯᓯᒪᔪᑦ ᐅᓄᕈᓘᔭᕐᑐᓂᒃ ᖃᐅᔨᒪᓂᒃᑯᑦ ᐊᑯᑦᑐᓂᐅᔪᓂᒃ 
ᖃᐅᔨᓴᕐᓂᒃᑯᑦ ᐃᓕᐅᖃᕐᕕᐅᔪᓐᓇᖅᑐᑦ ᒪᑯᒧᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ. ᑕᒪᐃᑎᒍᓪᓕ, ᖃᐅᔨᓴᒃᑲᓐᓂᕆᐊᖃᕐᑐᑦ 
ᒪᓕᒐᓕᕆᓂᕐᒧᑦ ᓈᒻᒪᙱᓕᐅᕈᑎᐅᔪᓂᒃ ᓄᓇᕗᒥᑦ ᐋᖅᑭᒃᓱᐃᓂᐊᕐᓗᑎᒃ 
ᓴᖅᑭᑎᑦᑎᔪᓐᓇᕐᓂᒃᑯᑦ ᒪᑯᓂᖓ ᐱᔭᐅᔭᕆᐊᖃᖅᑐᓂᒃ 
ᒪᓕᒐᓕᕆᓂᒃᑯᑦ ᐱᔨᑦᑎᕋᐅᑎᓂᒃ. ᑐᓴᑲᓐᓂᕆᐊᖃᕐᒪᑕ ᒪᑯᓂᖓ 
ᖃᓄᑎᒋ ᐋᓐᓂᕐᓱᐃᕆᑎᒋᕙᖕᓂᖏᓐᓂᒃ ᐊᕐᓇᓂ ᐃᓄᖕᓂ ᐊᒻᒪ 
ᓂᕕᐊᕐᓵᓂᒃ, ᐊᑭᓕᐅᑎᐅᔭᕆᐊᖃᓕᖅᐸᒃᑐᑦ ᑕᐃᒪᐃᑦᑐᓄᑦ 
ᐋᓐᓂᕐᓱᐃᕈᑎᒧᑦ, ᐱᒋᐊᕈᑎᐅᔪᑦ ᐋᓐᓂᕐᓱᐃᕆᕙᖕᓂᕐᒧᑦ, ᐊᒻᒪᓗ 

ᓴᐳᑎᓯᒪᒍᑎᐅᔪᑦ ᒪᑯᓄᖓ ᐋᓐᓂᕐᓱᖅᑕᐅᕙᒃᑐᓂᒃ ᐊᒻᒪ ᑕᐅᑐᒃᐸᒃᑐᓂᒃ 
ᐋᓐᓂᕐᓱᐃᔨᐅᑎᑦᑕᐃᓕᒪᑎᑦᑎᓂᕐᒥᒃ. 

ᐆᒧᖓ ᐱᔾᔪᑎᒋᔭᐅᖃᑕᐅᔪᕐᓕ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᒧᑦ (FAIA) ᐃᒪᓐᓇ “ᑭᒃᑯᓕᒫᑦ ᐱᔪᓐᓇᐅᑎᖏᑦ 
ᓴᖅᑭᔮᕐᑎᓪᓗᒋᑦ ᓄᓇᕗᒦᑦᑐᑦ ᐃᓅᓯᖃᑦᑎᐊᕐᓂᕐᓴᐅᔪᓐᓇᕐᓗᑎᒃ 
ᐊᒻᒪ ᐱᓕᕆᔪᒪᓂᕐᓴᐅᓗᑎᒃ, ᐅᓗᕆᐊᓇᙱᑦᑐᒦᓪᓗᑎᒃ ᐊᒻᒪ 
ᑲᑉᐱᐊᓱᑲᑕᙱᓪᓗᑎᒃ ᐅᓗᕆᐊᓇᖅᑐᒦᓐᓂᐊᕆᐊᒃᓴᖅ.” ᑕᐃᒪᓕ 
ᐱᒻᒪᕆᐅᕗᖅ ᑐᑭᓯᓯᒪᓗᓂ ᐅᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅ (FAIA) ᓇᓃᒻᒪᖔᑦ ᑕᒪᑐᒥᖓ 
ᐊᑐᕋᓱᒃᑎᓪᓗᒍ.

ᒪᓕᒐᓕᕆᓂᕐᒧᑦ ᐱᔨᑦᑎᕋᐅᑎᓕᕆᔨᐅᔪᑦ ᒪᑯᑎᑐᓇᖅ ᓗᐊᐃᔭᑎᑐᑦ 
ᐊᒻᒪ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎᑦ (CJOW) 
ᐊᒻᒪᓗ ᐃᓄᐃᑦ ᐊᕐᓇᐃᑦ ᖃᐅᔨᓯᒪᖕᒪᑕ ᐃᓚᖏᑦ ᐅᖃᐅᓯᐅᔪᑦ 
ᑕᑯᔭᐅᓯᒪᔪᓂᙶᕐᓯᒪᓂᖏᓐᓂᒃ ᒪᑯᓂᖓ ᐋᖅᑭᒍᑎᒃᓴᓂ 
ᖃᐅᔨᓇᓱᒃᑎᓪᓗᒋᑦ ᐅᑯᓇᙵᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᕐᓂᒃ (FAIA) ᐱᑕᖃᒃᑲᓐᓂᕆᐊᖃᕐᒪ 
ᖃᐅᔨᓴᕐᓂᒃᑲᓐᓂᕐᒥᒃ ᒪᑯᓂᖓ ᒪᓕᒐᓕᕆᓂᒃᑯᑦ ᐱᓕᕆᐊᖑᙱᑦᑐᓂᒃ 
ᓄᓇᕗᒻᒥᐅᓄᑦ ᐱᔭᐅᔭᕆᐊᓕᖕᓂ ᒪᐅᖓ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ, 
ᐊᒻᒪ ᐱᓗᐊᕐᑐᒥᓐ, ᐅᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅ (FAIA) ᒪᑯᓂᖓ ᐊᐃᑉᐸᖏᓐᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᕿᒪᐃᓯᒪᓕᕐᑐᑦ ᐱᔭᕆᐊᖃᖅᑕᖏᓐᓂᒃ 
ᐱᓯᒪᒐᓗᐊᕐᒪᖔᑕ. ᐅᓄᙱᑦᑐᕈᓗᐃᑦ ᖃᐅᔨᓴᕈᑎᐅᔪᑦ ᐱᓕᕆᐊᖑᓯᒪᔪᑦ 
ᐊᑐᓕᖅᑎᑦᑎᓂᕐᒥᒃ ᐆᒥᖓ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅ (FAIA) ᓇᓗᓇᐃᕐᓯᒪᒐᓗᐊᖅᖢᑎ ᑕᒪᐅᓇ 
ᐊᓂᒍᐃᑦᑎᐊᕐᓯᒪᔪᓂᒃ, ᓱᓕ ᐃᓱᒫᓘᑎᑕᖃᕐᒥᔪᖅ ᐊᑐᓕᖅᑎᑕᐅᓂᖓᒍᑦ. 

ᐃᓱᒪᒋᔭᐅᔪᖅ ᐅᓇ ᐱᓕᕆᐊᒃᓴᖅ ᐃᑲᔪᕈᓐᓇᕐᓗᓂ ᖃᐅᔨᒪᔭᐅᙱᑦᑐᓂᒃ 
ᖃᐅᔨᒪᔭᐅᓕᖅᑎᑦᑎᓂᒃᑯᑦ, ᒪᐅᓇ ᐊᕐᓇᐃᑦ ᓂᐱᖏᑦᑎᒍᑦ ᐊᑐᖅᓯᒪᓂᑯᑦ 
ᐃᓚᒌᑦ ᐋᓐᓂᕐᓱᐃᕆᖃᑦᑕᕐᓂᕐᒥᒃ, ᐃᓱᒪᒋᔭᐅᔪᑦ ᐱᔨᑦᑎᕋᐅᑎᓕᕆᔨᓄᑦ 
ᑖᑯᓂᖓ ᐱᓕᕆᖃᑎᖃᖅᑐᓂᒃ, ᐊᒻᒪᓗ ᓄᓇᓕᖕᓂ ᐃᑲᔪᕐᓯᒪᔪᓂᒃ 
ᑕᒪᑐᒧᖓ ᐊᑐᕈᓐᓇᕐᓂᐊᕐᑐᓂᒃ.  

3. ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ  

ᐃᓄᐃᑦ ᐊᕐᓇᐃᑦ ᑕᒪᑐᒥᖓ ᐊᑐᖅᓯᒪᓂᑯᑦ ᐊᐱᖅᓱᖅᑕᐅᔪᑦ 
ᐅᓂᒃᑲᐅᓯᖃᖃᑦᑕᓚᐅᕐᑐᑦ ᖃᓄᐃᓕᐅᕈᓯᕕᓂᖏᓐᓂᒃ ᐱᓕᕆᐊᓂᒃ 
ᐱᓕᕆᖃᑎᒌᓄᑦ. ᐊᕐᓇᐃᑦ ᐊᔾᔨᒌᙱᑦᑑᑎᓂᙶᓚᐅᕐᑐᑦ 
ᒪᑯᓇᖓᑦ ᐊᖏᕐᕋᓕᕆᔨᓂᒃ, ᐃᓕᓐᓂᐊᕐᑎᓂᒃ ᐊᒻᒪ/ᐅᕝᕙᓘᓐᓃᑦ 
ᐊᔪᕈᓐᓃᕐᓴᖅᓯᒪᓪᓚᕆᒃᑐᓂᒃ. ᐅᖃᐅᓯᖃᖅᖢᑎᒃ ᐊᑐᖅᑕᕕᓂᖏᓐᓂᒃ 
ᐃᓱᒪᖕᒪᑕ ᐃᑲᔪᕈᑎᐅᔪᓐᓇᕆᐊᒃᓴᖏᓐᓂᒃ ᐊᓯᙳᖅᑎᑦᑎᓂᕐᒥᒃ ᐆᒥᖓ 
“ᐃᓕᖅᑯᓯᕆᔭᐅᓕᕐᑐᒥᒃ” ᐃᓚᒌᓂᒃ ᐋᓐᓂᕐᓱᐃᕆᕙᓗᐊᕐᓂᕐᒥᒃ ᓄᓇᕗᒥᑦ. 
ᐊᐱᖅᓱᑲᑕᒃᑎᓪᓗᒋᑦ 38-ᓂ ᖃᐅᔨᓕᓚᐅᕐᑐᑦ ᐊᔾᔨᐸᓗᒌᖕᓂᖏᓐᓂᒃ 
ᐅᖃᐅᓯᖃᓚᐅᕐᓂᖏᓐᓂᒃ ᓯᕗᓂᐊᓂ ᐅᖃᐅᓯᐅᑲᑕᓚᐅᕐᓯᒪᔪᓂᒃ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ, ᑭᓯᐊᓂᓕ ᐊᑐᓂ ᐅᓂᒃᑳᖑᔪᖅ 
ᐱᒋᐊᕈᑎᖃᕐᓯᒪᔪᑦ ᒪᑯᓇᙶᖅᑐᓂᒃ ᐊᒃᓱᕈᓗᐊᕐᓇᖅᑐᕕᓂᕐᓂᒃ, 
ᐋᓐᓂᕐᓯᒪᓂᕐᒥᒃ, ᐱᒃᑲᖅᑎᑦᑎᓯᒪᓂᕐᒥᒃ, ᐃᒻᒥᖕᓂ ᑭᓲᒋᔪᓐᓃᕐᓯᒪᓂᕐᒥᒃ, 
ᐱᔪᓐᓇᕐᓂᖃᖅᑰᔨᔪᓐᓃᕐᓂᕐᒥᒃ ᐊᒻᒪ ᐱᑎᑦᑎᓯᒪᔭᕆᐊᒃᓴᒥᒃ 
ᐃᓱᒪᓂᕐᒥᒃ. ᐊᕐᓇᐃᑦ ᐅᖃᐅᓯᖃᖃᑦᑕᓚᐅᕐᑐᑦ ᖁᓕᕇᓕᖓᓕᕐᓯᒪᔪᓂᒃ 
ᖁᕕᐊᓇᙱᑦᑐᓂᒃ ᖃᓄᐃᓕᐅᕈᓯᕕᓂᕐᓂᒃ ᐊᒻᒪ ᐊᒃᑐᐃᒍᑎᐅᔪᓂᒃ 
ᐊᐃᑉᐸᕆᔭᒧᑦ ᐋᓐᓂᖅᓱᖅᑕᐅᖃᑦᑕᕐᓂᕐᒧᑦ ᐃᒥᐊᓗᒃᓯᒪᓂᕐᒧᑦ 
ᐊᒻᒪ ᓂᙵᐅᒪᓂᕐᒧᑦ ᐱᒋᐊᕈᑎᖃᖅᑐᓂᒃ. ᐊᒃᑐᐃᒍᑎᐅᔪᑦ 
ᐃᓚᖏᓐᓄᑦ, ᐃᖕᒥᖕᓄᑦ ᐊᒻᒪ ᕿᑐᕐᖓᖏᑦᓐᓄᑦ ᐃᓚᖃᓚᐅᕐᑐᑦ 
ᓇᒧᙵᐅᕝᕕᖃᕈᓐᓃᕐᓯᒪᓂᕐᒥᒃ ᐊᒻᒪ ᐃᔨᕐᓯᒪᕝᕕᖃᕈᓐᓃᕐᓂᕐᒥᒃ, ᐊᒻᒪᓗ 
ᑖᔅᓱᒪ ᐋᓐᓂᕐᓱᐃᔨᐅᑉ ᐃᓚᖏᑦ ᑖᔅᓱᒥᖓ ᐱᑦᑎᐊᑲᑕᒍᓐᓃᖅᖢᑎᒃ. 
ᐃᓚᖏ ᐅᖃᐅᓯᖃᓚᐅᕐᒥᔪᑦ ᐸᓖᓯᒃᑯᓐᓄᑦ (RCMP) 
ᑭᐅᔭᐅᖃᑦᑕᙱᓗᐊᖃᑦᑕᕐᓂᖏᓐᓂᒃ ᐊᒻᒪᓗ ᐃᑲᔫᑎᒃᓴᖃᙱᓗᐊᕐᓂᕐᒥᒃ 
ᐊᒻᒪ ᐃᑲᔪᖅᑐᐃᔨᖃᙱᓗᐊᕐᓂᕐᒥᒃ. 

ᐅᑯᓇᙵᑦ ᐱᓕᕆᐊᒥ ᐱᓕᕆᐊᖃᖅᑐᓂᒃ, ᐅᑯᐊ ᐱᓕᕆᖃᑎᒌᒃᑐᑦ 
ᖃᐅᔨᓚᐅᕐᑐᑦ ᖃᓄᖅ ᐅᑯᐊ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ 
ᐃᖅᑲᓇᐃᔭᖅᑎᐅᔪᑦ (CJOW), ᐸᓖᓯᒃᑯᑦ, ᐃᓄᓕᕆᔨᒃᑯᑦ, ᓗᐊᐃᔭᐃᑦ 
ᐊᒻᒪ/ᐅᕝᕙᓘᓐᓃᑦ ᐃᖅᑲᖅᑐᐃᕕᒃᒥᑦ ᐃᖅᑲᓇᐃᔭᖅᑎᐅᔪᑦ 
ᐱᓕᕆᐊᖃᕐᓂᖃᖅᑐᐃᓐᓇᐅᔪᑦ ᐆᒪ ᒥᒃᓵᓄᑦ ᐃᓚᒌᓂᒃ 
ᐋᓐᓂᕐᓱᐃᕆᖃᑦᑕᓗᐊᕐᓂᕐᒥᒃ ᓄᓇᕗᒥᑦ. ᐱᓇᓱᐊᒐᖃᖅᑐᑦ 
ᐱᓕᕆᖃᑎᒌᖃᑦᑕᕐᓂᕐᒥᒃ, ᓲᕐᓗ ᖃᐅᔨᔭᐅᕙᓪᓕᐊᔪᓂᒃ 
ᑐᓴᐅᒪᖃᑦᑕᐅᑎᑦᑎᓂᕐᒥᒃ. ᐱᔨᑦᑎᕋᐅᑎᓕᕆᔨᐅᔪᑦ ᐊᑐᓂ ᓄᓇᓕᖕᓂ 
ᐅᐸᒃᑕᐅᔪᓂ ᑲᑎᒪᖃᑎᖃᕈᓐᓇᓚᐅᕐᑐᑦ ᐱᓕᕆᐊᒥ ᐱᓕᕆᖃᑎᒌᖑᔪᓂᒃ 
ᐅᖃᓪᓚᑲᑕᒍᓐᓇᖅᖢᑎᒃ ᐃᓱᒪᒋᔭᖏᓐᓂᒃ ᒪᑐᒥᖓ ᒪᓕᒐᓕᕆᓂᕐᒥᒃ 
ᐊᑐᐃᓐᓇᖃᙱᓐᓂᕐᒥᒃ ᒪᑐᒧᖓ ᐃᓚᒌᓂᒃ ᐋᓐᓂᕐᓱᐃᕆᖃᑦᑕᓗᐊᕐᓂᕐᒧᑦ 
ᓄᓇᕗᒥᑦ. ᒪᓕᒃᖢᑎᒃ ᐱᓕᕆᐊᖏᑦᑎᒍᑦ ᐊᑐᕐᓯᒪᔭᖏᓐᓂᒃ, ᐃᓚᖏᑦ 
ᑕᑯᓯᒪᔭᖏ ᐊᔾᔨᖃᑐᐃᓐᓇᓚᐅᕐᑐᑦ ᐊᐱᖅᓱᑲᑕᒃᖢᑎ ᐊᕐᓇᓂᒃ 
ᐊᑐᖅᓯᒪᓂᑯᓂᒃ ᑕᒪᑐᒥᖓ. ᐊᓯᐊᒍᓪᓕ, ᐊᓯᖏᓐᓂ ᖃᐅᔨᒍᑎᐅᓚᐅᕐᒥᔪᑦ 
ᓄᑖᓂᒃ ᐊᒻᒪ ᐊᓯᐊᒍᑦ ᐃᓱᒪᒋᔭᖃᕈᑎᓂᒃ ᑕᒪᑐᒧᖓ ᐃᓱᒫᓘᑎᒋᔭᐅᔪᒧᑦ. 

ᑕᒪᒃᑯᓇᙵᑦ ᖃᐅᔨᔭᐅᕙᓪᓕᐊᔪᑦ ᐊᐱᖅᓱᕈᑎᓄᑦ ᐊᒻᒪᓗ 
ᐱᓕᕆᐊᒥᒃ ᐱᓕᕆᖃᑎᒌᒃᑐᓂᒃ ᓴᖅᑭᑎᑦᑎᒍᑎᐅᓚᐅᕐᑐᖅ ᐊᔾᔨᒌᓂᒃ 
ᐊᒃᑐᐊᓂᖃᖅᑐᓂᒃ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒧᑦ ᐊᒻᒪ ᑭᓱᑦ 
ᐃᑲᔪᕈᑎᖃᕐᒪᖔᑕ, ᐃᑲᔪᕈᑎᖃᙱᒻᒪᖔᑕᓘᓐᓃᑦ ᐅᓇ ᒪᓕᒐᓕᕆᓂᒃᑯ 
ᐱᓕᕆᐊᖑᑎᓪᓗᒍ ᐃᓚᒌᓂᒃ ᐋᓐᓂᕐᓱᐃᕆᓗᐊᕐᐸᒃᑐᓂᒃ.

3.1 ᓴᖅᑭᑉᐸᓪᓕᐊᔪᑦ ᖃᓄᐃᓕᐅᕈᑎᒃᓴᑦ 
ᐊᒃᑐᐊᔪᓄᑦ ᐊᑐᕐᓯᒪᓂᕐᒥᒃ ᐃᓚᒌᓂᒃ 
ᐋᓐᓂᕐᓱᐃᖃᑦᑕᓗᐊᕐᓂᕐᒥᒃ 
ᑕᒪᒃᑯᐊ ᐅᖃᐅᓯᐅᑲᑕᒃᑐᑦ ᐅᖃᐅᓯᖃᕐᓂᕐᓴᐅᒐᓗᐊᕐᑎᓪᓗᒋᑦᒃ 
ᓈᒻᒪᙱᓕᐅᕈᑎᐅᕙᒃᑐᓂᒃ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒧᑦ, 
ᓴᖅᑭᑎᑦᑎᓯᒪᔪᑦ ᖃᓄᐃᑦᑐᓂᒃ ᐃᓱᒪᒋᔭᖃᕆᐊᖃᕐᓂᕐᒥᒃ 
ᐃᓱᒪᒃᓴᕐᓯᐅᖅᑎᓪᓗᒋᑦ ᐊᑐᕈᓐᓇᖅᑐᓂᒃ ᒪᓕᒐᓕᕆᓂᒃᑯᑦ ᐃᑲᔪᕈᑎᒃᓴᓂᒃ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒧᑦ ᓄᓇᕗᒥᑦ.

3.1.1 ᖃᓄᐃᓕᐅᕈᑎᑦ ᐃᓚᒋᔭᐅᔪᓄᑦ ᐃᓚᒌᓂᒃ 
ᐊᓐᓂᕐᓱᐃᕆᕙᒃᑐᓂᒃ
ᐃᓚᒌᑦ ᐃᓚᒋᔭᐅᖃᑦᑕᐃᓐᓇᕐᓯᒪᔪᑦ ᐃᓄᐃᑦ ᐃᓅᖃᑎᒌᖕᓂᖏᑦᑎᒍᑦ. 
ᐅᓂᒃᑳᕆᔭᐅᑲᑕᒃᑐᑦ ᐊᕐᓇᓄᑦ ᐊᑐᕐᓯᒪᔪᓄᑦ ᐋᓐᓂᖅᓱᖅᑕᐅᕙᖕᓂᕐᒥᒃ 
ᓴᖅᑭᑎᑦᑎᒍᑎᐅᓚᐅᕐᑐᖅ ᐃᓚᒋᔭᐅᔪᑦ ᖃᓄᐃᓕᐅᕐᓂᖃᐅᕐᓂᖏᓐᓂᒃ 
ᒪᐅᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᒃᑯᑦ. ᑕᒪᒃᑯᐊ ᒪᑯᓇᙶᖅᖢᑎᒃ 
ᐃᑲᔪᖅᑐᐃᑦᑎᐊᕐᓂᕐᒥᒃ ᐊᒻᒪ ᐃᑲᔪᖅᑐᐃᙱᒻᒪᕆᕐᓂᕐᒥᒃ ᐊᒻᒪ 
ᓱᓕᙱᑦᑐᓂᒃ ᑐᓴᐅᒪᑎᑦᑎᑲᑕᖕᓂᒃᑯᑦ ᒪᐅᖓ ᐅᓗᕆᐊᓇᓕᕐᑐᓄᑦ 
ᐋᓐᓂᕐᓱᐃᕆᓂᕐᒧᑦ. ᐃᓛᓐᓂᒃᑯᑦ ᐊᕐᓇᐃᑦ ᐃᑲᔪᖅᑕᐅᖃᑦᑕᕐᑐᑦ 
ᐊᓈᓇᖏᓐᓂᒃ, ᐊᑖᑕᖏᓐᓂᒃ, ᐃᑦᑐᑯᖏᓐᓂᒃ, ᖃᑕᙳᑎᖏᓐᓂᒃ 
ᑕᒪᒃᑯᓂᖓ ᐋᓐᓂᕐᓱᐃᕆᔭᐅᕙᓂᕐᒥᒃ ᐱᓕᕆᐊᖃᕐᑎᓪᓗᒋᑦ. 
ᐃᓚᒋᔭᐅᔪᑦ ᐃᓛᓐᓂᒃᑯᑦ ᐸᓖᓯᒃᑯᓐᓄᑦ ᐅᖃᖃᑦᑕᕐᓯᒪᔪᑦ. ᐊᕐᓇᐃᑦ 
ᐅᖃᖃᑦᑕᕐᓯᒪᖕᒥᔪᑦ ᐃᒪᓐᓇ ᐃᓚᖏᓐᓂᒃ ᐃᑲᔪᖅᑕᐅᕙᙱᓐᓂᖏᓐᓂᒃ 
ᐊᒻᒪᓗ ᐱᓗᐊᕐᑐᒥᑦ ᐋᓐᓂᕐᓱᐃᔨᐅᔫᑉ ᐃᓚᖏᓐᓂᒃ. 

“ ᐃᓚᖏᓐᓂᓪᓘᓐᓂ ᐸᓖᓯᓄᑦ ᐅᖄᓚᔪᖃᙱᑦᑐᑦ – 
ᑖᓐᓇ ᑎᒍᔭᐅᒃᑲᓐᓂᖁᔭᐅᔪᓐᓃᓚᐅᕐᒪᓐ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐊᕐᓇᐃᑦ ᐅᖃᖃᑦᑕᕐᓯᒪᔪᑦ ᐸᒡᕕᓵᕆᔭᐅᕙᖕᓂᖏᓐᓂᒃ ᐋᓐᓂᕐᓱᐃᔨᒥᓄᑦ 
ᐊᒻᒪ ᑖᔅᓱᒪ ᐃᓚᖏᓐᓄᑦ ᐃᖅᑲᖅᑐᐃᕕᒃᑰᓚᐅᕐᑎᓐᓇᒍᑦ ᐊᒻᒪ 
ᐱᐊᓂᒃᑕᐅᔭᕌᖓᑦ ᐃᖅᑲᖅᑐᐃᕕᖕᒥᑦ. ᑕᐃᒪᐃᓕᐅᕐᑕᐅᕈᓘᔭᕐᓇᕐᒪᑦ 
ᒪᐅᓇ ᕙᐃᔅᐳᒃᑯᑦ, ᐅᖄᓚᐅᑎᑎᒍᑦ, ᐃᓄᒋᐊᓂᓪᓘᓐᓃᑦ, 
ᐊᓂᖃᑦᑕᖁᔭᐅᙱᓐᓂᒃᑯᑦ, ᐅᕝᕙᓘᓐᓃᑦ ᐅᑎᖁᔭᐅᓗᓂ 
ᐱᑦᑎᐊᖃᑦᑕᙱᑦᑐᐊᓗᖕᒧᑦ.

““[ᐅᖃᖅᖢᓂ] ‘ᐅᓇ ᐊᖑᑎ. ᐅᓇ ᐊᖑᑎ ᐃᒡᓗᒥ. 
ᐱᔪᒪᒍᓂ, ᖃᓄᐃᓕᐅᕆᐊᖃᕆᒍᓂᓗ, ᑕᐃᒪᓕ 
ᐊᑐᕐᓂᐊᕐᑕᖓ.’ ᐃᒪᐃᓚᐅᕐᑐᖓ: ‘ᐅᕙᓐᓂ 
ᐋᓐᓂᕐᓯᕆᕐᔪᐊᕋᓗᐊᕐᐹ?’ ᐃᒪᐃᓕᓪᓗᓂᓕ: ‘ᐃ.’”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐊᓯᐊᒍᑦ ᖃᓄᐃᓕᐅᕐᓂᒃᑯᑦ, ᐃᓚᒋᔭᐅᔪᑦ 
ᐱᒋᐊᖅᑎᑦᑎᔨᐅᑐᐃᓐᓇᕆᐊᖃᕐᒪᑕ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ.

“ ᑕᒪᑦᑕ ᐃᖅᑯᒻᒪᖅᖢᑕ, ᐊᖓᔪᒐ ᐊᓈᓇᓐᓄ 
ᑐᕐᖢᓛᓕᖅᖢᓂ ᓄᖅᑲᖁᔨᓪᓗᓂ (ᐅᐃᒥᓂᒃ 
ᕿᒥᑦᑎᓇᓱᒃᑐᖅ). ᐊᓱᐃᓛᒃ ᓂᙵᐅᒪᓂᕐᒥᓂ 
ᐅᔾᔨᕈᓱᓕᑳᓪᓚᒃᖢᓂ, ᖃᐅᔨᒪᔪᓐᓃᓚᐅᑲᖕᓂᖓᓂᒃ 
ᐊᒻᒪ ᖃᓄᐃᓕᐅᓵᖅᑕᖏᓐᓂᒃ, ᐊᑖᑕᒐᓕ 
ᐊᓂᕐᓵᕈᓐᓇᓯᒋᓪᓗᓂ, ᑭᖑᓂᐊᒍ ᐊᓂᓪᓗᓂ ᐊᓈᓇᒐ, 
ᐊᖏᕐᕋᒥᓂ ᕿᒪᐃᒐᒥ ᐅᑎᓚᐅᕐᓯᒪᔪᓐᓃᖅᖢᓂ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

“ [ᐊᖓᔪᒐ] ᐅᕙᓐᓂ ᐋᓐᓂᕐᓯᕆᖃᑦᑕᓚᐅᕐᓯᒪᔪᖅ, 
ᑕᐃᒪᓐᓇᑦᑎᐊᖅ ᐋᓐᓂᕐᓯᕆᕙᒃᖢᓂ. 
ᐊᒃᓱᐊᓗᒃ ᐱᐅᓚᐅᙱᑦᑐᖅ. ᑕᐃᒪᓕ 
ᐋᓐᓂᓱᖅᑕᐅᖃᑦᑕᕐᓯᒪᑐᐃᓐᓇᙱᖢᖓ ᐅᐃᓐᓄᑦ 
ᑭᓯᐊᓂᑦᑕᐅ ᐊᖓᔪᓐᓄᑦ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐅᓇ ᐅᓂᒃᑳᖅ ᓴᖅᑭᑎᑦᑎᓯᒪᔪᖅ ᐱᒻᒪᕆᐊᓘᓂᖓᓂ ᐅᖃᐅᓯᖃᕐᓂᕐᒥᒃ 
ᐃᓚᒌᓂᒃ ᐋᓐᓂᕐᓱᐃᕆᕙᒃᑐᓂᒃ ᐊᔾᔨᒌᙱᑦᑑᑎᒃᑯᑦ ᓄᓇᕗᒥᑦ ᐆᒪ 
ᐅᖓᑖᓄᑦ ᐊᐃᑉᐸᖏᓐᓂᒃ ᐋᓐᓂᕐᓱᐃᕆᕙᖕᓂᕐᒥᒃ. 

ᐊᕐᓇᐃᑦ ᐃᓚᐅᔪᑦ ᐊᒻᒪ ᐱᑕᖃᕆᐊᖃᕐᓂᕋᐃᓚᐅᕐᑐᑦ 
ᑐᓴᐅᒪᑎᑦᑎᒃᑲᓐᓂᕐᓂᕐᒥᒃ ᒪᑯᐊ ᐃᓚᒋᔭᐅᓕᕐᓯᒪᔪᑦ 
ᐃᑲᔪᖅᑐᐃᔪᓐᓇᓕᕈᓐᓇᖁᓪᓗᒋᑦ.

“ ᐅᓄᕈᓘᔭᖅᓯᒪᖕᒪᑕ ᐊᓯᙳᖅᑎᑕᐅᖃᑦᑕᕐᓯᒪᔪᑦ 
ᑕᐃᒪᓐᓇᓗ ᑐᓴᐅᒪᑎᑦᑎᓂᐅᔪᑦ ᒪᑯᓂᖓ 
ᐊᒃᓱᕈᕐᓇᖅᑐᓕᕆᓂᕐᒥᒃ ᐊᒻᒪ ᑲᔪᓰᓐᓇᕈᓐᓇᕈᑎᒃᓴᓂᒃ 
ᐱᑕᖃᙱᒻᒪᑕ. ᐅᓇ ᓂᐱᖃᙱᒍᑎᓪᓚᒻᒪᕆᐊᓘᖕᒪᓐ. 
ᑐᓴᐅᒪᑎᑦᑎᓂᕐᒥᒃ ᐱᑕᖃᙱᓗᐊᕐᒪᑦ. ᖃᓄᖅ 
ᑐᓴᐅᒪᑎᑦᑎᔭᕆᐊᓵ? ᖃᓄᕐᓕᑭᐊᖅ ᓈᒻᒪᓛᖑᖕᒪᑦ 
ᑐᓴᐅᒪᑎᑦᑎᓇᓱᒡᓗᓂ? ᓇᐅᒃᑯᑐᐃᓐᓇᖅ 
ᓇᓗᓈᕿᓂᖅᑕᖃᕐᒪᑦ... ᐊᒃᓱᐊᓗᒃ ᓂᐱᖃᙱᑐᑦ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐅᓇ ᐃᓱᒪᓇᕐᑐᖅ ᐅᔾᔨᕈᓱᓕᖅᑎᑦᑎᓂᕐᒧᑦ ᖃᓄᐃᓕᐅᕐᓂᖅ 
ᐱᒋᐊᕈᑎᐅᓕᕈᓐᓇᕋᔭᕆᐊᒃᓴᖓᓂᒃ ᐃᓚᒌᑦ 
ᐅᖃᓪᓚᖃᑎᒌᒍᓐᓇᕐᓂᕐᓴᐅᓕᕐᓗᑎᒃ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ.

3.1.2 ᖃᓄᐃᓕᐅᕈᑎᑦ ᐃᒥᐊᓗᒃ 
ᐊᒻᒪ ᐋᖓᔮᕐᓇᖅᑐᐃᑦ ᐃᓚᒋᓂᒃ 
ᐋᓐᓂᕐᓱᐃᕆᕙᖕᓂᕐᒧᑦ
ᐱᒻᒪᕆᐊᓘᕗᖅ ᖃᐅᔨᒪᓗᓂ ᐅᓇ ᐃᒥᐊᓗᒃ, ᐊᒻᒪᓗ ᐋᖓᔮᕐᓇᖅᑐᑦ 
(ᐱᓗᐊᕐᑐᒥ ᓱᐴᖅᑐᒐᐃᑦ), ᐊᒃᑐᐃᒍᑎᒻᒪᕆᐅᖕᒪᑕ ᐃᓚᖏᑦᑎᒍᑦ 
ᐋᓐᓂᕐᓱᐃᕆᕙᖕᓂᕐᒥᒃ. ᐱᔨᑦᑎᕋᐅᑎᓕᕆᔨᒃᑯᑦ ᐅᖃᐅᓯᖃᑲᑕᓚᐅᕐᑐᑦ 
ᓄᓇᓕᖕᓃᑦᑐᑦ ᐊᑐᐃᓐᓇᖃᖃᑦᑕᓗᐊᕐᓂᖏᓐᓂᒃ ᐃᒥᐊᓗᒃᒥᑦ ᐊᒻᒪ 
ᐋᖓᔮᕐᓇᖅᑐᓂᒃ ᒪᑯᐊ ᐃᑲᔪᕈᑎᒃᓴᐃᑦ ᐃᓚᐃᓐᓇᑯᓘᑎᓪᓗᒋᑦ, 
ᐃᑲᔪᖅᑐᐃᒍᑎᒃᓴᑦ ᐊᒻᒪᓗ ᒪᒥᓴᕐᕖᑦ ᐃᑲᔪᕈᑎᐅᓇᔭᕐᑐᑦ.

“ ᐊᖑᓇᓱᒃᑎᑦᑎᐊᕙᐅᓛᖑᖕᒪᑦ, ᐊᒻᒪᓗ 
ᑭᓱᖃᖅᑎᑦᑎᑦᑎᐊᖅᖢᓂ. ᐃᓄᐃᑦ ᓂᕿᖏᓐᓂᒃ 
ᐱᖃᐃᓐᓇᐅᔭᕐᑐᖓ ᐊᖑᓇᓱᒍᓐᓇᑦᑎᐊᕐᓂᖓᓄᑦ. 
ᑭᓯᐊᓂᓕ ᐋᖓᔮᓕᕌᖓᑦ ᐊᓯᙳᑦᑎᐊᒻᒪᕆᖃᑦᑕᕐᑐᖅ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

“ ᐃᒥᐊᓗᒃ ᐊᒻᒪ ᐋᓐᓂᕐᓱᐃᕆᕙᖕᓂᖅ 
ᓯᕗᓪᓕᖅᐹᖑᖕᒪᑕ ᐱᓕᕆᐊᕆᕙᒃᑕᑦᑎᓐᓂᑦ 
ᓄᓇᓕᖕᓂ. ᐃᒥᐊᓗᒃᒧᑦ ᐊᒻᒪ ᐋᖓᔮᕐᓇᖅᑐᓄᑦ 
ᐊᐅᓚᑕᐅᒐᑦᑕ. ᐅᓄᕐᑐᒻᒪᕆᐅᖕᒪᑕ 
ᐋᖓᔮᕐᓇᖅᑐᓂᒃ ᓂᐅᕕᐊᒃᓴᖃᖃᑦᑕᖅᑐᑦ 
ᓄᓇᖃᑎᒋᔭᐅᔪᑦ... ᐅᓄᕐᑐᒻᒪᕇᑦ ᐃᒥᐊᓗᖕᒥ 
ᓂᐅᕕᖅᑎᑦᑎᕙᒃᑐᑦ ᑕᕝᕙᐅᖏᓐᓇᐅᔭᕆᓪᓗᑎᒡᓗ – 
ᖃᐅᔨᒪᓇᖃᑦᑕᙱᒻᒪᑕ ᖃᓄᐃᓕᐅᕆᐊᒃᓴᖏᓐᓂᒃ 
ᓲᖃᐃᒻᒪ ᐊᓯᐊᒍᑦ ᓴᖅᑭᔮᕈᑎᖃᐃᓐᓇᐅᔭᕆᐊᖃᕐᒪᑕ. 
ᑕᒪᒃᑯᐊ ᓄᓇᓕᖕᓄᑦ ᓈᒻᒪᙱᑦᑐᒃᑯᑦ ᐊᒃᑐᐃᓯᒪᖕᒪᑦ, 
ᐊᒻᒪᓗ ᐊᒃᓱᐊᓗᒃ ᐋᓂᕐᓱᕐᓂᖅᑕᖃᓕᖅᖢᓂ.”
—ᐱᔨᑦᑎᕋᐅᑎᓕᕆᔨ

ᐃᒥᐊᓗᑦ ᐃᒻᒥᓂᑐᐊᖅ ᐃᓚᒌᓂᒃ ᐱᑦᑎᐊᙱᒍᑎᐅᓕᑐᐊᖑᔭᙱᒻᒪᑦ. 
ᑭᓯᐊᓂᓕ ᐃᓱᒪᒋᙱᑦᑕᕆᐊᒃᓴᖅ ᐊᔪᕐᓇᕐᒪᒃ ᐃᒥᐊᓗᒃ 
ᐃᓚᒌᓂᒃ ᐋᓐᓱᐃᕆᕙᖕᓂᕐᒧᑦ ᐊᒃᑐᐃᒍᑎᐅᔭᓐᓂᖓᓂᒃ. 
ᐅᖃᓕᒫᒐᓕᐊᓂᒃ ᕿᒥᕐᕈᐊᑲᑕᖕᓂᖅ ᐅᖃᐅᓯᖃᕐᓯᒪᔪᖅ 
ᐃᒥᐊᓗᒃᓯᒪᓂᖅ ᓴᖅᑭᑎᑦᑎᒋᐊᓪᓚᖃᑦᑕᕐᓂᖓᓂᒃ ᐃᒻᒪᑲᓪᓛᓗ 
ᓄᓇᖃᖅᑎᑕᐅᓇᓱᓕᓚᐅᕐᓯᒪᓂᕐᒧᑦ. 

“ ᐱᓚᐅᕐᓯᒪᔪᖓ ᐃᒪᐃᑦᑐᒥᒃ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᓂᒃ ᕿᑐᕐᖓᒪᑦ 
ᐊᑖᑕᖓᓄᑦ ᐅᕙᓐᓂ ᐋᓐᓂᕐᓯᕆᕕᒡᔪᐊᓚᐅᕐᑎᓪᓗᒍ. 
ᐃᒡᓗᓐᓄᐊᖅᖢᓂ ᐋᖓᔮᖅᖢᓂ ᐊᒻᒪᓗ 
ᐹᑦᑎᓐᓂ ᓱᕋᒃᓯᓇᓱᓕᖅᖢᓂ. ᐅᓄᕐᑐᐃᒻᒪᕆᒃᖢᓂ, 
ᕿᒫᔭᕆᐊᖃᓕᓚᐅᕐᓯᒪᔪᖓ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

“ ᐃᓱᒪᓚᐅᕐᓯᒪᒐᒪ ᐃᒥᖃᑦᑕᕈᓐᓃᕐᓂᐊᕋᓱᒋᓪᓗᒍ, 
ᑭᓯᐊᓂᓕ ᓄᖅᑲᙱᖢᓂ ᐊᒻᒪᓗ 
ᐱᒋᐊᓪᓚᒃᑲᓐᓂᖅᖢᓂ. ᐊᓂᖃᑦᑕᓚᐅᕐᑐᖓ 
ᐃᒥᓕᕌᖓᑦ. ᐅᓚᕕᓴᖅᖢᓂᖓ ᐅᑎᖅᑎᓚᐅᕐᓯᒪᔮᖓ 
ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ 
ᓱᓕ ᐊᑐᕋᓗᐊᕐᑎᓪᓗᒍ. ᖃᐅᔨᔭᐅᑦᑕᐃᓕᓪᓗᓂ 
ᖃᐃᖃᑦᑕᓚᐅᕐᓯᒪᔪᖅ ᐊᒻᒪᓗ ᐃᒥᑲᑕᓕᕐᖢᓂ. 
ᑎᒍᔭᐅᓯᒪᔪᖅ ᐱᖓᓱᐃᖅᖢᓂ ᐋᓐᓂᕐᓱᐃᕆ-
ᖃᑦᑕᕐᓂᕐᒧᑦ. ᐅᖃᐅᓯᕆᖃᑦᑕᓕᓚᐅᕋᒃᑯ ᐸᓖᓯᒃᑯᓐᓄᑦ. 
ᑕᐃᒪᓕ ᐅᕙᓐᓃᑦᑕᕆᐊᖃᙱᓐᓂᖓᓂᒃ  
ᐱᖁᔨᒍᑎᒥᒃ ᐋᖅᑭᒃᓯᓕᓚᐅᕐᓯᒪᔪᑦ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐃᒥᐊᓗᒃ ᐊᒻᒪ ᐋᖓᔮᕐᓇᖅᑐᑦ ᐅᖃᐅᓯᐅᖃᑦᑕᕆᐊᖃᖅᑐᑦ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᐱᓕᕆᐊᖃᖅᑎᓪᓗᒋᑦ ᑕᒪᓐᓇ 
ᐋᖅᑭᒐᓱᖕᓂᐊᕐᓗᒍ ᓲᖃᐃᒻᒪ ᐅᓄᙱᓗᐊᕐᒪᑕ  
ᐃᑲᔪᖅᑐᐃᕕᐅᔪᓐᓇᖅᑐᑦ ᐊᑐᓗᐊᕐᓂᕐᒧᑦ ᓄᓇᕗᒥᑦ. 

3.1.3 ᐊᒃᑐᐃᒍᑎᑦ ᓱᕈᓯᕐᓄᑦ
ᐱᓕᕆᐊᖃᕐᓂᐊᕐᓗᓂ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ, ᐅᑯᐊ ᐊᕐᓇᐃᑦ 
ᐃᓱᒫᓘᑎᖃᓚᐅᕐᑐᑦ ᐃᒻᒥᓐᓂᑐᐊᖑᙱᑦᑐᖅ ᐋᓐᓂᖅᑕᐅᓂᐊᕆᐊᒃᓴᖅ 
ᐊᒻᒪ ᖃᓄᐃᑦᑕᐃᓕᒪᓂᕐᒥᒃ, ᑭᓯᐊᓂᓕᑦᑕᐅᖅ ᐃᓱᒪᒋᔭᖃᖃᑦᑕᕐᒪᑕ 
ᕿᑐᕐᖓᖏᓐᓂᒃ. ᐊᓈᓇᐅᔪᑦ ᐅᖃᐅᓯᖃᖃᑦᑕᓚᐅᕐᑐᑦ 
ᕿᑐᕐᖓᖏᓐᓂᒃ ᓴᐳᑎᓯᒪᔭᕆᐊᖃᕐᓂᖏᓐᓂᒃ. ᑖᒃᑯᐊᑦᑕᐅᖅ ᐊᕐᓇᐃᑦ 
ᐅᖃᐅᓯᖃᖃᑦᑕᓚᐅᕐᒥᔪᑦ ᐅᓗᕆᐊᓇᙱᑦᑐᒥ ᐸᕐᓇᐅᑎᖃᕐᓂᕐᒥᒃ 
ᕿᑐᕐᖓᖏᓐᓄᓪᓗ ᐋᓐᓂᕐᓱᐃᕆᔪᖃᓕᕐᓂᕐᐸᑦ ᐊᖏᕐᕋᖏᓐᓂᒃ. 
ᓲᕐᓗ ᐃᒪᓐᓇ, ᑖᓐᓇ ᐋᓐᓂᕐᓱᐃᔨ ᐊᖏᕐᕋᖅᐸᑦ ᐋᖓᔮᕐᓗᓂ, 
ᑖᒃᑯᐊ ᕿᑐᕐᖓᖏᑦ ᖃᐅᔨᒪᓇᔭᕐᑐᑦ ᐸᕐᓇᒃᓯᒪᔭᕆᐊᖃᕐᓂᖏᓐᓂᒃ 
ᐊᓈᓇᑦᑎᐊᖓᑕ ᐅᕙᑦᑎᖓᓄᑦ ᐊᓈᓇᖓᓂ ᐱᖃᑎᖃᕐᓗᑎᒃ 
ᐃᒡᓗᒥ ᐊᓂᔪᓐᓇᕈᓂ. ᐊᓐᓄᕌᖏ ᐴᖅᑲᕐᓯᒪᕙᒌᕐᓗᑎᒃ ᐊᒻᒪ 
ᐊᓂᑐᐃᓐᓇᕆᐊᖃᓕᕐᓯᒪᓪᓗᑎᒃ ᐱᔭᕆᐊᖃᓕᕈᑎᒃ. ᐊᓈᓇᐅᔪᑦ ᐊᒻᒪ 
ᐃᓱᒫᓘᑎᖃᖃᑦᑕᕐᒪᑕ ᕿᑐᕐᖓᖏᓐᓂᒃ ᐊᕐᓵᖅᑕᐅᓂᐊᕆᐊᒃᓴᖏᓐᓂᒃ. 
ᐃᓚᖏᓐᓄᑦ ᐊᕐᓇᓄᑦ, ᑕᒪᓐᓇ ᐊᒃᑐᐃᒍᑎᖃᓚᐅᕐᑐᖅ ᐊᒻᒪᓗ 
ᐅᖃᓪᓚᒍᒪᒍᑎᐅᓪᓗᓂ ᐃᓚᒌᓂᒃ ᐋᓪᓕᕐᓱᐃᕆᕙᖕᓂᖅ ᐊᒻᒪ 
ᐃᑲᔪᖅᑕᐅᔪᒪᒍᑎᒋᓪᓗᒍ.

“ ᓂᐱᖃᙱᑐᐃᓐᓇᓚᐅᕐᑐᖓ. ᑲᑉᐱᐊᓱᓚᐅᕋᒪ ᑕᒪᑐᒥᖓ 
ᐅᖃᑐᐊᕈᒪ ᐱᔭᐅᑲᐅᑎᒋᓂᐊᕋᓱᒋᓪᓗᒋᑦ ᕿᑐᕐᖓᒃᑲ. 
ᓱᕈᓰᑦᑕᐅᖅ ᓂᐱᖃᙱᑭᓪᓗᑎᒃ ᐊᒻᒪ ᑲᑉᐱᐊᓱᒃᖢᑎᒃ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᑖᒃᑯᐊ ᐊᕐᓇᐃᑦ ᐃᓱᒫᓘᑎᖃᓚᐅᕐᒥᖕᒪᑕ ᕿᑐᕐᖓᖏᑦ 
ᑕᐃᒪᐃᓕᐅᖃᑦᑕᓕᕋᔭᕆᐊᒃᓴᖏᓐᓂᒃ ᐊᑖᑕᖏᑦᑎᑐᑦ ᐊᒻᒪ 
ᐃᓅᓯᓕᕆᔭᐅᖁᔨᓪᓗᑎᒃ ᑖᒃᑯᓂᖓ. ᓲᕐᓗ ᐃᒪᓐᓇ, ᐊᑕᐅᓯᖅ 
ᐊᓈᓇᒋᔭᐅᔪᖅ ᐃᕐᓂᕐᒥᓂᒃ ᐃᓅᓯᓕᕆᔭᐅᖁᔨᒻᒪᕆᓚᐅᕐᑐᖅ 
ᐱᕈᔾᔮᙱᒻᒪᑦ “ᓂᙵᒃᓯᒪᓗᓂ, ᓄᒫᓱᖕᓗᓂ ᐊᒻᒪ ᓂᙵᐅᒪᓗᓂ.” 
ᐊᓯᖏᓪᓕ ᕿᑐᕐᖓᖏᓐᓂᒃ ᐃᑲᔪᖅᑕᐅᑎᑦᑎᑦᑐᓐᓇᓚᐅᙱᑦᑐᑦ, 
ᑕᐃᒪᓕ ᐃᒻᒥᓂᖔᖅ ᐃᓅᓯᓕᕆᔭᐅᓕᖅᖢᑎᒃ. ᒪᕐᕉᒃ ᐊᕐᓈᒃ 
ᕿᑐᕐᖓᖏᓐᓂᒃ ᐅᖃᐅᔾᔨᓚᐅᕐᑑᒃ ᐋᓐᓂᕐᓱᐃᖃᑦᑕᖁᔨᙱᖢᑎᒃ. 
ᐊᕐᓇᐃᑦ ᐊᒃᓱᕈᕈᑎᖃᕐᒪᑕ ᖃᓄᖅ ᐃᖕᒥᖕᓂᒃ ᓴᐳᑎᓯᒪᓂᐊᕆᐊᒃᓴᖅ 
ᕿᑐᕐᖓᖏᓐᓂᒡᓗ ᑖᓐᓇ ᐊᐃᑉᐸᖓ ᓱᓕ ᑲᒪᒋᑦᑎᐊᖏᓐᓇᖅᖢᓂᐅᒃ. 

ᓄᓇᕗᑦ ᓴᙱᓂᕗᑦ
(RESILIENCE / RESISTANCE)

“ ᐃᕐᓂᕋ ᐅᖃᐅᑎᓚᐅᕐᑕᕋ: “ᐱᖃᓐᓈᖃᓕᕐᓂᕈᕕᑦ 
ᓄᓕᐊᕐᑖᕐᓂᕈᕕᓪᓘᓐᓃᑦ, ᖃᓄᐃᓕᐅᖃᑦᑕᖅᑕᐃᓕᒍᑦ 
ᒪᑯᓂᖓ ᐊᑖᑕᕕᑦ ᐅᕙᓐᓄᑦ 
ᖃᓄᐃᓕᐅᕈᑎᒋᖃᑦᑕᓚᐅᕐᑕᖏᓐᓂᒃ. ᑕᑯᓚᐅᕐᑐᑎ 
ᖃᓄᑎᒋ ᐋᓐᓂᕐᓯᒪᓚᐅᕐᓂᓐᓂᒃ. ᑕᑯᓯᒪᒐᕕᑦ 
ᖃᓄᑎᒋ ᑲᑉᐱᐊᓱᒃᓯᒪᓂᓐᓂᒃ. ᖃᐅᔨᓚᐅᕐᑐᑎᑦ 
ᖃᓄᑎᒋ ᑲᑉᐱᐊᓱᓚᐅᕐᓂᕐᓂᒃ. ᐊᒻᒪᓗ 
ᑕᑯᓯᒪᓪᓗᑎ ᑲᑉᐱᐊᓇᖅᑐᐊᓘᓂᖓᓂᒃ.” ᑕᐃᒪᓕ, 
ᐃᒪᓐᓇᐅᓚᐅᕐᑐᖓ, “ᑕᐃᒪᐃᓕᐅᕐᐸᙱᓪᓗᑎ 
ᑭᓇᑐᐃᓐᓇᕐᒥᒃ. ᑕᐃᒪᐃᓕᐅᕆᐊᖃᙱᑦᑐᑦ 
ᑭᓇᑐᐃᓐᓇᕐᒥ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐊᓯᒃᑲᓐᓂᖓᓕ ᐊᓈᓇᐅᔪᖅ ᐸᓂᖏᓐᓂᒃ ᐅᖃᓚᐅᔾᔨᓚᐅᕐᑐᑦ 
ᓂᕈᐊᕈᓐᓇᕐᓂᖏᓐᓂᒃ ᐃᓅᓯᖏᓐᓂᒃ.

“ ᐅᖃᐅᑎᔭᒃᑲ [ᐸᓂᒃᑲ], ‘ᓄᖅᑲᖅᑎᑦᑎᔪᓐᓇᖅᑐᓯ 
ᐋᓐᓂᕐᓱᐃᕆᕙᖕᓂᐊᓗᖕᒥᒃ, ᐅᕝᕙᓘᓐᓃ 
ᑲᔪᓯᑐᐃᓐᓇᕐᓗᓂ, ᖃᐅᔨᒪᔪᑎ, ᐃᓅᖃᑎᒌᓄᑦ 
ᓂᙵᐅᒪᕝᕕᐅᔾᔮᙱᑦᑐᑎᑦ, ᐊᒻᒪᓗ 
ᓂᕆᐅᑐᐃᓐᓇᕐᓂᐊᖅᑐᑦ ᑲᑕᑐᐃᓐᓇᕐᓂᐊᕐᓂᕐᓂᒃ. 
ᓂᕈᐊᕈᑎᒃᓴᖃᐅᕐᑐᑎᑦ; ᐃᓕᖕᓄᑦ 
ᐃᓱᒪᓕᐅᕆᔾᔮᙱᓐᓇᒪ. ᑭᓯᐊᓂᓕ ᐃᓕᖕᓂ 
ᐅᓗᕆᐊᓇᙱᑦᑐᒥ ᐊᑐᖅᑎᑦᑎᓇᓱᒍᓐᓇᕐᑐᖓ. 
ᐋᓐᓂᕐᓯᒪᔭᐃᑦ ᑐᖁᑎᑦᑐᓐᓇᖅᑕᑦ ᐱᔪᒪᒍᕕᑦ... 
ᑭᓯᐊᓂᓕ ᐃᓕᖕᓂ ᓂᕈᐊᕆᐊᖃᖅᑐᑎᑦ. ᑕᒪᐃᓐᓂ 
ᐱᖃᕈᓐᓇᖅᑐᑎᑦ ᐅᕝᕙᓘᓐᓃᑦ ᑭᓱᖃᙱᑦᑎᐊᕐᓗᑎᑦ. 
ᑕᒪᓐᓇ ᐃᓕᖕᓅᖓᔪᖅ.’”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐅᓇ ᓄᖅᑲᖅᑎᑦᑎᔪᒪᓂᖅ ᐊᑐᖅᑕᐅᔭᐃᓐᓇᖅᑐᐊᓗᒃ ᐋᓐᓂᕐᓱᐃᕆᕙᖕᓂ 
ᖃᐅᔨᒪᒍᑎᐅᓕᕐᑐᖅ ᐊᕐᓇᓄᑦ ᐃᓄᖕᓄ ᐅᓇ ᕿᖑᕚᕇᖕᓂᒃᑯᑦ 
ᑲᑉᐱᐊᓱᓗᐊᓂᕕᓂᐊᓗᖕᓂ ᐱᒋᐊᕈᑎᐅᓗᐊᔭᓐᓂᖓᓂ ᐃᓚᒌᓂ 
ᐋᓐᓂᕐᓱᐃᕆᕙᖕᓂᕐᒥᒃ. ᑕᒪᓐᓇ ᐅᓂᒃᑲᐅᓯᐅᖃᑦᑕᕐᓯᒪᔪᖅ ᐊᓯᖏᓐᓂᒃ 
ᐅᖃᓕᒫᒐᕐᓂᒃ ᐃᓄᐃᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᖏᓐᓂᒃ. 
ᑕᒪᒃᑯᐊ ᐅᖃᐅᓯᐅᖃᑦᑕᕐᓯᒪᔪᖅ ᐃᑲᔫᑎᑕᖃᒃᑲᓐᓂᕆᐊᖃᕐᓂᖓᓂᒃ 
ᐊᕐᓇᓄᑦ, ᐊᒻᒪ ᐃᓚᒌᓄᑦ ᐅᓇ ᑭᖑᕚᕇᖕᓂᒃᑯᑦ ᐋᓐᓂᕐᓱᐃᕆᕙᖕᓂᖅ 
ᓄᖅᑲᕆᐊᖃᓕᕐᓂᖓᓄᑦ.

3.1.4 ᒪᓂᑐᐃᓐᓇᙱᓐᓇᓱᖕᓂᖅ, ᓴᙱᓂᖅ 
ᐊᒻᒪ ᐱᓇᓱᒻᒪᕇᖕᓇᕐᓂᖏᑦ ᐊᕐᓇᐃᑦ ᐃᓚᒌᓂᒃ 
ᐋᓂᕐᓱᐃᕆᕙᖕᓂᕐᒥ ᐊᑐᕐᑐᑦ
ᐊᐱᖅᓱᖅᑕᐅᑲᑕᒃᑎᓪᓗᒋ ᐊᕐᓇᐃᑦ ᐅᖃᖃᑦᑕᓚᐅᕐᑐᖅ 
ᐊᔪᙱᓐᓂᖏᓐᓂᒃ ᐆᒪᓇᓱᖕᓂᕐᒥᒃ. ᐊᑐᖅᐸᓪᓕᐊᔭᖏᑦ 
ᐊᑯᓂᐊᓘᓚᐅᕐᑐᖅ ᐊᒻᒪ ᐊᒃᓱᕈᕐᓇᖅᖢᑎᒃ, ᑭᓯᐊᓂᓕ ᑕᕝᕙᐅᓪᓗᑎ ᐊᒻᒪ 
ᓇᓗᓇᙱᖢᑎᒃ, ᐊᑐᕐᑕᕕᓂᖏᓐᓂᒃ ᐅᓂᒃᑳᑐᐃᓐᓇᕆᐊᖃᓕᖅᖢᑎᒃ 
– ᐃᓛᓐᓂᒃᑯᑦ ᕿᐊᓪᓗᑎᒃ, ᐃᓛᓐᓂᒃᑯᑦ ᐃᒡᓚᕐᓇᓚᐅᕐᐸᒃᖢᑎᒃ 
ᐊᒻᒪ ᖃᓄᐃᓂᕐᒧᑦ ᖃᐅᔨᒪᒍᑎᒻᒪᕆᖕᓂᒃ. ᑕᐃᒪᓕ ᑕᒪᓐᓇ 
ᓴᖅᑭᑎᑦᑎᓯᒪᔪᖅ ᐃᒪᓐᓇ ᑕᐅᑐᙱᙶᕐᓗᑕ ᐃᓄᐃᑦ ᐊᕐᓇᐃᑦ 
ᐋᓐᓂᕐᓱᒐᑐᐃᓐᓇᐅᓂᖏᓐᓂᒃ, ᑕᐃᒪᓕ ᐱᒻᒪᕆᐊᓘᕗᖅ ᖃᐅᔨᒪᓗᑎᒃ 
ᐃᓄᐃᑦ ᐊᕐᓇᐃᑦ ᓴᙱᓂᖏᓐᓂᒃ ᒪᐅᓇ ᕿᓂᕋᓱᖕᓂᕐᒥᒃ ᐃᓚᒌᓂᒃ 
ᐋᓐᓂᕐᓱᐃᕆᕙᓗᐊᕐᓂᕐᒥᒃ. ᑕᒪᕐᒥ ᐅᖃᐅᓯᖃᖃᑦᑕᓚᐅᕐᑐᑦ 
ᓴᙱᔭᕆᐊᖃᕐᓂᕐᒥᒃ ᐆᒪᓇᓱᒡᓗᓂ. 

“ I“ᐅᕙᓐᓄ ᐅᖃᖃᑦᑕᓚᐅᕐᑐᖓ, ᐃᓱᒪᒃᑯ, ᐊᔪᙱᑦᑐᖓ, 
ᐊᑭᒪᔪᓐᓇᖅᑐᖓ, ᓴᙱᔪᖓ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐃᓚᖏ ᐊᕐᓇᐃᑦ ᐅᖃᐅᓯᖃᓚᐅᕐᑐᑦ 
ᐊᑐᕈᓐᓃᖅᑎᑦᑎᕚᓪᓕᖅᑎᑦᑎᓯᒪᓂᖏᓐᓂᒃ ᐅᕝᕙᓘᓐᓃᑦ 
ᓄᖅᑲᖅᑎᑦᑎᓯᒪᓂᕐᒥᒃ ᐋᓐᓂᕐᓱᐃᕆᕙᖕᓂᕐᒥᒃ, ᐊᒃᓱᕈᖅᖢᑎᒃ 
ᐆᒪᔭᕆᐊᖃᕐᓂᖏᓐᓄᑦ ᐊᒻᒪ ᐱᕙᓪᓕᐊᔪᓐᓇᕐᓂᖏᑦᑎᒍᑦ. 
ᐃᓚᖏ ᐊᕐᓇᐃᑦ ᐅᖃᓚᐅᕐᑐᖅ ᐊᑐᕐᓯᒪᓚᐅᕐᓂᖓᓂ ᐃᓚᒌᓂᒃ 
ᐋᓐᓂᕐᓱᐃᕆᖃᑕᕐᓂᕐᒥᒃ ᖃᐅᑕᒫᑦ ᑕᐃᒪᙵᑦ ᓱᕈᓯᐅᓂᕐᒥᓂᒃ 
ᐃᓐᓇᕈᕐᓂᖓᓄᑦ. ᐊᑕᐅᓯᕐᓕ ᑕᒪᑐᒧᖓ ᐃᓱᒪᒋᔭᖃᓚᐅᕐᑐᖅ, 
“ᖃᓄᐊᓗᑭᐊᖅ ᑕᒪᑐᒧᖓ ᖃᓄᐃᙱᕈᓘᔭᕐᑐᖓ?” 

ᑕᐃᒪᓕ ᐊᕐᓇᐃᑦ ᐃᓄᐃᑦ ᐱᔪᒪᓂᖏᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᐱᓕᕆᐊᖃᕐᓂᕐᒥ, ᖃᓄᐃᑦᑐᑐᐃᓐᓇᐃᑦ ᐋᖅᑭᒍᑎᐅᓇᔭᕐᑐᑦ 
ᐊᕐᓇᓂ ᐃᓄᖕᓂ ᐃᓚᐅᑎᑦᑎᖃᑦᑕᕆᐊᖃᕐᑐᑦ ᐃᓚᖏᓐᓂᒡᓗ 
ᑎᑭᐅᑎᔪᓐᓇᕐᓂᐊᕐᒪᑕ ᑕᒪᑐᒧᖓ ᐋᖅᑭᒍᑎᒋᔪᓐᓇᖅᑕᖏᓐᓄᑦ.

3.1.5 ᐊᕐᓇᐃᑦ ᐊᕐᓇᓂ ᐃᑲᔪᕐᑐᑦ
ᒪᑯᐊ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᖅ ᓈᒻᒪᙱᓕᐅᕈᑎᐅᓂᖓᓂᒃ 
ᓂᐱᖃᙱᒍᑎᐅᓂᖓᓄᑦ ᐅᖃᐅᓯᐅᓯᒪᒐᓗᐊᖅᑎᓪᓗᒍ, ᐅᑯᐊ 
ᐱᓕᕆᐊᒥ ᐱᓕᕆᖃᑎᒌᒃᑐᑦ ᐅᖃᐅᔾᔭᐅᓚᐅᕐᑐᑦ ᐊᕐᓇᐃᑦ 
ᐃᖕᒥᖕᓂᒃ ᐃᑲᔪᖃᑦᑕᐅᑎᕙᖕᓂᖏᓐᓂᒃ ᐊᑐᕐᓯᒪᔭᖏᓐᓂᒃ 
ᐅᖃᐅᓯᖃᖅᐸᒃᖢᑎᒃ ᐊᒻᒪ ᖃᓄᖅ ᐃᑲᔪᕈᑎᖃᕐᓯᒪᓂᖏᓐᓂᒃ. 
ᐊᑕᐅᓯᖅ ᐊᕐᓇᖅ ᐅᖃᓚᐅᕐᑐᖅ ᖃᓂᒋᔭᖓᓂᒃ ᐃᒡᓗᖃᖅᑐᕐᓗ 
ᐊᖏᖃᑎᒌᓚᐅᕐᓯᒪᓂᖏᓐᓂᒃ ᓈᒻᒪᙱᓕᐅᕈᑎᖃᓕᕐᓂᕈᑎᒃ 
ᓇᓕᐊᒃ ᑲᓱᒃᑐᕋᔭᕐᓂᖓᓂ ᐃᒡᓗᖓᑕ ᓴᓂᐊᒍ, ᑖᓐᓇᓗ 
ᓇᓗᓇᐃᒃᑯᑎᐅᓗᓂ ᐸᓖᓯᑯᓐᓄᑦ ᐅᖃᓗᒋᐊᖃᕐᓂᖓᓂᒃ 
ᖃᓂᒋᔭᖓᓂ ᐃᒡᓗᖃᖅᑐᖅ. ᐃᓚᐅᑎᑦᑎᓕᓚᐅᕐᓯᒪᖕᒥᔪᑦ 
ᐃᓚᖏᓐᓂᒃ ᑖᔅᓱᒥᖓ ᐃᑲᔪᕈᓐᓇᖅᑐᓂᒃ, ᐃᓛᓐᓂ ᐊᓂᖏᓐᓂᒃ, 
ᓴᐳᔾᔭᐅᔪᒪᓪᓗᓂ ᐅᖄᓚᐅᑎᕋᓛᒃᑯᑦ ᑎᑎᕋᖅᐸᒃᖢᓂ 
“ᐃᒡᓗᒦᓕᕐᑐᖅ.” ᐅᓄᕈᓘᔭᕐᑐᑦ ᐊᕐᓇᐃᑦ ᐅᖄᓚᐅᑎᕋᓛᓂ 
ᐊᑐᐃᓐᓇᖃᙱᓐᓂᕋᓚᐅᕐᑐᑦ ᑕᐃᒪᓐᓇᓗ ᐃᓄᑑᓗᐊᖅᑰᔨᒋᔾᔪᑎᒋᓪᓗᒍ 
ᐊᒻᒪ ᐋᓐᓂᕐᓱᖅᑕᐅᑐᐃᓐᓇᕐᓂᐊᖂᔨᒋᓕᖅᐸᒃᖢᑎᒃ.

ᐊᓈᓇᒋᔭᐅᔪᑦ ᐊᕐᓇᓂ ᐋᓐᓂᕐᓱᐃᕆᔭᐅᕙᒃᑐᓂᒃ ᐃᑲᔪᕋᓱᒃᓯᒪᔪᑦ ᐊᒻᒪ 
ᖃᓄᐃᓕᐅᕈᑎᒃᓴᐅᓇᔭᕐᑐᓂᒃ ᐅᖃᐅᔾᔨᓯᒪᓪᓗᑎ ᐊᒻᒪ ᓴᐳᑎᓯᒪᓪᓗᓂᒋᑦ 
ᐸᓂᖏᑦ ᐊᒻᒪ ᐃᕐᖑᑕᖏᑦ ᑭᓯᐊᓂ ᖃᓄᐃᓕᐅᕐᓂᐊᓗᒃ ᐊᓂᒍᖅᐸᑦ, 
ᐅᕝᕙᓘᓐᓃᑦ ᐊᑯᓂᐅᓂᕐᓴᐅᕙᒃᖢᑎᒃ ᑕᐃᒪᐃᑦᑕᕆᐊᖃᖅᐸᑕ.

“ ᐃᒡᓗᒐ ᐅᓗᕆᐊᓇᖅᑐᒦᓐᓇᙱᒻᒪᑦ – ᐃᓚᖏᑦ 
ᐊᕐᓇᐃᑦ ᕿᒫᕝᕕᖕᒧᐊᖅᑎᑕᐅᖃᑦᑕᙱᒻᒥᖕᒪᑕ. 
ᑲᑉᐱᐊᓱᖕᒪᑕ, ᐊᒃᓱᐊᓗᒃ ᑲᑉᐱᐊᓱᖃᑦᑕᕐᒪᑕ 
ᑐᐊᕕᕐᓇᖅᑐᒥ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥ 
ᐱᓇᓱᒋᐊᒃᓴᖅ ᐃᒻᒥᓂᒃ. ᐊᒡᒐᖏᑦᑎᒍᑦ ᑎᒍᓪᓗᒋᑦ 
ᑕᐃᑯᙵᐅᑎᓪᓗᒋᑦ. ᐃᓚᖏᑦ ᑲᙳᓱᓗᐊᖃᑦᑕᕐᒪᑕ. 
ᐃᓚᖏ ᑭᓲᔪᓐᓃᖅᑎᑕᐅᓯᒪᓗᐊᒧᑦ ᐃᓱᒪᓕᖃᑦᑕᕐᒪᑕ 
ᐃᑲᔪᖅᑕᐅᔭᕆᐊᖃᕋᓱᒋᔪᓐᓃᖅᖢᑎᒃ ᐅᕝᕙᓘᓐᓃᑦ 
ᐃᒻᒥᖕᓂᒃ ᐅᒃᐱᕆᔪᓐᓃᖅᖢᑎᒃ. ᒪᑭᑎᒃᑲᓐᓂᕆᐊᖃᕐᒪᑕ 
– ᐃᒻᒥᓂ ᐃᓱᒪᒋᓂᖏᑦᑎᒍᑦ ᐊᒻᒪᓘᓐᓃᑦ ᐃᒻᒥᓂᒃ 
ᑲᒪᒋᔭᕆᐊᖃᕐᓂᖏᓐᓂᒃ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

“ ᓲᖃᐃᒻᒪ ᐅᖃᓪᓚᖃᑦᑕᖅᑐᖓ ᐅᓄᕈᓘᔭᕐᑐᓂ 
ᐊᕐᓇᓄᑦ. ᐅᕙᓐᓄᑦ ᐅᖃᖃᑦᑕᖅᑐᑦ – ‘ᐅᓇ 
ᐊᔪᙱᑕᕋ. ᑖᓐᓇ ᐊᔪᙱᑕᕋ.’”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐅᓇ ᒪᓂᑐᐃᓐᓇᐅᙱᓐᓂᖅ ᖃᐅᔨᔭᐅᒍᓂ ᐊᓯᖏᓐᓄᑦ ᐊᕐᓇᓄᑦ 
ᓄᓇᓕᖕᓂ ᑕᐃᒪᓕ ᐃᓄᐃᑦ ᓇᓂᓯᔪᓐᓇᕐᑐᑦ ᖃᓄᐃᓕᐅᕈᑎᒃᓴᓂ 
ᐅᓗᕆᐊᓇᙱᑦᑐᒦᓐᓂᕐᒥᒃ ᕿᓂᕋᓱᖕᓂᒃᑯ ᐃᒻᒥᖕᓄᑦ ᐊᒻᒪ 
ᕿᑐᕐᖓᖏᓐᓄᑦ ᐊᒻᒪᓗ ᖃᓄᖅ ᐱᓕᕆᐊᖃᕈᓐᓇᕐᓗᑎᒃ ᐃᓚᒌᓂᒃ 
ᐋᓐᓂᕐᓱᐃᕆᕙᓗᐊᕐᓂᐊᓗᒃᒥᑦ. ᑐᑭᓯᓯᒪᓂᖅ ᖃᓄᐃᑦᑐᓂᒃ ᐃᓄᐃᑦ 

ᐊᕐᓇᐃᑦ ᐃᑲᔪᖅᑕᐅᒍᑎᖃᕈᓐᓇᕐᓂᖏᓐᓂᒃ ᐊᒻᒪᓗ ᑐᓴᐅᒪᑎᑦᑎᓂᖅ 
ᐱᒋᐊᕈᑎᒻᒪᕆᐅᓇᔭᕐᒪᑦ ᑐᓴᐅᒪᑎᑦᑎᓂᕐᒧᑦ ᐅᔾᔨᕈᓱᓕᖅᑎᑦᑎᓂᕐᒥᒃ 
ᐱᓕᕆᐊᒥᒃ.

3.2 ᑕᑯᔭᐅᓯᒪᓪᓚᕆᒃᑐᑦ ᒪᓕᒐᐃᑦ 
ᖃᓄᐃᓕᐅᕈᑎᖏᓐᓂᒃ ᐱᓕᕆᐊᖃᕐᓂᒃᑯᑦ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ
ᐱᔨᑦᑎᕋᐅᑎᓕᕆᔨᐅᔪᑦ ᐃᓱᒪᓚᐅᕐᑐᑦ ᐅᑯᐊ ᒪᓕᒐᓕᕆᓂᕐᒧᑦ 
ᖃᓄᐃᓕᐅᕈᑎᒃᓴᑦ ᓲᕐᓗ ᐆᑐᓇᖅ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᒥᑦ (FAIA) ᐊᑐᖅᑕᐅᔪᓐᓇᕐᓂᐊᕐᓂᖏᓐᓂᒃ. 
ᐱᔨᑦᑎᕋᐅᑎᓕᕆᔨᒃᑯᑦ ᐃᓱᒪᒋᔭᖃᓚᐅᕐᑐᑦ ᐅᓇ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥᑦ (FAIA) 
ᓂᕈᐊᖅᓯᕐᓯᒪᓂᒃᑰᖏᓐᓂᒃᑯᑦ ᐱᓕᕆᕙᓕᐊᒍᑎᐅᔪᓐᓇᕐᓂᖓᓂᒃ. 
ᑖᒃᑯᓂᖓ ᐱᓇᓱᒃᑐᖅ ᐱᓕᕆᐊᖃᖅᐸᓪᓕᐊᔪᓐᓇᕐᓯᒐᓗᐊᕈᓂ 
ᐅᓇ ᐋᓐᓂᕐᓱᐃᔨ ᐱᑕᖃᙱᑎᓪᓗᒍ, ᐋᓐᓂᕐᓱᐃᔨ ᐃᓗᐊᓂ 
ᑎᑎᕋᕐᓯᒪᔪᓂᒃ ᑭᐅᓘᑎᖃᕈᓐᓇᖅᑐᖅ, ᐃᓚᖃᕐᓗᑎᒃ ᐊᒃᑐᐊᔪᓂ 
ᓱᕈᓯᖏᓐᓂ ᐸᐸᑦᑎᔭᕆᐊᖃᕐᓂᕐᒥᒃ. ᐸᓖᓯᒃᑯ ᓇᓗᓇᐃᕐᓯᓚᐅᕐᑐᑦ 
ᓂᕈᐊᕐᓯᒪᓂᕐᓴᐅᓂᖏᓐᓂᒃ ᑐᐊᕕᕐᓇᖅᑐᒥ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᓂᒃ (EPO) ᒪᑯᓇᙵᓪᓕ ᐸᓯᔭᒃᓴᙳᖅᑎᑦᑎᓂᕐᒥᒃ 
ᐱᕋᔭᖕᓂᕐᒧᑦ. ᐃᒪᓐᓇ ᐅᖃᓚᐅᕐᒪᑕ ᑕᒪᒃᑯᐊ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᑦ ᑐᓂᔭᐅᔭᕌᖓᑕ, ᑖᓐᓇ 
ᐱᓪᓚᕆᐅᓕᖅᑎᑦᑎᖃᑦᑕᕐᒪᑦ ᐊᒻᒪ ᐱᓇᓱᒃᓯᒪᔪᒥ 
ᓴᙱᓐᓂᖃᕈᑎᐅᓕᖅᖢᓂ. ᐅᓇ ᑐᑭᓯᑎᑦᑎᓯᒪᓇᓱᒃᑐᖅ 
ᑭᓇᑐᐃᓐᓇ ᐅᓗᕆᐊᓇᙱᑦᑐᒦᑦᑕᕆᐊᖃᕐᓂᖓᓂᒃ; ᐅᐸᒃᓯᓯᒪᓗᑎᒃ 
ᐅᐸᒃᓯᒪᔭᕆᐊᖃᖅᑕᖏᓐᓂᒃ, ᐃᑲᔪᖅᑕᐅᓯᒪᓗᑎᒃ ᐃᒻᒥᖕᓄᑦ ᐊᒻᒪ 
ᕿᑐᕐᖓᖏᓐᓄᓐᓗ, ᐱᔪᓐᓇᕐᓂᖃᕐᓗᑎᒃ ᐋᓐᓂᖃᕐᓇᙱᑦᑐᒥᒃ 
ᐅᓗᕆᐊᕐᓵᕐᓂᖃᙱᑦᑐᒥᒃ ᐊᒻᒪ ᖃᓄᐃᓕᐅᕈᓘᔭᕐᓇᒥᒃ. ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᑦ ᐱᕕᖃᖅᑎᑦᑎᓯᒪᔪᑦ ᓴᐃᒻᒪᕐᓴᕐᕕᒃᓴᒥ 
ᑖᒃᑯᐊ ᐱᓕᕆᐊᖃᕐᑐᑦ ᐃᓅᓯᓕᕆᔭᐅᔪᒪᒃᐸᑕ ᐅᖃᐅᓯᐅᔪᓄᑦ ᐱᔾᔪᑎᓄᑦ, 
ᓲᕐᓗ ᒪᑯᓄᖓ ᑭᖑᕚᕇᖕᓂᒃᑯᑦ ᖁᕕᐊᓇᙱᑦᑐᖅᓯᐅᕐᓂᕕᓂᕐᒧᑦ, 
ᐃᒥᐊᓗᒃᒧᑦ, ᐋᖓᔮᕐᓇᖅᑐᓄᑦ, ᐃᓄᒋᐊᓗᐊᖅᑐᓄᑦ ᐃᒡᓗᖃᕐᓂᕐᒧᑦ 
ᐊᓯᖏᓐᓄᓪᓗ ᑖᒃᑯᐊ ᐱᓇᓱᒃᓯᒪᔪᖅ ᐊᒻᒪᓗ ᐋᓐᓂᕐᓱᐃᔨ 
ᓱᕋᐃᙱᒃᑯᑎᒃ ᒪᓕᖁᔭᐅᔪᓂᒃ ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᖅ ᐅᓗᕆᐊᓇᙱᑦᑐᒦᒍᑎᐅᔪᖅ ᓇᓕᐊᓐᓂᒃ ᐃᒻᒪᖄᓪᓘᓐᓃᑦ 
ᑐᖂᑦᑎᑎᙱᔾᔪᑎᐅᔪᓐᓇᕐᑐᖅ. 

ᐱᔨᑦᑎᕋᐅᑎᓕᕆᔨᐅᔪᑦ ᖃᐅᔨᓯᒪᔪᑦ ᐅᓇ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐊᒃᓱᕈᕐᓇᙱᔾᔪᑎᐅᓂᕐᓴᐅᔪᖅ 
ᐃᖅᑲᖅᑐᐃᕕᖕᓄᑦ ᓲᖃᐃᒻᒪ ᐸᓯᔭᒃᓴᐅᒍᑎᐅᔪᑦ ᐱᖃᔭᒃᓯᒪᓂᕐᒨᙱᒻᒪᑕ 
ᑭᓯᐊᓂᓕ ᓱᕋᒃᑕᐅᒍᑎᒃ. ᐊᖏᔪᓂᒡᓕ ᓄᓇᓕᖕᓂ, ᒪᑯᐊ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐃᑲᕐᕋᑦ 24 
ᐃᓗᐊᒍᑦ ᐱᓕᕆᐊᖑᔪᓐᓇᖅᑐᑦ ᑕᒪᒃᑯᐊ ᐃᖅᑲᖅᑐᐃᕕᓕᕆᔨᐅᔪᑦ 
ᐱᑕᖃᕐᓂᕐᓴᐅᓂᖏᓐᓄᑦ. ᐱᓇᓱᒃᑐᑦ ᑐᒃᓯᕋᕈᓐᓇᕐᑐᑦ ᐅᓪᓗᓂ 
90-ᓂ ᓴᐃᒻᒪᕐᓴᕐᓂᖃᖅᑎᑦᑎᔪᓐᓇᕐᓂᕐᒥᒃ ᑖᓐᓇᓗ ᐱᓇᓱᒃᑐᒥᒃ 
ᐊᒻᒪ ᐋᓐᓂᕐᓱᐃᔨᒥᒃ ᐱᕕᖃᕈᑎᐅᔪᓐᓇᖅᖢᓂ ᐃᑲᔪᖅᑕᐅᔪᒪᓂᕐᒧᑦ 
ᐊᒻᒪ ᑐᑭᒧᐊᕈᑎᖃᕈᓐᓇᕐᓂᕐᒥᒃ. ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᑦ ᓴᐳᔾᔭᐅᓯᒪᒍᑎᐅᔪᓐᓇᖅᑐᑦ ᐅᓗᕆᐊᓇᙱᑦᑐᒦᓪᓗᑎᒃ 
ᐊᕐᓇᓄ ᐱᔭᐅᔪᒪᒧᓂᒃ. ᑭᓯᐊᓂᓕ, ᐅᓇ ᐋᓐᓂᕐᓱᐃᔨᐅᔪᖅ ᑖᒃᑯᓂᖓ 
ᐊᑐᖁᔭᐅᔪᓂᒃ ᒪᓕᒋᐊᖃᖅᖢᓂ, ᑭᓯᐊᓂᓕ ᑕᐃᒪᐃᖏᓐᓇᐅᔭᙱᒻᒪ. 

ᐊᕐᓇᐃᑦ ᐊᑐᕐᓯᒪᓂᑯᑦ ᐊᐱᕐᓱᖅᑕᐅᔪᑦ ᐅᓂᒃᑲᐅᓯᖃᖃᑦᑕᓚᐅᕐᒥᔪᑦ 
ᖁᕕᒋᔭᖃᕐᓂᕋᖅᑐᓂᒃ ᒪᓕᒐᓕᕆᓂᕐᒥ ᐋᓐᓂᕐᓱᐃᕆᖃᑦᑕᕐᓂᕐᒥ 
ᐱᓕᕆᐊᖃᕐᑎᓪᓗᒋᑦ, ᒪᐅᓇ ᐱᔪᓐᓇᕈᑎᐅᓂᖏᓐᓂᒃ ᐃᒪᐃᑦᑐᒥᒃ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ ᐅᕘᓇ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥᑦ (FAIA). 

“ ᖃᓄᐃᓕᐅᕈᓐᓇᓚᐅᕐᑐᖓ ᐃᒪᐃᑦᑐᒥᐅᙱᑦᑐᖅ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥ, 
ᑭᓯᐊᓂᓕ ᑲᑉᐱᐊᓱᓚᐅᕋᒪ. ᐅᖃᖅᖢᖓ, 
‘ᑲᑉᐱᐊᓱᔾᔮᙱᓐᓇᒪ ᐅᕙᓐᓃᑎᑦᑐᓐᓃᕐᑎᒐᓱᒡᓗᒍ.’ 

ᑕᐃᒪᓕ ᑕᐃᒪᐃᓚᐅᕐᐳᖓ, 
ᐅᓗᕆᐊᓇᙱᑦᑐᒦᖂᔨᓕᓚᐅᕐᐳᖓ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐱᔨᑦᑎᕋᐅᑎᓕᕆᔨᐅᔪᑦ ᖃᐅᔨᓚᐅᕐᑐᑦ ᐊᕐᓇᐃᑦ ᐅᑎᖃᑦᑕᓚᐅᕐᓂᖏᓐᓂᒃ 
ᐆᒧᖓ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎᒧ (CJOW) 
ᐅᓄᕐᑐᐃᕐᓱᒻᒪᕆᒃᖢᑎᒃ ᐱᓇᓱᓚᐅᙱᓐᓂᖏᓐᓂᒃ ᐃᒪᐃᑦᑐᒥ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ. ᐱᔨᑦᑎᕋᐅᑎᓕᕆᔨᑦ, 
ᑕᐃᒪᐃᓐᓂᖓᓄᑦ, ᐃᓱᒪᓕᓚᐅᕐᑐᑦ ᐅᓇ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐱᕕᖃᖅᑎᑦᑎᒍᑎᐅᓂᖓᓂᒃ ᐊᕐᓇᓂ 
ᐃᓱᒫᓘᑎᖏᓐᓂᒃ ᐅᖃᓪᓚᒍᓐᓇᕐᓗᑎᒃ, ᐃᒻᒥᖕᓂ ᓴᐳᑎᓯᒪᓗᑎᒃ 
ᐱᔪᓐᓇᕐᓂᖏᑦᑎᒍᑦ ᐊᒻᒪ ᓂᕈᐊᕈᓐᓇᕐᓂᕐᒥᒃ ᐋᓐᓂᐊᖃᖅᑕᐃᓕᓂᒃᑯᑦ 
ᐊᒻᒪ ᐅᓗᕆᐊᓇᙱᓐᓂᕐᓴᒃᑯᑦ ᐃᓅᓯᖃᕐᓂᕐᒥᒃ. ᐃᓚᖏᑦ ᐊᕐᓇᐃᑦ 
ᐊᐱᖅᓱᖅᑕᐅᔪᑦ ᐅᖃᒪᓚᕐᒥᔪᑦ ᐱᓇᓱᒍᒪᙱᒃᑲᓗᐊᕐᑎᓪᓗᒋᑦ 
ᐆᒥᖓ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ ᓯᕗᓪᓕᕐᒥ, 
ᑭᖑᓂᐊᒍᑦ ᐱᓇᓱᒍᒪᓯᒪᔪᑦ. ᐅᓇ ᐃᑲᔪᕈᑎᒋᓚᐅᕐᒪᔾᔪᑦ 
ᐱᓕᕆᐊᖃᕐᑎᓪᓗᒋ ᓈᒻᒪᙱᓕᐅᕈᑎᒋᔭᖓᓂᒃ. ᐃᓚᖏᑦ ᐊᕐᓇᐃᑦ 
ᐋᖅᑭᒃᓱᐃᖃᑎᖃᕈᒪᓚᐅᕐᑐᑦ ᐊᐃᑉᐸᖏᓐᓂᒃ ᐊᒻᒪᓗ ᐊᐃᑉᐸᖏᓐᓂᒃ 
ᐃᑲᔪᖅᑕᐅᖁᔨᓪᓗᑎᒃ ᐱᖃᑎᒌᑦᑎᐊᕈᓐᓇᕐᓯᓂᐊᕐᒪᑎᒃ. ᑕᐃᒪᐃᑦᑐᓂᒃ 
ᖃᓄᐃᓕᐅᕈᓯᕐᓂᒃ, ᐅᑯᐊ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᑦ 
ᐃᓱᒪᒋᔭᐅᓚᐅᕐᑐᑦ “ᑐᐹᖅᓴᐃᔨᒋᔭᐅᓪᓗᓂ” ᐋᓐᓂᕐᓱᐃᔨᒧᑦ. ᐊᐃᑉᐸᕇᑦ 
ᐱᕕᖃᖅᑎᑕᐅᓯᒪᔪᑦ ᓈᒻᒪᙱᓕᐅᕈᑎᒥᖕᓂᒃ ᐋᖅᑭᒃᓱᐃᓇᓱᖕᓂᕐᒥᑦ.

“ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ. 
ᑐᓴᖃᑦᑕᕈᓘᔭᕋᑦᑕ ᐃᒪᓐᓇ ᓇᒡᓕᒋᔭᕋ, ᐊᒻᒪ 
ᓇᒡᓕᒋᔭᕋ – ᐅᕙᓐᓂ ᑐᖅᑯᑎᑦᑎᑲᓴᑦᑎᐊᕐᑐᖅ, 
ᑭᓯᐊᓂᓕ ᓇᒡᓕᒋᒐᒃᑯ, ᐊᒻᒪ ᕿᑐᕐᖓᒃᑲ 
ᑐᖁᑲᓴᒃᑕᖏᑦ, ᑭᓯᐊᓂᓕ ᓇᒡᓕᒋᔭᕋ. ᐅᓇ 
ᑐᓴᖃᑦᑕᐃᓐᓇᐅᔭᕐᓇᕐᑐᖅ, ᐊᒻᒪ ᐃᓚᒋᔭᐅᓪᓗᓂ 
ᐊᑐᖅᑕᐅᖃᑦᑕᕈᓯᕐᒥᒃ. ᑕᐃᒪᐃᒃᑲᓗᐊᕐᑎᓪᓗᒍ, ᐅᓇ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐃᓄᖕᓂ 
ᓂᐱᖃᕈᓐᓇᖅᑎᑦᑎᓯᒪᔪᖅ, ᐊᐅᓚᑦᑎᔨᐅᓐᓇᖅᖢᓂ, 
ᒪᓂᑐᐃᓐᓇᙱᓐᓂᕐᒥᒃ, ᐊᒻᒪᓗ ᐃᒪᓐᓇ ᐋᒃᑲ, ᐅᕙᓐᓄ 
ᑕᐃᒪᐃᓕᐅᖃᑦᑕᖁᔨᔪᓐᓃᖅᑐᖓ. ᐊᔪᕐᓇᖅᑐᐊᓘᖕᒪ 
ᐃᓄᐃᑦ ᐅᖃᓪᓚᒋᐊᕐᑐᕈᒪᓗᑎ ᐊᒻᒪ ᐅᖃᐅᓯᖃᕐᓗᑎᒃ 
ᐊᓕᐊᓇᐃᙱᑦᑐᐊᓗᖕᓂᒃ ᖃᓄᐃᓕᐅᕐᑕᐅᓯᒪᓂᖏᓐᓂ 
ᐊᒻᒪ ᐃᒪᓐᓇ ᐃᑲᔪᖅᑕᐅᔭᕆᐊᖃᕋᒪ 
ᐃᒪᐃᓕᐅᕐᕕᐅᒐᑦᑕ ᕿᑐᕐᖓᒃᑲᓗ – 
ᑕᐃᒪᓐᓇ ᐃᓱᒪᓕᐅᕆᓂᕐᓴᐅᔪᓐᓇᕐᓯᕙᒃᑐᑦ 
ᖃᓄᐃᓕᐅᕆᐊᖃᕐᓂᖏᓐᓂᒃ.” 
—ᐱᔨᑦᑎᕋᐅᑎᓕᕆᔨ

ᐊᓯᖏᑦᑎᒍᓪᓕ, ᐅᓄᙱᑦᑐᑦ ᐊᕐᓇᐃᑦ ᐅᖃᕐᓯᒪᔪᑦ ᐅᓇ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐊᖏᖅᑕᐅᒍᓂᒃ ᐊᒻᒪᓗ ᑖᓐᓇ 
ᐋᓐᓂᕐᓱᐃᔨ ᒪᓕᒃᑯᓂ ᐊᑐᖁᔭᐅᔪᓂᒃ, ᑖᓐᓇ ᑕᐃᒪᐃᑦᑐᖅᑖᕋᓱᒃᓯᒪᔪᖅ 
ᐱᓕᕆᕙᓪᓕᐊᒍᓐᓇᕐᓯᓇᔭᕐᑐᖅ ᒪᒥᓴᕐᓂᕐᒥᒃ, ᐃᓕᓐᓂᐊᒃᑲᓐᓂᕐᓂᕐᒥᒃ 
ᐊᒻᒪ ᐃᖅᑲᓇᐃᔭᕈᓐᓇᕐᓯᓗᓂ ᐃᓄᑑᓗᓂ ᕿᑐᕐᖓᓕᔭᕐᓗᓂ. ᐊᕐᓇᐃᑦ 
ᖃᐅᔨᒪᖕᒪᑕ ᐃᑲᔪᖅᑕᐅᒍᑏᑦ ᐱᑕᖃᕆᐊᖃᒻᒪᕆᖕᓂᖏᓐᓂᒃ 
ᒪᒥᓴᖅᐸᓪᓕᐊᓂᖏᓐᓄᑦ. 

ᐊᑕᐅᓯᒃᑯᓪᓕ, ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ 
ᐃᑲᔪᕈᑎᐅᖂᔨᓚᐅᕐᓯᒪᔪᖅ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᑦ ᐊᕐᓇᐅᑉ 
ᐊᖓᔪᖓᓄᑦ:

“ ᐊᖓᔪᓐᓅᖓᓚᐅᕐᓯᒪᔪᖅ... ᐃᒪᐃᑦᑐᒥ 
ᐱᓇᓱᒍᑎᒋᓕᓚᐅᕐᓯᒪᒐᒃᑯ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ. ᐅᕙᓐᓂ 
ᐋᓐᓂᕐᓱᐃᕇᓐᓇᐅᔭᓚᐅᕐᓯᒪᖕᒪᑦ; 
ᐋᓐᓂᕐᓱᖅᐸᒃᖢᓂᖓ ᑕᐃᒪᓐᓇᑦᑕᐃᓐᓈᓗᒃ. 
ᐊᒃᓱᐊᓗᒃ ᐱᐅᓚᐅᙱᑦᑐᖅ. ᑕᐃᒪᓕ 
ᐋᓐᓂᓱᖅᑕᐅᖃᑦᑕᕐᓯᒪᑐᐃᓐᓇᙱᖢᖓ ᐅᐃᓐᓄᑦ 

ᑭᓯᐊᓂᑦᑕᐅ ᐊᖓᔪᓐᓄᑦ. ᐊᖓᔪᒐ, ᕿᑐᕐᖓᖓᓂ 
ᐱᓯᒪᔪᖓ. ᐱᓇᓱᒍᑎᒋᓕᓚᐅᕐᓯᒪᒐᒃᑯ ᐃᒪᐃᑦᑐᒥ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ 
ᐊᕐᕌᓂ ᐅᖓᓪᓕᐅᓕᕐᑐᒥᑦ. ᑖᓐᓇ ᐃᑲᔪᓚᐅᕐᓯᒪᔪᖅ... 
ᒥᑭᑦᑐᒥ. ᐅᖓᓯᒃᓴᕐᓂᕐᓴᐅᓕᓚᐅᕐᑐᖅ 
ᐊᑯᓂᐅᑦᑕᕐᓂᕐᓴᐅᓪᓗᓂ, ᐊᕿᑦᑐᖓᙱᔾᔫᒥᖂᓕᓚᐅᕐᒪ 
ᖃᖓᐅᓚᐅᕐᑐᒥᓪᓕ, ᐄᖃᐃ. ᐊᒻᒪᓗ 
ᐸᓖᓯᒃᑯᓐᓄᑦ ᐅᖃᐅᔾᔭᐅᓚᐅᕐᓯᒪᓪᓗᓂ... 
ᖃᐃᒍᓂ ᐊᒻᒪ ᖃᐃᓯᒪᓇᕋᓱᒃᑯᓂ ᑖᒃᑯᓇᙵᑦ 
ᐱᔭᐅᔭᕆᐊᖃᓕᕋᔭᕐᓂᖓᓂᒃ. ᑕᐃᒪᓕ, ᖃᓱᔾᔫᒥᓪᓗᓂ. 
ᑕᐃᒪᓕ ᑕᒪᓐᓇ ᐃᑲᔪᕈᑎᖃᓚᐅᕐᑐᖅ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐱᒻᒪᕆᐊᓘᒃ ᖃᐅᔨᒪᓗᓂ, ᐃᓚᖓᒍᑦ, ᑕᒪᑐᒥᖓ ᐊᑐᕈᑎᖏᓐᓂᒃ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᖃᐅᔨᓇᓱᒡᓗᖏ 
ᐅᔾᔨᕈᓱᑦᑎᐊᕆᐊᖃᕐᓇᖅᑐᖅ. ᐃᓚᖏᑦ ᐊᕐᓇᐃᑦ ᐋᓐᓂᕐᓱᐃᕆᕙᒃᑐᓂᒃ 
ᕿᒪᐃᓯᒪᔪᑦ ᒪᑯᓂᖓ ᐊᑐᙱᖢᑎᒃ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᒥ, ᐊᓯᖏᓪᓕ ᖃᓄᐃᓕᐅᕐᐸᓪᓕᐅᔪᓐᓇᕐᓯᓚᐅ ᐃᒪᐃᑦᑐᖅ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐊᖏᖅᑕᐅᓚᐅᕐᑎᓪᓗᒍ. 
ᑕᐃᒃᑯᐊ ᐊᖏᖅᑕᐅᓯᒪᔪᑦ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᒥ ᐅᖃᓚᐅᕐᑐᑦ ᐅᓗᕆᓇᙱᑦᑐᒦᓐᓂᕐᓴᐅᓕᕐᓂᕋᖅᖢᑎᒃ, 
ᐃᓚᖏᓪᓕᑦᑕᐅᖅ ᐅᑎᑐᐃᓐᓇᕐᓯᒪᔪᑦ ᐊᒻᒪᓗ ᑕᐃᒪᓐᓇᑦᑕᐃᓐᓇ 
ᐊᑐᒃᑲᓐᓂᑐᐃᓐᓇᓕᕆᓪᓗᑎᒃ. ᐊᔾᔨᒌᙱᑦᑑᑎᐅᖕᒪᑕ ᐃᓱᒪᒋᔭᐅᔾᔪᑎᐅᔪᑦ 
ᐃᑲᔫᑎᖃᕆᐊᒃᓴᖓᒍᑦ ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᖅ. ᐊᕐᓇᐃᑦ ᐅᑎᖃᑦᑕᕐᓯᒪᔪᑦ ᐱᑖᒃᑲᓐᓂᕆᐊᖅᑐᖅᖢᑎᒃ 
ᐃᒪᐃᑦᑐᒥ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ 
ᓲᖃᐃᒻᒪ ᐋᓐᓂᕐᓱᐃᕆᔭᐅᖃᑦᑕᕐᓂᖏᑦ ᑲᔪᓯᑐᐃᓐᓇᖃᑦᑕᖅᑐᖅ 
ᑖᓐᓇ ᐋᓐᓂᕐᓱᐃᔨ ᐊᖏᕐᕋᖓᓄ ᐅᑎᕌᖓᑦ. ᐅᓄᙱᑦᑐᑦ 
ᐊᕐᓇᐃᑦ ᐊᐃᑉᐸᖏᓐᓃᖃᑦᑕᐃᓐᓇᕐᑐᑦ ᐃᒪᐃᑦᑐᒥ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐱᑎᑕᐅᒐᓗᐊᕐᑎᓪᓗᒋᑦ ᐊᒻᒪᓗ 
ᐋᓐᓂᕐᓱᐃᕆᔭᐊᒃᑲᓐᓂᑐᐃᓐᓇᓕᕐᖢᑎᒃ. 

“ ᐸᓯᔭᒃᓴᙳᖅᑎᐊᓪᓚᓚᐅᖅᖢᒍ (ᐃᒪᐃᑦᑐᒃᑯᑦ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ), 
ᑲᑉᐱᐊᓱᓕᖅᖢᓂ, ᐅᕙᓐᓂ ᐋᓐᓂᕐᓱᕆᕙᒍᓐᓃᖅᖢᓂ. 
ᐸᓯᔭᒃᓴᐅᔾᔪᑎᒋᓚᐅᕐᑕᕋ ᐊᑐᖅᑕᐅᖁᔪᓐᓃᖅᖢᒍ. 
ᐅᓇ ᐱᓕᕆᔾᔪᓯᐅᔪᖅ ᐊᑯᓂᐅᓗᐊᓚᐅᕐᒪᑦ; ᐊᑖᑕᒐ 
ᐃᓅᔪᓐᓃᖅᖢᓂ. ᐊᐃᑉᐸᕋ ᐱᖃᑎᒋᔪᒪᓚᐅᕋᓗᐊᕋᒃᑯ. 
ᐅᖃᐅᑎᓚᐅᕐᑕᕋ ᐅᕙᓐᓄᑦ ᑕᐃᒪᐃᓕᐅᒃᑲᓐᓂᑐᐊᕐᐸᑦ, 
ᕿᒪᖕᓂᐊᕐᓂᕋᖅᖢᒍ ᓲᖃᐃᒻᒪ ᑕᐃᒪᓐᓇ 
ᑕᐅᑐᐃᓐᓇᐅᔭᖅᑐᖓ ᐃᓅᓯᓕᒫᓐᓂ ᐊᒻᒪᓗ 
ᑕᐃᒪᐃᑦᑐᒥ ᐊᑐᕈᒪᙱᖢᖓ ᓈᒻᒪᙱᑦᑐᐊᓗᖕᒥᓐ. 
ᐃᓅᓯᓕᕆᔭᐅᔪᒪᓇᔭᓚᐅᕐᑐᖓ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

3.2.1 ᓈᒻᒪᒃᑐᐃᓐᓇᕆᐊᖃᕐᑐᑦ 
ᖃᓄᐃᓕᐅᕐᓂᖏᑦᑎᒍᑦ 
ᐃᑲᔪᖅᑐᐃᒍᑎᒋᔪᓐᓇᖅᑕᖏᑦ ᕿᒫᕝᕕᐅᔪᑦ
ᐊᑕᐅᓯᕐᓕ ᐱᒻᒪᕆᐅᓛᖅ ᓈᒻᒪᖕᓂᕐᓴᒃᑰᕈᑎᒃᓴᖅ ᐅᑯᐊ ᕿᒫᕝᕕᐅᔪᑦ 
ᐊᕐᓇᓂᒃ ᐃᑲᔪᖅᐸᒃᖢᑎᒃ ᐃᑲᔪᖅᑕᐅᔾᔪᑎᒋᔪᓐᓇᖅᑕᖏᓐᓂᒃ ᒪᐅᓇ 
ᒪᓕᒐᓕᕆᓂᒃᑯᑦ ᐊᓯᖏᓐᓂᒡᓘᓐᓃᑦ ᐱᔨᑦᑎᕋᐅᑎᓂᒃ ᐱᓕᕆᐊᖃᕐᓂᕐᒧᑦ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ. ᐅᓇ ᐅᖃᐅᓯᐅᓯᒪᖕᒥᔪᖅ ᓯᕗᓂᐊᒍᑦ 
ᖃᐅᔨᓴᕈᑎᓂᒃ. 

“ ᕿᒫᕝᕕᒃᒥ ᐃᑲᔪᖅᑕᐅᔪᓐᓇᓚᐅᕐᑐᖓ. ᑕᐃᒪᓕ 
ᐅᓇ ᐃᓚᖓᒍᑦ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᖅ ᐊᓂᒍᐃᒍᑎᐅᓯᒪᔪᖅ.”– ᐊᕐᓇᖅ 
ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᕿᒫᕝᕕᖃᖅᑐᐃᑦ ᐅᓗᕆᐊᓇᙱᑦᑐᒦᑎᑦᑎᒍᑎᐅᕗᑦ ᐊᕐᓇᓄᑦ 
ᕿᑐᕐᖓᖏᓐᓄᓪᓗ. ᐅᑯᐊ ᕿᒫᕝᕕᐅᔪᑦ ᐱᔨᑦᑎᕋᐅᑎᓂ 
ᖃᐅᔨᒪᔭᐅᑎᑦᑎᔪᓐᓇᕐᑐᑦ ᐊᕐᓇᓄᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥ 
ᐊᑐᕐᑐᓄᑦ. ᑕᐃᒪᐃᑦᑐᓂ ᖃᓄᐃᓕᐅᕈᑎᓂᒃ, ᐅᓇ ᑐᓂᔭᐅᓚᐅᕐᑎᓪᓗᒍ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᑐᓂᔭᐅᓚᐅᕐᑎᓪᓗᒍ 
ᑕᒪᕐᒥ ᓄᓇᓕᖕᓂ ᐱᔨᑦᑎᕋᐅᑎᐅᔪᑦ ᐱᓕᕆᑎᑕᐅᓕᕋᔭᕐᑐᑦ. . 

“ ᑲᒪᒋᔭᐅᓚᐅᕐᑐᖓ ᑲᒪᒋᔭᐅᔭᕆᐊᖃᕐᓂᒃᑯᑦ, ᐊᒻᒪᓗ 
ᐸᓖᓯᒃᑯ ᖃᐃᓪᓗᑎᒃ, ᐊᒻᒪ ᖃᓄᐃᓕᐅᓕᖅᖢᑎᒃ. 
ᐊᕐᓇᓄᑦ ᕿᒫᕕᒃᒦᓚᐅᕐᑐᒍᑦ. ᑕᐃᒪᓕ 
ᖁᕕᐊᓱᓚᐅᕐᑐᖓ. ᐊᒻᒪᓗ ᑎᒍᔭᐅᓪᓗᓂ 
ᐱᖃᓐᓈᕕᓂᕋ ᐊᒻᒪ ᑎᒍᔭᐅᓯᒪᕝᕕᒃᒧᐊᖅᑕᐅᓪᓗᓂ. 
ᑎᒍᔭᐅᓯᒪᓚᐅᕐᑐᖅ ᐊᑐᖁᔭᐅᔪᒃᑯᑦ. ᒪᒥᓴᓚᐅᕐᓯᒪᔪᖓ 
ᐃᓱᒪᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔨᒥ 
ᐊᕐᕌᒍᓂ ᐱᖓᓱᓂᒃ, ᕿᑐᕐᖓᒃᑲᓗ ᐅᕙᓐᓂ 
ᐃᓚᐅᔪᑦ. ᖃᐃᖃᑦᑕᓚᐅᕐᑐᖅ ᐊᓂᕙᒃᖢᓂ. ᐊᓱᐃᓛᒃ 
ᐅᑎᖅᑎᙲᓐᓇᓕᖅᖢᒍ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᕿᒫᕝᕕᐅᔪᑦ, ᐃᒻᒪᖄᓐ, ᐱᒻᒪᕆᒃᑯᑦ ᐱᓕᕆᓂᖃᑦᑐᑦ ᐃᑲᔪᕈᑎᒃᓴᓂᒃ 
ᖃᐅᔨᒪᑎᑦᑎᓂᒃᑯᑦ ᐊᕐᓇᓂ ᖃᓄᐃᓕᐅᕈᑎᒋᔪᓐᓇᖅᑕᖏᓐᓂᒃ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ. ᐅᓇ ᐃᓱᒪᒋᔭᐅᔭᕆᐊᖃᒻᒪᕆᒃᑐᖅ 
ᐅᔾᔨᕈᓱᓕᖅᑎᑦᑎᓂᕐᒥᒃ ᐱᓕᕆᐊᖃᕐᓂᒃᑯᑦ. ᑭᓯᐊᓂᓕ 
ᐃᓚᖏᑦ ᒥᑭᓐᓂᕐᓴᐃᑦ ᓄᓇᓖᑦ ᓄᓇᕗᒥᑦ ᕿᒫᕝᕕᖃᙱᒻᒪᑕ 
ᐅᓗᕆᐊᓇᙱᑦᑐᒦᕝᕕᒃᓴᓂᓪᓘᓐᓃ.

ᐃᓚᖏᓐᓂ ᓄᓇᓕᖕᓂ ᕿᒫᕝᕕᖃᙱᑦᑐᖅ ᐊᕐᓇᓄᑦ, 
ᐱᓕᕆᔨᑕᖃᐅᕐᑐᖅ ᖃᓄᐃᓕᐅᖃᑎᒌᒍᓐᓇᖅᑐᓂᒃ ᐊᕐᓇᓄᑦ 
ᖃᓄᐃᓕᐅᕈᑎᒃᓴᖃᖅᑎᑦᑎᔪᓐᓇᖅᑐᓂᒃ ᐃᓚᖃᖅᖢᑎᒃ ᐊᕐᓇᓄᑦ 
ᑲᑐᔾᔨᖃᑎᒌᖑᔪᓂᒃ ᐃᓂᖃᖅᑎᑦᑎᓚᐅᑲᒍᓐᓇᖅᑐᓂᒃ ᐊᕐᓇᓂᒃ 
ᐅᓗᕆᐊᓇᙱᑦᑐᒥᒃ.

3.3. ᐃᓱᒫᓘᑎᐅᔪᑦ ᒪᓕᒐᒃᑯᑦ 
ᓈᒻᒪᒋᔭᐅᓗᐊᙱᑦᑐᑦ ᐱᓕᕆᐊᖃᕐᓂᒃᑯᑦ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᐊᓗᖕᒥ
ᐅᑯᐊ ᐊᖏᕐᑕᐅᔭᕌᖓᑕ, ᐅᕘᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᒥᑦ (FAIA) ᐃᓚᖏᑦ ᐊᕐᓇᐃᑦ 
ᐋᓐᓂᕐᓱᖅᑕᐅᙱᓚᐅᑲᓚᐅᕐᑐᑦ ᕿᓚᒥᕈᓗᒃ. ᑭᓯᐊᓂᓕ ᐊᓯᒃᑲᓐᓂᖏᓐᓂᒃ 
ᐱᔾᔪᑎᑕᖃᕆᐊᖃᕐᒪᑕ ᐊᑯᓂᕈᓗᒃ ᐊᑐᕋᔭᕐᑐᒥ ᓄᖅᑲᖅᑎᑦᑎᓇᓱᒃᖢᓂ 
ᐋᓐᓂᕐᓱᐃᕆᖃᑦᑕᐃᓐᓇᓂᕐᒥᒃ, ᐱᓗᐊᕐᑐᒥ ᑖᓐᓇ ᐋᓐᓂᕐᓱᐃᔨᐅᔪᖅ 
ᒪᓕᔾᔮᙱᒃᑯᓂ ᐊᑐᖁᔭᐅᔪᓂᒃ ᐅᕘᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᖅ.

“ ᐅᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅ (FAIA) 
ᐋᖅᑭᒃᓱᖅᑕᐅᑎᓪᓗᒍ, ᐅᓇ 
ᐊᖏᓂᖅᐹᖑᖃᑕᐅᓚᐅᕐᑐᖅ ᓈᒻᒪᙱᓕᐅᕈᑎᓂᒃ 
ᐱᓗᐊᕐᑐᒥ ᓄᓇᓕᖕᓂ ᒥᑭᑦᑐᓂ ᓄᓇᕗᒥᑦ, 
ᓇᓗᓈᕿᓪᓗᑎᒃ ᒪᓕᒐᓕᐊᕆᔭᐅᓂᑯᒃᓂᒃ –  
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᖅ (FAIA) ᐋᖅᑭᒃᑕᐅᓇᓱᓚᐅᕐᓯᒪᖕᒪᑕ 
ᐃᑲᔪᕈᑎᒃᓴᖃᕐᑎᑦᑎᓇᓱᒃᖢᑎᒃ 
ᓄᓇᓕᖕᓂ ᐃᑲᔪᕈᑎᐅᓇᔭᕐᑐᓂᒃ ᐃᓄᖕᓂ 
ᐅᓗᕆᐊᓇᕐᑐᒦᑦᑐᓂᒃ – ᐃᑲᔪᖅᑐᐃᓂᕐᒧᑦ ᐱᓕᕆᔩᑦ 
ᓄᓇᓕᖕᓄᐊᖅᑕᐅᓂᐊᓚᐅᕐᓯᒪᖕᒪᑕ – ᓱᓕ ᒫᓐᓇ 
ᐊᒃᓱᕈᖅᑐᒍᑦ ᐊᕐᕌᒍᒐᓴᐃᑦ ᐊᓂᒍᖅᑎᓪᓗᒋᑦ.”
—ᐱᔨᑦᑎᕋᐅᑎᓕᕆᔨ

“ ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᖅ ᐊᒃᓱᕈᕐᓇᖅᑐᐊᓘᖕᒪᑦ ᐱᓕᕆᓂᖅ. 
ᒪᒥᓴᕐᓂᖅᑕᖃᙱᒻᒪᑦ ᐃᓄᖕᓄ ᐅᖃᐅᓯᑦᑎᒍᑦ, 
ᐃᓕᖅᑯᓯᖅᑎᒍᑦ ᐊᒻᒪᓗ ᐱᒻᒪᕆᐅᒋᔭᑦᑎᒍᑦ. 
ᐃᓱᒪᒋᔭᐅᖁᓇᔭᕐᑕᕋ ᐅᓇ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᖅᒥᑦ (FAIA) – ᐅᓇ ᐃᑲᔪᕈᑎᐅᔪᓐᓇᕐᒪᑦ 
ᐊᕐᓇᐃᑦ ᕿᒪᐃᔭᕆᐊᒃᓴᖅ. ᑖᔅᓱᒧᖓ 
ᐃᑲᔪᖅᑕᐅᓕᑕᐃᓐᓇᓚᐅᕐᑐᖓ, ᐊᒻᒪᓗ ᐊᓯᓐᓂ 
ᐃᑲᔪᕈᓐᓇᖅᖢᑎᒃ. ᐃᓄᐃᑦ ᐅᔾᔨᕆᓂᕐᓴᐅᔭᕆᐊᖃᕐᒪᑕ 
ᐆᒥᖓ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᒥᑦ (FAIA). ᑭᒃᑯᓕᒫᑦ 
ᐃᑲᔪᖅᑕᐅᔭᕆᐊᖃᕐᒪᑕ ᐅᕙᓂ. ᐅᖃᐅᓯᐅᕙᙱᒻᒪᑦ 
ᑭᓇᑐᐃᓐᓇᕐᒧᑦ. ᑕᒪᓐᓇ ᓈᒻᒪᒋᔭᐅᕙᙱᒻᒪᑦ 
ᐅᖃᐅᓯᐅᓪᓗᓂ. ᐃᓄᒃᑎᒍᑦ ᖁᐱᓯᒪᔪᒃᑰᓕᕋᑦᑕ. 
ᐊᕐᓇᐃᑦ ᐅᓄᕐᑐᑦ ᐊᒻᒪ ᕿᑐᕐᖓᖏᑦ 
ᐋᓐᓂᕐᓱᖅᑕᐅᕙᖕᒪᑕ ᑎᒥᖏᑦᑎᒍᑦ, ᐃᓱᒪᖏᑦᑎᒍᑦ, 
ᖁᓄᔪᕐᓂᐊᖅᑕᐅᓂᒃᑯᑦ. ᓯᕗᒧᑦ ᑲᔪᓯᔭᕆᐊᖃᕋᑦᑕ, 
ᐅᖃᓪᓚᒡᓗᑕ. ᒪᒥᓴᖅᐸᓪᓕᐊᓕᕐᓗᑕ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

“ ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ 
ᐊᑐᕈᓐᓇᕐᑐᖅ ᓲᖃᐃᒻᒪ ᓴᐳᔾᔨᓯᒪᖕᒪᑦ 
ᐋᓐᓂᕐᓱᖅᑕᐅᕙᒃᑐᒥᒃ ᐊᒻᒪ ᐋᓐᓂᕐᓱᐃᕙᒃᑐᒥᑦ, 
ᑭᓯᐊᓂᓕ ᐅᓇ ᐅᐸᓯᒪᖃᑎᒌᒋᐊᖃᙱᓐᓂᕐᒧᑦ 
ᐊᑐᖁᔭᐅᔪᖅ... ᐱᐅᔪᓐᓃᖅᐹᓪᓕᕐᐸᑦ 
ᐅᖄᓚᒍᓐᓇᕐᒪᑦ ᐸᓖᓯᒃᑯᓐᓄᑦ ᐅᕝᕙᓘᓐᓃᑦ 
ᐃᑲᔪᖅᑕᐅᔪᒪᓗᑎᒃ ᐃᓚᖏᓐᓂ. ᐅᓄᕈᓘᔭᕐᑐᑦ 
ᐃᓄᐃᑦ ᕿᒫᑐᐃᓐᓇᖅᐸᖕᒪᑕ ᐃᔨᕋᖅᑐᖅᖢᑎᒡᓘᓐᓃᑦ 
ᒪᓕᒐᓕᕆᔨᓂᒃ ᐊᒻᒪᓗ ᐃᒻᒥᖕᓄᑦ 
ᐊᒃᓱᕈᓐᓇᖅᑐᖅᓯᐅᒃᑲᓐᓂᓕᖅᑎᓪᖢᑎᒃ. ᐃᓛᓐᓂ 
ᐊᐃᑉᐸᕇᑦ ᐋᖅᑭᓯᔪᒪᖃᑦᑕᖅᑐᑦ ᐱᖃᑎᒌᖕᓂᖏᓐᓂᒃ 
– ᐊᐃᑉᐸᖏᓐᓂᑦ ᐊᕕᑦᑎᔪᒪᖃᑦᑕᙱᒻᒪᑕ. ᒪᑯᐊ 
ᐅᐸᓯᒪᖃᑎᒌᒋᐊᖃᙱᓐᓂᕐᒧᑦ ᐊᑐᖁᔭᐅᔪᖅ 
ᐱᑕᖃᖅᑎᓪᓗᒍ, ᐊᓯᖔᖓᓂ ᐊᐃᑉᐸᖅᑖᔭᑦᑐᑦ. ᐊᒻᒪᓗ 
ᐊᑐᖅᑕᐅᒃᑲᓐᓂᑐᐃᓐᓇᓕᕆᓪᓗᓂ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐱᒻᒪᕆᐅᖕᒪᑦ ᖃᐅᔨᓇᓱᒡᓗᓂ ᖃᓄᐃᒻᒪ ᐃᓚᖏ ᐊᕐᓇᐃᑦ 
ᐃᑲᔪᖅᑕᐅᓇᓱᖃᑦᑕᙱᑦᑕᕆᐊᒃᓴᖏᓐᓂᒃ ᒪᓕᒐᓕᕆᓂᒃᑯᑦ 
ᐊᓯᐊᒎᕈᑎᒃᓴᓂᒃ ᐅᕘᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᒥᑦ (FAIA) ᐱᓕᕆᐊᖃᕐᓂᒃᑯᑦ ᐃᓚᒌᓂᒃ 
ᐋᓐᓂᕐᓱᐃᕆᓗᐊᖃᑦᑕᕐᓂᕐᒥᒃ. ᐅᓄᕐᑐᑦ ᐊᕐᓇᐃᑦ ᐅᖃᖃᑦᑕᓚᐅᕐᒥᔪᑦ 
ᐱᔾᔪᑎᖃᐅᕐᓂᕋᖅᖢᑎᒃ ᐃᑲᔪᖅᑕᐅᓇᓱᙱᔾᔪᑎᖏᓐᓂᒃ 
ᒪᓕᒐᓕᕆᔨᒃᑯᓐᓂ. ᐱᔾᔪᑎᒋᔭᐅᓚᐅᕐᑐᑦ ᐅᑯᓂᖓ ᐃᓚᖃᓚᐅᕐᑐᑦ 
ᑐᑭᓯᓯᒪᓂᕐᒥᒃ ᑖᒃᑯᐊᒃ ᑕᒪᕐᒥᒃ ᐃᓅᓯᖏᓐᓂᒃ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᑦ ᐊᑐᕐᓯᒪᓂᖏᓐᓄᑦ, ᐅᖃᖅᖢᑎᒃ ᑕᒪᓐᓇ 
ᐋᓐᓂᕐᓱᐃᕆᕙᖕᓂᖅ ᐃᓕᖅᑯᓯᑐᐃᓐᓇᐅᖂᔨᓕᖅᖢᓂ, ᒪᐅᖓ 
ᑖᓐᓇ ᐋᓐᓂᕐᓱᐃᔨ ᐋᖓᔮᕈᓐᓃᕌᖓᑦ ᐃᓄᑦᑎᐊᕙᐅᖃᑦᑕᕐᓂᖓᓄᑦ. 
ᐊᕐᓇᐃᑦ ᐅᖃᖃᑦᑕᓚᐅᕐᑐᑦ ᓇᒡᓕᒍᓱᖕᓂᕋᖅᖢᑎᒃ ᐋᓐᓂᕐᓱᐃᔨᒥᓂᒃ 
ᖁᕕᐊᓇᙱᑦᑐᐊᓗᖕᓂ ᐊᑐᓚᐅᕐᓯᒪᔭᖏᓐᓄᑦ ᐊᒻᒪᓗ ᐃᓅᓯᖏᓐᓂᒃ 
ᐋᖅᑭᒃᓯᐊᓂᒍᓐᓇᙱᓐᓂᖏᓐᓄᑦ. ᐊᕐᓇᐃᑦ ᐅᖃᓚᐅᕐᑐᑦ 
“ᓇᒡᓕᖕᓂᓕᐊᓘᓂᕋᖅᖢᑎᒃ”, ᐊᒻᒪᓗ ᐃᓱᒪᓪᓗᑎᒃ ᓇᒡᓕᒋᒃᑲᓐᓂᕈᓂᐅᒃ 
ᐊᓯᙳᖅᑎᑦᑐᓐᓇᕋᔭᕆᐊᒃᓴᖏᓐᓂᒃ. ᐅᖃᐅᓯᖃᓚᐅᕐᒥᔪᑦ 
ᐃᑲᔪᖅᑕᐅᔪᒪᙱᔾᔪᑎᒋᓯᒪᔭᖏᓪᓕ ᒪᑯᐊ ᑲᑉᐱᐊᓱᖃᑦᑕᕐᓂᕐᒧᑦ, 
ᐱᑎᑦᑎᔭᕆᐊᒃᓴᖏᓐᓄᑦ ᐅᕝᕙᓘᓐᓃᑦ ᑲᙳᓱᖕᓂᕐᒧ. ᐊᕐᓇᐃᑦ 
ᐅᖃᕐᓯᒪᓚᐅᕐᒥᔪᑦ ᓴᐱᓕᕐᓯᒪᓂᕋᖅᖢᑎᒃ. ᐅᓄᕐᑐᑦ ᐊᕐᓇᐃᑦ 
ᐊᐱᕐᓱᖅᑕᐅᔪᑦ ᐃᓱᒪᓚᐅᕐᑐᑦ ᐊᖏᕐᕋᖏᓐᓂᒃ ᑎᒍᔭᐅᓯᒪᖅᑰᔨᒋᓪᓗᑎᒃ 
ᐃᑲᔪᖅᑕᐅᕝᕕᖃᙱᖢᑎᒃ, ᐱᓗᐊᕐᑐᒥ ᐅᖄᓚᐅᑎᕋᓛᖃᙱᖢᑎᒃ.  

“ ᐅᓄᕐᓂᕐᓴᐃᑦ ᐊᕐᓇᐃᑦ ᐃᑲᔪᖅᑕᐅᔪᒪᓗᑎᒃ 
ᐅᖃᖃᑦᑕᙱᒻᒪᑕ – ᑕᒪᑐᒥᖓ 
ᐱᓯᒪᑐᐃᓐᓇᓕᖅᖢᑎᒃ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

 ᐅᑯᐊ ᑎᑎᕋᕐᓯᒪᔪᑦ ᐅᖃᐅᓯᖃᕐᑐᑦ ᐃᓚᖏᓐᓂᒃ 
ᐊᕐᓇᐃᑦ ᐃᑲᔪᖅᑕᐅᔾᔪᑎᒋᔪᒪᕙᙱᑕᖏᑦ 
ᒪᓕᒐᓕᕆᓂᒃᑯᑦ.

3.3.1 ᖃᐅᔨᒪᔭᐅᙱᓗᐊᕐᓂᖅ ᒪᓕᒐᓕᕆᓂᒃᑯᑦ 
ᐊᑐᖅᑕᐅᖔᕈᓐᓇᖅᑐᑦ
ᐊᐱᕐᓱᑲᑕᒃᖢᑎᒃ ᖃᐅᔨᓕᓚᐅᕐᑐᑦ ᖃᐅᔨᒪᙱᓗᐊᕐᓂᖏᓐᓂᒃ, 
ᐃᓛᓐᓂ ᒪᐅᓇᓘᓐᓃᑦ ᓄᓇᓕᒃᑎᒍᑦ, ᐊᓯᐊᒎᕈᑎᐅᔪᓐᓇᕐᑐᓂᒃ 
ᐅᑯᑎᒎᓇᖅ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᖅᑎᒍᑦ (FAIA). ᐃᓚᖏᑦ ᐊᕐᓇᐃᑦ ᖃᐅᔨᒪᓚᐅᕐᑐᑦ 
ᐱᑐᐃᓐᓇᕆᐊᖃᕐᓂᖏᓐᓂᒃ ᐅᐸᓯᒪᖃᑎᒌᒋᐊᖃᙱᓐᓂᕐᒧᑦ 
ᐊᑐᖁᔭᐅᔪᒥᒃ ᐅᕝᕙᓘᓐᓃᑦ ᐱᕋᔭᒃᑐᓕᕆᓂᒃᑯᑦ ᒪᓕᒐᓕᕆᓂᕐᒥᒃ 
ᐱᓕᕆᔾᔪᓯᕐᓂᒃ. ᐃᓚᖏᑦ ᐊᕐᓇᐃᑦ ᒪᑯᓂᖓ ᑐᓴᐅᒪᔪᑦ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᓂᒃ ᑭᓯᐊᓂᓕ ᑐᓴᓚᐅᕐᓯᒪᙱᑦᑐᑦ ᐆᒥᖓ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥᒃ 
(FAIA). ᐅᓇᓕ ᓇᓗᓇᙱᔾᔪᑎᐅᔪᖅ ᐅᔾᔨᕈᓱᒃᓯᒪᙱᓐᓂᖏᓐᓂᒃ 
ᐊᓯᒃᑲᓐᓂᖏᓐᓂᒃ ᐊᑐᖁᔭᐅᒍᑎᓂᒃ ᐊᑐᐃᓐᓇᐅᔪᓂᒃ 
ᐅᕘᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᖅᒥᑦ (FAIA) ᐆᑐᓇᖅ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ 
ᐊᑐᖁᔭᐅᔪᒥᑦ (CIO). ᐃᓚᖏᑦ ᖃᐅᔨᒪᒐᓗᐊᖅᖢᑎᒃ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥᒃ (FAIA), ᓱᓕ 
ᓇᓗᖃᑦᑕᕐᒪᑕ ᖃᓄᖅ ᐱᓇᓱᒋᐊᒃᓴᖅ ᐃᒪᐃᑦᑐᒥᒃ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᑦ. ᐱᔨᑦᑎᕋᐅᑎᓕᕆᔨᒃᑯᑦ ᖃᐅᔨᓚᐅᕐᒥᔪᑦ 
ᐱᑕᖃᙱᓗᐊᕐᐸᖕᓂᖓᓂᒃ ᑐᓴᐅᒪᔭᐅᔭᕆᐊᓕᖕᓂᒃ ᐆᒪ ᒥᒃᓵᓄᑦ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᕐᒥᒃ (FAIA) 
ᐊᒻᒪᓗ ᐊᔪᕈᓐᓃᕐᓴᐅᑎᑕᖃᙱᓗᐊᕐᓂᖓᓂᒃ ᐱᔨᑦᑎᕋᐅᑎᓕᒫᓂᒃ 
ᐊᔪᕈᓐᓃᕐᓴᖅᑎᑦᑎᓂᕐᒧᑦ. ᑕᒪᕐᒥᒃ ᐱᔨᑦᑎᕋᐅᑎᓕᕆᔩᑦ 
ᐃᑲᔪᕐᑕᐅᓇᔭᒻᒪᕆᒃᑐᑦ ᑐᑭᓯᐅᒪᓂᖃᕈᑎᒃ ᐊᔾᔨᒌᙱᑦᑑᑎᓂᒃ 
ᒪᓕᒐᓕᕆᓂᒃᑯᑦ ᐊᑐᖅᑕᐅᖔᕈᓐᓇᖅᑐᓂᒃ, ᓇᓗᓇᐃᔭᐃᕙᒡᓗᑎᒃ 
ᐊᔾᔨᒌᙱᔾᔪᑎᒋᔭᐅᔪᓂᒃ ᐱᔾᔪᑎᖃᕐᓂᒃᑯᑦ, ᐊᖏᑎᒋᓂᖓᒍᑦ ᐊᒻᒪ 
ᖃᓄᖅ ᐊᑯᓂᐅᑎᒋᓇᔭᕆᐊᒃᓴᖓᓂᒃ ᐊᒃᑐᐊᓂᖓᒍᑦ ᐱᕋᔭᒃᑐᓕᕆᓂᕐᒥᒃ 
ᒪᓕᒐᓕᕆᓂᒃᑯᑦ. 

“ ᑐᓴᓚᐅᕐᓯᒪᙱᑦᑐᖓ ᐆᒥᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᖅᒥ (FAIA) ᐃᖅᑲᖅᑐᐃᕕᒃᑰᕋᓗᐊᕋᑦᑕ ᐊᒻᒪ 
ᐃᐊᑉᐸᕇᖕᓂᒃ ᐋᓐᓂᕐᓱᐃᕆᓂᕐᒧᑦ [ᐱᓕᕆᐊᒃᓴᖅ] 
ᐊᒻᒪᓗ ᐃᓱᒪᒃᑯᑦ ᐋᓐᓂᐊᖃᖅᑕᐃᓕᓂᕐᒧᑦ 
ᐊᒻᒪ ᐊᓯᖏᓐᓂᒃ, ᖃᐅᔨᒪᓚᐅᕐᓯᒪᙱᓐᓇᒪ. 
ᐅᖃᐅᔾᔭᐅᓚᐅᕐᓯᒪᙱᓐᓇᒪ ᑭᓱᑐᐃᓐᓇᕐᒥᒃ. 
ᐃᖅᑲᖅᑐᐃᔨᓂ ᖃᓄᐃᓕᐅᖁᔭᐅᓚᐅᕐᓯᒪᙱᑦᑐᖓ 
ᕿᓚᒥᕈᓗ ᑭᓯᐊᓂᓕ ᐅᖃᐅᔾᔭᐅᓚᐅᕐᓯᒪᙱᑦᑐᖓ 
ᑕᒪᑐᒥᖓ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

“ ᑭᓇᑐᐃᓐᓇᖅ ᐱᒃᑲᖅᑎᑦᑎᙱᑦᑐᖅ ᑭᓇᒥ – 
ᐅᓇ ᒪᓕᒐᖅ ᓴᖅᑭᔮᖅᑎᓪᓗᒍ, ᓇᓗᓇᓚᐅᕐᒪᑦ 
ᐃᒪᓐᓇ ᑭᓲᖕᒪ? ᑐᓐᓂᖅᑯᓯᐅᑐᐃᓐᓇᕐᒪᑦ 
ᐃᓕᓐᓂᐊᕈᑎᐅᙱᑦᑎᐊᖅᖢᓂ ᑐᑭᖏᓐᓂᒃ ᐊᒻᒪ 
ᖃᓄᐃᓕᐅᕈᑎᐅᔪᓐᓇᕐᓂᖓᓂᒃ. ᐅᓇ ᒪᓕᒐᖅ 
ᐊᑐᕐᓂᐊᕈᕕᐅᒃ ᐊᒻᒪᓗ ᐊᑑᑎᖃᕐᓗᓂ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ, ᑕᐃᒪᓕ ᐊᑏ ᐊᑐᓚᐅᕐᓚᕗᑦ 

ᑭᓯᐊᓂᓕ ᐊᑐᓕᖅᑎᑦᑎᔨᐅᔪᑦ ᐃᓕᑦᑎᑎᑕᐅᖕᒥᓗᑎᒃ 
ᐊᒻᒪᓗ ᐃᑲᔪᖅᑐᐃᔨᐅᔪᑦ ᐃᓕᑦᑎᑎᑕᐅᖕᒥᓗᑎᒃ 
ᐊᑐᖅᑕᐅᔪᓐᓇᑦᑎᐊᕐᓂᐊᕐᒪᑦ ᐱᓕᕆᓂᒃᑯᑦ.”
—ᐱᔨᑦᑎᕋᐅᑎᓕᕆᔨ

ᐱᔨᑦᑎᕋᐅᑎᓕᕆᔨᐅᔪᑦ ᖃᐅᔨᓚᐅᕐᑐᑦ ᓄᓇᓕᖕᓂ ᖃᓄᐃᓕᐅᕈᑎᒃᓴᑦ 
ᐅᔾᔨᕈᓱᓕᕐᑎᑦᑎᓂᕐᒧᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᒥᒃ (FAIA) ᐊᑐᖅᑕᐅᕙᓗᐊᙱᒻᒪᑦ 
ᐱᑕᖃᙱᓗᐊᕐᓂᖓᓄᑦ ᐱᓕᕆᔨᒃᓴᓂᒃ ᑕᒪᐅᖓ. 
ᐃᓱᒫᓘᑎᖃᕈᑎᐅᓚᐅᕐᒥᔪᖅ ᐅᑯᐊ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ 
ᐃᖅᑲᓇᐃᔭᖅᑎ (CJOW) ᐊᒃᓱᕈᕐᓇᖅᑐᕐᓯᐅᕋᔭᕆᐊᒃᓴᖏᓐᓂᒃ 
ᐱᓕᕆᐊᖃᓕᕐᓂᕐᒥᒃ ᐅᔾᔨᕈᓱᓕᖅᑎᑦᑎᓂᕐᒥᒃ ᐆᒥᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥᒃ (FAIA).

“ ᐅᓇ ᐊᖏᔪᐊᓘᒻᒪᑦ, ᑕᒪᕐᒥᓕᒫ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᖅ (FAIA) ᑕᒪᒃᑭᖅᖢᓂ, ᐊᒻᒪᓗ 
ᐅᕙᑦᑎᓐᓄᑦ ᓈᒻᒪᙱᓕᐅᕈᑎᒋᔭᕗᑦ ᒪᑯᐊ 
ᐃᓄᐃᑦ ᖃᔨᒪᙱᑦᑐᑦ ᐆᒥᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥᑦ 
(FAIA) ᐊᒻᒪᓗ ᐊᓯᖏᓐᓂᒃ ᐊᑐᖁᔭᐅᓯᒪᔪᓂᒃ 
ᑐᓂᔭᐅᕙᒡᓗᑕ ᐃᒪᓐᓇᐃᑑᙱᑦᑐᓂᒃ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥᒃ 
(FAIA) – ᐅᐸᒃᑎᑦᑕᐃᓕᒍᑎᐅᖕᒪᑕ – ᐅᕝᕙᓘᓐᓃᑦ 
ᑭᓇᑐᐃᓐᓇᖅ ᐊᑐᕋᓱᒃᑯᓂ ᐆᒥᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥᑦ 
(FAIA) ᐊᓂᑎᑦᑎᓇᓱᒡᓗᓂ ᐃᒡᓗᒥ ᓲᖃᐃᒻᒪ 
ᐃᒡᓗᒃᓴᖃᙱᓗᐊᕐᒥᖕᒪᑦ.”
—ᐱᔨᑦᑎᕋᐅᑎᓕᕆᔨ

“ ᐃᓄᐃᑦ ᖃᐅᔨᒪᙱᑦᑐᒃᓴᐅᖕᒪᑕ ᑭᓇᒧ 
ᐅᖃᕈᓐᓇᕆᐊᒃᓴᖅ, ᐱᓕᕆᐊᖑᔭᕆᐊᖃᖅᖢᓂᓗ 
[...], ᑕᐃᒪᓕ ᐃᓄᐃᑦ ᐅᖃᖅᐸᑕ, ‘ᐊᑕ, ᑐᓴᓚᐅᕋᒪ 
ᖃᖓᑦᑎᐊᓵᖅ ᖃᓄᐃᒍᑎᐅᓚᐅᕐᑐᒥ ᑕᐃᒪᓕ ᐅᓇ 
ᐅᖃᕐᕕᒋᔪᓐᓇᖅᑕᐃ.’”
—ᐱᔨᑦᑎᕋᐅᑎᓕᕆᔨ

ᐱᑕᖃᕆᐊᖃᕐᓂᖅ ᑐᑭᓯᓯᒪᓂᕐᒥᒃ ᐆᒥᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥᒃ (FAIA) 
ᐅᖓᑖᓅᖓᒻᒪᑦ ᐅᑯᓄᖓ ᐱᔨᑦᑎᕋᐅᑎᓕᕆᔨᓄᑦᑕᐅᖅ. ᐅᓄᕐᑐᑦ 
ᐱᔨᑦᑎᕋᐅᑎᓕᕆᔨᐅᔪᑦ ᐃᓱᖃᖅᑐᒥᒃ ᖃᐅᔨᒪᓂᖃᕐᒪᑕ ᐆᒥᖓ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥᑦ 
(FAIA) ᐅᓄᕐᓂᕐᓴᓂᒃ ᓄᓇᓕᖕᓂᑦ ᑭᓯᐊᓂ ᐅᑯᓄᖓ ᓄᓇᓕᖕᓃᑦᑐᓂᒃ 
ᓄᓇᓕᖕᓂ ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎᓂᒃ (CJOW), 
ᐱᔾᔪᑎᖃᖅᖢᑎᒃ ᐱᓕᕆᖃᑎᒌᖕᓂᖅᑕᖃᙱᓗᐊᕐᓂᖓᓄᑦ. 
ᐊᑕᐅᓯᖅ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎ (CJOW) 
ᓇᒃᓴᕐᓯᒪᓚᐅᕐᑐᑦ ᐃᒪᐃᑦᑐᒥᒃ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᒥᑦ (FAIA) ᐱᓕᕆᐊᒥᒃ ᐱᓕᕆᖃᑎᒌᓄᑦ 
ᐊᒻᒪᓗ ᐅᖃᐅᓯᖄᕐᔪᒃᖢᓂ ᒪᓕᒐᖅᒥᑦ. ᐊᐱᖁᑎᒋᔭᐅᔪᑦ ᐆᒧᖓ 
ᐊᒃᑐᐊᔪᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᖅᒥᒃ (FAIA) ᑐᕌᖓᑎᑕᐅᓚᐅᕐᑐᑦ ᑖᔅᓱᒧᖓ ᓄᓇᓕᖕᓂ 
ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎᒧᑦ (CJOW). ᐅᓇ 
ᐱᕕᖃᕈᑎᐅᓕᓚᐅᕐᑐᖅ ᐃᓕᑦᑎᑎᓐᓂᕐᒥᒃ ᐃᓚᒋᔭᐅᔪᓂᒃ ᐱᓕᕆᐊᒥᒃ 
ᐱᓕᕆᐊᖃᖅᑐᓂᒃ ᐃᓚᐅᔪᓄᑦ. 

“  ᖃᓄᐃᓕᐅᕈᑎᒃᓴᖃᕈᓘᔭᕐᓇᕐᒪᑦ ᐱᓕᕆᕙᓪᓕᐊᓂᕐᒥᒃ 
ᐊᒻᒪ ᐱᓕᕆᒍᑎᐅᓕᓐᓇᖅᑐᓂᒃ ᐆᒧᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᖅᒥᑦ (FAIA) – ᐸᓖᓯᒃᑯᑦ, ᑕᒪᑐᒥᖓ 
ᐱᓕᕆᔪᓐᓇᓪᓚᕆᒃᑐᒥᒃ, ᐊᒻᒪᓗ ᐅᓇ ᓄᓇᓕᖕᓂ 

ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎ (CJOW), ᐊᒻᒪᓗ 
ᐃᓛᓐᓂᑦ ᐱᑕᖃᖅᐸᙱᖢᓂ ᐃᒪᐃᑦᑐᒥᒃ ᓄᓇᓕᖕᓂ 
ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎᒥᒃ (CJOW), 
ᐃᓛᓐᓂ ᐃᓄᓕᕆᔨᑕᖃᖅᖢᓂ, ᐊᒻᒪᓗ ᑖᒃᑯᐊ 
ᐊᕐᓇᐃᑦ ᕿᑐᕐᖓᖃᖅᖢᑎᒃ ᑎᑎᕋᕐᕕᒃᒥᑦ ᑕᐃᒪᓕ 
ᐃᖅᑲᓇᐃᔭᖅᑎᑕᖃᙱᓗᐊᕐᒪᑦ... ᐃᓱᒪᖕᒥᔪᖓ 
ᐆᒧᖓ ᐅᔾᔨᕈᓱᓕᖅᑎᑦᑎᓂᕐᒥᒃ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥᒃ 
(FAIA) ᐊᒻᒪᓗ ᖃᐅᔨᒪᓂᖏᓐᓄᑦ ᑐᑭᓯᔪᓐᓇᕐᓂᐊᕐᓗᒍ, 
ᑕᐃᒪᓕ ᐊᔪᕈᓐᓃᕐᓴᖅᓯᒪᔭᕆᐊᖃᕐᓇᕐᒪᑦ 
ᐊᒻᒪ ᐃᓚᐅᑎᑕᐅᕙᒡᓗᓂ. ᐃᓱᒪᔪᖓᓕ 
ᖃᓄᐃᓕᐅᕈᑎᒃᓴᖃᒃᑲᓐᓂᕐᓂᖓᓂᒃ ᐃᓄᐃᑦ 
ᑕᒪᑐᒥᖓ ᐃᓚᐅᓂᕐᓴᐅᓕᕈᓐᓇᕐᓗᑎᒃ ᓲᖃᐃᒻᒪ 
ᐊᔾᔨᒌᒃᑕᙱᓗᐊᕐᒪᑕ.”
—ᐱᔨᑦᑎᕋᐅᑎᓕᕆᔨᒃᑯᑦ

ᐱᔨᑦᑎᕋᐅᑎᓕᕆᔨᒃᑯᑦ ᑐᓴᒃᑲᓐᓂᕈᒪᓚᐅᕐᑐᑦ ᐆᒥᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥ (FAIA) 
ᐊᒻᒪ ᐊᔪᕈᓐᓃᕐᓴᖅᑎᑕᐅᓗᑎᒃ ᐃᑲᔪᖅᑐᐃᔪᓐᓇᕐᓂᕐᓴᐅᓂᐊᕐᒪᑕ 
ᐊᕐᓇᓂ ᐃᑲᔪᖅᑕᐅᔪᒪᔪᓂᒃ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒧᑦ 
ᓈᒻᒪᙱᓕᐅᕈᑎᓄᑦ. ᐱᓯᒪᔪᒪᓂᕐᓴᐅᔪᒪᖕᒪᑕ ᐃᑲᔪᕈᑎᒃᓴᓕᕆᓂᕐᒥᒃ 
ᐃᑲᔪᖅᑐᐃᕈᓐᓇᕐᓂᐊᕐᒪᑕ ᐆᒪ ᐱᓕᕆᐊᖏᓐᓂᒃ ᓄᓇᓕᖕᓂ 
ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎ (CJOW) ᐊᒻᒪᓗ ᐸᓕᓯᒃᑯᓐᓂ. 
ᐱᓕᕆᖃᑎᒌᖕᓂᒃᑯᑦ ᑲᑎᒪᓂᐅᔪᑦ ᓇᓕᒨᒋᒃᑎᑕᐅᕙᙱᒻᒪᑕ, ᑕᒪᓐᓇᓗ 
ᐊᔪᕐᓇᕈᑎᐅᓂᕐᓴᐅᓪᓗᓂ ᑐᓴᐅᒪᔭᐅᔪᓂᒃ ᑐᓴᐅᒪᑎᑦᑎᓂᕐᒥᒃ 
ᐃᑲᔪᖃᑦᑕᕈᑎᒃᓴᓂᒃ ᑕᒪᐃᓐᓂ ᐱᔨᑦᑎᕋᐅᑎᓕᕆᔨᒥᒃ ᐊᒻᒪᓗ 
ᐊᕐᓇᓂᒃ ᐃᑲᔪᖅᑕᐅᔪᒪᔪᓂᒃ ᐊᒻᒪ ᐃᓂᒃᓴᖅᓯᐅᕐᑐᓂᒃ. 
ᐊᔪᕈᓐᓃᕐᓴᕐᓂᕐᒧᑦ ᐃᓕᓐᓂᐊᕈᑎᐅᔪᓐᓇᕐᑐᑦ ᐅᓄᙱᓗᐊᕐᒪᑕ 
ᐱᓕᕆᔨᑕᖃᙱᓗᐊᕐᓂᖓᓄᑦ ᓈᒻᒪᙱᓕᐅᕈᑎᓄᑦ ᐅᕝᕙᓘᓐᓃᑦ 
ᐃᑲᔫᑎᒃᓴᓄᑦ ᓈᒻᒪᙱᓕᐅᕈᑎᓄᑦ. ᓄᓇᓕᖕᓂ ᒪᓕᒐᓕᕆᔨᑯᓐᓄᑦ 
ᐃᖅᑲᓇᐃᔭᖅᑎᑦ (CJOW) ᑲᔪᓯᓇᓱᐃᓐᓇᕐᑐᑦ ᐊᔪᕈᓐᓃᕐᓴᕐᓂᕐᒥᒃ, 
ᑭᓯᐊᓂᓕ ᐱᕕᒃᓴᐅᔪᑦ ᐃᓱᖃᔭᓪᓗᑎᒃ ᐅᓄᕐᓯᕙᓪᓕᐊᓂᖏᓐᓄᑦ 
ᐱᔨᑦᑎᕋᖅᑕᐅᔪᒪᔪᑦ ᐊᒻᒪᓗ ᐱᓕᕆᐊᒃᓴᐃᑦ ᐊᑐᕆᐊᖃᖅᑐᑦ ᐊᑐᓂᒃ 
ᐱᓕᕆᐊᖑᔭᐅᔪᑎᒍᑦ. 

“ ᑕᒪᓐᓇ ᐱᓕᕆᓂᐅᖏᓐᓇᕐᑐᖅ – ᐊᖏᔪᐊᓘᖕᒪᑦ 
ᐃᖅᑲᓇᐃᔭᖅᑎᑕᖃᙱᓗᐊᖅᖢᓂ, ᐊᒻᒪᓗ 
ᖃᐅᔨᒪᔪᕕᓃᑦ ᐱᑕᖃᕈᓐᓃᖅᖢᑎᒃ – 
ᐃᓛᓐᓂᒃᑯᑦ ᐅᖃᐅᓯᖃᖃᑦᑕᖅᑐᒍᑦ 
ᐃᖅᑲᓇᐃᔭᖅᑐᖃᕆᐊᖃᕐᓂᖓᓂᒃ 
ᐊᔪᕈᓐᓃᖅᓴᖅᑎᑦᑎᔨᒃᓴᒥᒃ.”
—ᐱᔨᑦᑎᕋᐅᑎᓕᕆᔨ

ᑕᐃᒪᓕ ᐃᓱᒪᓇᕐᓯᓚᐅᕐᑐᖅ ᐊᕐᓇᐃᑦ ᐊᑐᕐᓯᒪᔪ 
ᖃᐅᔨᒪᓚᐅᙱᓐᓂᖏᓐᓂᒃ ᐅᑯᓂᖓ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ 
ᐊᑐᖁᔭᐅᔪᓂᒃ (CIO). ᐅᑯᐊ ᐊᔾᔨᒌᙱᔾᔪᑎᖏᓐᓂᒃ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᑦ ᐊᒻᒪ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ 
ᐊᑐᖁᔭᐅᔪᑦ (CIO), ᐊᐱᖅᓱᒃᑲᓐᓂᓕᓚᐅᕐᑐᑦ ᐅᑯᓂᖓ ᓄᓇᓕᖕᓂ 
ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᑦ (CIO) ᒥᒃᓵᓄᑦ, ᑕᐃᒪᓕ 
ᐃᓕᓐᓂᐊᒃᑲᓐᓂᕈᒪᓂᖏᓐᓂ ᐊᓯᐊᒎᕈᓐᓇᐅᑎᓂᒃ ᐱᔪᒪᓂᖃᓚᐅᕐᓂᖏᑦ 
ᓇᓗᓇᓚᐅᙱᑦᑐᖅ. ᐅᓇ ᐃᓱᒪᒋᔭᐅᔭᕆᐊᖃᕐᒥᔪᖅ 
ᐅᔾᔨᕈᓱᓕᖅᑎᑦᑎᓂᕐᒧᑦ ᖃᓄᐃᓕᐅᕈᑎᒥᑦ.

ᓄᓇᕗᑦ ᓴᙱᓂᕗᑦ
(HOPE)



ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ ᐊᒻᒪ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 2 0 

“ ᖃᖓᑦᑎᐊᓵᖅ ᐱᔨᑦᑎᕋᖅᑕᓐᓂ ᐊᐱᕆᔭᐅᓚᐅᕋᒪ 
ᐆᒪ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᖅ 
(CIO) ᒥᒃᓵᓄᑦ, ᑕᐃᒪᓕ ᑲᔪᓯᔪᓐᓇᕐᓂᐊᕐᐸᑦ 
ᖃᐅᔨᕚᓪᓕᕈᑎᒋᔪᓐᓇᖅᑕᕋ – ᑖᒃᑯᐊ ᑖᒃᑯᓂᖓ 
ᓴᐳᑎᓯᒪᑐᐃᓐᓇᙱᒻᒪᑕ ᐋᓐᓂᕐᓱᐃᔨᖏᓐᓄᑦ 
ᑭᓯᐊᓂᓕ ᐊᐃᑉᐸᕇᖕᓂᕐᒥᒃ ᐃᑲᔪᕈᑎᐅᖃᑦᑕᕐᒥᖕᒪᑕ.”
—ᐱᔨᑦᑎᕋᐅᑎᓕᕆᔨ

3.3.2 ᐸᒡᕕᓵᕆᔭᐅᓂᖅ ᐊᐃᑉᐸᕆᔭᒧᑦ 
ᒪᓕᒐᓕᕆᓂᖅ ᐊᑐᖅᑕᐅᓂᖓᓄᑦ
ᐃᓚᖏᑦ ᐊᕐᓇᐃᑦ ᐊᑐᕈᒪᓗᐊᖅᐸᙱᒻᒪᑕ ᒪᓕᒐᓕᕆᓂᒃᑰᖓᔪᓂᒃ 
ᑕᒪᒃᑯᓂᖓ ᖃᐅᔨᒪᒐᓗᐊᖅᖢᑎᒃ. ᐅᓄᙱᑦᑐᑦ ᐊᕐᓇᐃᑦ 
ᐅᖃᐅᓯᖃᓚᐅᕐᑐᑦ ᐋᓐᓂᕐᓱᐃᕆᔨᖏᑦ ᐅᓗᕆᐊᖅᓵᕐᓯᒪᓂᖏᓐᓂᒃ 
ᑖᒃᑯᓂᖓ – ᐃᓛᓐᓂᑦ ᑐᖁᑎᑦᑎᓂᐊᕐᓂᕋᐃᓪᓗᑎᒃ – ᐅᖃᐅᓯᖃᕐᓂᕈᑎᒃ 
ᐃᑲᔪᖅᑕᐅᔭᕆᐊᖃᕐᓂᖏᓐᓂᒃ, ᐱᓇᓱᒃᐸᑕ ᐃᒪᐃᑦᑐᒥᒃ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ ᐅᕝᕙᓘᓐᓃᑦ ᑲᔪᓯᒍᑎ ᐱᓕᕆᐊᖃᕐᓂᕐᒥᒃ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ (ᑲᔪᓯᑎᑕᐅᒍᓂ). 
ᐋᓐᓂᕐᓱᐃᔨᑦ ᐊᒻᒪ ᐃᒻᒥᓃᕐᓂᐊᕐᓂᕋᖅᖢᑎᒃ ᑖᓐᓇ ᐊᕐᓇᖅ 
ᐅᑎᖅᑎᑦᑎᙱᑉᐸᑦ ᑖᒃᑯᓂᖓ, ᐊᒻᒪᓗ ᐃᓛᓐᓂ ᐃᒻᒥᓃᑐᐃᓐᓇᓕᖅᖢᑎᒃ 
ᑲᙳᑦᑎᓯᒪᓂᕐᒧᑦ ᑭᒃᑯᓕᒫᓂᒃ ᖃᐅᔨᒪᔭᐅᓗᐊᕐᓂᕐᒧᑦ.

“ [ᐃᒪᐃᓚᐅᕋᒪ] ᑲᑉᐱᐊᓱᑐᐃᓐᓇᖅᖢᖓ, 
ᐅᕙᓐᓂ ᑐᖂᑦᑎᓂᐊᕐᓂᕋᓚᐅᕐᒪᑦ ᐊᒻᒪ ᐃᒻᒥᓂ 
ᑐᖁᑎᓪᓗᓂ. ᐃᓅᓯᓐᓃᖁᔪᓐᓃᑐᐃᓐᓇᓚᐅᕐᑕᕋᓕ – 
ᐸᓖᓯᒃᑯᓐᓂᓪᓘᓐᓃᑦ ᑕᒪᓐᓇ ᐅᖃᐅᓯᕆᔪᒪᓚᐅᙱᖢᒍ. 
ᐊᑎᖓᓘᓐᓃᑦ ᑐᓴᕈᒪᓚᐅᙱᑕᕋ.”.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

“ ᑕᐃᒪᐃᒃᑲᓗᐊᕐᑎᓪᓗᒍ, ᐅᓚᕕᓴᖅᖢᓂᖓ 
ᐅᑎᖅᑎᓚᐅᕐᑖᖓ ᐅᓇ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᓱᓕ ᐊᑐᕋᓗᐊᕐᑎᓪᓗᒍ. 
ᖃᐅᔨᔭᐅᙱᖢᓂ ᖃᐃᖃᑦᑕᓚᐅᕐᒪᑦ ᐊᒻᒪ 
ᐃᒥᓕᖅᐸᒃᖢᓂ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐸᒡᕕᓵᕆᖃᑦᑕᕐᓂᕐᓗ ᐊᒻᒪ ᐅᓗᕆᐊᖅᓵᕆᓂᖅ 
ᓄᖃᖅᑎᑦᑎᒍᑎᐅᓕᔭᒻᒪᑕ ᐊᕐᓇᓂ ᐃᑲᔪᖅᑕᐅᔪᒪᓂᕐᒧᑦ, ᐅᓇ 
ᐃᓱᒪᓂᐅᖕᒪᑦ ᐃᑲᔪᕈᑎᑦ ᐊᑐᕈᑎᖃᙱᓐᓇᔭᕆᐊᒃᓴᖏᓐᓂᒃ ᐊᒻᒪ 
ᐊᑐᐃᓐᓇᐅᓇᔭᕆᐊᒃᓴᖏᓐᓂᒃ. ᐅᓇ ᐊᒃᑐᐊᒍᑎᖃᑐᐃᓐᓇᕆᐊᖃᕐᑐᖅ 
ᐅᒃᐱᕈᓱᙱᓗᐊᕐᓂᕐᒥᒃ ᐊᑑᑎᖃᕈᓐᓇᕐᓂᖓᓂᒃ ᒪᓕᒐᓕᕆᓂᒃᑯᑦ 
ᐊᑐᖅᑕᐅᖔᕈᓐᓇᖅᑐᑦ.

3.3.3 ᐅᒃᐱᕈᓱᓗᐊᙱᓐᓂᖅ ᐊᒃᑐᕈᑎᒋᔭᐅᔪᓂᒃ 
ᒪᓕᒐᓕᕆᓂᒃᑯᑦ ᐊᑐᖅᑕᐅᖔᕈᓐᓇᖅᑐᓂᒃ  
ᐊᐱᖅᓱᖅᑕᐅᑎᓪᓗᒋᑦ ᐊᕐᓇᐃᑦ ᐅᖃᖃᑦᑕᓚᐅᕐᑐᑦ ᓇᓗᓂᖏᓐᓂᒃ 
ᐅᑯᐊ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ 
ᐃᑲᔪᕈᑎᖃᕈᓐᓇᕆᐊᒃᓴᖏᓐᓂᒃ ᑖᒃᑯᓂᖓ. ᓇᓗᓇᐃᓚᐅᕐᒪᑕ 
ᑲᑉᐱᐊᓱᖕᓂᕋᖅᖢᑎᒃ ᐱᓇᓱᒋᐊᒃᓴᖅ ᐃᒪᐃᑦᑐᒥᒃ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ ᑕᐃᒪᓐᓇᑦᑕᐃᓐᓇᖅ ᐱᔾᔪᑎᖃᖅᖢᑎᒃ 
ᐅᖃᐅᓯᖃᖃᑦᑕᙱᓐᓂᕐᒥᒃ ᐋᓐᓂᖅᓱᖅᑕᐅᕙᖕᓂᖏᓐᓂᒃ. 
ᐃᓚᖏᑦ ᐃᓱᒪᒐᓗᐊᖅᖢᑎᒃ ᐅᓗᕆᐊᓇᙱᑦᑐᒦᓐᓂᕐᓴᐅᓕᕐᓂᕐᒥᒃ 
ᐊᖏᖅᑕᐅᑎᓪᓗᒋᑦ ᐃᒪᐃᑦᑐᒥ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᒥᒃ, ᐃᓚᖏᑦᑕᐅᖅ ᑕᐃᒪᓐᓇ ᐃᓱᒪᓚᐅᙱᑦᑐᑦ. 

“ ᐊᕐᕌᒍᒐᓴᒻᒪᕆᖕᓂᒃ, ᐅᓄᒻᒪᕆᓕᕐᑐᑦ ᐸᓖᓯᒃᑯᑦ 
ᖃᐃᕙᒃᑐᑦ ᐊᒻᒪ ᐊᓂᑐᐃᓐᓇᖅᐸᒃᖢᑎᒃ, 
ᐊᒻᒪᓗ ᖃᐅᔨᒪᓪᓗᑎᒃ, ᖃᐅᔨᒪᔪᑦ 

ᖃᓄᐃᓕᐅᕐᓂᑦᑎᓐᓂᒃ. ᐅᓄᕐᓱᐃᖅᑕᐅᒻᒪᕆᒃᖢᓂ 
ᐸᓯᔭᒃᓴᙳᖅᑎᑕᐅᓯᒪᖃᑦᑕᕐᓯᒪᔪᖅ, ᐅᓄᕐᓱᐃᖅ-
ᑕᐅᒻᒪᕆᐊᓗᒃᖢᓂ. ᐊᑕᐅᓰᖅᖢᓂ ᐃᖃᓗᖕᓂ 
ᐃᑲᔪᖅᑕᐅᕕᒃᒧᐊᖅᑕᐅᓯᒪᔪᖅ ᐊᕐᕌᒎᖕᓂ ᒪᕐᕉᖕᓂ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

“ ᓲᕐᓗᓕ ᒫᓂ ᒪᓕᒐᖅᑕᖃᙱᑦᑐᖅ. ᐄᓪᓚᕆᒃ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐊᐱᕐᓱᖅᑕᐅᑲᑕᑦᑎᓪᓗᒋᑦ ᐊᕐᓇᐃᑦ ᐅᖃᐅᓯᖃᖃᑦᑕᓚᐅᕐᑐᑦ 
ᐅᒃᐱᕈᓱᙱᓗᐊᕐᓂᖏᑦᓂᒃ ᒪᓕᒐᓕᕆᓂᒃᑯᑦ ᐱᓕᕆᔾᔪᓯᕐᓂᒃ 
ᐊᔾᔨᒌᙱᕈᓘᔭᕐᑐᒃᑯᑦ. ᐃᓚᖏ ᓇᓗᓇᐃᓚᐅᕐᑐᑦ ᐅᒃᐱᕈᓱᖕᓂᕋᖅᖢᑎᒃ 
ᑖᓐᓇ ᐱᓕᕆᔾᔪᓯᖅ ᐋᓐᓂᕐᓱᐃᔨᒥ ᐃᑲᔪᖅᑐᐃᓂᕐᓴᐅᓂᖓᓂᒃ 
ᑖᒃᑯᓇᙵᓪᓕ, ᐊᒻᒪᓗ ᑖᒃᑯᐊ ᐋᓐᓂᕐᓱᐃᔨᐅᕙᒃᑐᑦ ᖃᐅᔨᒪᓪᓗᑎᒃ 
ᖃᓄᖅ ᐱᓕᕆᔾᔪᓯᕐᒥᒃ ᐱᓕᕆᐊᖃᕆᐊᒃᓴᖅ. ᐅᓇ ᐃᓱᒪᒋᔭᐅᓂᖅ 
ᓴᖅᑭᓚᐅᖅᑐᖅ ᐊᐱᖅᓱᖅᑎᓪᓗᒋ ᐊᕐᓇᒥ ᐃᖅᑲᓇᐅᒪᑎᓪᓗᒍ 
ᑖᓐᓇ ᐋᓐᓂᖅᓱᐃᔨ ᑎᑎᕋᖅᓯᒪᔪᓂᒃ ᐃᑲᔪᕈᑎᒃᓴᖏᓐᓂᒃ 
ᐱᖁᔭᐅᓚᐅᕐᓯᒧᓂᖓᓂᒃ, ᑭᓯᐊᓂᓕ ᐃᑲᔪᖅᑕᐅᔾᔪᑎᒃᓴᒥ 
ᐱᓇᓱᖅᖢᓂ ᐊᐱᕆᔭᐅᓚᐅᖅᓯᒪᙱᑦᑐᖅ ᑎᑎᕋᖅᓯᒪᔪᓂ 
ᐱᖁᔭᐅᓗᓂ ᐋᓐᓂᖅᓱᐃᕆᔭᐅᕙᒃᑲᓗᐊᖅᑎᓪᓗᒍ. ᐱᔨᑦᑎᕋᐅᑎᓕᕆᔨ 
ᐃᓱᒫᓘᑎᖃᓚᐅᕐᒥᔪᖅ ᐱᓕᕆᐊᒧᑦ ᐊᒃᑐᐊᓂᖃᕐᓂᕐᒧᑦ 
ᓈᒻᒪᙱᓕᐅᕈᑎᖃᕋᔭᕆᐊᒃᓴᖏᓐᓂᒃ ᐅᓇ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ 
ᐃᖅᑲᓇᐃᔭᖅᑎ (CJOW) ᐃᑲᔪᖅᑐᐃᓯᒪᓗᓂ ᑕᒪᐃᓐᓂ ᐊᒻᒪ 
ᐋᓐᓂᕐᓱᐃᕆᕙᒃᑕᖓᓂᒃ. ᐋᓐᓂᓱᐃᔨᒥᒃ.

ᐊᕐᓇᐃᑦ ᐃᓱᒫᓘᑎᖃᓚᐅᕐᒥᔪᑦ ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᖅ ᐱᒻᒪᕆᐅᒋᔭᐅᙱᓐᓂᖓᓂᒃ, ᐅᑯᓇᙵᑦ 
ᓇᓕᐊᓐᓂ ᐋᓐᓂᕐᓱᐃᔨᒧᑦ ᐊᒻᒪ ᐸᓖᓯᒃᑯᓐᓄᑦ. ᐃᓚᖏᑦ ᐊᕐᓇᐃᑦ 
ᐅᐱᕈᓱᓚᐅᕐᒪᑕ ᐃᖅᑲᖅᑐᐃᕕᓕᕆᓂᖅ ᖃᓱᖓᓗᐊᕐᓂᖓᓂᒃ 
ᐋᓐᓂᕐᓱᐃᕆᔨᓄᑦ. ᓱᕋᐃᔪᖃᕐᐸᑦ ᒪᓕᒐᓕᕆᓂᒃᑯᑦ ᐊᑐᖁᔭᐅᔪᓂᒃ 
ᐅᕙᓂ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ, ᐊᕐᓇᐃᑦ 
ᓴᙱᓇᓱᒃᖢᑎᒃ ᐊᒻᒪ ᐱᓇᓱᐊᖅᑕᖏᓐᓂᒃ ᐱᓇᓱᒻᒪᕆᒃᖢᑎᒃ 
ᐃᖅᑲᖅᑐᐃᔨᒃᑯᓐᓄᑦ ᐅᖃᓪᓚᒋᐊᖅᑐᖅᖢᑎᒃ ᓱᕋᐃᔪᕕᓂᕐᒥᒃ. ᑕᒪᒃᑯᓄᖓ 
ᐊᑲᐅᙱᓕᐅᕈᑎᐅᕙᒃᑐᓄᑦ ᐃᖅᑲᖅᑐᐃᕕᓕᕆᓂᒃᑯᑦ, ᐅᓄᕐᑐᑦ ᐊᕐᓇᐃᑦ 
ᓂᕈᐊᕐᓯᒪᓚᐅᕐᑐᑦ ᐃᖅᑲᖅᑐᐃᕕᒃᑯᑦ ᐅᖃᓪᓚᒍᒪᙱᖢᑎᒃ, ᐊᒻᒪᓗ 
ᑕᒪᓐᓇ ᐊᑐᖅᑕᐅᑲᑕᑐᐃᓐᓇᓕᕆᓪᓗᓂ. 

“ ᐅᒃᐱᕈᓱᙱᓐᓇᒪ ᒪᓕᒐᓕᕆᓂᕐᒥᒃ ᐅᓇ ᐃᓱᒪᒋᓪᓗᒍ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᖅ. ᖃᐅᔨᒪᓚᐅᕋᒪ 
ᖃᓄᐃᓕᔭᐅᓗᐊᔾᔮᙱᑦᑐᖅ ᓴᖅᑭᓚᐅᕋᓗᐊᕈᒪᓘᓐᓃᑦ. 
ᓴᖅᑭᓚᐅᕐᑐᖓ ᖃᐅᔨᑎᓐᓇᓱᒃᖢᒍ 
ᓴᖅᑭᑦᑐᓐᓇᕐᓂᓐᓂᒃ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐅᑯᐊ ᖃᐅᔨᒪᔭᐅᔭᕆᐊᖃᕐᑐᑦ ᐊᕐᓇᓄᑦ ᐃᓱᒪᒋᔭᐅᔪᑦ ᒪᓕᒐᓕᕆᓂᕐᒧᑦ 
ᐱᓕᕆᔾᔪᓯᕐᒥᒃ ᐱᔾᔪᑎᖃᖅᖢᑎᒃ ᐊᑐᓚᐅᕐᓯᒪᔭᕕᓂᖏᓐᓂᒃ ᐅᕝᕙᓘᓐᓃᑦ 
ᑕᐅᑐᒃᓯᒪᔭᖏᓐᓂᒃ. ᐊᐱᕐᓱᑲᑕᒃᑎᓪᓗᒋ ᐅᓄᕐᑐᓂᒃ ᐃᓱᒫᓘᑎᒋᔭᐅᔪᓂᒃ 
ᐱᓕᕆᔾᔪᓯᐅᕙᖕᓂᖓ ᐅᕘᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᒥᒃ (FAIA), ᑖᒃᑯᐊᑦᑕᐅᖅ 
ᖃᐅᔨᒪᔭᐅᑎᑕᐅᓂᐊᕐᒥᔪᑦ ᑭᖑᓪᓕᕐᒥᑦ.

3.3.4 ᐃᓱᒫᓘᑎᑦ ᐊᑐᖅᑕᐅᕙᒃᑐᓂᒃ 
ᒪᓕᒐᓕᕆᓂᕐᒥᒃ ᐊᑐᓕᖅᑎᑦᑎᒍᑎᓄᑦ
ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐃᑲᔪᕋᔭᕋᓗᐊᕐᐸᑦ 
ᐊᕐᓇᒥ ᕿᒪᐃᓂᕐᒥᒃ ᐋᓐᓂᕐᓱᐃᕆᕙᒃᑐᒥ ᐊᑯᓂᐸᓗᒃ, ᐃᓚᖏᑦ ᐊᕐᓇᐃᑦ 
ᐃᓱᒪᒋᔭᖃᕐᒥᔪᑦ ᐱᒻᒪᕆᐅᔭᕆᐊᒃᓴᖓᓂᒃ ᐅᓇ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᑖᒃᑯᐊ ᐊᑐᖁᔭᐅᔪᐃᑦ ᐋᓐᓂᕐᓱᐃᔩᑦ 
ᓱᕋᐃᑐᐃᓐᓇᕆᐊᖃᕐᑎᓪᓗᒋ ᒪᓕᖁᔭᐅᔪᓂᒃ ᑕᕝᕙᓂ ᐊᑐᖁᔭᐅᔪᒥᑦ. 



ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ ᐊᒻᒪ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 2 1 

“ ᐃᓱᒪᓚᐅᕐᑐᖓᓕ ᐊᓯᔾᔨᕈᓐᓇᕐᓗᓂ ᕿᑐᕐᖓᑦᑎᓐᓄᑦ 
ᐊᒻᒪ ᐅᕙᓐᓄᑦ. ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᖅ ᐱᐅᓂᖅᐹᖑᙱᒻᒪᑦ ᐊᑐᖁᔭᐅᔪᓂᒃ 
ᓲᖃᐃᒻᒪ ᒪᓕᔾᔮᙱᒻᒪᑦ ᑖᒃᑯᓂᖓ. ᐱᑕᖃᕆᐊᖃᕐᒪᑦ 
ᐆᒪ ᐊᓯᖓᓂᒃ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᒥᒃ. ᑲᑉᐱᐊᓱᖃᑦᑕᐃᓐᓇᓚᐅᕐᑐᖓ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐃᓚᖏᑦ ᐃᓚᐅᔪᑦ ᐅᓂᒃᑲᐅᓯᖃᓚᐅᕐᑐᑦ ᓲᕐᓗ “ᐹ ᐅᐃᔾᔮᕐᑕᖅᑐᖅ” 
ᐅᑯᓂᖓ ᐅᖃᐅᓯᖃᖅᖢᑎᒃ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᓂᒃ ᐊᒻᒪ ᐊᓯᖏᓐᓂᒃ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᐅᔪᓂᒃ. 
ᐃᓚᖏᑦ ᐊᕐᓇᐃᑦ ᐱᓇᓱᒃᑐᑦ ᐊᒻᒪ ᐊᖏᕐᑕᐅᓪᓗᑎᒃ ᒪᑯᓂᖓ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᓂᒃ ᑕᓪᓕᒪᐃᕐᓯᒪᓚᐅᕐᑐᑦ 
ᐅᖓᑖᓂᓪᓘᓐᓃᑦ. ᐃᓚᖏᑦ ᐃᓱᒫᓘᑎᖃᓕᓚᐅᕐᑐᑦ ᐊᑑᑎᖃᕆᐊᒃᓴᖓᓂ 
ᒪᓕᒐᓕᕆᓂᕐᔪᖅ ᐊᑯᓂᕈᓗᒃ ᐊᑐᖅᑕᐅᓇᔭᖅᑐᓄᑦ.  

“ ᐱᓕᕆᐊᖃᓚᐅᕐᓯᒪᒐᒪ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ. ᐅᕙᓐᓂ 
ᐃᓚᓐᓂᕐᓱᖃᑦᑕᓚᐅᕐᑐᖅ ᐅᑎᖅᑎᑦᑎᓇᓱᒃᖢᓂ. 
ᑕᖅᑮᒃ ᒪᕐᕉᒃ ᐊᓂᒍᕐᑎᓪᓗᒍ, ᐅᑎᓚᐅᕐᓯᒪᔪᒍᑦ ᑖᓐᓇ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ 
ᓱᓕ ᐊᑐᖅᑎᓪᓗᒍ. ᖃᐃᖃᑦᑕᓚᐅᕐᓯᒪᔪᖅ ᐸᓖᓯᓄᑦ 
ᖃᐅᔨᔭᐅᑦᑕᐃᓕᒪᓪᓗᓂ, ᐊᒻᒪ ᐃᓚᓐᓂᕐᓱᖅᐸᒃᖢᓂᖓ 
ᐱᑦᑎᐊᕌᓗᓕᖅᖢᓂ, ᐅᖃᐅᓯᕆᔾᔮᙱᓐᓇᒃᑯ 
ᐸᓖᓯᒃᑯᓐᓄ. ᐱᖓᓱᒋᓕᕐᑕᖓᓂᑦ ᐅᐸᖃᑎᖃᕐᓂᒃᑯᑦ 
[ᐃᓐᓇᑐᖃᕐᒥᒃ], ᐊᖏᕐᕋᐅᔪᓐᓃᓚᐅᕐᓯᒪᔪᖓ ᓲᖃᐃᒻᒪ 
ᑲᑉᐱᐊᓱᒃᑲᒪ, ᐅᕙᓐᓂ ᖃᓄᐃᓕᐅᕐᓂᐊᕆᐊᒃᓱᖓᓂᒃ. 
ᐅᓇ [ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ]
ᐲᖅᑕᐅᑎᓪᓗᒍ ᐸᓯᔭᒃᓴᙳᖅᑎᓚᐅᕐᓯᒪᔭᕋ. 
ᐱᖓᓱᐃᖅᖢᓂ ᑎᒍᔭᐅᓯᒪᔪᖅ 
ᐋᓐᓂᕐᓱᐃᕆᖃᑦᑕᕐᓂᕐᒧᑦ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐱᔨᑦᑎᕋᐅᑎᓕᕆᔨᒃᑯ ᐃᓱᒫᓘᑎᖃᓚᐅᕐᒥᔪᑦ ᑐᓵᔨᑕᖃᙱᑉᐸᑦ, ᐅᓇ 
ᐋᓐᓂᕐᓱᐃᔨ ᑐᑭᓯᙱᑐᐃᓐᓇᕆᐊᖃᕐᒪᑦ ᐅᑯᐊ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐃᓗᐊᓃᑦᑐᓂᒃ. ᑕᐃᒪᐃᓐᓂᖓᓄᑦ, 
ᐅᓇ ᐋᓐᓂᕐᓱᐃᔨ ᓱᕋᐃᑐᐃᓐᓇᕆᐊᖃᕐᑐᖅ ᖃᐅᔨᒪᓂᒃᑯᑦ 
ᖃᐅᔨᒪᙱᓐᓂᕐᒧᓪᓘᓐᓃᑦ ᐊᑐᖁᔭᐅᓯᒪᔪᓂᒃ.

ᐃᓄᐃᑦ ᐱᔨᑦᑎᕋᐅᑎᓕᕆᔩᑦ ᐃᓱᒪᓕᐅᕆᓚᐅᕐᒥᔪᑦ ᐅᓇ 
ᐅᐸᓯᒪᖃᑎᒌᒋᐊᖃᙱᓐᓂᕐᒧᑦ ᐊᑐᖁᔭᐅᔪᖅ ᐊᑐᖃᑦᑕᖏᓐᓂᖓᓂᒃ 
ᓄᓇᓕᖕᓂ, ᑕᐃᒪᐃᓕᓯᒪᓪᓗᓂ ᓯᕗᓂᐊᒍᑦ ᐅᖃᓕᒫᒐᓕᐊᖑᓯᒪᔪᑎᒍᑦ. 

ᐃᓚᖏᑦ ᐱᔨᑦᑎᕋᐅᑎᓕᕆᔨᐅᔪᑦ ᐅᒃᐱᕈᓱᒃᑲᓗᐊᖅᖢᑎᒃ 
ᐅᓄᙱᒃᑐᕈᓗᐃᑦ ᓱᕋᐃᓯᒪᔪᑦ ᐆᒥᖓ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᓂᒃ, ᐊᕐᓇᐃᑦ ᐊᑐᕐᓯᒪᔪᑦ ᐊᓯᐊᓂᒃ 
ᐅᖃᐅᓯᖃᕐᓯᒪᔪᑦ. ᐊᑕᐅᓯᖅ ᐊᕐᓇᖅ ᐅᖃᓚᐅᕐᑐᖅ ᐃᓱᒪᓂᕋᖅᖢᓂ 
ᓴᐳᓐᓂᐊᖅᑎᖃᕆᐊᖃᕐᓂᖓᓂᒃ ᐃᒡᓗᖓᑕ ᓯᓚᑖᓂ 
ᐱᑖᓚᐅᕋᓗᐊᖅᑎᓪᓗᒍ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ. 
ᑭᖑᓂᐊᓂᓪᓕ, ᐋᓐᓂᕐᓱᐃᔨᖓ ᐃᒡᓗᖓᓄᖅ ᐃᓵᖅᖢᓂ ᐃᒻᒥᓂ 
ᕿᒥᓚᐅᕐᓯᒪᔪᖅ.

“ ᕿᖓᕋ ᐊᒻᒪ ᐊᒡᓕᕈᕋ ᓱᕋᒃᓯᒪᓚᐅᕐᓯᒪᔪᖅ 
ᑕᐃᔅᓱᒪᓂ – ᖃᐃᓵᓕᓂᕐᓴᐅᓚᐅᕐᐸᑕ, 
ᑕᒪᓐᓇ ᓄᖅᑲᖅᓵᓕᓂᕐᓴᐅᔪᓐᓇᓚᐅᕐᑐᖅ. 
ᖃᐅᔨᓴᐅᑎᐅᑉ ᐃᖏᕐᕋᓂᖓ ᐱᒻᒪᕆᐊᓘᖕᒪᑕ. ᓱᓕ 
ᐅᓗᕆᐊᓇᖅᑐᒦᖅᑰᔨᔪᖓ ᐸᓖᓯᑕᖃᕋᓗᐊᖅᑎᓪᓗᒍ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᑭᐅᓯᖃᑦᑕᕐᓂᐅᑉ ᐊᑯᓂᐅᓂᖓ ᐊᒻᒪ ᐅᒃᐱᕈᓱᓕᕐᓂ ᒪᓕᒃᓯᒪᔪᖅ 
ᐊᑐᓂ ᐸᓖᓯᓄᑦ. ᐊᑕᐅᓯᕐᒥ ᓄᓇᓕᖕᓂ, ᐊᑕᐅᓯᖅ ᐊᕐᓇᖅ 
ᐸᓖᓯ ᐊᕐᓇᓂ ᐃᑲᔪᕈᓐᓇᓚᐅᕐᑐᖅ ᐱᓇᓱᐊᖅᑕᖓᓄᑦ ᐊᒻᒪᓗ 
ᐅᒃᐱᕆᔭᐅᔪᓐᓇᖅᖢᓂ. ᐊᓯᖏᑦᑎᒍᓪᓕ ᖃᓄᐃᓕᐅᕈᑎᑎᒍᑦ, ᐊᕐᓇᐃᑦ 
ᐅᖃᕐᓯᒪᔪᑦ ᐸᓖᓯᒃᑯᑦ ᖃᐃᓵᓕᙱᓗᐊᖃᑦᑕᕐᓂᖏᓐᓂᒃ ᑕᒪᒃᑯᐊ 
ᒪᓕᖁᔭᐅᔪᑦ ᓱᕋᒃᑕᐅᔭᕌᖓᑕ ᐃᑲᔪᖅᑕᐅᔪᒪᓕᕐᑎᓪᓗᒋᑦ. ᒪᕐᕈᐃᖅᖢᑎᒃ 
ᐅᖄᓚᔭᕆᐊᖃᒻᒪᕆᒃᐸᒃᑐᑦ ᑭᐅᔭᐅᓇᓱᒃᖢᑎᒃ, ᑐᐊᕕᕐᓇᖅᑐᒨᒐᓗᐊᖅ. 
ᑕᐃᒪᓕ ᐸᓖᓯᒃᑯᑦ ᖃᐃᓂᐊᓵᕐᓂᖏᓐᓂᒃ ᑖᒃᑯᐊ ᐊᕐᓇᐃᑦ ᐊᒃᓱᐊᓗᒃ 
ᐋᓐᓂᖅᓱᖅᑕᐅᓯᒪᓕᖅᐸᒃᖢᑎᒃ.

“  ᐸᓯᔭᒃᓴᙳᖅᑎᓚᐅᕐᓯᒪᔭᕋ ᐋᓐᓂᕐᓱᐃᕆᓂᕐᒧᑦ, 
ᐊᒻᒪᓗ ᐅᕙᖓ ᐸᓯᔭᒃᓴᙳᖅᑎᑕᐅᓪᓗᖓ 
ᐋᓐᓂᕐᓱᐃᕆᓂᕐᒧᑦ, ᐊᒻᒪᓗ ᐅᐸᖁᔭᐅᑦᑕᐃᓕᓂᕐᒧᑦ 
ᒪᓕᖁᔭᐅᔪᒥᒃ ᑐᓂᔭᐅᓪᓗᓂ ᐊᓂᑎᑕᐅᑎᓪᓗᒍ. 
ᑖᒃᑯᐊ ᓱᓕ ᑐᑭᖃᓚᐅᙱᑦᑐᑦ. ᖃᐅᔨᒪᔪᑎ, 
ᐸᐃᑉᐹᑐᐃᓐᓇᐅᖕᒪᑦ, ᐊᒻᒪᓗ ᖃᐃᖃᑦᑕᐃᓐᓇᖅᖢᓂ, 
ᐊᒻᒪ ᖃᐃᓯᒪᑐᐃᓐᓇᓕᖅᐸᒃᖢᓂ. ᑲᑉᐱᐊᓱᖃᑦᑕᓚᐅᕋᒪ 
ᐸᓖᓯᒃᑯᓐᓄᑦ ᐅᖄᓚᔭᕆᐊᒃᓴᖅ, ᑲᑉᐱᐊᓱᒃᖢᖓ 
ᖃᓄᐃᓕᐅᕆᐊᒃᓴᕐᓘᓐᓃᑦ. ᐊᐃᑦᑖᕈᓱᓚᐅᕋᒪ. 
ᑲᙳᑦᑎᓯᒪᓚᐅᕋᒪ. ᐸᓖᓯᒃᑯᑦ ᐅᕙᓐᓂ ᐊᐱᕆᓪᓗᑎᒃ 
ᖃᓄᐃᒻᒪ ᐃᓯᖅᑎᒻᒪᖔᑦ. ᓲᕐᓗ ᐅᕙᖓ 
ᑕᐃᒪᐃᑎᖢᒍ. ᑭᐅᔪᓐᓇᓚᐅᙱᑦᑐᖓ. ᕿᑐᕐᖓᒃᑲ 
ᓴᐳᑎᓯᒪᓇᓱᓚᐅᕋᒃᑭᑦ. ᐊᑖᑕᒋᔭᐅᖕᒪᑦ ᕿᑐᕐᖓᓐᓄᑦ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐃᓄᐃᑦ ᐱᔨᑦᑎᕋᐅᑎᓕᕆᔨᐅᔪᑦ ᖃᐅᔨᓯᒪᔪᑦ 
ᐅᒃᐱᕈᓱᒍᓐᓃᖃᑦᑕᕐᓂᖏᓐᓂᒃ ᓄᓇᖃᖅᑐᑦ ᐸᓖᓯᒃᑯᓐᓂᒃ 
ᓱᒃᑲᐃᓗᐊᖃᑦᑕᕐᓂᖏᓐᓂᒃ ᑭᐅᓇᓱᒃᖢᑎᒃ ᐃᑲᔪᖅᑕᐅᔪᒪᔪᓂᒃ. ᐅᖄᓚᔪᑦ 
ᐃᖃᓗᒃᑎᒎᖃᑦᑕᕐᒪᑕ, ᑕᐃᒪᓐᓇᓗ ᐸᓖᓯᓄᑦ ᑭᐅᓇᓵᕈᑎᐅᓕᔭᖢᓂ. 
ᐸᓖᓯᒃᑯᑦ ᐅᖃᓚᐅᕐᑐᑦ ᑭᐅᑲᐅᖅᑐᕋᓱᖃᑦᑕᕐᓂᖏᓐᓂᒃ ᑭᓯᐊᓂᓕ 
ᐸᓖᓯᒃᑯᑦ ᐱᓕᕆᐊᖃᖃᑦᑕᕐᒪᑕ 9:00-ᒥᑦ ᐅᓪᓛᒃᑯᑦ 5:00-ᒧᑦ ᐅᓐᓄᓴᒧᑦ, 
ᐊᒻᒪᓗ ᐅᓐᓄᒃᑯᑦ ᐱᓇᓱᐊᕈᓯᐅᓪᓗ ᓄᙳᐊᓂᒃ ᐅᖄᓚᕝᕕᖃᖅᐸᒃᖢᑎᒃ. 
ᐅᓇ ᓱᒃᑲᐃᒡᓕᕚᓪᓕᕈᑎᐅᖃᑦᑕᕐᒪᑦ ᑭᐅᓇᓱᒃᖢᑎᒃ ᐊᕐᓇᓂᒃ 
ᐃᑲᔪᖅᑕᐅᔪᒪᔪᓂᒃ ᑖᓐᓇ ᐃᒡᓗᒋᔭᐅᔪᖅ ᐸᓖᓯᒃᑯᓐᓄᑦ 
ᖃᓂᒃᓴᕋᓗᐊᖅᑎᓪᓗᒍ. ᐃᒪᐃᑦᑐᒥ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᒥᒃ ᐊᑐᓕᖅᑎᑦᑎᐊᓂᒃᐸᑕ, ᐅᓇ ᐱᓇᓱᒃᓯᒪᔪᖅ ᐸᓖᓯᒃᑯᓐᓂ 
ᑐᓴᐅᒪᑎᑦᑎᔭᕆᐊᓕᒃ ᐊᑐᖁᔭᐅᔪᓂᒃ ᓱᕋᐃᔪᒥᒃ. 

ᐊᕐᓇᐃᑦ ᐃᓚᖏᑦ ᐅᖄᓚᐅᑎᓂᒃ ᐊᑐᐃᓐᓇᖃᖃᑦᑕᙱᒻᒪᑕ 
ᐃᑲᔪᖅᑕᐅᔪᒪᑎᓪᓗᒋᑦ ᑐᐊᕕᕐᓇᖅᑐᒥᑦ ᑕᒪᓐᓇᓗ ᐃᓱᒫᓘᑎᒻᒪᕆᐅᓪᓗᓂ. 
ᐊᑕᐅᓯᖅ ᐊᕐᓇᖅ ᕿᑐᕐᖓᖏᓪᓗ ᐅᓪᓗᒐᓴᒻᒪᕆᖕᓂ ᐃᒡᓗᖓᓂ 
ᐊᓂᑎᑕᐅᑦᑕᐃᓕᒪᓚᐅᕐᓯᒪᔪᖅ ᐃᓚᒋᔭᖓᓄᑦ, ᑖᔅᓱᒪ ᐅᖄᓚᐅᑎᕋᓛᖓ 
ᐱᒐᒥᐅᒃ ᑖᓐᓇ ᐊᕐᓇᕐ ᐸᓖᓯᒃᑯᓐᓄᑦ ᐋᓐᓂᐊᕕᖕᒧᓪᓘᓐᓃᑦ 
ᐅᖄᓚᔪᓐᓇᓚᐅᙱᑦᑐᖅ ᐃᑲᔪᖅᑕᐅᔪᒪᓪᓗᓂ. ᑕᒪᕐᒥᑦᑎᐊᖅ 
ᖁᓄᔪᕐᓂᐊᖅᑕᐅᓚᐅᕐᓯᒪᔪᑦ. ᑕᐃᒪᐃᓕᐅᕌᓂᒃᑎᓪᓗᒍ ᑖᓐᓇ 
ᐊᕐᓇᖅ ᐋᓐᓂᕐᓯᒪᓗᐊᕐᓂᑯᒥᓄᑦ ᐅᖄᓚᔪᓐᓇᓚᐅᕐᓯᒪᙱᑦᑐᖅ 
ᐸᓖᓯᒃᑯᓐᓄᑦ ᐋᓐᓂᐊᕕᖕᒧᓪᓘᓐᓃᑦ ᐃᑲᔪᖅᑕᐅᔪᒪᓗᓂ ᐃᒻᒥᓂ 
ᐅᕝᕙᓘᓐᓃᑦ ᕿᑐᕐᖓᖏᓐᓄᑦ, ᐅᖃᖅᖢᓂ, “ᐋᓐᓂᕐᓯᒪᓗᐊᓚᐅᕋᒪᑦ, 
ᓇᖏᕐᓯᔪᓐᓇᐃᓪᓕᓪᓗᖓ.” ᑖᓐᓇ ᐋᓐᓂᕐᓱᖅᑕᐅᓵᖅᑐᖅ ᓄᑲᕐᒥᓄᑦ 
ᐃᑲᔪᖅᑕᐅᔪᒪᒐᓗᐊᕋᒥ, ᑖᓐᓇᑦᑕᐅᖅ ᑲᑉᐱᐊᓱᓗᐊᓚᐅᕐᓯᒪᖕᒪᑦ 
ᐸᓖᓯᒃᑯᓐᓄᑦ ᐅᖄᓚᔭᕆᐊᒃᓴᖅ. ᐅᖃᓚᐅᕐᓯᒪᔪᖅ ᑕᒪᕐᒥᑦᑎᐊᖅ 
ᑲᑉᐱᐊᓱᓚᐅᕐᓯᒪᓂᖏᓐᓂᒃ ᐊᒃᓱᐊᓗᒃ. ᑕᐃᒪᓕ ᐃᓚᖏᑦ 
ᐅᖄᓚᑲᐅᑎᒋᓚᐅᕐᓯᒪᙱᑦᑐᑦ ᐸᓖᓯᒃᑯᓐᓄᑦ. ᐅᖃᓚᐅᕐᒥᔪᖅ ᑖᓐᓇ 
ᐋᓐᓂᕐᓱᐃᔨᖓ, ᐃᓚᒋᔭᖓ, ᐱᖓᓱᓂᒃ ᑎᒍᔭᐅᓯᒪᓚᐅᕐᓯᒪᔪᖅ ᐊᒻᒪᓗ 
ᓄᓇᓕᖕᓄᑦ ᐅᑎᖅᑎᑕᐅᑐᐃᓐᓇᕐᓗᓂ ᖃᓂᑦᑐᒃᑯᑦ.

“ [ᐃᓚᒋᔭᕗᑦ] ᖁᓄᔪᕐᓂᐊᓚᐅᕐᑐᖅ ᕿᑐᕐᖓᓐᓂ 
ᐊᒻᒪ ᐅᕙᓐᓂ. ᐅᖃᓚᐅᕐᑐᑦ, ‘ᐊᕐᕌᒍᓂ 
ᑕᓪᓕᒪᓂᒃ ᐱᔭᐅᓯᒪᓇᔭᕐᑐᖓ ᑐᖂᑦᑎᒍᒪ.’ ᐅᓇ 
ᑲᑉᐱᐊᓇᖅᑐᐊᓗᒃ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

3.3.5 ᐱᓕᕆᐊᖑᓂᖓᑕ ᐊᑯᓂᐅᑎᒋᓂᖏᑦ ᒪᑯᐊ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᑦ 
ᐊᒻᒪ ᐊᓯᖏᑦ ᒪᓕᒐᓕᕆᓂᒃᑯᑦ ᐱᓕᕆᔾᔪᓯᐅᔪᑦ
ᐅᓄᕐᑐᑦ ᐊᕐᓇᐃᑦ ᐊᐱᖅᓱᖅᑕᐅᓚᐅᕐᑐ ᐃᓱᒫᓘᑎᖃᓚᐅᕐᑐᑦ 
ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐊᑯᓂᓗᐊᖅ 
ᐱᓕᕆᐊᖑᖃᑦᑕᕐᓂᖓᓂᒃ ᐊᖏᖅᑕᐅᓇᓱᖕᓂᖓ, ᐃᓛᓐᓂᒃᑯᑦ ᐅᓪᓗᓂ 
ᑕᓪᓕᒪᓂᒃ ᖁᓕᓄᑦ, ᐅᖓᑖᓄᓪᓘᓐᓃᑦ, ᑖᒃᑯᐊᓗ ᐋᓐᓂᕐᓱᐃᔨᒥᖕᓂ 
ᐃᒡᓗᒥᐅᑕᖃᐃᓐᓇᖅᖢᑎᒃ ᐅᓗᕆᐊᓇᖅᑐᒦᖢᑎᒃ. ᐅᑕᖅᑭᓂᖏᓐᓂᑦᑕᐅᖅ 
ᐃᓱᒪᒋᔭᖏᓐᓂᒃ ᐊᓯᙳᖅᑎᑦᑎᔪᓐᓇᖅᖢᑎᒃ.

“ ᐅᓇ ᑕᐃᒪᐃᓚᐅᕐᓯᒪᔪᖅ ᓯᑎᐱᕆᒥ, ᐊᒻᒪᓗ 
ᐱᐊᓂᒃᑕᐅᙲᓐᓇᖅᖢᓂ ᓄᕕᐱᕆ ᑭᓯᐊᓂ 
ᑎᑭᒻᒪᑦ. ᑕᐃᒪᓕ ᑕᒪᓐᓇ ᑕᖅᑭᓂ ᐱᖓᓱᓂᒃ 
ᐱᓕᕆᐊᖑᓚᐅᕐᑐᖅ. ᑕᒪᓐᓇ ᖁᕕᐊᒋᓚᐅᙱᑕᕋ, 
ᓲᖃᐃᒻᒪ ᐃᓄᐃᑦ ᐱᖃᕆᐊᖃᕐᒪᑕ ᐃᒪᐃᑦᑐᒥᒃ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥ. ᐅᓇ 
ᐱᓕᕆᐊᖑᖃᑦᑕᕆᐊᖃᖅᑐᖅ ᐊᔪᓐᓇᕈᓐᓃᑐᐊᕌᖓ. 
ᐱᑕᖃᕐᒪᑦ ᐃᓄᖕᓂᒃ, ᐊᕐᓇᓂᒃ, ᐊᖑᑎᓂᒃ 
ᐊᐃᑉᐸᖏᓐᓄᑦ ᐃᓄᐊᖅᑕᐅᔪᕕᓂᕐᓂᒃ 
ᓲᖃᐃᒻᒪ... ᐅᑯᐊ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᖅ ᐱᓕᕆᐊᖑᓵᓕᙱᓗᐊᕐᓂᖓᓄᑦ... 
ᐱᓕᕆᐊᖑᔭᕆᐊᖃᕐᓂᖓᑎᒍᑦ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐊᑕᐅᓯᕐᒥᓪᓕ, ᐊᕐᓇᒥ ᐊᐃᒃᖠᖅᑐᖃᖅᖢᓂ ᐃᒪᐃᑦᑐᒥᒃ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥ ᐅᕙᙵᑦ ᓄᓇᓕᖕᓂ 
ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎᒥ (CJOW), ᖃᐅᔨᓕᕐᖢᓂ 
ᑖᔅᓱᒪ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎᐅᑉ (CJOW) 
ᐹᖓᓂ ᑎᑎᕋᕐᓯᒪᔪᒥᒃ “ᑕᕝᕙᓃᙱᑦᑐᖅ ᑭᓯᐊᓂ ᖃᐅᔨᓇᕐᓯᒍᓂ.” 
ᐊᓱᐃᓛᒃ ᐸᓖᓯᒃᑯᓐᓄᙵᐅᓪᓗᓂ ᑖᒃᑯᓇᙵᓪᓕ ᐅᖃᐅᔾᔭᐅᓪᓗᓂ 
ᐅᑕᖅᑭᖁᔭᐅᓕᖅᖢᓂ ᑭᓯᐊᓂ ᐅᓇ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ 
ᐃᖅᑲᓇᐃᔭᖅᑎ (CJOW) ᐅᑎᕐᓯᒪᓕᕐᐸᑦ. ᐅᑯᐊ ᐸᓖᓯᒃᑯᑦ 
ᐊᐱᕆᓚᐅᙱᑦᑐᑦ ᒫᓐᓇᑲᐅᑎᒋ ᐅᓗᕆᐊᓇᖅᑐᒦᑦᑕᕆᐊᒃᓴᖓᓂᒃ 
ᐅᕝᕙᓘᓐᓃᑦ ᐊᓯᖓᓄᑦ ᐅᖃᓪᓚᒍᒪᔭᕆᐊᒃᓴᖓᓂᒃ. 

ᐅᑯᐊ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎ (CJOW) ᐃᓚᐅᔪᑦ 
ᐱᓕᕆᐊᒥ ᐱᓕᕆᖃᑎᒌᓂᒃ ᐅᖃᓚᐅᕐᑐᑦ ᐱᓕᕆᐊᖃᕋᔭᕐᓂᖏᓐᓂᒃ 
ᖃᖓᑐᐃᓐᓇᒃᑯᑦ ᑕᐃᒪᐃᑦᑕᕆᐊᖃᖅᐸᑕ ᑕᒪᓐᓇ ᐱᓕᕆᔾᔪᓯᖅ 
ᓱᒃᑲᓕᕚᓪᓕᖅᑎᓐᓇᓱᒡᓗᒍ. ᐅᖃᐅᓯᐅᓚᐅᕐᑐᖅ ᐱᓕᕆᐊᒃᓴᓂᒃ 
ᑕᑕᐅᔾᔨᓯᒪᓂᕋᖅᖢᑎᒃ ᐊᒻᒪᓗ ᐊᒃᓱᕈᕐᓇᕋᔭᕐᓂᖓᓂᒃ ᐃᖅᑲᖅᑐᐃᒡᕋᓛᓂ 
ᐱᓇᓱᒡᓗᑎᒃ ᐅᓄᓗᐊᕐᓂᖏᓐᓄᑦ ᐱᓕᕆᐊᖑᔭᕆᐊᖃᖅᑐᑦ. 
ᐱᔨᑦᑎᕋᐅᑎᓕᕆᔩᑦ ᐃᓱᒫᓘᑎᖃᕐᒥᔪᑦ ᖃᓄᖅ ᐊᑯᓂᐅᑎᒋᖃᑦᑕᕐᒪᖔᑕ 
ᐅᑯᓂᖓ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᓂᒃ 
ᐊᖏᖅᑕᐅᑎᑦᑎᓇᓱᒃᖢᑎᒃ ᐃᖅᑲᖅᑐᐃᔨᕋᓛᒧᑦ, ᑖᓐᓇᓗ ᐊᓯᐊᓂᒃ 
ᐱᓕᕆᔪᒃᓴᐅᑎᓪᓗᒍ. ᐅᖃᓚᐅᕐᑐᑦ ᐅᑯᐊ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᑦ ᑎᑎᕋᑯᑖᒋᐊᖃᕐᓇᕐᒥᖕᒪᑕ. ᐱᔨᑦᑎᕋᐅᑎᓕᔨᐅᔪᑦ 
ᐃᓱᒫᓘᑎᖃᕐᓂᕋᓚᐅᕐᑐᑦ ᐅᑯᐊ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ 
ᐃᖅᑲᓇᐃᔭᖅᑎ ᑦ(CJOW) ᐅᓗᕆᐊᓇᖅᑐᒥ ᐱᓕᕆᐊᖃᕐᓂᖏᓐᓂᒃ 
ᐊᒻᒪᓗ ᐱᓕᕆᐊᖏᓐᓄᑦ ᑕᖃᓗᐊᔭᖢᑎᒃ, ᐱᓗᐊᕐᑐᒥ ᑖᓐᓇᐊᑐᐊᖑᒍᓂ 
ᓄᓇᓕᖕᓂ ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎ (CJOW) ᓄᓇᓕᖕᓂ 
ᒥᑭᑦᑐᒥ ᐅᖓᓯᒃᑐᒥᑦ. ᐅᑯᐊ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ 
ᐃᖅᑲᓇᐃᔭᖅᑎᑦ (CJOW) ᐋᖅᑭᒃᓯᓇᓱᒃᑐᑦ ᐱᓇᓱᐊᕐᑐᒥᒃ 
ᐅᓗᕆᐊᓇᙱᑦᑐᒦᑎᓐᓇᓱᒡᓗᒍ ᐊᑐᕈᓐᓃᕋᔭᐳᖅ ᑕᒪᐃᓐᓂ ᐱᓇᓱᒃᑐᖅ 
ᐊᒻᒪ ᐋᓐᓂᕐᓱᐃᔨ ᓱᕋᐃᒍᓂ ᐊᑐᖁᔭᐅᔪᓂᒃ.

ᐅᓇ ᐋᓐᓂᕐᓱᐃᔨ ᒪᓕᙱᒃᑯᓂ ᐆᒥᖓ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᒥᒃ ᒪᓕᒋᐊᓕᖕᓂ, ᐸᓯᔭᒃᓴᙳᖅᑎᑕᐅᔪᓐᓇᕐᑐᑦ 
ᒪᓕᒐᓕᕆᓂᒃᑯᑦ, ᑭᓯᐊᓂᓕ ᑕᒪᓐᓇ ᐱᓕᕆᐊᖑᓇᔭᕐᒥᔪᖅ 
ᐃᖅᑲᖅᑐᐃᔨᐅᔪᑦ ᓄᓇᓕᖕᓂ ᐃᖅᑲᖅᑐᐃᔭᖅᑐᑲᑕᓕᖅᐸᑕ. 
ᐃᖅᑲᖅᑐᐃᔨᒃᑯᑦ ᓄᓇᓕᖕᓄᙵᐅᕙᖕᒪᑕ ᑕᖅᑭᒐᓴᐃᑦ 

ᐊᓂᒍᕌᖓᑕ, ᑕᐃᒪᓐᓇᓗ ᐋᓐᓂᕐᓱᐃᔨ ᐱᕕᖃᕐᓂᕐᓴᐅᓕᖅᖢᓂ 
ᐋᓐᓂᕐᓱᐃᕆᒃᑲᓐᓂᕐᓂᕐᒥᒃ, ᐅᕝᕙᓘᓐᓃᑦ ᑖᒃᑯᐊᒃ ᐊᐃᑉᐸᕇᒃ 
ᐅᑎᑐᐃᓐᓇᓕᕐᒥᓗᑎᒃ. ᐅᓇ ᐱᔾᔪᑎᐅᓕᕐᐸᒃᑐᖅ ᑭᖑᕙᕆᐊᕈᑎᐅᓕᖅᖢᓂ 
ᖃᓄᐃᓕᐅᕈᑎᐅᓇᓱᒃᑐᓂᒃ ᐱᓕᕆᐊᖃᕐᓂᕐᒥᒃ ᐋᓐᓂᕐᓱᐃᕆᕙᖕᓂᕐᒥᒃ 
ᒫᓐᓇᑲᐅᑎᒋ. ᐱᔨᑦᑎᕋᐅᑎᓕᕆᔨᐅᔪᑦ ᖃᐅᔨᓚᐅᕐᒥᔪᑦ 
ᐱᓕᕆᐊᒃᓴᕆᔭᐅᔪᑦ ᑭᖑᕙᕆᐊᖅᓯᒪᖃᑦᑕᕐᓂᖏᓐᓂᒃ, ᑕᐃᒪᓐᓇᓗ 
ᐊᒃᓱᕈᕈᑎᐅᓕᖅᐸᒃᖢᑎᒃ ᑕᒪᐃᓐᓄ ᐱᓇᓱᒃᑐᒧᑦ ᐊᒻᒪᓗ ᐋᓐᓂᕐᓱᐃᕆᔨᒧᑦ, 
ᑕᒪᓐᓇᑦᑕᐅᖅ ᖃᐅᔨᔭᐅᓯᒪᒋᓪᓗᓂ ᓯᕗᓂᐊᓂ ᖃᐅᔨᓴᕈᑎᕕᓂᕐᓂᒃ. 

3.3.6 ᐅᖃᖃᑎᖃᕐᓂᖅ ᐊᕐᓇᓂᒃ 
ᒪᓕᒐᓕᕆᓂᕐᒥᒃ ᐱᓕᕆᐊᖃᖅᑎᓪᓗᒋᑦ 
ᐃᓚᒋᔭᐅᔪᕐᓕ ᐅᒃᐱᕈᓱᒍᓐᓃᕐᓂᕐᒥᒃ ᒪᓕᒐᓕᕆᓂᕐᒧᑦ 
ᐱᓕᕆᔾᔪᓯᕐᒥᒃ ᐊᒃᑐᐃᓂᖃᕋᓱᒋᔭᐅᔪᖅ ᐊᕐᓇᐃᑦ ᐃᓱᒫᓘᑎᖓ 
ᑐᓴᐅᒪᑎᑕᐅᙱᓗᐊᕐᓂᕐᒧᑦ ᒪᐅᓇ ᒪᓕᒐᓕᕆᓂᕐᒥᒃ 
ᐱᓕᕆᐊᖃᖅᑎᓪᓗᒋᑦ, ᐱᓗᐊᕐᑐᒥ ᐱᕋᔭᒃᓯᒪᔪᓄᑦ ᒪᓕᒐᓕᕆᓂᖅ 
ᐊᑐᖅᑕᐅᓗᓂ. ᐊᕐᓇᐃᑦ ᐃᓱᒫᓘᑎᖃᓚᐅᕐᑐ ᐅᓇ ᒪᓕᒐᓕᕆᓂᕐᒧᑦ 
ᐱᓕᕆᔾᔪᓯᖅ ᑐᓴᐅᒪᑎᑦᑎᕙᙱᒻᒪᑦ ᑖᓐᓇ ᐋᓐᓂᕐᓱᐃᔨ 
ᑎᒍᔭᐅᓯᒪᔪᓐᓃᕐᓂᖓᓂᒃ ᑖᒃᑯᐊᓗ ᐅᓗᕆᐊᓇᖅᑐᒦᑦᑕᐃᓕᒍᑎᖏᓐᓂᒃ 
ᐋᖅᑭᒃᓯᐊᓂᒍᓐᓃᖅᖢᑎᒃ. ᐊᕐᓇᐃᑦ ᖃᐅᔨᒪᔭᕆᐊᖃᕐᒥᖕᒪᑕ 
ᐱᓕᕆᐊᖑᔪᖅ ᑭᖑᕙᕆᐊᖅᑕᐅᔭᕆᐊᒃᓴᖓᓂᒃ ᐊᒻᒪ ᐅᓇ ᐋᓐᓂᕐᓱᐃᔨ 
ᐅᑎᕐᓂᐊᕆᐊᒃᓴᖓᓂᒃ ᓄᓇᓕᖕᓄ ᐋᒃᑲᓘᓐᓃᑦ. ᐱᓕᕆᔾᔪᓯᕐᓂᒃ 
ᐋᖅᑭᒃᓯᓯᒪᒐᓗᐊᖅᖢᑎᒃ ᐃᑲᔪᕈᑎᒃᓴᓂᒃ, ᓇᓗᓇᕐᓂᖃᕐᒪᑦ 
ᐃᑲᔪᕋᔭᖅᑐᓂᒃ ᐊᑐᐃᓐᓇᖅᑕᖃᕆᐊᒃᓴᖓᓂᒃ. ᐊᕐᓇᐃᑦ ᓇᓗᓇᐃᓚᐅᕐᑐᑦ 
ᑐᓴᐅᒪᖃᑦᑕᐅᑎᙱᓗᐊᕐᓂᖏᓐᓂᒃ ᐸᓖᓯᒃᑯᓪᓗ, ᒪᓕᒐᓕᕆᓂᒃᑯᓪᓗ 
ᐊᒻᒪᓗ ᐊᕐᓇᐃᑦ ᒪᓂᑐᐃᓐᓇᒥᐊᔭᑦᑐᑦ. ᐊᕐᓇᐃᑦ ᐅᖃᐅᓯᖃᑲᑕᓚᐅᕐᒥᔪᑦ 
ᑕᑯᒋᐊᖏᓐᓇᐅᔭᕐᓂᖏᓐᓂ ᑐᓄᒥᓄᑦ ᑐᓴᖅᑎᑕᐅᒑᖓᒥᒃ 
ᓄᓇᖅᑲᑎᖏᓐᓂᒃ ᑖᓐᓇ ᐋᓐᓂᕐᓱᐃᔨ ᑎᒍᔭᐅᓯᒪᔪᓐᓃᕐᓂᖓᓂᒃ. 
ᐃᓛᓐᓂᒃᑯᑦ ᖃᐅᔨᓕᖃᑦᑕᖅᑐᑦ ᐋᓐᓂᕐᓱᐃᔨ ᐅᑎᖅᑐᕕᓂᖅ ᑖᔅᓱᒥᖓ 
ᒪᓕᑲᑕᐃᓐᓇᓕᕌᖓᑦ, ᑕᐃᒪᓐᓇᓗ ᑲᑉᐱᐊᓇᖅᑐᖅᓯᐅᕈᑎᒋᓕᕆᓪᓗᓂᐅᒃ.

“ ᖃᐅᔨᓇᓱᓚᐅᕋᒪ ᖃᓄᐃᑦᑐᕕᓂᐅᖕᒪᖔᑕ ᐊᒻᒪᓗ 
ᖃᓄᐃᒻᒪᑦ ᐸᓯᔭᒃᓴᙳᖅᑎᑕᐅᓚᐅᙱᓐᓂᖓᓂᒃ. 
ᖃᓄᐃᒻᒪ ᑖᒃᑯᐊ [ᐸᓖᓯᒃᑯᑦ] ᐅᕙᓐᓄᑦ 
ᐅᖃᓪᓚᒍᓐᓇᓚᐅᙱᓚᑦ. ᐅᐸᒍᑎᒋᐊᓚᐅᕐᓯᒪᔪᖓ 
ᐃᓱᒪᓕᕆᓂᕐᒧᑦ ᐋᓐᓂᐊᖃᖅᑕᐃᓕᔨᒃᑯᓐᓄᑦ. 
ᐃᓄᓕᕆᔨᒃᑯᓐᓄᑦ. ᐅᓄᖅᑐᐃᓗᐊᕐᓇᖓ ᐸᓖᓯᒃᑯᓐᓄᑦ. 
ᑭᓯᐊᓂᓕ, ᖃᓄᐃᓕᐅᖅᑐᖃᙱᑦᑐᖅ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

“ ᑕᐃᒪᙵᑦ ᐅᖃᕌᖓᑦ ᐃᖅᑲᓇᐃᔮᖅᑖᕐᓂᕐᒥᓂᒃ, 
‘ᐆ, ᐃᖅᑲᓇᐃᔮᖅᑖᕋᕖᑦ. ᐅᑎᕆᐊᖃᕈᓐᓃᕐᑐᖅ 
ᑎᒍᔭᐅᓯᒪᕝᕕᒃᒧᑦ’... ᐆ, ᐊᖏᕐᕋᖃᓕᕐᑐᖅ’, 
‘ᐃᓅᓯᓕᕆᔭᐅᔪᖅ ᒫᓐᓇ. ᓱᖅᑯᑎᒋᙱᓪᓗᒍ.’ 
ᐅᒃᐱᕆᙱᑕᕋ ᒪᓕᒐᓕᕆᓂᕐᒧᑦ ᐱᓕᕆᔾᔪᓯᐅᔪᖅ. 
ᒪᓕᒐᓕᕆᔨᒥ ᐅᖃᖃᑎᖃᕋᓱᒃᒃᖢᓂ... ᖃᐅᔨᓇᓱᒃᖢᓂ, 
ᐅᖄᓚᔪᓐᓇᙱᑦᑐᑦ ᐅᖄᓚᖁᒐᓗᐊᖅᖢᒋᑦ. ᑕᒪᓐᓇ 
ᓱᕙᓕᑭᐊᖅ ᐊᑐᕋᓱᒃᖢᒍ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

3.3.7 ᐃᓐᓇᑐᖃᕐᓂ ᐱᑦᑎᐊᖃᑦᑕᙱᓐᓂᖅ
ᐱᔨᑦᑎᕋᐅᑎᓕᕆᔨᐅᔪᑦ ᐃᓱᒫᓘᑎᖏᓐᓂᒃ ᐅᖃᐅᓯᖃᓚᐅᕐᑐᑦ 
ᐃᓐᓇᑐᖃᕐᓂ ᐱᑦᑎᐊᖃᑦᑕᙱᓐᓂᖅ ᐱᒋᐊᓪᓚᒃᓯᒪᓕᕐᓂᖓᓂᒃ. 
ᓇᓗᓇᐃᕐᓯᒪᔪᑦ ᒪᑯᐊ ᕿᑐᕐᖓᕆᔭᐅᔪᑦ ᐃᓐᓇᐅᓕᕐᑐᑦ, 
ᐃᒡᓗᖃᙱᓗᐊᕐᓂᕐᒧᑦ, ᑮᓇᐅᔭᑎᒍᑦ ᐱᑦᑎᐊᖃᑦᑕᙱᓗᐊᕐᓂᖏᓐᓂᒃ 
ᐊᖓᔪᖅᑳᖏᓐᓂᒃ. ᐊᖓᔪᖅᑳᖏᑦᑕ ᐃᒡᓗᖓᓂ ᐊᐅᓚᑦᑎᓕᖅᖢᑎᒃ 
ᓇᖕᒥᓂᖅ ᐃᒥᐊᓗᖕᒥ ᐊᒻᒪ ᐊᖓᔮᕐᓇᖅᑐᓂᒃ ᓱᐴᖅᑐᒐᕐᓂ 
ᐊᑐᓗᐊᕐᓂᕐᒧᑦ ᓈᒻᒪᙱᓕᐅᕈᑎᖃᕆᓪᓗᑎᒡᓗ. ᐱᔨᑦᑎᕋᐅᑎᓕᕆᔨᒃᑯᑦ 

ᐊᖏᓚᐅᕐᒥᔪᑦ ᐃᓐᓇᑐᖃᐃ ᒪᓂᑐᐃᓐᓇᔭᓐᓂᖏᓐᓂᒃ 
ᐃᓚᖏᓐᓂᒃ ᓄᓇᓕᖕᓂᒃ, ᓴᐳᔾᔭᐅᔾᔪᑎᖃᙱᖢᑎᒃ ᐅᕝᕙᓘᓐᓃᑦ 
ᐃᑲᔪᖅᑕᐃᒍᑎᖃᙱᖢᑎᒃ ᒪᑯᓄᖓ ᐸᒡᕕᓵᕆᔭᐅᓂᕐᒧᑦ. ᐅᓄᕐᑐᑦ 
ᐃᓐᓇᑐᖃᐃᑦ ᐃᓄᐃᑦ ᐃᓕᖁᓯᖓᒍᑦ ᓱᓕ ᐃᓅᓯᖃᕐᒪᑕ, ᐊᒻᒪᓗ 
ᖃᓪᓗᓈᑐᑦ ᐃᓚᖏ ᐅᖃᓪᓚᒍᓐᓇᙱᖢᑎᒃ, ᐅᕝᕙᓘᓐᓃᑦ 
ᕿᑐᕐᖓᖏᓐᓂᒃ ᐃᓐᓇᐅᓕᕐᑐᓂᒃ ᐅᖃᐅᓯᖃᓕᒪᙱᖢᑎᒃ. 
ᒪᓂᑐᐃᓐᓇᓗᐊᓕᔭᒻᒥᔪᑦ ᑖᓐᓇ ᐃᓐᓇᑐᖃᖅ ᐊᕐᓇᐅᒍᓂ 
ᐊᒻᒪᓗ ᐋᓐᓂᕐᓱᐃᔨ ᐃᕐᓂᕆᓗᓂᐅᒃ ᐃᓐᓇᐅᓗᓂ. 
ᐃᓐᓇᑐᖃᐃ ᐃᓱᒪᒋᔭᐅᑦᑎᐊᓚᐅᕐᓯᒪᔪᑦ ᐃᓕᖅᑯᓯᑎᒍᑦ ᐊᒻᒪᓗ 
ᓄᑲᖅᖠᐅᓂᕐᓴᓂᒃ ᓄᓇᖅᑲᑎᖏᓐᓂ ᐅᖃᐅᔾᔨᕙᓚᐅᖅᖢᑎᒃ, 
ᒫᓐᓇᓕ ᐱᔨᑦᑎᕋᐅᑎᓕᕆᔨᐅᔪᑦ ᐃᓱᒪᖕᒪᑕ ᐃᓐᓇᑐᖃᐃᑦ ᐃᓛᓐᓂ 
ᒪᓂᑐᐃᓐᓇᓕᔭᖃᑦᑕᕐᓕᕐᒪᑕ ᐃᓱᒪᒋᔭᐅᑦᑎᐊᕈᓐᓃᖅᖢᑎᒃ ᐊᒻᒪᓗ 
ᓴᖅᑭᔮᕈᓐᓃᖅᖢᑎᒃ, ᑭᓯᐊᓂ ᑭᓱᖃᖅᐸᑕ ᓄᑲᖅᖠᕐᓄᑦ ᒪᑯᓂᖓ 
ᐃᓄᖕᓄᑦ ᐱᔭᐅᔪᒪᔪᓂ ᐱᖁᑎᓂ ᒪᑯᑎᑐᓇᖅ ᑭᓇᐅᔭᖃᕐᓗᓂ, 
ᐃᒡᓗᖃᕐᓗᓂ, ᓂᕿᖃᕐᓗᓂ ᐊᒻᒪ ᐊᓯᖏᓐᓂᒡᓗ. 

ᐊᕐᓇᐃᑦᑕᐅᖅ ᖃᐅᔨᓚᐅᕐᒥᔪᑦ ᐊᐱᖅᓱᑲᑕᒃᑎᓪᓗᒋᑦ ᒪᑯᐊ 
ᐊᕐᓇᐃᑦ ᐃᓐᓇᑐᖃᐃᑦ ᐱᑖᖃᑦᑕᕆᐊᖃᕐᓂᖏᓐᓂᒃ ᒪᑯᓂᖓ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᓂᒃ. ᑭᓯᐊᓂᓕ, 
ᐱᔨᑦᑎᕋᐅᑎᓕᕆᔨᐅᔪᑦ ᐃᓄᒃᑎᑐᑦ ᐅᖃᓪᓚᒍᓐᓇᕆᐊᖃᕐᑐᑦ 
ᐅᕝᕙᓘᓐᓃᑦ ᑐᓵᔨᖃᕐᓗᑎᒃ, ᓲᖃᐃᒻᒪ ᓄᓇᓖᑦ ᐅᓄᕐᓂᕐᓴᐃᑦ 
ᐃᓐᓇᑐᖃᖏᑦ ᖃᓪᓗᓇᐅᔭᕈᓐᓇᙱᒻᒪᑕ. ᑕᐃᒪᐃᓐᓂᖓᓄᑦ, ᐃᓐᓇᑐᖃᖅ 
ᐃᑲᔪᖅᑎᖃᙱᑉᐸᑦ ᑐᓵᔨᐅᔪᓐᓇᖅᑐᒥᒃ, ᑕᐃᒪᓕ ᐃᑲᔪᖅᑕᐅᔾᔪᑎᓂᒃ 
ᐊᑐᕋᔭᕐᑐᖅ ᐱᓇᓱᒋᐊᒃᓴᖅ.  

3.3.8 ᐱᑕᖃᕆᐊᖃᕐᓂᖅ ᐋᖅᑭᒍᑎᐅᓇᔭᕐᑐᓂᒃ 
ᓇᓕᒧᒃᑐᓂᒃ ᓄᓇᕗᒥᑦ ᐊᕐᓇᓄᑦ 
ᐱᔭᐅᔭᕆᐊᓕᖕᓄᑦ
ᓇᓗᓇᙱᑦᑐᖅ ᐊᐱᖅᓱᖅᑕᐅᑲᑕᒃᑎᓪᓗᒋᑦ ᐅᑯᐊ ᐊᕐᓇᐃᑦ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᐱᓕᕆᐊᖃᖅᑎᓪᓗᒋᑦ ᐊᓯᖔᖓᒍᑦ 
ᐋᖅᑭᒍᑎᒃᓴᖃᖁᔨᕐᓯᒪᔪᑦ ᐆᒪ ᒪᓂᒪᔭᐅᓯᒪᔫᑉ ᒪᓕᒐᖅᑎᒍᑦ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᑎᐅᑉ. ᐃᓚᖏᑦ 
ᐊᖑᑏ ᑐᑭᓯᑎᑕᐅᔪᓐᓇᓕᕈᓐᓇᖅᑐᑦ, ᐊᓯᙳᕆᐊᖃᕐᓂᖏᓐᓂᒃ 
ᖃᓄᐃᓕᐅᕈᓯᕆᕙᒃᑕᖏᓐᓂᒃ. ᐊᓯᖏᑦ ᑎᒍᔭᐅᓕᕐᐸᒃᑐᑦ  
ᓱᕋᐃᔭᕌᖓᒥᒃ ᒪᓕᖁᔭᐅᔪᓂᒃ ᐊᑐᖁᔭᐅᔪᒥᑦᑐᑦ. ᐊᑕᐅᓯᖅ  
ᐊᕐᓇᖅ ᐅᖃᓚᐅᕐᑐᖅ ᐅᓇ ᑎᒍᔭᐅᓯᒪᕝᕕᒃ ᒪᒥᓴᕐᕕᐅᙱᓐᓂᖓᓂᒃ 
ᐅᖃᖅᖢᓂ, “ᐃᓚᖏᑦ ᐊᖑᑏ ᓂᙵᐅᒪᓂᕐᓴᐅᓕᖃᑦᑕᕐᒪᑕ, 
ᓲᖑᓂᕐᓴᐅᓕᖅᖢᑎᒃ ᐊᒻᒪᓗ ᐊᑭᒋᐊᔭᖢᑎᒃ ᐊᓂᑎᑕᐅᔭᕌᖓᒥᒃ.”

ᐃᓚᖏᑦ ᐊᕐᓇᐃᑦ ᓂᐱᖃᙱᑐᐃᓐᓇᓚᐅᕐᑐᑦ ᐊᒻᒪᓗ 
ᐃᑲᔪᖅᑕᐅᓇᓱᙱᓪᖢᑎᒃ ᐅᕝᕙᓘᓐᓃᑦ ᐱᓇᓱᒃᓯᒪᙱᖢᑎᒃ 
ᐃᒪᐃᑦᑐᒥᒃ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ ᓲᖃᐃᒻᒪ 
ᑲᑉᐱᐊᓱᖕᒪᑕ, ᑲᙳᓱᓕᕐᓯᒪᓪᓗᑎᒃ, ᑕᐃᒪᐃᑎᑦᑎᓇᓱᒋᓪᓗᑎᒃ, 
ᐃᒻᒥᖕᓂ ᑭᓲᒋᔪᓐᓃᕐᓯᒪᓂᕐᒧᑦ ᐊᒻᒪ ᐅᓇ ᐃᓱᒪᒋᔭᐅᕙᒃᑐᖅ 
ᐊᒃᑐᐊᔪᓂᒃ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ. ᐃᓱᒫᓘᑎᖃᓚᐅᕐᒪᑕ 
ᖃᓄᐃᑕᐅᓇᔭᕆᐊᒃᓴᖓᓂᒃ ᐊᐃᑉᐸᖓ ᑖᓐᓇᓗ ᐊᑐᕈᓐᓇᖅᑕᓕᒫᒥᓂᒃ 
ᐊᑐᐊᓂᒃᓯᒪᓕᖅᖢᓂ ᐃᓚᖏᓐᓄᑦ ᐊᒻᒪ ᐊᓯᖏᓐᓄᑦ ᓄᓇᖃᑎᖏᓐᓄᑦ 
ᐊᒻᒪᓗ ᐊᖑᑎᓄᑦ ᐊᖏᕐᕋᖃᙱᑦᑐᒃᑯᕕᖃᙱᖢᓂ ᓄᓇᓕᖕᓂᑦ. 
ᑕᒪᐃᓐᓂᐸᓗᒃ ᐱᓕᕆᐊᖑᔪᓂᒃ, ᐊᕐᓇᐃᑦ ᐅᖃᐅᓯᖃᖃᑦᑕᓚᐅᕐᑐᑦ 
ᓴᐳᑎᓯᒪᓇᓱᖕᓂᖏᓐᓂᒃ ᐋᓐᓂᕐᓱᐃᔨᖏᓐᓂᒃ ᖃᐅᔨᒪᔭᐅᑎᑦᑕᐃᓕᒪᓪᓗᒍ 
ᖃᓄᐃᓕᐅᖃᑦᑕᕐᓂᖓ ᓄᓇᖃᑎᖏᓐᓄᑦ ᐊᒻᒪ ᒪᓕᒐᓕᕆᔨᓄᑦ. 
ᐅᖃᐅᓯᖃᖃᑦᑕᐃᓐᓇᓚᐅᕐᑐᑦ ᐊᐃᑉᐸᖏᓐᓂᒃ ᓇᒡᓕᒍᓱᖕᓂᖏᓐᓂᒃ, 
ᐃᓱᒪᒋᔭᐅᑦᑎᐊᖁᔨᓪᓗᑎᒡᓗ ᐊᖑᓇᐅᑎᖓᓄᑦ ᐊᒻᒪ ᐊᑖᑕᐅᓂᖓᓄᑦ.  

“ ᑕᒪᑐᒥᖓ ᖃᐅᔨᒪᔭᐅᑎᑦᑎᑦᑕᐃᓕᒪᓚᐅᕐᑐᖓ 
ᐃᓱᒪᒋᔭᐅᑦᑎᐊᕈᓐᓇᕐᓂᐊᕐᒪᑦ. ᑕᐃᒪᓐᓇᑎᒋ 
ᓇᒡᓕᒋᑎᒋᓚᐅᕐᑕᕋ. ᐃᓱᒪᒋᔭᐅᑦᑎᐊᖁᓗᐊᒧᑦ 
ᐊᖑᑎᐅᓂᖓᓄᑦ ᐊᒻᒪᓗ ᐊᑖᑕᐅᓂᖓᓄᑦ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐊᓯᖏᓪᓕ ᖃᓄᐃᓕᐅᕐᓂᐅᔪᒥᒃ ᓄᖅᑲᖁᔨᑐᐃᓐᓇᓚᐅᕐᑐᑦ. 

“ ᐃᓅᓯᓐᓃᖁᔪᓐᓃᓚᐅᕐᑕᕋ, ᑕᒪᐃᓐᓂᓕᒫᖅ. 
ᑕᒪᓐᓇᓘᓐᓃᑦ ᐅᖃᐅᓯᕆᔪᒪᓚᐅᙱᑕᕋ ᐸᓖᓯᒃᑯᓐᓄᑦ. 
ᐊᑎᖓᓘᓐᓃᑦ ᑐᓴᕈᒪᓚᐅᙱᑕᕋ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐸᓖᓯᒃᑯᑦ ᐅᖃᐅᓯᖃᓚᐅᕐᑐᑦ ᓄᓇᓕᖕᓂ ᐃᓚᐅᓂᕐᓴᐅᔭᕆ-
ᐊᖃᕐᓂᖏᓐᓂᒃ ᖃᓄᐃᓕᐅᑲᑕᒃᑎᓪᓗᒋᑦ ᐊᒻᒪᓗ ᐃᑲᔪᕆᐊᓕᖕᓂ 
ᐃᓚᐅᓂᕐᓴᐅᓕᕐᓗᑎᒃ ᓲᖃᐃᒻᒪ ᑭᒃᑯᓕᒫᑦ ᖃᐅᔨᒪᖕᒪᑕ ᓇᓕᐊᒃ 
ᐃᓚᒌᖑᔪᑦ ᑲᒪᒋᔭᐅᓂᕐᓴᐅᔭᕆᐊᖃᕐᓂᖏᓐᓂᒃ ᒥᑭᑦᑐᒥ ᓄᓇᓕᖕᓂᑦ.

“ ᐊᑏ ᐃᓚᒌᓄᑦ ᐅᐸᒃᐸᒡᓗᑕ ᐊᒻᒪ ᐊᐱᕆᓗᒋᑦ 
‘ᖃᓄᕐᓕ ᐃᓕᔅᓯᓪᓂ ᐃᑲᔪᕈᓐᓇᖅᐱᑕ ᐅᕝᕙᓘᓐᓃᑦ 
ᐅᕝᕙᐅᑯᐊ ᐃᓕᔅᓯᓐᓄᑦ ᐃᑲᔫᑎᒋᔪᓐᓇᖅᑕᕗᑦ’ 
ᐊᒻᒪᓗ ᐃᑲᔪᖅᑎᖃᑦᑕᕐᓗᒋᑦ ᐅᑕᖅᑭᑐᐃᓐᓇᙱᓪᓗᑕ 
ᖃᐃᑦᑎᐊᕆᓗᒋᑦ. ᑕᐃᒪᓕ ᑕᐃᒪᓐᓇᐃᓕᐅᕆᐊᖃᕐᑐᑦ 
ᐃᓚᖏᓐᓂᒃ ᒥᑭᑦᑐᓂᒃ ᓄᓇᓕᖕᓂ ᓲᖃᐃᒻᒪ 
ᖃᓄᐃᓕᐅᕈᑎᐅᔪᑦ ᐊᑐᙱᒻᒪᑕ.”
—ᐱᔨᑦᑎᕋᐅᑎᓕᕆᔨ

ᖃᓄᐃᓕᐅᑲᑕᒃᑎᓪᓗᒋᑦ, ᐊᕐᓇᐃᑦ ᐊᒃᓱᕈᓕᖃᑦᑕᕐᒪᑕ ᐃᒻᒥᖕᓂᒃ 
ᓴᐳᑎᓯᒪᓗᑎᒃ ᐊᒻᒪᓗ ᐊᐃᑉᐸᕆᔭᒥᓂᒃ ᐊᑖᑕᒋᔭᐅᔪᒥ ᕿᑐᕐᖓᖏᓐᓄᑦ 
ᐃᓱᒪᒋᓪᓗᓂᐅᒃᑕᐅᖅ ᑕᒪᑐᒥᖓ ᐃᓅᓯᕐᒥ ᖁᐊᕐᓵᕐᓇᕈᓘᔭᕐᑐᒥ 
ᐊᑐᑲᑕᒃᑲᓗᐊᕐᑎᓪᓗᒍ. ᐊᕐᓇᐃᑦ ᐋᓐᓂᕐᓱᐃᕆᔭᐅᕙᖕᓂᕐᒥᑦ 
ᐊᑐᖃᑦᑕᐃᓐᓇᐅᔭᕐᑐᑦ ᑕᐃᒪᓐᓇᑐᐃᓐᓇᖅ ᐃᓱᒪᔪᐃᓐᓇᐅᕙᙱᑦᑐᑦ 
ᐃᓚᖏᓐᓄᑦ ᐊᒻᒪ ᓄᓇᖃᑎᖏᓐᓄᓪᓗ ᐃᓱᒪᒋᔭᐅᑦᑎᐊᖅᑎᑦᑎᒐᓱᖕᓂᕐᒥᒃ. 
ᑲᑉᐱᐊᓱᒃᑲᓗᐊᕐᑎᓪᓗᒋᑦ ᐊᐃᑉᐸᖏᓐᓂᒃ, ᐅᓄᕐᑐᑦ ᐅᖃᖃᑦᑕᓚᐅᕐᑐᑦ 
ᓱᓕ ᓇᒡᓕᒍᓱᖕᓂᖏᓐᓂᒃ ᑖᒃᑯᓂᖓ. 

ᐃᓄᐃᑦ ᐱᔨᑦᑎᕋᐅᑎᓕᕆᔨᐅᔪᑦ ᐃᓱᒫᓘᑎᖏᓐᓂᒃ 
ᐅᖃᐅᓯᖃᓚᐅᕐᒥᔪᑦ ᒪᑯᐊ ᓈᒻᒪᙱᓕᐅᕈᑎᒋᔭᐅᔪᑦ 
ᐃᖅᑲᖅᑐᐃᕕᖕᓄᐊᖅᑕᐅᓯᑲᐅᑎᒋᔭᓐᓂᖏᓐᓂᒃ ᒪᑯᓄᖓ 
ᑐᓐᓂᖅᑯᑎᐅᙱᖔᖅᖢᑎᒃ ᐱᔨᑦᑎᕋᐅᑎᓕᕆᔨᓄᑦ ᑖᒃᑯᐊ 
ᐃᑲᔫᑎᒃᓴᓂᒃ ᐃᑲᔪᖅᑐᐃᔪᓐᓇᖅᑐᓂᒡᓗ ᖃᐅᔨᒪᑎᑦᑎᔪᓐᓇᖅᑎᓪᓗᒋᑦ. 
ᐃᓄᐃᑦ ᐱᔨᑦᑎᕋᐅᑎᓕᕆᔨᐅᔪᑦ ᓈᒻᒪᒃᓴᓗᐊᓚᐅᙱᑦᑐᑦ ᐅᓇ 
ᓂᕆᐅᒋᔭᐅᓯᒪᓂᖓᓂᑦ ᓄᓇᖃᖅᑐᑦ ᐊᖏᑐᐃᓐᓇᕐᓗᑎᒃ ᐊᒻᒪ 
ᐊᑐᓕᕐᓗᑎᒃ ᓄᓇᖃᑎᒌᕐᔪᐊᓄᑦ ᒪᓕᒐᓕᕆᓂᕐᒧᑦ ᐋᖅᑭᒃᑕᐅᓯᒪᔪᓂᒃ. 
ᐃᒪᓐᓇᓕ ᓂᕈᐊᕐᓂᕐᓴᐅᓪᓗᑎᒃ ᐱᐅᓂᕐᓴᒥ ᓇᓂᓯᔪᓐᓇᕐᓗᑎᒃ 
ᐊᑐᕈᓐᓇᖅᑎᑦᑎᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖓᓂᒃ (IQ), ᑕᒪᓐᓇᓕ 
ᓇᓗᓇᐃᔭᐃᓯᒪᖕᒪᑦ ᐅᒃᐱᕆᓂᒃᑯᑦ ᐊᒻᒪ ᓈᒻᒪᒃᓯᒪᓂᕐᓴᐅᔪᓐᓇᖅᑐᓂᒃ 
ᖃᓄᐃᓕᐅᕈᑎᐅᔪᓐᓇᕐᑐᓂᒃ. ᑐᑭᓯᓯᒪᖕᒪᑕ ᓱᕋᐃᒍᑎᐅᔪᑦ ᐊᑐᖁᔭᐅᔪᓂᒃ 
ᐱᓕᕆᐊᖑᔭᕆᐊᖃᕐᒪᑕ ᐃᒻᒪᓐᓇ ᐱᕋᔭᒃᓯᒪᓂᕐᒧᑦ ᐸᓯᔭᒃᓴᑎᑐᑦ, 
ᐊᒻᒪᓗ ᒪᓕᒐᓕᕆᓂᕐᒧᑦ ᐱᓕᕆᐊᖑᔪᓂᒃ ᖃᓄᐃᒃᓴᙱᖢᑎᒃ. 
ᑭᓯᐊᓂᓕ ᑖᓐᓇ ᐋᓐᓂᕐᓱᐃᔨ ᐆᒥᖓ ᐱᓕᕆᐊᖃᓕᓚᐅᙱᓐᓂᖓᓂᒃ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ, ᐊᒻᒪᓗ ᑖᓐᓇ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐊᑐᕐᓂᖓᓂᒃ, 
ᑖᒃᑯᓂᖓ ᐋᓐᓂᕐᓱᐃᔨᓂᒃ ᐃᓅᓯᓕᕆᔭᐅᖃᑦᑕᖁᔭᐅᔪᑦ 
ᑖᓐᓇᓗ ᐃᓚᖃᖅᖢᓂ ᐃᓄᐃᑦ ᐃᓕᖁᓯᕆᕙᒃᑕᖓᓂᒃ. 
ᒪᑯᐊ ᐊᑯᓂᐊᓗᒃ ᐃᖅᑲᖅᑐᐃᕕᒃᑯᑦ ᐱᓕᕆᔾᔪᓯᐅᔪᑦ 
ᓈᒻᒪᙱᓗᐊᖃᑦᑕᕐᒪᑕ ᑕᒪᐃᓐᓄᑦ ᐱᓇᓱᒃᑐᒧᑦ ᐅᕝᕙᓘᓐᓃᑦ 
ᐋᓐᓂᕐᓱᐃᔨᒧᑦ. ᐃᓄᐃᑦ ᐱᔨᑦᑎᕋᐅᑎᓕᕆᔨᐅᔪᑦ ᐅᒃᐱᕈᓱᖕᒪᑕ ᐅᓇ 
ᓈᒻᒪᙱᓕᐅᕈᑎᐅᓗᐊᕐᑐᐊᓗᒃ ᑲᒪᒋᔭᐅᔭᕆᐊᖃᕐᓂᖓᓂᒃ ᒫᓐᓇᑲᐅᑎᒋ 
ᐅᑯᑎᒎᓇᕐᓕ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᒻᒪᕆᐅᒋᔭᐅᔪᓂᒃ, 
ᐋᔩᖃᑎᒌᖕᓂᖅ – ᐃᓱᒪᓕᐅᕆᓂᖅ ᐅᖃᐅᓯᖃᑲᑕᖕᓂᒃᑯᑦ 
ᐊᒻᒪ ᐊᖏᖃᑎᒌᖕᓂᒃᑯᑦ. ᐅᓇ ᖃᓄᐃᓕᐅᕐᐸᓪᓕᐊᓂᐅᔪᖅ 
ᐱᒋᐊᕈᑎᐅᓕᕈᓐᓇᕐᑐᑦ ᐋᖅᑭᒃᓯᒪᑦᑎᐊᒃᑲᓐᓂᕐᓂᕐᒥᒃ ᐊᒻᒪ 
ᖁᕕᐊᓱᖃᑦᑕᕐᓂᕐᒥᒃ ᓄᓇᓖᑦ ᖃᓄᐃᖁᓇᒋᑦ ᐃᒪᓐᓇᐅᙱᑦᑐᖅ 
ᐊᕐᕌᒍᒐᓵᓗᖕᓂ ᐋᖅᑭᒐᓲᔭᕐᓗᒍ. ᐃᖅᑲᖅᑐᐃᕖᑦ ᑭᒃᑯᓕᒫᓅᖓᖕᒪᑕ, 
ᑕᐃᒪᓐᓇᓗ ᐃᓄᖕᓂ ᐸᓯᔭᒃᓴᐅᑎᑦᑎᔪᓐᓃᕈᑎᐅᔭᖢᓂ ᐅᕝᕙᓘᓐᓃᑦ 
ᐅᐸᒍᑎᙱᑦᑎᐊᒻᒪᕆᒃᐸᒃᖢᑎᒃ ᐃᖅᑲᖅᑐᐃᕕᒃᑰᕆᐊᖃᕐᑐᑦ. 

ᖃᐅᔨᒪᔭᐅᔪᒪᖃᑦᑕᙱᒻᒪᑕ ᖃᓄᐃᓕᐅᖃᑦᑕᕐᓂᖏᓐᓂᒃ ᑕᐃᒪᓐᓇᓗ 
ᐊᖑᑎᓄᑦ ᑲᙳᓱᒍᑎᐅᓕᖅᖢᓂ. ᐅᑯᐊ ᐊᔾᔨᒌᙱᔾᔪᑎᐅᔪᑦ ᐅᑯᓄᖓ 
ᒪᓕᒐᓕᕆᓂᒃᑯᑦ ᐱᓕᕆᔾᔪᓯᐅᔪᒧᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖓᒍᑦ 
ᐋᖅᑭᒃᓱᐃᓂᖅ ᓈᒻᒪᙱᓕᐅᕈᑎᓂ ᑕᐅᑐᒃᑕᐅᓯᒪᖕᒪᑦ ᓯᕗᓂᐊᒍᑦ 
ᐅᖃᓕᒫᒐᓕᐊᕆᓯᒪᔪᓂᒃ. 

“ ᑕᐃᒪᐃᓕᐅᖏᓐᓇᕈᕕᑦ [ᐃᓕᖕᓃᑎᒃᑲᓐᓂᓕᕐᓗᒍ], 
ᐃᓅᓯᕐᓂᒃ ᐊᓯᐅᔨᑐᐃᓐᓇᕆᐊᖃᕐᑐᑎᒃ, ᐅᕝᕙᓘᓐᓃᑦ 
ᑕᐃᒪᓐᓇᑦᑕᐃᓐᓈᓗᒃ ᐃᓅᓯᖃᕐᓂᐊᕐᑐᑎᑦ. 
ᑕᒪᓐᓇ ᐃᓱᒪᕐᓲᑎᒋᔭᑦ, ᑭᓯᐊᓂᓕ ᖃᐅᔨᒪᔪᖓ 
ᕿᒪᐃᔪᓐᓇᖅᑐᖓ ᑕᐃᒪᐃᑦᑕᕆᐊᖃᕈᒪ, 
ᑕᐃᒪᐃᓐᓂᐊᕐᑐᖓ, ᑭᓯᐊᓂᓕ ᓇᒡᓕᒋᒐᒃᑯ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

“ ᓯᓚ ᓂᒡᓚᓱᖕᓂᖃᖅᑐᖅ -40, ᑖᒃᑯᐊᓗ ᓱᕈᓰ 
ᕿᐊᔪᑦ ᐊᑖᑕᖓᓂ ᐊᓈᓇᖓᓂᒡᓘᓐᓃᑦ 
ᐃᓱᒪᓗᐊᒧᑦ, ᐊᒻᒪᓗ ᐱᖃᑎᒋᓕᕇᕐᓂᐊᖅᖢᓂᐅᒃ 
ᐃᒡᓗᒧ ᐅᑎᕈᓂ ᐃᑲᕐᕋᐅᑉ ᐃᓗᐊᓂ ᓲᖃᐃᒻᒪ 
ᑕᐃᓐᓇ ᓇᒡᓕᒋᒐᕕᐅᒃ, ᑕᑯᔪᒪᙱᓐᓇᕕᒋᑦ 
ᐋᓐᓂᕐᓯᒪᔪᑦ, ᐃᓱᒪᓕᐅᕆᔪᒪᙱᓐᓇᕕᑦ ᑐᐊᕕᑐᒥᒃ 
ᐊᒃᑐᐃᔪᓐᓇᕋᔭᖅᑐᒥᑦ ᐃᓅᓯᕐᓂᒃ. ᐊᔪᕐᓇᕐᓂᕐᓴᐅᖕᒪᑦ 
ᐊᑐᓕᖅᑎᑦᑎᓂᕐᒥᒃ [ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᓂᒃ], ᐱᑕᖃᙱᓗᐊᕐᑎᓪᓗᒍ ᐊᓯᖏᓐᓂᒃ 
ᐃᑲᔫᑎᒃᓴᓂᒃ ᐋᖅᑭᒃᓯᒪᔪᓂᒃ. ᒪᐅᓇᓘᓐᓃᑦ 
ᓄᓇᓕᒃᑎᒍᑦ, ᐃᓚᒋᓕᕐᓯᒪᔭᑎᒍᑦ, ᐅᕝᕙᓘᓐᓃᑦ 
ᑕᖃᐃᕐᓯᕐᕕᐅᓚᐅᑲᒍᓐᓇᖅᑐᒥ, ᓲᕐᓗ ᐅᐸᒐᒃᓴᒥᒃ 
ᑖᔅᓱᒧᖓ ᐊᐃᑉᐸᕆᔭᐅᔪᒧᑦ.”
—ᐱᔨᑦᑎᕋᐅᑎᓕᕆᔨ

ᐃᓄᐃᑦ ᐱᔨᑦᑎᕋᐅᑎᓕᕆᔨᐅᔪᑦ ᐅᖃᐅᓯᖃᓚᐅᕐᑐᑦ 
ᐱᑕᖃᒃᑲᓐᓂᕆᐊᖃᕐᓂᖓᓂᒃ ᓴᐳᑎᓯᒪᒍᑎᒃᓴᓂᒃ ᐊᒻᒪᓗ 
ᕿᓚᒥᐅᓂᕐᓴᖅ ᓄᖅᑲᖅᑎᑦᑎᓇᓱᒍᑎᓂᒃ, ᑕᐃᒪᓐᓇᓗ ᑐᑭᖃᖅᖢᓂ 
ᐃᑲᔫᑎᑕᖃᒃᑲᓐᓂᕆᐊᖃᕐᓂᕐᒥᒃ, ᐃᑲᔪᖅᑐᐃᓂᕐᒥᒃ, ᐊᒻᒪᓗ 
ᑲᔪᓰᓐᓇᕈᓐᓇᖅᑐᓂᒃ ᖃᓄᐃᓕᐅᕈᑎᒃᓴᓂᒃ ᐱᑕᖃᕆᐊᖃᕐᒪᑦ.

“ ᑭᓇᑭᐊᖅ ᐃᑭᐊᙳᕐᓯᒪᓇᔭᕐᑐᖅ ᐃᓄᖕᒥ 
ᑐᐊᕕᕐᓇᖅᑐᓕᕆᕝᕕᒃᒧᐊᖅᑐᖃᕈᓂ ᓲᕐᓗ 
ᐅᑯᓄᖓ ᐃᓚᒌᓄᑦ ᐱᔨᑦᑎᕋᐅᑎᓕᕆᔨᓄᑦ 
ᐅᕝᕙᓘᓐᓃᑦ ᐸᓖᓯᒃᑯᓐᓄᑦ, ᐊᒻᒪᓗ 
ᑕᕝᕙᑐᐊᖑᖅᑰᔨᓕᕐᓗᑎᒃ ᐊᒻᒪ ᐃᓄᑑᖅᑰᔨᒋᕙᒃᖢᑎᒃ 
– ᑕᐃᒪᓕ ᖃᓄᐃᓕᐅᖅᑐᖃᕆᐊᖃᕐᒪᑦ 
ᖁᐊᕐᓵᕐᓇᖅᑐᖃᓚᐅᕐᑎᓐᓇᒍ.”
—ᐱᔨᑦᑎᕋᐅᑎᓕᕆᔨ

ᐃᓚᖏᑦ ᐱᔨᑦᑎᕋᖅᑎᐅᔪᑦ ᐅᖃᓚᐅᕐᑐᑦ ᐅᓄᕐᑐᑦ ᐃᓄᐃᑦ ᓄᓇᓕᖏᑦ 
ᐃᑲᔪᖃᑦᑕᕐᓯᒪᓕᕐᓂᖏᓐᓂᒃ ᓄᓇᖃᑎᖏᓐᓂᒃ ᒪᓕᒐᓕᕆᓂᐅᑉ 
ᐊᓯᐊᒍᑦ. ᑐᓵᖃᑦᑕᕐᒪᑕ ᐊᒻᒪᓗ ᓇᓗᓇᐃᕐᓯᕙᒃᖢᑎᒃ ᐊᕐᓇᓂ 
ᑐᓴᐅᒪᓕᕆᔾᔪᑎᑎᒍᑦ ᑖᒃᑯᓄᖓ ᐅᕝᕙᓘᓐᓃᑦ ᐃᑲᔪᖅᑐᐃᓂᒃᑯᑦ. ᐃᓄᐃᑦ 
ᓄᓇᖃᕐᑐᑦ ᐃᓅᓯᓕᕆᔨᐅᓯᒪᔪᑦ, ᐃᓂᖃᖅᑎᑦᑎᔨᐅᕙᒃᖢᑎᒃ ᐊᒻᒪᓗ 
ᐸᓖᓯᐅᓪᓗᑎᒃ. ᒪᑯᓂᖓ ᐱᖁᑎᒋᔭᐅᔭᕆᐊᓕᖕᓂᑦ ᐊᒻᒪ ᐱᔨᑦᑎᕋᐅᑎᓂᒃ 
ᐱᓕᕆᐊᖃᖅᑐᑦ ᑭᓯᐊᓂᓕ ᑮᓇᐅᔭᖃᖅᑎᑕᐅᙱᖢᑎᒃ ᒐᕙᒪᒃᑯᓐᓂ. 
ᐅᓇᑦᑕᐅᖅ ᖃᐅᔨᔭᐅᓯᒪᖕᒥᔪᖅ ᓯᕗᓂᐊᒍᑦ ᐅᓂᒃᑳᓂᒃ. 

“ ᑕᒪᓐᓇ ᓴᐱᓕᕐᓇᖅᑐᐊᓗᒃ ᐱᓕᕆᐊᕆᓪᓗᒍ, 
ᐊᒻᒪᓗ ᒐᕙᒪᒃᑯᑦ ᐱᔨᑦᑎᕋᐅᑎᖃᙱᑦᑐᑦ 
ᐱᑕᖃᕋᓱᒋᔭᖏᓐᓂᒃ.”
—ᐱᔨᑦᑎᕋᐅᑎᓕᕆᔨ

ᓇᓗᓇᙱᓚᖅ ᐅᓇ ᒪᓕᒐᑐᐊᖅ ᓈᒻᒪᙱᓕᐅᕈᑎᓂᒃ 
ᐋᖅᑭᒃᓱᐃᒍᑎᑐᐊᖑᙱᒻᒪᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᓇᕗᒥᑦ. ᐃᒪᓐᓇᖔᕐᓕ, ᐊᑐᕈᓐᓇᖅᑐᓂᒃ ᒪᓕᒐᓕᕆᓂᒃᑯᑦ 
ᐊᑐᖅᑕᐅᖔᕈᓐᓇᖅᑐᓂᒃ ᐱᑕᖃᖅᑎᑦᑎᑎᓪᓗᒋᑦ, ᐊᓯᖏᑦᑕᐅᖅ 
ᓄᖅᑲᖅᑎᑦᑎᒍᑎᒃᓴᑦ ᖃᓄᐃᓕᐅᕈᑎᑎᒍᑦ ᐱᑕᖃᕆᐊᖃᕐᒪᑕ 
ᐱᓕᕆᐊᖑᓂᐊᕐᓗᓂ ᐃᓚᒌᓂᒃ ᐋᓐᓂᕐᓱᐃᕆᕙᓗᐊᕐᓂᖅ. 
ᐱᖁᑎᖃᙱᓗᐊᕐᓂᖅ (ᓲᕐᓗ ᐃᒡᓗᒋᔭᐅᓚᐅᑲᒍᓐᓇᕐᑐᓂᒃ), 
ᐃᑲᔪᖅᑐᐃᔨᖃᕆᐊᖃᕐᓂᖅ ᐊᑐᓗᐊᕐᓂᕐᒧᑦ, ᑮᓇᐅᔭᖃᙱᓗᐊᕐᓂᕐᒧᑦ, 
ᐊᒻᒪᓗ ᐅᑯᐊ ᕿᑐᕐᖓᖏᑦ ᐊᑖᑕᖓᓂ ᑕᑯᔪᒪᓂᖓᓄᑦ ᐊᕐᓇᓄᑦ 
ᐃᓱᒪᒍᑎᐅᓕᔭᑉᐳᖅ ᐅᑎᕐᓂᐊᕆᐊᒃᓴᖓᓂᑦ ᐋᓐᓂᕐᓱᐃᔨᖓᓄᑦ. 
ᑕᐃᒪᐃᓐᓂᖓᓄᑦ, ᐊᖑᑏᑦ ᖃᐅᔨᑎᑕᐅᔭᕆᐊᖃᖅᑐᑦ ᐃᓱᒪᒧᑦ, 
ᐅᖃᓪᓚᖕᓂᒃᑯᑦ ᐊᒻᒪ ᑎᒥᒃᑯᑦ ᐋᓐᓂᕐᓱᐃᓂᖅ ᓈᒻᒪᙱᑦᑐᐊᓘᓂᖓᓂᒃ 
ᓲᖃᐃᒻᒪ ᐅᓄᓗᐊᕐᑐᐊᓗᐃ ᐋᓐᓂᕐᓱᐃᔨᐅᕙᒃᑐᑦ ᒫᓐᓇ 
ᖃᐅᔨᕙᓪᓕᐊᖕᒪᑕ ᐊᐃᑉᐸᕇᖕᓂ ᑕᐅᑐᒃᖢᑎᒃ ᐊᖓᔪᖅᑳᖏᓐᓂᒃ 
ᖃᓄᐃᓕᐅᖃᑦᑕᐅᑎᕙᖕᓂᖏᓐᓂᒃ ᐃᒻᒥᖕᓂᒃ ᐊᒻᒪ ᕿᑐᕐᖓᖏᓐᓂᒃ. 
ᐊᕐᓇᐃ ᐅᖃᐅᓯᖃᖃᑦᑕᓚᐅᕐᒥᔪᑦ ᐃᓅᓯᓕᒫᖏᓐᓂᒃ 
ᐋᓐᓂᕐᓱᖅᑕᐅᓯᒪᓂᕐᒥ ᓱᕈᓯᐅᓂᖏᓐᓂᒃ. ᑕᒪᒃᑯᐊ ᓱᕈᓰᑦ 
ᐃᑲᔪᖅᐅᙱᓗᐊᕐᐸᑕ ᒪᑯᓂᖓ ᐱᑦᑎᐊᖅᑕᐅᙱᔾᔪᑎᐅᕙᒃᑐᓂᒃ 
ᖃᓄᐃᑦᑐᓕᒫᓂᒃ ᐋᓐᓂᕐᓱᐃᓂᐅᔪᓂᒃ ᓲᕐᓗ ᑎᒥᒃᑯᑦ, 
ᖁᓄᔪᕐᓂᐊᖅᑕᐅᓂᒃᑯᑦ ᐅᕝᕙᓘᓐᓃᑦ ᐃᓱᒪᒃᑯᑦ ᐋᓐᓂᓱᐃᕆᓂᐅᔪᓄᑦ, 
ᐊᒻᒪᓗ ᐃᖕᒥᖕᓂᒃ ᑭᓲᔪᓐᓃᕐᑎᓯᒪᓕᕐᓗᑎᒃ ᐊᒻᒪ ᓴᐱᓕᕐᓯᒪᓕᕐᓗᑎᒃ 
ᐃᓱᒪᒥᑦᑎᒍᑦ ᐊᒻᒪᓗ ᑎᒥᖏᑦᑎᒍᑦ. ᐅᓇ ᐊᑐᓕᕈᑎᐅᑐᐃᓐᓇᕆᐊᖃᕐᑐᖅ 
ᐃᓄᓯᓕᒫᒥᒃ ᐋᓐᓂᕐᓱᐃᕆᖃᑦᑕᕐᓂᕐᒥᒃ. ᑕᒪᒃᑯᐊ ᖃᓄᐃᓕᐅᕈᑎᐅᔪᑦ 
ᐃᓱᒪᒋᓕᕈᑎᒋᔪᓐᓇᕐᒪᒋᑦ ᐋᓐᓂᕐᓱᒐᐅᑐᐃᓐᓇᕐᓂᕐᒥᒃ, ᐃᑲᔪᖅᑕᐅᔪᒪᓗᓂ 
ᐊᐱᕆᔪᓐᓇᐃᓪᓕᓗᓂ ᐊᒻᒪᓗ ᓯᕗᒧᑦ ᐱᕙᓪᓕᐊᔪᓐᓇᐃᓪᓕᓗᓂ 
ᐋᓐᓂᕐᓱᐃᓂᖅᑕᖃᙱᑦᑐᒧᑦ. 

ᐱᔨᑦᑎᕋᐅᑎᓕᕆᔨᐅᔪᑦ ᑕᑯᓚᐅᕐᒥᔪᑦ ᐅᓇ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᓄᖅᑲᖅᑎᑦᑎᒍᑎᐅᔪᓐᓇᕐᓂᖓᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᐊᒻᒪᓗ ᐊᕐᓇᓂ ᕿᓚᒥᐅᓛᒃᑯᑦ 
ᐊᑐᖅᑕᐅᔪᓐᓇᖅᖢᓂ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᕿᒪᐃᑎᑕᐅᓂᕐᒥᒃ ᐅᓗᕆᐊᓇᙱᑦᑐᒧᑦ. ᑭᓯᐊᓂᓕ, ᐅᖃᓚᐅᕐᑐᑦ 
ᑕᐅᑐᖕᓂᕋᖅᖢᑎᒃ ᐆᒥᖓ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᖅ ᕿᓚᒥᕈᓗᒃ ᐋᖅᑭᒃᓯᒪᒍᑎᐅᓂᖓᓂᒃ – ᓲᕐᓗ ᒪᑦᑐᑎ 
ᐊᑐᖅᑕᐅᓚᐅᑲᒃᑐᖅ ᑐᑭᓯᔭᐅᕌᓂᒃᓯᒪᙱᖢᓂ ᐊᕐᓇᓄᑦ ᐅᕝᕙᓘᓐᓃᑦ 
ᐋᓐᓂᕐᓱᐃᔨᓄᑦ ᒪᓕᒃᑕᐅᙱᓐᓇᐅᔭᙱᖢᓂ. ᐊᑯᓂᐊᓗᒃ ᐊᑐᖅᑐᒃᓴᓄᑦ 
ᑐᕌᒐᕆᔭᐅᔪᖅ ᐃᑲᔫᑎᒃᓴᒃᑲᓐᓂᖃᕆᐊᖃᕐᓇᖅᑐᖅ.

ᐱᔨᑦᑎᕋᐅᑎᓕᕆᔨᐅᔪᑦ ᐃᓱᒪᓕᐅᕆᓚᐅᕐᑐᑦ ᐊᔾᔨᒌᙱᑦᑐᓂᒃ 
ᐱᓕᕆᕝᕕᓖᑦ ᑲᑎᒪᖃᑦᑕᕐᓗᑎᒃ ᑕᐃᒪᐃᖁᔭᐅᔭᕌᖓᑕ. 
ᐅᕝᕙᓘᓐᓃᑦᒫᓐᓇᓕ ᐱᓕᕆᕝᕕᐅᔪᓂᒃ ᑕᒪᒃᑯᓂᖓ ᐱᓕᕆᓂᐅᔪᓂᒃ 
ᐱᑕᖃᙱᒻᒪᑦ ᑲᔪᓯᒍᑎᓂᒡᓘᓐᓃᑦ, ᐊᒻᒪᓗ ᑕᒪᐃᓐᓄᓕᒫᖅ ᐃᑲᔫᑎᒃᓴᓂᒃ 
ᐋᖅᑭᒃᓱᐃᔭᕆᐊᖃᖅᖢᑎᒃ ᐆᒧᖓ ᐃᓚᖃᖅᑐᓂᒃ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ. ᐅᑯᐊ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ 
ᐃᖅᑲᓇᐃᔭᖅᑎᑦ (CJOW) ᐅᖃᓚᐅᕐᑐᑦ ᖃᐅᔨᒋᐊᒃᑲᓐᓂᖃᑦᑕᕐᓂᖏᓐᓂᒃ 
ᐃᑲᔪᖅᑕᐅᔪᓂᒃ, ᑭᓯᐊᓂᓕ ᐱᓕᕆᐊᖃᕆᐊᒃᓴᖅ ᐊᔪᕐᓇᖃᑦᑕᕐᒪᑦ ᐊᒻᒪᓗ 
ᐋᖅᑭᒃᓯᒪᓪᓚᕆᙱᖢᑎᒃ ᖃᓄᐃᓕᐅᕈᑎᒋᔭᐅᔪᒃᓴᓂᒃ ᐅᕝᕙᓘᓐᓃᑦ 
ᖃᓄᐃᓕᐅᕈᑎᒃᓴᓂᒃ ᐅᓇ ᐋᓐᓂᕐᓱᐃᔨᐅᔪᖅ ᑲᒪᒋᔭᐅᔭᕆᐊᖃᕐᓂᖓᒍᑦ. 
ᑕᐃᒪᐃᑎᓪᓗᒍ, ᐅᑯᐊ ᒪᓕᒐᓕᕆᓂᒃᑯᑦ ᖃᓄᐃᓕᐅᕈᑎᐅᔪᑦ 
ᐃᑲᔪᖃᑦᑕᕐᑐᑦ ᐃᓄᐃᑦ ᐃᓚᒌᓄᑦ ᓴᓂᐊᒍᑦ ᐱᑕᖃᕆᐊᖃᕐᒪᑦ 
ᑲᔪᓯᒍᑎᐅᖏᓐᓇᕈᓐᓇᖅᑐᒥᒃ ᑲᒪᒋᔭᖃᕐᓂᕐᒥᒃ ᓇᐅᒃᑯᓕᒫᖅ 
ᐃᓅᓯᖏᑦᑎᒍᑦ ᐃᓚᖃᕐᓗᓂ ᐊᑐᓗᐊᔭᓐᓂᕐᒧᑦ ᐃᑲᔪᕈᑎᓂᒃ. ᐅᑯᐊ 
ᐃᓚᖏᑦ ᐃᓱᒫᓘᑎᐅᔪᑦ ᖃᐅᔨᒋᐊᖅᑕᐅᒃᑲᓐᓂᕐᓂᐊᕐᑐᑦ.

3.3.8.1. ᐱᑕᖃᕆᐊᖃᕐᓂᖅ  
ᓈᒻᒪᒃᑐᓂᒃ ᐃᒡᓗᖃᕐᓂᕐᒥᒃ
ᐱᑕᖃᙱᓗᐊᕐᓂᖓ ᐊᓯᐊᓂᒃ ᐃᒡᓗᒋᔭᐅᔪᓐᓇᕐᑐᓂᒃ 
ᓄᖅᑲᖅᑎᑦᑎᒍᑎᐅᔭᒻᒪᑦ ᒪᓕᒐᓕᕆᓂᒃᑯᑦ ᖃᓄᐃᓕᐅᕈᑎᐅᔪᓐᓇᖅᑐᓂᒃ 
ᐱᓕᕆᐊᖃᕐᓗᓂ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ. 
ᐃᒪᓐᓇᐃᑦᑐᖅ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ 

ᐱᖁᔨᒍᑎᐅᔪᓐᓇᖅᑐᖅ ᐋᓐᓂᕐᓱᐃᔨᒥᒃ ᐃᒡᓗᖓᓂᒃ ᐊᓂᑎᑦᑎᓂᕐᒥᒃ, 
ᑭᓯᐊᓂᓕ ᐅᐸᒡᕕᖃᕆᐊᖃᕋᔭᕐᒪᑦ. ᐋᓐᓂᕐᓱᐃᔨᐅᕙᒃᑐᑦ 
ᐊᓯᐊᓂᒃ ᐅᐸᒃᕕᒃᓴᖃᕈᓐᓃᔭᒻᒪᑕ ᑭᓯᐊᓂ ᐃᓚᖏᓐᓄᐊᕐᓗᑎᒃ 
ᐱᖃᓐᓇᕆᔭᖏᓐᓄᓪᓘᓐᓃᑦ, ᑕᒪᓐᓇᓗ ᓈᒻᒪᓗᐊᖅᐸᙱᖢᓂ 
ᐋᓐᓂᕐᓱᐃᕆᕙᖕᓂᖓᓄᑦ ᑖᒃᑯᐊ ᐃᓚᖏᑦᑕᐅᖅ, ᐱᖃᓐᓇᕆᔭᖏᑦ ᐊᒻᒪ 
ᖃᓂᒋᔭᖓᓂᒃ ᐃᒡᓗᖃᖅᑐᑦ ᑕᐃᒪᓐᓇ ᐊᑐᖁᔨᙱᑎᓪᓗᒋᑦ. ᐃᓚᖏᑦ 
ᐋᓐᓂᕐᓱᐃᔨᐅᔪᑦ ᐊᓯᐊᒎᕐᕕᖃᙱᓗᐊᒧᑦ ᐅᑎᑐᐃᓐᓇᓕᖃᑦᑕᖅᑐᑦ 
ᐃᒡᓗᒧᑦ ᐊᐃᑉᐸᖓᑕ ᕿᑐᕐᖓᖏᓐᓄᓪᓗ ᐅᐸᒃᑕᐅᓯᒪᔪᒧᑦ, ᑕᐃᒪᓕ 
ᐅᑐᕈᓐᓃᖅᖢᓂ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ. 

“ ᐊᒃᓱᐊᓗᒃ ᑲᙳᓱᖕᓂᖅᑕᖃᖃᑦᑕᕐᒪᑦ ᐊᒻᒪ 
ᐱᒃᑲᖅᑎᑦᑎᔭᕆᐊᒃᓴᖅ ᐃᓱᒪᓂᕐᒥᒃ ᐊᒃᑐᐊᔪᓂᒃ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒧᑦ, ᐊᒻᒪᓗ 
ᐱᑕᖃᙱᓗᐊᖅᖢᓂ ᓈᒻᒪᒐᔭᖅᑐᓂᒃ ᐱᔨᑦᑎᕋᐅᑎᓂᒃ 
ᐊᐃᑉᐸᕇᖕᓂᒃ ᑲᑎᑎᑦᑎᐊᕐᓯᒪᒍᑎᒃᓴᓂᒃ 
ᐊᒻᒪᓗ ᐃᑲᔪᕈᑎᒃᓴᓂᒃ ᖃᓄᐃᖏᓐᓂᒃᑯᑦ 
ᑐᓴᐅᒪᖃᑦᑕᐅᑎᓂᕐᒥᒃ. ᐃᓗᖃᙱᓐᓂᖅ 
ᓈᒻᒪᙱᓕᐅᕈᑎᒻᒪᕆᐅᖕᒪᑦ – ᐄᓕ 
ᐃᓱᒫᓘᑎᖃᐃᓐᓇᐅᔭᖅᖢᓂ ᐊᒻᒪᓗ ᐃᓄᒋᐊᒃᑐᓂᒃ 
ᐃᒡᓗᖃᑎᖃᖅᖢᓂ ᑕᐃᒪᓕ ᑕᐃᒪᓐᓇ 
ᓈᒻᒪᙱᓕᐅᕈᑎᖃᓕᑐᐃᓐᓇᕆᐊᖃᕐᓇᖅᑐᖅ.”
—ᐱᔨᑦᑎᕋᐅᑎᓕᕆᔨ

ᐃᒡᓗᐊᒍᓪᓕ, ᑖᓐᓇ ᐊᕐᓇᖅ ᕿᒪᐃᔭᕆᐊᒃᓴᖅ ᐊᔪᓕᐅᖃᓇᔭᕐᒥᔪᖅ 
ᐋᓐᓂᕐᓱᐃᕆᔨᒥᑦ ᐅᐸᒡᕕᒃᓴᖃᙱᓗᐊᕈᓂ ᐅᓗᕆᐊᓇᙱᑦᑐᒥᒃ. ᐊᑕᐅᓯᖅ 
ᐅᖃᓪᓚᓚᐅᕐᑐᖅ 9-ᓂ ᐊᔾᔨᒌᙱᑦᑐᓂᒃ ᐃᒡᓗᒦᓯᒪᓂᕐᒥᓂᒃ ᐃᓚᖏᓐᓂᒃ 
ᐊᒻᒪ ᐱᖃᓐᓇᕆᔭᖏᓐᓂᒃ ᐊᕐᕌᒎᖕᓂ ᒪᕐᕉᖕᓂ ᐊᐃᑉᐸᖓᑦᑕᐅᖅ 
ᐋᓐᓂᕐᓱᐃᕆᔭᐃᓐᓇᕐᓂᖓᓄᑦ. 

“ ᐊᓯᐊᒎᕐᕕᒃᓴᖃᙱᓐᓂᖓᓄᑦ ᑭᓯᐊᓂ ᑖᓐᓇ 
ᐊᕐᓇᖅ ᐊᓯᐊᓅᕐᑎᓪᓗᒍ ᓲᖃᐃᒻᒪ ᐊᖑᑎᓄᑦ 
ᐅᐸᒡᕕᒃᓴᖅᑕᖃᙱᑦᑐᖅ, ᑕᐃᒪᓕ ᑖᔅᓱᒥᖓ ᐊᕐᓇᒥ 
ᐊᒻᒪ ᕿᑐᕐᖓᖏᓐᓂᒃ ᓅᑎᑦᑎᒋᐊᖃᓕᕐᓇᖅᑐᖅ 
ᓲᖃᐃᒻᒪ ᑖᓐᓇ ᑲᒪᔨᓪᓗᐊᑕᐅᖕᒪᑦ ᑖᒃᑯᓄᖓ. 
ᐃᒪᐃᒃᑲᓗᐊᕐᑎᓪᓗᒍ 9 ᐅᑯᓇᙵᑦ 10-ᓂᒃ, ᐊᖑᑏᑦ 
ᐱᒋᐊᖅᑎᑦᑎᔨᐅᕙᒃᖢᑎᒃ, ᑕᐃᒪᓗ ᑖᓐᓇ ᐊᓯᐊᓄᑦ 
ᓅᑎᑕᐅᔪᓐᓇᙱᖢᓂ ᓲᖃᐃᒻᒪ ᐃᒡᓗᑕᖃᙱᑦᑐᖅ 
ᓇᒧᙵᐅᕝᕕᒃᓴᖓᓂᒃ, ᐊᒻᒪᓗ ᐃᓚᖏᓐᓂᒃ 
ᐱᔭᐅᔪᒪᙱᓪᓗᓂ ᑕᐃᒪᓂ ᖃᓄᐃᓕᐅᕆᐊᖃᕋᔭᕋᑦᑕ? 
ᐊᕐᓇᖅ ᐊᓈᓇᖓᓄᙵᐅᔪᖅ ᒪᕐᕉᖕᓂ ᐃᒡᓗᕈᓯᓕᖕᒧᑦ 
ᕿᑐᕐᖓᖏᑦ 6 ᐃᓚᐅᓪᓗᑎᒃ.”
—ᐱᔨᑦᑎᕋᐅᑎᓕᕆᔨ

ᑕᒪᐃᓐᓂ ᐊᕐᓇᐃᑦ ᐊᒻᒪ ᐊᖑᑏᑦ ᐃᑲᔪᖅᑕᐅᓇᔭᕐᑐᒃ ᐊᖏᔪᒥᒃ 
ᐱᖁᑎᖃᖅᑎᑦᑎᒃᑲᓐᓂᕐᓂᒃᑯᑦ ᓲᕐᓗ ᒪᑯᓂᖓ ᐃᒡᓗᒃᓴᓂᒃ. ᐃᒡᓗᐃᑦ 
ᐃᓄᒋᐊᓗᐊᕐᓂᖏᑦ, ᐊᔪᕐᓴᓗᐊᕐᓂᖅ, ᓂᕿᖃᖃᑦᑕᙱᓗᐊᕐᓂᖅ ᐊᒻᒪᓗ 
ᐃᖅᑲᓇᐃᔮᒃᓴᐃᑦ ᐱᑕᖃᙱᓐᓂᖏᓐᓄᑦ ᓈᒻᒪᙱᓕᐅᕈᑎᐅᓗᐊᔭᑦᑐᑦ 
ᐅᓄᕐᓯᕙᓪᓕᐊᔪᓄᑦ ᓱᒃᑲᔪᒥᒃ ᐃᓄᖕᓄᑦ. 

ᐊᐱᕐᓱᖅᑕᐅᑲᑕᒃᑎᓪᓗᒋᑦ, ᑖᒃᑯᐊ ᐊᕐᓇᐃᑦ ᐊᑐᕐᓯᒪᔪᑦ 
ᐅᖃᐅᓯᖃᖃᑦᑕᓚᐅᕐᑐᑦ ᓇᓗᓇᖃᑦᑕᕐᓂᖓᓂᒃ ᕿᒫᕝᕕᒃᒦᖢᓂ 
ᐊᒻᒪᓗ ᓇᓗᓇᖃᑦᑕᖅᖢᑎᒃ ᓯᕗᓂᒃᓴᖏᑦ, ᐱᓗᐊᕐᑐᒥ 
ᐃᒪᐃᑦᑐᒥ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ 
ᐋᖅᑭᒃᑕᐅᑎᑦᑎᐊᓪᓚᓚᐅᖅᖢᑎᒃ. ᕿᒫᕝᕕᒃᑕᖃᙱᒻᒪᑦ 
ᒥᑭᑦᑐᓂᒃ ᓄᓇᓕᖕᓂᑦ ᐊᖑᑎᓄᑦ ᐅᕝᕙᓘᓐᓃᑦ ᐊᕐᓇᓄᑦ, ᐊᒻᒪ 
ᐅᓄᙱᑦᑐᓂᒃ ᐱᑕᖃᕈᓂ, ᖁᐊᕐᓵᕐᓇᖅᑐᒦᕝᕕᒃᓴᓂᒃ. ᐃᒪᐃᑦᑐᒥᒃ 
ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ ᑐᓂᓯᒍᑎᒃ ᐊᕐᓇᒧᑦ 
ᐅᐸᒃᓯᒪᓂᐊᕐᑕᖓᓂᒃ ᕿᓂᕐᓂᖓᓂᒃ ᐃᑲᔪᕈᑎᐅᔪᓐᓇᕐᑐᖅ 
ᐃᓚᖏᓐᓃᓐᓂᐊᕐᓗᓂ ᐅᕝᕙᓘᓐᓃᑦ ᕿᒫᕝᕕᒃᒥᑦ ᐊᓯᐊᓂ ᓄᓇᓕᖕᓂ. 
ᐊᕐᓇᐃᑦ ᓄᓇᖏᓐᓂᒃ ᕿᒪᐃᔪᒪᑐᐃᓐᓇᕆᐊᖃᖅᑐᑦ ᑲᑉᐱᐊᓱᒃᖢᑎᒃ 
ᖃᓄᐃᓕᔭᐅᑐᐃᓐᓇᕆᐊᖃᕋᓱᒋᓪᓗᑎᒃ ᐋᓐᓂᕐᓱᐃᔨᖏᓐᓄᑦ ᐊᒻᒪ 

ᐊᓯᖏᓐᓄᑦ ᓄᓇᖃᖅᑐᓂᒃ ᓈᒻᒪᒃᓴᕋᓱᙱᑦᑐᓂᒃ ᑖᔅᓱᒪ ᐊᕐᓇᐅᑉ 
ᖃᓄᐃᓕᐅᕈᑎᒋᔭᖓᓂᒃ. ᐱᑕᖃᙱᓗᐊᕐᓂᖓ ᕿᒫᕝᕕᐅᕙᒃᑐᓂᒃ ᐊᒻᒪ 
ᐋᖅᑭᒋᐊᖅᐸᓪᓕᐊᒍᑎᐅᔪᓐᓇᖅᑐᓂ ᐃᒡᓗᓂ ᑐᓗᖅᑕᕈᑎᒻᒪᕆᐅᖕᒪᑦ 
ᐱᓕᕆᐊᖃᕐᓂᒃᑯᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ; ᒪᒥᓴᖃᑦᑕᕐᓂᖅ 
ᐋᓐᓂᖅᓱᖅᑕᐅᕙᖕᓂᕐᒧᑦ ᐊᑯᓂᐊᓗᒃ ᐱᓕᕆᐊᖑᓐᓇᕐᒪᑦ. 

3.3.8.2. ᐱᑕᖃᕆᐊᖃᕐᓂᖅ ᐊᑑᑎᖃᕈᓐᓇᖅᑐᓂᒃ 
ᐃᓄᖕᓄ ᑐᕌᖓᔪᓂᒃ ᖁᐊᕐᓵᖅᓇᖅᑐᓂᒃ 
ᖃᐅᔨᒪᓂᒃᑯᑦ ᒪᒥᓴᕐᓂᕐᒧᑦ ᐱᔨᑦᑎᕋᐅᑎᓕᕆᓂᖅ 
ᐅᑯᓇᓂ ᐊᔪᕈᓐᓃᕐᓴᖅᓯᒪᑦᑎᐊᖅᑐᓂᒃ 
ᐱᔨᑦᑎᕋᐅᑎᓕᕆᔨᓂᒃ
ᐊᕐᓇᐃᑦ ᐊᑐᕐᓯᒪᔪᑦ ᐅᖃᖃᑦᑕᕐᓯᒪᔪᑦ ᐱᔨᑦᑎᕋᐅᑎᓕᕆᔨ-
ᑕᖃᕆᐊᖃᕐᓂᖓᓂᒃ – ᐱᓗᐊᕐᑐᒥ ᓯᕗᓪᓕᐅᓗᑎᒃ ᑭᐅᔨᐅᕙᒃᑐᓂᒃ 
– ᐊᔪᕈᓐᓃᕐᓴᖅᓯᒪᑦᑎᐊᕐᓗᑎ ᐱᓕᕆᖃᑎᖃᕈᓐᓇᓕᕐᓗᑎᒃ ᐊᕐᓇᓂᒃ 
ᐃᓄᖕᓂ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᐱᓕᕆᐊᖃᖅᑐᓂᒃ 
ᐊᒻᒪ ᐊᓯᖏᓐᓂᒃ ᐊᒃᑐᐃᔪᓂᒃ ᑕᒪᐅᖓ ᓲᕐᓗ ᐊᑐᓗᐊᔭᓐᓂᕐᒧᑦ. 
ᐃᓄᐃᑦ ᐱᔨᑦᑎᕋᐅᑎᓕᕆᔨᐅᔪᑦ ᐊᒻᒪ ᓇᓗᓇᐃᕐᓯᓚᐅᕐᒥᔪᑦ 
ᑐᓴᐅᒪᖃᑦᑕᐅᑎᙱᓗᐊᕐᓂᖏᓐᓂᒃ ᒪᑯᐊ ᖃᓪᓗᓈᓂᙶᖅᓯᒪᔪᓂᒃ 
ᐱᔨᑦᑎᕋᐅᑎᓕᕆᔨᐅᔪᓪᓗ (ᓲᕐᓗ ᐅᑯᑎᓱᓇᖅ ᐸᓖᓯᒃᑯᑦ) ᐊᒻᒪ 
ᓄᓇᖃᖅᑐᑦ. ᐅᖃᓚᐅᕐᒪᑕ ᐃᓱᒫᓘᑎᖃᕐᓂᕋᖅᖢᑎᒃ ᒪᑯᐊ 
ᖃᓪᓗᓈᓂᙶᖅᑐᑦ ᐱᔨᑦᑎᕋᐅᑎᓕᕆᔨᐅᔪᑦ ᖃᐅᔨᒪᙱᓐᓂᖏᓐᓂᒃ 
ᐃᓄᐃᑦ ᐃᓕᖅᑯᓯᖏᓐᓂᒃ ᐅᕝᕙᓘᓐᓃᑦ ᐱᒋᐊᕈᑎᐅᕙᒃᑐᓂᒃ  
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒧᑦ.

“ ᐊᐃᑦᑖᖑᒐᓗᐊᖅ, ᐅᑯᐊ ᓯᕗᓪᓕᖅᐹᑦ 
ᑭᐅᔨᐅᕙᒃᑐᑦ ᐸᓖᓯᐅᖃᑦᑕᕐᒪᑕ... ᐊᒻᒪᓗ 
ᐱᓪᓚᕆᐅᑎᑦᑎᔪᓐᓇᙱᖢᑎᒃ. ᑖᓐᓇ ᐅᖃᐅᓯᖅ 
ᐊᑐᕈᒪᖃᑦᑕᙱᑕᕋ, ᑭᓯᐊᓂᓕ ᑕᐃᒪᓐᓇᐅᖂᔨᖕᒪᑦ, 
ᐱᓗᐊᕐᑐᒥᑦ ᐃᒥᐊᓗᒃ ᐱᔾᔪᑎᐅᔭᕌᖓᑦ. 
ᐊᐱᖅᓱᓕᖅᐸᒃᖢᑎᒃ ᐋᓐᓂᖅᓱᖅᑕᐅᔪᒥᒃ, 
ᑕᐃᒪᓐᓇᓗ ᑭᓲᔪᓐᓃᖅᑰᔨᓐᓇᓗᐊᖅᖢᓂ 
ᓲᖃᐃᒻᒪ ᐊᒃᓱᕈᖅᖢᓂ ᑭᓯᐊᓂ... ᐸᓖᓯᓄᑦ 
ᐅᖃᓕᑕᐃᓐᓇᖃᑦᑕᕐᒪᑕ ᑭᓇᑐᐃᓐᓇᕐᒧᓪᓘᓐᓃᑦ... 
ᐊᒻᒪᓗ ᓂᐱᖃᕈᓐᓃᖅᑎᑕᐅᑐᐃᓐᓇᖅᖢᓂ. 
ᐊᒻᒪᓗ ᑕᐃᒪᐃᓕᐅᒃᑲᓐᓂᕋᓗᐊᕐᐸᑦ ᐸᓖᓯᒃᑯᓐᓄ 
ᐅᖄᓚᔪᓐᓃᖅᖢᑎᒃ ᓲᖃᐃᒻᒪ ᖃᐅᔨᒪᒐᒥᒃ 
ᐃᑲᔪᖅᑕᐅᔾᔮᙱᑦᑎᐊᖅᑐᑦ. ᑕᐃᒪᓕ ᑕᒪᓐᓇ 
ᐊᖏᔪᐊᓗᒃ, ᐅᕙᓂᓕ ᒥᑭᑦᑐᒥ ᓄᓇᖃᖅᖢᓂ, 
ᑕᒪᐃᓐᓂᓕᒫᖑᔪᒃᓴᐅᙱᑦᑐᖅ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᒪᑯᐊᑦᑕᐅᖅ ᐃᓄᐃᑦ ᐸᓖᓯᐅᔪᑦ ᐅᑯᓇᓂ ᐸᓖᓯᒃᑯᓐᓂ 
ᓄᖅᑲᖅᑎᑕᐅᓚᐅᕐᓯᒪᖕᒪᑦ ᐊᕐᕌᒎᓕᕐᑐᓂᒃ ᐅᓄᕈᓘᔭᓕᕐᑐᓂᒃ. ᐃᓚᖏᑦ 
ᐃᓄᐃᑦ ᐱᔨᑦᑎᕋᐅᑎᓕᕆᔨᐅᔪᑦ ᐊᒻᒪᓗ ᐸᓖᓯᒃᑯᑦ ᑖᔅᓱᒥᖓ 
ᐃᖅᑲᓇᐃᔮᒥᒃ ᐅᑎᖅᑎᑦᑎᖁᔨᔪᑦ ᓲᖃᐃᒻᒪ ᐃᓄᐃᑦ ᐸᓖᓯᐅᔪᑦ 
ᑐᓵᔨᐅᔪᓐᓇᖃᑦᑕᕐᒪᑕ, ᐃᓕᖅᑯᓯᒃᑯᑦ ᐱᓕᕆᔨᐅᓗᑎᒃ ᐊᒻᒪᓗ ᐸᓖᓯᓂᒃ 
ᑐᑭᒧᐊᕈᑎᐅᕙᒡᓗᑎᒃ. ᑖᒃᐊ ᐅᒃᐱᕆᔭᐅᖃᑦᑕᓚᐅᕐᓯᒪᔪᑦ ᓄᓇᓕᖕᒥᐅᑕᓂᒃ 
ᐊᒻᒪᓗ ᐃᑲᔪᖅᑐᐃᔪᓐᓇᖅᖢᑎᒃ ᓄᓇᖃᖅᑐᓂᒃ. 

ᐱᑕᖃᙱᓗᐊᕐᒪ ᐃᓄᖕᓄᑦ ᑐᕌᖓᔪᓂᒃ ᖃᓄᐃᑎᑦᑕᐃᓕᒍᑎᓂᒃ 
ᐊᒻᒪ ᒪᒥᓴᕐᓂᕐᒧᑦ ᖃᓄᐃᓕᐅᕈᑎᓂᒃ. ᐱᑕᖃᙱᓗᐊᕐᓂᖓ 
ᐃᑲᔫᑎᒃᓴᓂᒃ ᓄᓇᓕᖕᓄᑦ ᐃᑲᔫᔪᕈᑎᖃᙱᔾᔪᑎᐅᓗᐊᕐᐳᖅ ᐊᑯᓂ 
ᐊᑐᖅᑕᐅᔪᓐᓇᖅᑐᓂᒃ. ᐃᓚᖏᑦ ᐃᓄᐃᑦ ᐱᔨᑦᑎᕋᐅᑎᓕᕆᔨᐅᔪᑦ 
ᐃᓚᐅᓯᒪᓕᐊᓂᒃᑐᑦ ᐊᑐᓗᐊᖅᑎᑦᑎᑦᑕᐃᓕᓂᕐᒥᒃ/
ᓄᖅᑲᖅᑎᑦᑎᓇᓱᖕᓂᕐᒧᑦ ᒪᒥᓴᕐᕕᖕᓂ ᐆᑐᓇᖅ ᐋᖅᑭᐅᒪᕝᕕᒃ 
ᑲᑐᔾᔨᖃᑎᒌᑦ ᐊᕐᕕᐊᓂᒃ. ᐅᑯᐊ ᐃᓄᖕᓄᑦ ᑐᕌᖓᔪᑦ ᐱᓕᕆᐊᒃᓴᑦ 
ᐱᓕᕆᐊᖑᔪᑦ ᐅᒃᐱᕈᓱᖕᓂᒃᑯᑦ ᓄᓇᓕᖕᓂ ᒪᒥᓴᕐᓂᕐᒧᑦ. 
ᐋᖅᑭᒃᓱᐃᖃᑦᑕᕐᒪᑕ ᐃᓕᖅᑯᓯᒃᑯᑦ ᓇᓗᓇᐃᕐᓯᒍᑎᓂᒃ ᐊᒻᒪᓗ 
ᒪᒥᓴᕐᓂᕐᒥᒃ ᐃᓄᒋᐊᓃᓕᕐᓂᕐᒧᑦ ᐋᓐᓂᕈᑎᐅᓗᐊᕐᓯᒪᔪᓂ 

ᐃᑲᔪᕈᑎᐅᓇᓱᒃᖢᓂ ᓈᒻᒪᒃᑐᑰᕋᓱᒃᑎᓪᓗᒋᑦ. ᐱᑕᖃᕆᐊᖃᕐᓂᖅ 
ᐊᑐᕈᓐᓇᖅᑐᓂᒃ ᐃᓄᖕᓄᑦ ᑐᕌᖓᔪᓂᒃ ᖁᐊᕐᓵᖅᓇᖅᑐᓂᒃ ᖃᐅᔨᒪᓂᒃᑯᑦ 
ᒪᒥᓴᕐᕕᓕᕆᓂᕐᒥᒃ ᐱᔨᑦᑎᕋᐅᑎ ᓴᙱᒃᑎᕚᓪᓕᕈᑎᐅᕙᒃᑐᑦ 
ᐃᓱᒪᓕᐊᕆᔭᐅᓯᒪᔪᓂᒃ ᓯᕗᓂᐊᒍᑦ ᐅᓂᒃᑳᓕᐊᕕᓂᕐᓂᒃ ᓄᓇᕗᒥᑦ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ. 

ᐊᐱᖅᓱᖅᑕᐅᑎᓪᓗᒋᑦ ᐊᕐᓇᐃᑦ ᐅᖃᖃᑦᑕᓚᐅᕐᑐᑦ ᐅᒃᐱᕈᓱᓗᐊᙱ-
ᓐᓂᖏᓐᓂᒃ ᐃᓱᒪᓕᕆᓂᕐᒧᑦ ᐋᓐᓂᐊᖃᖅᑐᓕᕆᔨᒃᑯᓐᓂᒃ ᐅᕝᕙᓘᓐᓃᑦ 
ᐃᓄᓕᕆᔨᓂᒃ. ᐃᓛᓐᓂᒃᑯᑦ ᐅᓄᕈᓘᔭᕐᑐᓂᒃ ᐊᔾᔨᒌᙱᑦᑐᓂᒃ 
ᐱᔨᑦᑎᕋᐅᑎᓕᕆᔨᓂ ᑕᑯᓚᐅᕐᓗᓂ ᓇᓂᓯᑕᐃᓐᓇᕐᓇᖅᑐᖅ 
ᐅᒃᐱᕈᓱᒍᓐᓇᖅᑐᒥᑦ ᐅᖃᐅᓯᖏᓐᓂᒃ. ᐃᓛᓐᓂᒃᑯᑦ ᐊᕐᓇᖅ ᑕᐃᒪᐃᑦᑐᒥ 
ᓇᓂᓯᔪᓐᓇᖅᑐᖅ. ᐃᓛᓐᓂᒃᑯᓪᓗ ᐋᒃᑲ. ᐅᓇ ᖃᓄᐃᓕᐅᕈᓯᖅ ᐊᒃᓱᐊᓗᒃ 
ᓴᐱᓕᕈᑎᐅᔪᓐᓇᕐᑐᖅ ᐊᕐᓇᓄᑦ ᐃᑲᔪᖅᑕᐅᔪᒪᑎᓪᓗᒋᑦ.

“ ᐱᓗᐊᕐᑐᒥᒃ ᓱᕈᓯᕐᓄᑦ ᑕᐅᑐᖃᑦᑕᕐᓯᒪᔪᓄᑦ 
ᐋᓐᓂᕐᓱᐃᕆᓂᕐᒥᒃ ᐊᒻᒪᓗ ᑐᓴᐅᒪᓪᓗᑎᒃ 
ᖃᓄᐃᓕᐅᕈᑎᐅᕙᓪᓕᐊᔪᓂᒃ... ᐃᓄᓕᕆᔨᒃᑯᑦ 
ᐃᓚᐅᓇᓱᙱᑦᑐᑦ. ᑕᒪᓐᓇ ᐃᓱᒪᒃᑯᑦ 
ᐋᓐᓂᐊᕈᑎᐅᔭᒃᑲᓗᐊᕐᑎᓪᓗᒍ ᐊᒻᒪᓗ ᑖᒃᑯᐊ 
ᐃᓄᓕᕆᔩᑦ ᐅᐸᒃᑕᐅᒍᑎ ᐃᓛᓐᓂ ᑖᔅᓱᒥᖓ 
ᐊᐱᖅᓱᓗᐊᓕᖃᑦᑕᕐᒪᑕ ᐋᓐᓂᕐᓱᐃᕆᔭᐅᕙᒃᑐᒥᒃ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐱᑕᖃᕆᐊᖃᕐᓂᖅ ᐃᓄᖕᓄᑦ ᑐᕌᖓᔪᒥ ᐃᓅᓯᓕᕆᓂᕐᒥ 
ᐱᒻᒪᕆᐊᓘᖕᒪᑦ ᐊᑐᓂᕈᓗᒃ ᐊᑐᕐᓂᐊᖅᑐᓄᑦ ᐋᖅᑭᒍᑎᓂᒃ ᒪᑯᓄᖓ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ, ᐱᓗᐊᕐᑐᒥᓐ ᐅᓇ ᓄᓇᓕᖕᓂ 
ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᖅ (CIO) ᐊᑐᖅᑕᐅᓂᕐᓴᐅᖃᑦᑕᖅᐸᑦ. 
ᐅᓇ ᐃᓚᖃᕐᑐᖅ ᐃᓱᒪᒃᑯᑦ ᐋᓐᓂᐊᕐᑐᓕᕆᓂᕐᒥᒃ ᐃᓅᓯᓕᕆᓂᕐᒥᒃ 
ᐊᒻᒪ ᐃᒥᐊᓗᒃᒥᑦ/ᐋᖓᔮᕐᓇᖅᑐᓄᑦ ᐃᑲᔪᖅᑕᐅᕕᒃᒥᑦ 
ᐊᑐᐃᓐᓇᐅᓗᓂ ᐃᓄᒃᑎᑕ ᐊᒻᒪ ᐃᓄᐃᓐᓇᖅᑐ, ᑐᑭᓯᓯᒪᓗᓂ 
ᐃᓄᐃᑦ ᐃᓕᖅᑯᓯᖓᓂᒃ. ᐊᐱᖅᓱᖅᑕᐅᑎᓪᓗᒋᑦ ᐃᓚᖏᑦ ᐊᕐᓇᐃᑦ 
ᐅᖃᐅᓯᖃᓚᐅᕐᑐᑦ ᖃᓪᓗᓈᓂᙶᖅᑐᓂᒃ ᐱᔨᑦᑎᕋᐅᑎᓕᕆᔨᓂᒃ 
ᐅᒃᐱᕆᔭᖃᓗᐊᙱᓐᓂᖏᓐᓂᒃ, ᓲᖃᐃᒻᒪ ᐅᖃᓪᓚᖃᑎᖃᕈᓐᓇᙱᒻᒪᑕ 
ᖃᓪᓗᓈᑐᑦ. ᐊᕐᓇᐃᑦ ᑐᑭᒧᐊᖅᑕᐅᔭᕆᐊᖃᕐᒪᑕ ᐊᒻᒪᓗ ᐃᓱᒪᒃᑯᑦ 
ᐃᑲᔪᖅᑕᐅᔭᕆᐊᖃᖅᖢᑎᒃ ᒪᐅᓇ ᐅᖃᖃᑎᖃᕈᓐᓇᕐᓂᒃᑯᑦ 
ᐅᖃᐅᓯᖏᓐᓂᒃ ᑕᒪᓐᓇ ᐱᓕᕆᐊᕆᔭᐅᓕᒫᕐᓂᖓᒍᑦ.  

“ ᐃᓄᐃᑦ [ᐃᒪᐃᒻᒪᑕ] ᐱᓕᕆᔾᔪᓯᖃᖅᖢᑎᒃ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ. ᐊᒻᒪᓗ 
ᐊᑐᐊᒐᕐᓃᙱᖢᑎᒃ, ᐊᐃᑦᑖᖑᒐᓗᐊᖅ... ᐃᓱᒪᔪᖓᓕ 
ᑖᓐᓇ ᑐᕌᒐᕆᔭᐅᓪᓗᐊᖅᑐᖅ ᓄᓇᕗᒧᑦ... 
ᑕᐅᑐᙳᐊᖅᑕᐅᓗᓂ... ᒪᑯᐊ ᐋᓐᓂᕐᓱᐃᕆᔭᐅᕙᒃᑐᑦ 
ᐋᓐᓂᕐᓱᐃᔨᐅᓄᓇᕗᑦᔪᓪᓘᓐᓃᑦ ᐊᒻᒪ ᐃᓚᖏᑦ 
ᐱᓕᕆᐊᖑᕙᒡᓗᑎᒃ ᒪᐅᓇ ᐅᒃᐱᕆᔭᐅᓂᕐᓴᑎᒍᑦ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

“ ᐃᓄᐃᑦ ᒫᓂ ᓄᓇᖃᖅᑐᑦ ᐊᒻᒪ ᓄᓇᖃᐃᓐᓇᐅᔭᕐᑐᑦ 
ᖃᐅᔨᒪᑦᑎᐊᕐᒪᑕ ᖃᓄᐃᓕᐅᖅᐸᓪᓕᐊᓂᖏᓐᓂᒃ 
ᐊᒻᒪᓗ ᖃᓄᐃᓕᐅᕆᐊᖃᕐᓂᖏᓐᓂᒃ ᑭᓯᐊᓂᓕ 
ᓂᐱᖃᖅᑎᑕᐅᙱᑦᑐᑦ. ᐃᓄᐃᑦ ᓄᓇᑦᑎᓐᓄᐊᖅᑐᑦ 
ᐊᑕᐅᓯᕐᒥ ᐱᔾᔪᑎᖃᖅᖢᑎᒃ ᐃᑲᔪᕈᒪᓪᓗᑎᒃ, 
ᑭᓯᐊᓂᓕ ᐆᒪᑎᖏᑦ ᑕᒪᐅᓈᙱᒻᒪᑕ, ᐊᒻᒪᓗ 
ᐊᐅᓪᓚᑐᐃᓐᓇᓕᕆᓪᓗᑎᒃ.”
—ᐱᔨᑦᑎᕋᐅᑎᓕᕆᔨ

“ ᖃᓄᐃᓕᐅᕈᓯᖃᕋᑦᑕ ᐃᓄᖕᓂ ᑕᐃᒪᐃᑦᑐᓂᒃ 
ᐱᓕᕆᐊᖃᕐᓂᐊᕐᓗᑕ.”
—ᐱᔨᑦᑎᕋᐅᑎᓕᕆᔨ

“ ᓴᙱᓂᕗᑦ ᐅᕙᑦᑎᓐᓂ ᑲᒪᒋᔪᓐᓇᕐᓂᕗᑦ 
ᐲᖅᑕᐅᓯᒪᖕᒪᑦ ᐅᕙᑦᑎᓐᓂ – ᑕᐃᒃᑯᐊ (ᒐᕙᒪᒃᑯᑦ) 
ᑕᐃᒪᓕ ᑲᒪᒋᔭᖃᕆᐊᖃᓕᕐᐳᑦ ᓲᖃᐃᒻᒪ ᐃᓄᐃᑦ 
ᒪᓕᒃᐸᒃᑕᖏᑦ ᑖᒃᑯᓇᙵᑦ ᐱᑕᖃᙱᓐᓂᕋᖅᑕᐅᔪᑦ.”
—ᐱᔨᑦᑎᕋᐅᑎᓕᕆᔨ

“ ᑕᒪᒃᑯᐊᓕᒫᖅ ᐊᑐᐊᒐᐃᑦ ᐊᑑᑎᖃᓗᐊᙱᒻᒪᑕ ᐃᓄᐃᑦ 
ᐃᓕᖅᑯᓯᖓᒍᑦ ᐊᒻᒪᓗ ᐱᓇᓱᑲᑕᖕᓂᖅ ᖃᓂᒋᔭᕐᓃᑦᑐᓂᒃ 
ᐊᒻᒪᓗ ᐃᓚᒌᖑᔪᑦ ᖃᐅᔨᑎᑕᐅᔪᓐᓇᖅᖢᑎ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ – ᑕᒪᓐᓇ ᐃᓚᒌᖕᓂᒃᑰᖓᔭᕆᐊᖃᕐᒪᑦ. 
ᐃᓐᓇᑐᖃᕐᓂᒃ ᐊᒻᒪ ᓄᓇᖃᖅᑐᓂᒃ ᐅᕙᑦᑎᓐᓂ 
ᐃᓚᐅᑎᑦᑎᓯᒪᒐᑦᑕ ᐊᔾᔨᒋᙱᑕᖓᒍᑦ ᐱᓕᕆᐊᖃᖅᑐᓂᒃ 
ᐋᓐᓂᕐᓱᐃᕆᔨᒥ ᑲᑎᖃᑎᖃᕐᓯᒪᔪᓂᒃ, ᐋᓐᓂᕐᓱᖅᑕᐃᓯᒪᔪᓂᒃ 
ᐊᒻᒪ ᕿᑐᕐᖓᖏᓐᓂᒃ... ᐅᖃᐅᓯᖃᕐᓯᒪᔪᒍᑦ ᐃᓚᒌᑦ 
ᖃᓄᐃᓕᖓᓂᖏᓐᓂᒃ ᐊᒻᒪ... ᖃᓄᖅ ᐃᑲᔪᖅᑐᖅᑕᐅᔪᓐ-
ᓇᕐᓂᖏᓐᓂᒃ. ᑭᖑᓂᐊᒍᓪᓗ ᖃᐅᔨᒋᐊᖅᐸᒃᖢᑎᒍᑦ.  
ᐊᒃᓱᐊᓗᒃ ᐃᑲᔪᖅᑐᐃᔨᖃᑦᑎᐊᓚᐅᕐᓯᒪᔪᒍᑦ. ᐃᓚᐅᔪᓐᓃᕋᑦᑕ 
ᑖᒃᑯᐊ... ᐊᓯᐅᑐᐃᓐᓇᖅᖢᑎᒃ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᒪᑯᐊ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᑦ (CIO) 
ᐃᑲᔪᕈᑎᖃᑦᑎᐊᕐᐸᑕ ᐃᑲᔪᕈᑎᒃᓴᓂᒃ ᓴᖅᑭᔮᖅᑎᑦᑎᔪᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᑕᐃᒪᓕ ᐃᑲᔫᑎᐅᔪᓐᓇᑐᐃᓐᓇᕆᐊᓕᒃ 
ᓄᓇᓕᖕᓄᑦ ᒪᐅᓇ ᒪᒥᓴᕐᓂᒃᑯᑦ. ᑭᓯᐊᓂ ᒪᑯᐊ ᐱᔨᑦᑎᕋᐅᑎᓕᕆᔨᒃᑯᑦ 
ᐃᓱᒫᓘᑎᖃᓚᐅᕐᑐᑦ ᐱᔨᑦᑎᕋᐅᑎᓕᕆᔨᐅᔪᑦ ᓈᒻᒪᒃᑲᓗᐊᕆᐊᒃᓴᖏᓐᓂᒃ 
ᐱᓕᕆᐊᖃᕈᓐᓇᖅᑐᓂᒃ ᐊᑯᓂᕈᓗᒃ ᐃᓅᓯᓕᕆᓂᕐᒥᒃ 
ᐱᔭᐅᓯᒪᔭᕆᐊᓕᖕᓂᒃ ᒪᑯᓄᖓ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ 
ᐊᑐᖁᔭᐅᔪᓂᒃ (CIO) ᐊᓂᒍᐃᑦᑎᐊᕐᓂᐊᕐᓗᓂ.

“ ᐱᑕᖃᕆᐊᖃᓪᓚᕆᖕᒪ ᐅᓄᕐᑐᓂᒃ ᐃᑲᔪᕈᑎᒃᓴᓂᒃ 
ᐅᕘᓈᖓᔪᓂᒃ ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ 
ᐊᑐᖁᔭᐅᔪᓂᒃ (CIO) – ᑐᓗᖅᑕᕈᑎᖃᐅᖅᖢᓂ 
ᐊᒻᒪᓗ ᐊᒃᓱᕈᕈᓘᔭᕐᓇᖅᖢᓂ ᐅᑯᐊ ᓄᓇᓕᖕᓂ 
ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᑦ (CIO) 
ᐊᓂᒍᐃᑦᑎᐊᕐᓂᐊᕐᓗᑎᒃ ᐱᒋᐊᕐᓂᖓᓂᒃ 
ᑎᑎᕋᕐᕕᖕᒥ ᐱᓕᕆᔫᑉ ᒪᐅᖓ ᐱᐊᓂᒃᓯᓂᕐᒧᑦ 
ᐊᒻᒪᓗ ᐃᖅᑲᖅᑐᐃᔨᕋᓛᒃᑰᕆᐊᖃᕐᓂᖅ ᐊᒻᒪ 
ᐊᖏᖅᑎᑕᐅᑎᓕᕐᓗᒍ. ᑭᓯᐊᓂᓕ ᐃᓱᒪᔪᖓ ᐅᑯᐊ 
ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᑦ (CIO) 
ᐱᒋᐊᕈᑎᐅᓗᑎᒃ ᓄᓇᕗᒥ ᓲᖃᐃᒻᒪ ᐅᓄᕐᓂᕐᓴᐃᑦ 
ᐃᓄᐃᑦ ᐃᒪᐃᑦᑐᒥᒃ ᐊᑐᖅᑐᑦ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ – ᐊᑐᕐᓯᒪᔭᒃᑯᓪᓕ 
– ᐅᑎᖃᑦᑕᕐᒪᑕ, ᐊᒻᒪᓗ ᐊᐃᑉᐸᕇᖑᓗᑎᒃ 
ᐋᖅᑭᒐᓱᒍᒪᓪᓗᑎᒃ. ᐃᒪᐃᑎᑦᑎᔪᒪᙱᒻᒪᑕ 
(ᐊᐃᑉᐸᕇᖕᓂᖓᑦ) ᓄᖅᑲᖅᑎᑦᑎᓗᑎᒃ.”
—ᐱᔨᑦᑎᕋᐅᑎᓕᕆᔨ

“ ᑕᒪᓐᓇ ᐊᒃᑐᐃᓂᖃᕐᒪᑦ ᓄᓇᓕᖕᓂ 
ᖃᓄᐃᑦᑕᐅᓕᓂᕐᒧᑦ. ᖁᕕᐊᓱᒃᑐᖓ ᐅᓇ 
ᒪᓕᒐᖅ ᕿᒥᕐᕈᐊᖅᑕᐅᓂᖓᓂᒃ ᓲᖃᐃᒻᒪ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᓚᖃᕐᑐᖅ 
ᐃᓚᐅᑎᑕᐅᔭᕆᐊᖃᒻᒪᕆᖕᒪᑦ ᒪᓕᒐᖅᒥ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᑕᐃᒪᓕ ᐱᒻᒪᕆᐊᓘᖕᒥᔪᖅ ᒪᑯᐊ ᐃᓄᖕᓄᑦ ᑐᕌᖓᔪᑦ ᐃᓅᓯᓕᕆᓂᖅ 
ᖁᐊᕐᓵᖅᓇᖅᑐᓂᒃ ᖃᐅᔨᒪᓂᒃᑯᑦ ᐊᒻᒪᓗ ᑐᙵᕕᖃᕐᓂᒃᑯ 
ᑐᑭᓯᓯᒪᑦᑎᐊᕐᓂᕐᒥᒃ ᐱᔪᓐᓇᐅᑎᐅᔪᓐᓇᖅᑐᓂᒃ ᒪᐅᓇ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ. ᐊᕐᓇᐃᑦ ᐅᖃᐅᓯᖃᖃᑦᑕᓚᐅᕐᑐᑦ 
ᐊᐱᕆᔭᐅᖃᑦᑕᕐᓂᖏᓐᓂᒃ ᑖᒃᑯᓄᖓ ᑲᙳᓇᕋᓱᒃᑐᓂᒃ ᓲᕐᓗ 
ᐃᒪᓐᓇ “ᖃᓄᐃᓕᐅᖅᑐᐊᓘᓐᓂᕋᕕᑦ ᑕᐃᒪᐃᒍᔾᔨᓕᕐᐱ?” 



ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ ᐊᒻᒪ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 2 7 

ᒪᑯᓇᙵᑦ ᐱᔨᑦᑎᕋᐅᑎᓕᕆᔨᓄᑦ. ᐱᑕᖃᕆᐊᖃᕐᓂᖓ 
ᖁᐊᕐᓵᖅᓇᖅᑐᓂᒃ ᖃᐅᔨᒪᓂᒃᑯᑦ ᐃᓅᓯᓕᕆᓂᕐᒥ ᐊᔪᙱᔾᔪᑎᐅᔪᑦ 
ᐅᖓᑖᓅᖓᔪᖅ ᐃᓕᖅᑯᓯᑎᒍᑦ ᐃᓅᓯᓕᕆᓂᐅᖕᒥᔪᓂᒃ. ᐃᓚᖏᑦ 
ᐊᕐᓇᐃᑦ ᐅᖃᐅᓯᖃᓚᐅᕐᑐᑦ ᐃᓐᓇᑐᖃᐃᑦ ᐃᓛᓐᓂ ᐊᕐᓇᓂ 
ᓇᓗᓕᖅᑎᑦᑎᕙᖕᒪᑕ, ᑎᓕᐅᕆᓪᓗᑎᒃ ᐊᖑᑎᖏᓐᓃᖁᔨᓪᓗᑎᒃ 
ᐋᓐᓂᕐᓱᐃᕆᖃᑦᑕᕋᓗᐊᕐᐸᑦ. ᓯᕗᓂᐊᒍᑦ ᐅᖃᓕᒫᒐᓕᐊᖑᓂᑯᑦ 
ᖃᐅᔨᒍᑎᐅᓯᒪᖕᒪᑕ ᓈᒻᒪᙱᓕᐅᕈᑎᐅᔭᒃᑐᓂᒃ ᓄᓇᖃᖅᑐᓄᑦ 
ᒪᑯᓂᖓ ᐱᒻᒪᕆᐅᒋᔭᐅᔪᓂᒃ ᐊᒻᒪ ᐃᓱᒪᒋᔭᐅᔪᓂᒃ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒧᑦ. ᐃᓚᖏᑦ ᓄᓇᖃᖅᑐᑦ, ᐃᓚᐅᓪᓗᑎᒃ 
ᐃᓚᖏᑦ ᐃᓐᓇᑐᖃᐃᑦ, ᐃᓱᒪᙱᒻᒪᑕ ᐅᓇ ᐊᖑᑎᐅᓂᒃᒧᖅ 
ᐋᓐᓂᕐᓱᐃᕆᕙᖕᓂᖅ ᓈᒻᒪᙱᓕᐅᕈᑎᐅᓗᐊᙱᓐᓂᖓᓂᒃ. 
ᐊᔪᕈᓐᓃᑉᓯᒪᒃᑲᓐᓂᑐᐃᓐᓇᕆᐊᖃᕐᑐᖅ ᐃᓅᓯᓕᕆᓂᐊᕐᓗᑎᒃ 
ᐋᓐᓂᕐᓱᐃᔨᓂᒃ ᐱᓗᐊᕐᑐᒥ ᒪᑐᒥᖓ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ.

“ ᑕᐃᒪᓐᓇ ᐊᔪᖅᐳᖓ. ᐃᓚᖏᑦ ᐃᓄᐃᑦ 
ᐃᓚᐅᓕᕈᓐᓇᙱᑦᑐᑦ ᓲᖃᐃᒻᒪ ᑲᑉᐱᐊᓱᒃᑲᒥᒃ 
ᐃᖢᐊᖅᑐᒦᑦᑕᕆᐊᒃᓴᖅ ᐊᒻᒪᓗ ᐅᒃᐱᕆᔭᖓᓂᒃ 
ᓱᕋᐃᔪᒪᓇᓂ ᐅᒃᐱᕆᔭᕆᐊᖃᕋᒥᐅᒃ. ᑕᒪᐃᓐᓂ 
ᐃᓄᐃᑦ ᐊᒻᒪ ᖃᓪᓗᓈᓂᙶᖅᑐᑦ ᐃᓅᓯᓕᕆᔩᑦ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

“ ᑕᒪᑐᒥᖓ ᐱᓇᓱᑦᑎᐊᕆᐊᖃᕐᓂᐅᔪᖅ 
[ᐃᓅᓯᓕᕆᓂᕐᒥᒃ]. ᓲᖃᐃᒻᒪᓕ ᐃᑲᔪᖅᑕᐅᔭᕐᑐᖅ-
ᑐᖃᖃᑦᑕᖏᓚᖅ. ᐊᒃᓱᐊᓗᒃ ᑕᖃᓇᖃᑦᑕᕐᒪᑦ. 
ᐃᓇᑐᖃᕐᓂ ᐅᖃᓪᓚᖃᑎᖃᕈᒪᙱᓐᓇᒪ 
ᐅᕝᕙᓘᓐᓃᑦ [ᓄᓇᓕᖕᓂ] ᐃᓅᓯᓕᕆᔨᓂᒃ... 
ᖃᐅᔨᖁᔨᙱᓐᓇᒪ ᐊᑐᖅᑕᕕᓂᓐᓂᑦ. 
ᐊᒃᓱᕈᖅᑎᑦᑐᒪᙱᓐᓇᒃᑭᑦ. ᐅᖃᖃᑦᑕᓚᐅᕐᑐᖓ 
ᐃᑲᔪᖅᑐᐃᒍᑎᐅᔪᖅ ᐱᐅᓯᕚᓪᓕᕆᐊᖃᕐᓂᖓᓂᒃ. 
ᐅᖄᓚᐅᑎᐅᑉ ᓇᐃᓴᐅᑎᖓᓂ ᑐᓂᔭᐅᓐᓇᕐᑐᖅ 
ᐊᒃᓱᕈᕐᓇᖅᑐᖅᓯᐅᓕᕌᑕ, ᑕᐃᒪᓕ 
ᐅᖄᓚᖃᑦᑕᓚᐅᕐᓯᒪᔪᖓ, ᑭᓯᐊᓂᓕ ᖃᓪᓗᓈᓃᒻᒪᑕ 
ᐊᒻᒪᓗ ᖃᐅᔨᒪᙱᑦᑎᐊᖅᖢᑎᒃ ᑕᒪᑐᒥᖓ. 
ᐅᖃᐅᔾᔭᐅᓪᓗᖓ ᐱᓱᕋᔭᖁᔭᐅᓪᓗᖓ ᓇᐹᖅᑐᓂᒃ. 
ᑕᐃᒪᐃᓕᖕᒪᓪᓕ ᐅᖄᓚᐅᑎ ᐃᓕᑐᐃᓐᓇᖅᖢᒍ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐊᕐᓇᐃᑦ ᐅᖃᐅᓯᖃᖃᑦᑕᓚᐅᕐᑐᑦ ᐃᓅᓯᓕᕆᓂᖅ 
ᑲᔪᓯᑐᐃᓐᓇᕈᓐᓇᙱᓐᓂᖓᓂᒃ ᐱᔾᔪᑎᖃᖅᖢᓂ ᐃᖅᑲᓇᐃᔭᖅᑎᐅᔪᑦ 
ᐊᓯᙳᖅᓴᕋᐃᓐᓂᖏᓐᓄᑦ ᐋᓐᓂᐊᕕᖕᒥᑦ ᐊᒻᒪᓗ ᐊᔪᕐᓇᕈᑎᐅᕙᒃᑐᓄᑦ 
ᐃᓂᒃᓴᓕᐅᕋᓱᒃᖢᓂ. ᓂᕈᐊᖅᐸᑕᓕ ᐃᓅᓯᓕᕆᔭᐅᔪᒪᓗᑎᒃ, 
ᐃᕿᐊᙳᑐᐃᓐᓇᖃᑦᑕᕐᒥᖕᒪᑕ ᐅᓂᒃᑳᕆᐊᖃᖃᑦᑕᕐᓂᖏᓐᓂᒃ 
ᐱᒋᐊᕐᕕᖓᓂᒃ ᑖᒃᑯᓄᖓ ᐃᓱᒫᓗᓗᐊᖅᑰᔨᙱᑦᑐᓄᑦ. ᐃᓱᒪᖕᒪᑕᓕ 
ᐅᒃᐱᕈᓱᒍᑎᒋᓚᐅᕐᑕᖓ ᓱᕋᑐᐃᓐᓇᕐᓂᖓᓂᒃ ᐊᒻᒪᓗ ᓴᐱᓕᖅᖢᑎᒃ 
ᐃᑲᔪᖅᑕᐅᔪᒪᔭᕆᐊᒃᓴᖅ.  

“ ᐅᓄᕐᑐᐃᖅᖢᖓ ᐱᓇᓱᒃᓯᒪᔪᖓ. ᑕᒪᓐᓇ 
ᐃᑲᔪᙱᑦᑎᐊᕐᒪᑦ, ᐊᒻᒪᓗ ᑭᖑᓪᓕᕐᒧᑦ 
ᑲᑎᒪᓂᕐᒧᐊᑕᐃᓐᓇᕈᑦᑕ, ᐊᓯᐊᖑᓕᕐᑐᖅ ᐃᓅᓯᓕᕆᔨ, 
ᑕᐃᒪᓕ ᐱᒋᐊᒃᑲᓐᓂᕆᐊᖃᓕᖅᖢᑕ ᓱᓕ. 
ᐅᐸᒍᑎᔪᓐᓃᑐᐃᓐᓇᓚᐅᕐᓯᒪᔪᖓ.”
—ᐊᕐᓇᖅ ᐊᑐᖅᓯᒪᔪᖅ ᐋᓐᓂᕐᓱᐃᕆᔭᐅᕙᖕᓂᕐᒥᒃ

ᐱᔨᑦᑎᕋᐅᑎᓕᕆᔨᐅᔪᑦ ᖃᐅᔨᓚᐅᕐᒥᔪᑦ ᐃᖅᑲᓇᐃᔭᖅᑎᑖᖃᑦᑕᕐᓂᖅ 
ᓈᒻᒪᙱᓕᐅᕈᑎᐅᓂᖓᓂᒃ ᓄᓇᕗᒥᑦ, ᑕᐃᒪᓐᓇᓗ 
ᐅᒃᐱᕈᓱᓗᐊᕈᓐᓃᕈᑎᐅᔭᓪᖢᓂ ᓄᓇᖃᖅᑐᓂᒃ ᐊᒻᒪ 
ᐱᔨᑦᑎᕋᐅᑎᓕᕆᔨᓂᒃ.  

“ ᐃᖅᑲᓇᐃᔭᖃᑦᑕᕐᑐᑦ ᐊᓯᙳᕈᓘᔭᖃᑦᑕᕐᒪᑕ 
ᕿᒫᕝᕕᖕᓂ ᐃᖅᑲᓇᐃᔭᖅᑎᓂᒃ ᐊᒻᒪᓗ 
ᐃᓚᖃᕆᓪᓗᓂ ᑕᐃᒪᓐᓇᑦᑕᐃᓐᓇᖅ 
ᒪᓕᕆᓕᕆᔨᒃᑯᓐᓄᑦ ᓄᓇᓕᖕᓂ 
ᐃᖅᑲᓇᐃᔭᖅᑎᓂᒃ ᐊᓯᙳᖅᑐᖃᖅᐸᒃᖢᓂ – 
ᐱᓕᕆᐊᖏᑦ ᐊᒃᓱᕈᕐᓇᖅᑐᐊᓘᖕᒪᑕ, ᐊᒻᒪᓗ 
ᐃᑲᔪᖅᑕᐅᖃᑦᑕᙱᓗᐊᖅᖢᑎᒃ ᐱᓕᕆᐊᖃᖅᑎᓪᓗᒋᑦ 
ᓇᖕᒥᓂᖅ ᖁᐊᕐᓵᖅᓇᖅᑐᓂᒃ ᐊᑐᕐᓯᒪᔭᖏᓐᓂᒃ, 
ᐋᓐᓂᐊᖃᕐᓇᙱᑦᑐᓕᕆᓂᕐᒥᒡᓘᓐᓃᑦ – ᐃᓄᐃᑦ 
ᐃᑲᔪᕈᒪᔫᒐᓗᐊᑦ ᑭᓯᐊᓂᓕ ᐊᖏᓗᐊᓕᔭᒻᒪ 
ᐱᓕᕆᐊᒃᓴ ᐱᓕᕆᓯᒪᓕᕐᑎᓪᓗᒋ ᐊᒻᒪ 
ᓄᖅᑲᑐᐃᓐᓇᓕᖅᖢᑎᒃ – ᑕᒪᓐᓇ ᑕᐃᒪᓐᓇ 
ᐊᑐᖅᑎᑦᑕᐃᓕᒪᒍᑦᑎᒍᑦ.”
—ᐱᔨᑦᑎᕋᐅᑎᓕᕆᔨ

“ ᑐᑭᓯᔪᓐᓇᖅᑐᖓ ᖃᓄᐃᒻᒪ ᐃᖅᑲᓇᐃᔭᖅᑎᓂ 
ᓈᒻᒪᙱᓕᐅᕈᑎᖃᕐᓂᕐᒥᒃ – ᐅᖃᕈᓐᓇᖅᑐᖓ 
ᐅᑯᐊ ᐅᓄᕐᓂᕐᓴᐃᑦ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ 
ᐃᖅᑲᓇᐃᔭᖅᑎᑦ (CJOW) ᐊᐅᓪᓚᖃᑦᑕᖅᑐᒃᓴᐅᖕᒪᑕ 
ᓲᖃᐃᒻᒪ ᐅᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅ (FAIA) 
ᐅᐊᑲᓪᓚᒋᔭᐅᔭᓗᐊᕐᓂᖓᓄᑦ. ᐅᓇ ᑐᕌᒐᕆᔭᐅᔪᓐᓇᕐᒪᑦ 
ᓯᕗᓪᓕᐅᑎᑕᐅᓗᓂ ᒥᑭᑦᑐᓂᒃ ᓄᓇᓕᖕᓂ. ᑕᐃᒪᓕ 
ᖃᐅᔨᒪᔪᖓ ᖃᓄᐃᒻᒪ ᐊᔪᕐᓇᕐᓂᖓᓂᒃ ᓄᓇᓕᖕᓂ 
ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎᒧᑦ (CJOW) 
ᓄᓇᓕᖕᓃᑦᑕᕆᐊᒃᓴᖅ ᐃᓄᑑᓗᓂ.”
—ᐱᔨᑦᑎᕋᐅᑎᓕᕆᔨ

Sᐱᔨᑦᑎᕋᐅᑎᓕᕆᔨᐅᔪᑦ ᐃᓱᒫᓘᑎᖃᓚᐅᕐᒪᑕ 
ᐃᑲᔫᑎᒃᓴᖃᙱᓗᐊᕐᓂᖏᓐᓂᒃ ᐃᑲᔪᕈᑎᒃᓴᖏᓐᓂᒃ ᐊᕐᓇᓂᒃ. 
ᑕᐅᑐᒃᓯᒪᖕᒪᑕ ᐊᕐᓇᐃᑦ ᐊᓯᐊᓂᒃ ᐊᐃᑉᐸᖅᑖᕐᓯᒪᔪᓂᒃ, ᑕᐃᒪᓐᓇᓗ 
ᓴᖅᑭᑎᑦᑎᒍᑎᐅᓪᓗᓂ ᑲᔪᓯᑎᑦᑎᓂᕐᒥᒃ ᐋᓐᓂᕐᓱᐃᕆᕙᖕᓂᕐᒥᒃ 
ᐊᓯᖏᓐᓂᒃ ᐃᓚᖃᖅᖢᓂ ᓈᒻᒪᙱᓕᐅᕈᑎᓂᒃ. ᐱᔨᑦᑎᕋᐅᑎᓕᕆᔨᐅᔪᑦ 
ᐅᔾᔨᕈᓱᑦᑎᐊᓚᐅᕐᑐᑦ ᐱᑕᖃᕆᐊᖃᕐᓂᖓᓂᒃ ᐃᑲᔪᕈᑎᐅᔪᓐᓇᖅᑐᓂᒃ 
ᐊᒻᒪ ᐱᔨᑦᑎᕋᐅᑎᓂᒃ ᐱᓗᐊᕐᑐᒥᒃ ᒥᑭᑦᑐᓂᒃ ᓄᓇᓕᖕᓂ. 

ᐅᑯᐊ ᐃᓅᓯᓕᕆᓂᕐᒧ ᐊᑐᖅᑕᐅᔪᓐᓇᖅᑐᑦ 
ᐊᑐᐃᓐᓇᐅᑎᑕᐅᔭᕆᐊᓖᑦ ᐃᓚᒌᓕᒫᓄᑦ ᐊᒃᑐᖅᑕᐅᓯᒪᔪᓄᑦ. 
ᐃᓚᖏᑦ ᐊᕐᓇᐃᑦ ᐊᐱᖅᓱᖅᑕᐅᓚᐅᕐᑐᑦ ᐅᒃᐱᕈᓱᓚᐅᕐᑐᑦ 
ᐊᖑᑏᑦ ᐃᓅᓯᓕᕆᔭᐅᔭᖅᑐᖃᑦᑕᕐᓂᖏᓐᓂᒃ ᐃᖅᑲᖅᑐᐃᕕᒃᒥᑦ 
ᑕᐃᒪᐃᖁᔭᐅᑐᐃᓐᓇᒧᑦ: “ᐃᓐᓇ ᑕᐃᑯᙵᐅᙱᑦᑐᖅ 
ᐃᑲᔪᖅᑕᐅᔪᒪᓂᕐᒧᑦ. ᑕᐃᑯᙵᐅᑐᐃᓐᓇᕐᑐᖅ ᑕᑯᔭᐅᔪᒪᒐᒥ 
ᐃᓄᒃᑎᐊᕙᐅᓂᖓᓂᒃ. ᐊᒻᒪᓗ ᐅᓄᒻᒪᕆᒃᑐᑦ ᐃᓄᐃᑦ ᑕᐃᒪᓐᓇ 
ᐃᓱᒪᓚᐅᖅᖢᑎᒃ.” ᐃᓄᖕᓄᑦ ᑐᕌᖓᔪᓂᒃ ᖁᐊᕐᓵᖅᓇᖅᑐᓂᒃ 
ᖃᐅᔨᒪᓂᒃᑯᑦ ᐃᓅᓯᓕᕆᓂᖅ ᐊᑐᖅᑕᐅᔭᕆᐊᖃᕐᑐᖅ ᐋᓐᓂᕐᓱᐃᔨᓄᑦ 
ᐊᑐᖃᑦᑕᖅᑕᖏᓐᓂᒃ ᐊᑐᖃᑦᑕᕈᓐᓃᕐᓂᐊᕐᒪᑕ ᐃᓕᑦᑎᑎᑕᐅᓗᑎᒃ 
ᐋᓐᓂᐊᖃᕐᓇᙱᑦᑐᒃᑯᑦ ᑕᒪᑐᒥᖓ ᐊᑐᕈᓐᓇᑐᐃᓐᓇᕐᓂᕐᒥᒃ. 
ᓱᕈᓰᑦᑕᐅᖅ ᐃᓅᓯᓕᕆᔭᐅᔭᕆᐊᖃᕐᓂᐊᕐᑐᑦ ᑕᒪᓐᓇ ᑭᖑᕚᕇᖕᓂᒃᑯᑦ 
ᐊᑐᖅᑕᐅᖃᑦᑕᐃᓐᓇᕐᑐᖅ ᐋᓐᓂᕐᓱᐃᕆᕙᖕᓂᖅ ᓄᖅᑲᖅᑎᓐᓇᓱᒡᓗᒍ. 
ᐱᓗᐊᕐᑐᒥᑦ, ᓱᕈᓰᑦ ᐱᖁᔭᐅᒍᑎ ᑕᐅᑐᖕᓂᑰᓗᑎ ᐅᖃᓪᓚᒋᐊᖃᕋᔭᕐᒪᑕ, 
ᑕᐃᒪᓕ ᐃᓅᓯᓕᕆᔭᐅᔭᕆᐊᖃᕋᔭᕐᑐᑦ ᐃᓄᑑᖅᑰᔨᓕᖁᓇᒍ.

ᓄᓇᕗᑦ ᓴᙱᓂᕗᑦ
(COOPERATION)

4. ᖃᐅᔨᔭᐅᔪᑦ 

4.1 ᐱᓕᕆᐊᖃᕐᓂᖅ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒧᑦ ᒪᓕᒐᖅᑎᒍᑦ, 
ᐃᓚᒋᓪᓗᒍ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅ (FAIA)  
• ᐅᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅ 

(FAIA) ᐱᔾᔪᑎᖃᖅᑎᑕᐅᓚᐅᕐᑐᖅ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᐱᓕᕆᐊᖃᕈᑎᐅᓗᓂ, ᐱᓗᐊᕐᑐᒥᒃ ᐅᕘᓇ ᓄᓇᓕᖕᓂ 
ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᖅ (CIO) ᐃᓗᐊᓃᑦᑐᓂᒃ 
ᐊᑐᕐᓂᐊᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐱᒻᒪᕆᒋᔭᖏᓐᓂᒃ 
ᖃᓄᐃᑎᑦᑎᑦᑕᐃᓕᓂᕐᒧᑦ ᐊᒻᒪ ᓄᖅᑲᖅᑎᑦᑎᓇᓱᖕᓂᕐᒥᒃ 
ᓈᒻᒪᒃᑎᑦᑎᓇᓱᓕᕐᓂᕐᒥᒃ ᐊᒻᒪ ᖁᕕᐊᓱᖕᓂᕐᒥᑦ ᐃᓅᓯᓕᕆᓂᒃᑯᑦ. 
ᑭᓯᐊᓂᓕ, ᐊᑐᓕᖅᑎᑦᑎᓂᕐᒧᑦ ᓈᒻᒪᙱᓕᐅᕈᑎᐅᔪᑦ ᓱᓕ ᐱᑕᖃᕐᒪᑕ.

• ᐊᕐᓇᐃᑦ ᐊᑐᕐᓯᒪᔪᑦ ᐊᒻᒪᓗ ᐱᔨᑦᑎᕋᐅᑎᓕᕆᔨᐅᔪᑦ ᐅᖃᕐᓯᒪᔪᑦ 
ᐅᑯᐊ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ (EPO) 
ᐊᑐᖅᑕᐅᔪᓐᓇᕐᓂᖏᓐᓂᒃ ᐅᔾᔨᕈᓱᓕᖅᑎᑦᑎᕚᓪᓕᕐᓂᕐᒥᒃ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ. ᑭᓯᐊᓂᓕ, ᐊᑯᓂᐅᓂᕐᓴᒧᑦ 
ᐊᑐᖅᑕᐅᔪᓐᓇᖅᑐᓂᒃ ᐋᖅᑭᒍᑎᒃᓴᖅᑕᖃᕆᐊᖃᕐᒪᑦ 
ᐋᓐᓂᕐᓱᐃᕆᕙᖕᓂᖅ ᐊᑐᖅᑕᐅᖃᑦᑕᐃᓐᓇᕐᓂᖓᓂᒃ ᓄᖅᑲᖅᑎᑦᑎᓂᕐᒥᒃ 
ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐃᒻᒥᓂᑐᐊᖅ 
ᐋᖅᑭᒍᑎᐅᔪᓐᓇᙱᒻᒪᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒧᑦ.

• ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᖅ (CIO) ᓱᓕ 
ᐃᑲᔪᕈᑎᖃᙱᓗᐊᕐᒪᑦ, ᐊᒻᒪᓗ ᓱᓕ ᖃᐅᔨᒪᔭᐅᙱᓗᐊᖅᖢᓂ, 
ᑕᒪᐃᓐᓄᑦ ᐱᔨᑦᑎᕋᐅᑎᓕᕆᔨᓄᑦ ᐊᒻᒪᓗ ᑭᒃᑯᓕᒫᓄᑦ, ᒪᑯᐊᓗ 
ᐊᓯᐊᒎᕈᑎᐅᔪᓐᓇᖅᑐᑦ ᐅᕘᓇ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᖅᑎᒍᑦ (FAIA).

• ᖃᐅᔨᒪᓂᑕᖃᙱᓗᐊᕐᒪ ᓄᓇᕗᒥᑦ ᖃᓄᖅ ᐅᓇ ᒪᓕᒐᖅ 
ᐊᑐᖅᑕᐅᔪᓐᓇᕐᓂᖓᓂᒃ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᐱᓕᕆᐊᖃᕐᓂᐊᕐᓗᓂ.

• ᐅᒃᐱᕈᓱᖕᓂᕐᒥ ᐱᑕᖃᙱᓗᐊᕐᒪ ᐊᑑᑎᖃᕐᓂᖓᒍᑦ ᒪᓕᒐᓕᕆᓂᕐᒧᑦ 
ᐱᓕᕆᔾᔪᓯᐅᔪᖅ. ᐃᓚᖏ ᐊᐱᕆᓯᒪᔪᑦ ᒪᓕᒐᓕᕆᓂᒃᑯᑦ 
ᐋᖅᑭᒍᑎᐅᓯᒪᔪᑦ ᐊᑐᕈᑎᖃᕆᐊᒃᓴᖏᓐᓂᒃ ᐊᑐᓕᖅᑎᑕᐅᒃᐸᑕ. 
ᐃᓱᒫᓘᑎᖃᕐᓂᖅ ᐃᓚᖃᕐᑐᖅ ᑐᑭᓯᓯᒪᙱᓗᐊᕐᓂᕐᒥᒃ ᐃᓄᐃᑦ 
ᐃᓕᖅᑯᓯᖓᓂᒃ, ᑭᖑᕙᕆᐊᕈᑎᐅᕙᒃᑐᑦ ᐱᓕᕆᕙᓪᓕᐊᓂᕐᒧᑦ 
(ᐃᓚᖃᖅᖢᓂ ᑭᖑᕙᕆᐊᕈᑎᐅᔪᑦ ᐸᓖᓯᒃᑯᓐᓄᑦ ᐅᖄᓚᓪᓗᓂ), 
ᑐᓴᐅᒪᖃᑦᑕᐅᑎᓂᖅ ᐱᓕᕆᐊᖃᖅᐸᓪᓕᐊᓂᒃᑯᑦ, ᐊᒻᒪᓗ 
ᐃᓱᒪᒋᔭᐅᓂᖓ ᓇᓕᒧᒌᓕᕐᓯᒪᙱᓗᐊᕐᓂᖏᑦ ᐅᑯᐊ ᒪᓕᒐᖅᑎᒍᑦ 
ᐱᔭᐅᔪᓐᓇᕐᑐᑦ ᐊᒻᒪᓗ ᐅᑯᐊ ᐃᓄᐃᑦ ᐊᕐᓇᐃᑦ ᐱᔭᕆᐊᖃᖅᑕᖏᓐᓂᑦ 
ᐊᑐᖅᑕᖏᓐᓄᑦ.

4.2 ᓴᙱᒃᑎᓪᓕᖅᑎᑦᑎᓂᖅ ᐃᑲᔪᖅᑐᐃᒍᑎᐅᔪᑦ
• ᐅᖃᓪᓚᖃᑎᖃᖅᖢᑎᒃ ᐊᕐᓇᓂᒃ ᐊᑐᖅᑐᕕᓂᕐᓂᒃ 

ᐊᒻᒪᓗ ᐱᔨᑦᑎᕋᐅᑎᓕᕆᔨᓂᒃ ᓴᖅᑭᑎᑦᑎᒍᑎᐅᓚᐅᕐᑐᖅ 
ᖃᓄᐃᓕᐅᕈᑎᐅᔭᕆᐊᖃᖅᑐᑦ ᐃᓚᒋᔭᐅᔪᓄᑦ, ᐊᓯᖏᓐᓄᑦ 
ᐊᕐᓇᓄᑦ, ᐃᓐᓇᑐᖃᕐᓄᑦ, ᕿᒫᕝᕕᒃᓄᑦ ᐊᒻᒪᓗ ᓄᓇᓕᐅᔪᑦ 
ᐃᓚᐅᔭᕆᐊᖃᕐᓂᖏᓐᓂᒃ ᐊᕐᓇᐃᑦ ᓈᒻᒪᙱᓕᐅᕈᑎᖏᓐᓂᒃ 
ᐱᓕᕆᐊᖃᖅᑎᓪᓗᒋᑦ ᐃᓚᒌᓂᒃ ᐋᓐᓂᕐᓱᐃᕆᖃᑕᕐᓂᕐᒥᒃ  
ᒪᓕᒡᓗᑎᒃ ᑖᒃᑯᐊ ᐱᔭᕆᐊᖃᓗᐊᖅᑕᖏᓐᓂᒃ. 

• ᒪᓕᒐᖅᑎᒍᑦ ᐋᖅᑭᒋᐊᕈᑎᖃᕐᓂᐊᕐᓗᓂ ᑕᐃᒪᓕ ᐱᒻᒪᕆᐅᕗᖅ 
ᓴᙱᒃᑎᑉᐹᓪᓕᖅᑎᓪᓗᒍ ᐃᑲᔪᖅᑐᐃᒍᑎᐅᔪᑦ ᐅᑯᓇᙵᑦ 
ᐱᖃᓐᓇᖏᓐᓂᒃ, ᐃᓚᖏᓐᓂᒃ ᐊᒻᒪ ᐃᓐᓇᑐᖃᕐᓂᒃ. 
ᑐᑭᓯᐅᒪᑎᑦᑎᔪᓐᓇᕐᒪᑕ ᒪᑯᓂᖓ ᐅᓗᕆᐊᓇᖅᑐᒦᓕᕐᓂᖅᐸᑕ 
ᐅᓗᕆᐊᓇᙱᑦᑐᒧᑦ ᐸᕐᓇᐅᑎᖃᕐᓂᕐᒥᒃ ᐊᒻᒪᓗ ᖃᓄᖅ 
ᐱᓕᕆᐊᖃᓕᕈᓐᓇᕐᓂᕐᒥᒃ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ. 
ᓄᓇᖃᖅᑐᑦ ᐃᑲᔪᖅᑐᐃᔪᓐᓇᕐᒥᔪᖅ ᒪᑯᑎᒎᓈᖓᔪᓂᒃ ᐃᓄᐃᑦ 
ᐃᓚᒌᓄᑦ ᐱᒻᒪᕆᐅᒋᔭᖏᑦᑎᒍᑦ ᐊᒻᒪᓗ ᑖᒃᑯᓇᙵᑦ ᐊᕐᓇᓄᑦ 
ᐃᓄᖕᓄᑦ ᐱᔭᐅᔭᕆᐊᓕᖕᓅᖓᔪᓂᒃ ᐊᒻᒪ ᐃᓚᖏᓐᓄᑦ. 

• ᐃᑲᔪᖅᑐᐃᓂᕐᒧᑦ ᐱᓕᕆᔾᔪᓯᐅᔪᑦ ᐋᖅᑭᒃᓯᒪᔭᕆᐊᖃᕐᒥᔪᑦ 
ᐱᓕᕆᐊᖃᕈᓐᓇᕐᓂᕐᒥᒃ ᑭᖑᕚᕇᖕᓂᒃᑯᑦ ᐊᒃᑐᐃᒍᑎᐅᕙᒃᑐᓂᒃ 
ᐅᕙᙵᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓱᕈᓯᕐᓄᑦ.

• ᓴᙱᒃᑎᕙᓪᓕᐊᑎᑦᑎᓂᖅ ᐃᑲᔪᖅᑐᐃᒍᑎᐅᕙᒃᑐᓂᒃ 
ᐃᑲᔪᕈᑎᓂᒃ ᒪᓕᒐᓕᕆᓂᒃᑯᑦ ᐋᖅᑭᒍᑎᐅᔪᓂᒃ ᐃᓚᒋᔭᐅᔪᖅ 
ᐅᒃᐱᕈᓱᖕᓂᒃᑰᖓᓂᕐᒧᑦ, ᖃᓄᐃᑎᑦᑎᑦᑕᐃᓕᓂᕐᒧᑦ 
ᖃᓄᐃᓕᐅᕈᑎᓕᕆᓂᕐᒥᒃ ᐋᖅᑭᒃᓯᒐᓱᖕᓂᕐᒥᒃ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᓇᕗᒥᑦ. ᓇᓗᓇᐃᔭᕐᑕᐅᓯᒪᔪᑦ 
ᓇᓗᓇᐃᒃᑯᑎᐅᔪᑦ ᑎᑎᕋᕐᑕᐅᓯᒪᔪᑦ ᐅᑯᓇᓂ ᖃᐅᔨᔭᐅᒍᑎᓂᒃ.

4.3 ᐃᑲᔪᖅᑕᐅᑎᑦᑎᓂᖅ ᐊᑐᓗᐊᕐᓂᕐᒥ 
ᐱᓕᕆᐊᖃᕐᓗᓂ
• ᖃᐅᔨᒪᓇᓚᐅᕐᑐᖅ ᐅᖃᓪᓚᑲᑕᒃᑎᓪᓗᒋᑦ ᐊᒻᒪᓗ ᐅᖃᓕᒫᒐᓂᒃ 

ᕿᒥᕐᕈᐊᖅᑎᓪᓗᒋᑦ ᐅᓇ ᐃᒥᐊᓗᒃ ᐊᒻᒪ ᐋᖓᔮᕐᓇᖅᑐᑦ 
ᐱᔾᔪᑎᐅᓗᐊᖅᐸᖕᓂᖏᓐᓂᒃ ᐅᓄᕐᑐᓄᑦ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒧᑦ ᐊᑐᖅᑕᐅᔪᓂᒃ. ᑕᒪᕐᒥ ᐊᖑᑏᑦ 
ᐊᕐᓇᐃᓪᓗ ᓄᓇᕗᒥᑦ ᐊᒃᓱᕈᕈᑎᖃᕐᑐᖅ ᐊᑐᓗᐊᕐᓂᕐᒧᑦ 
ᐊᒃᑐᐊᔪᓄᑦ. ᑕᒪᒃᑯᐊᓕ ᐱᓕᕆᐊᖑᑦᑎᐊᕐᓂᕐᓴᐅᔪᓐᓇᖅᑐᑦ 
ᐱᐅᓯᕚᓪᓕᕐᓯᒪᔪᓂᒃ ᖁᐊᕐᓵᖅᓇᖅᑐᓂᒃ ᖃᐅᔨᒪᓂᒃᑯᑦ 
ᐊᑐᓗᐊᔭᓐᓂᒧᑦ ᐱᔨᑦᑎᕋᐅᑎᑕᖃᓕᕈᓂ ᐊᒻᒪ ᐃᑲᔪᖅᑐᐃᓂᕐᒧᑦ 
ᐱᓕᕆᔾᔪᓯᖅᑕᖃᓕᕈᓂ.

4.4 ᐅᓗᕆᐊᓇᙱᑦᑐᖅ ᐊᒻᒪ ᓈᒻᒪᒃᑐᒥ 
ᐃᒡᓗᖃᕐᓂᖅ
• ᐃᒡᓗᖃᙱᓗᐊᕐᓂᖅ ᐅᓄᕐᑐᓂᒃ ᓄᓇᓕᖕᓂ ᐊᒃᑐᐃᓂᖃᕐᔪᐊᕐᑐᖅ 

ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᓇᕗᒥᑦ. ᐃᓄᐃᑦ ᐃᓚᒌᑦ ᑕᒪᕐᒥᒃ 
ᐅᓗᕆᐊᓇᙱᑦᑐᒥ ᐊᒻᒪ ᐃᒡᓗᖃᕈᓐᓇᖅᑎᑦᑎᓂᖅ ᑕᒪᐃᓐᓂ, 
ᐃᓚᖃᕐᓗᓂ ᕿᒫᕝᕕᒃᑕᖃᕐᓂᖅ ᐅᐸᒃᑕᐅᑲᐅᑎᒋᔪᓐᓇᖅᑐᒥᒃ, 
ᒪᒥᑉᐸᓪᓕᐊᓂᒃᑯᑦ ᐃᒡᓗᖃᕆᐊᖃᕐᓂᖅ ᐊᒻᒪᓗ ᐊᑯᓂᐊᓗᒃ 
ᐊᑐᕐᓂᐊᕐᑐᒥ ᐃᒡᓗᖃᖅᑎᑦᑎᓂᖅ ᓈᒻᒪᙱᓕᐅᕈᑎᓂᒃ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒧᑦ ᓄᖅᑲᖅᑎᑦᑎᕚᓪᓕᕈᑎᐅᔪᓐᓇᕐᑐᑦ.

• ᐱᑕᖃᕆᐊᖃᕐᒪᑦ ᐃᒡᓗᖃᙱᑦᑐᓄᑦ ᐅᐸᒡᕕᒃᓴᓂᒃ ᐊᒻᒪ/
ᐅᕝᕙᓘᓐᓃᑦ ᐅᓗᕆᐊᓇᙱᑦᑐᒦᕝᕕᒃᓴᓂᒃ ᑕᒪᐃᓐᓂ ᓄᓇᓕᓕᒫᓂᒃ 
ᐊᕐᓇᓄᑦ ᕿᑐᕐᖓᖏᓐᓄᓪᓗ ᐅᓗᕆᐊᓇᙱᑦᑐᒦᑦᑐᒪᔪᓄᑦ. ᐅᑯᐊ 
ᐃᒡᓗᖃᙱᑦᑐᓄᑦ ᐅᐸᒡᕕᒃᓴᐃᑦ ᐃᑲᔫᑎᑖᖃᑦᑕᕆᐊᖃᕐᒪᑦ ᒪᑯᓄᖓ 
ᓂᕿᓄᑦ, ᐊᓐᓄᕌᓄᑦ ᐊᒻᒪ ᐱᖁᑎᒃᓴᓄᑦ ᐃᑲᔪᕈᑎᐅᓂᐊᕐᑐᓂᒃ 
ᐊᕐᓇᐃᑦ ᐅᓗᕆᐊᓇᙱᑦᑐᒦᑎᓐᓇᓱᒡᓗᒋᑦ. ᐃᒡᓗᖃᙱᑦᑐᓄᑦ 
ᐅᐸᒡᕕᒃᓴᐃᑦ ᐊᒻᒪ ᐊᕐᓇᓄᑦ ᐃᑲᔪᕈᑎᐅᔪᓐᓇᖅᑐᑦ ᖃᐅᔨᕚᓪᓕᕐᓂᕐᒥ 
ᒪᓕᒐᓕᕆᓂᒃᑯᑦ ᐊᓯᐊᒎᕈᑎᐅᔪᓐᓇᖅᑐᓂᒃ ᐊᒻᒪ ᑕᐃᒪᐃᑦᑐᓄᑦ 
ᐃᑲᔫᑎᖃᕆᐊᖃᕐᒥᔪᑦ. 

• ᐃᒡᓗᖃᙱᑦᑐᓄᑦ ᐅᐸᒡᕕᒃᓴᖅᑕᖃᕆᐊᖃᕐᒪᑦ ᐊᒻᒪ ᒪᒥᓴᕐᕈᑎᒃᓴᓂᒃ 
ᐊᖑᑎᓄᑦ ᐋᓐᓂᕐᓱᐃᕙᒃᑐᓄᑦ ᐊᕕᑎᑕᐅᓯᒪᓂᖏᓐᓂᒃ 
ᐊᐃᑉᐸᖏᓐᓂᒃ, ᓲᕐᓗ ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᖅ ᐊᑐᖅᑕᐅᓯᒪᒍᓂ. 

4.5 ᐊᑑᑎᖃᖅᑐᑦ, ᐃᓄᖕᓄᑦ ᑐᕌᖓᔪᑦ ᖁᐊᕐᓵᖅ- 
ᓇᖅᑐᓂᒃ ᖃᐅᔨᒪᓂᒃᑯᑦ ᒪᒥᓴᕐᓂᕐᒧᑦ ᐱᔨᑦᑎᕋᐅᑎᑦ
• ᐱᔨᑦᑎᕋᐅᑎᓕᕆᔨᐅᔪᑦ ᐊᔪᕈᓐᓃᕐᓴᖅᑎᑕᐅᓯᒪᔭᕆᐊᖃᕐᒪᑕ ᐊᒻᒪᓗ 

ᓈᒻᒪᒃᑐᓂᒃ ᐃᑲᔫᑎᒃᓴᖃᕐᓗᑎᒃ ᐱᓕᕆᐊᖏᓐᓄᑦ ᐅᑯᓂᖓ ᐃᓄᐃᑦ 
ᐃᓚᒌᓂᒃ ᐱᓕᕆᐊᖃᖅᑎᓪᓗᒋᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ.

• ᐱᔨᑦᑎᕋᐅᑎᐅᔪᑦ ᒫᓐᓇ ᐊᑐᖅᑕᐅᔪᑦ, ᐅᑯᓇᙵᐅᒐᓗᐊᕐᐸᑦ 
ᒪᓕᒐᓕᕆᓂᕐᒧᑦ ᐃᖅᑲᓇᐃᔭᖅᑎᓄᑦ, ᐃᓕᖅᑯᓯᒃᑯᑦ ᐃᓄᖕᓄᑦ 
ᐃᓅᓯᓕᕆᔨᓄᑦ, ᐅᕝᕙᓘᓐᓃᑦ ᐊᓯᖏᑦ ᐱᔨᑦᑎᕋᐅᑎᓕᕆᔨᐅᔪᑦ 
ᐱᓕᕆᖃᑎᒌᖃᑦᑕᕆᐊᖃᖅᑐᑦ, ᐅᒃᐱᕈᓱᖕᓂᒃᑯᑦ, ᐃᓄᖕᓅᖓᔪᓂᒃ, 
ᖁᐊᕐᓵᖅᓇᖅᑐᓂᒃ ᖃᐅᔨᒪᓂᒃᑯᑦ, ᐊᒻᒪᓗ ᑐᙵᕕᖃᖅᑐᓂᒃ ᑐᑭᓯᓯᒪᓂᕐᒥᒃ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒧᑦ ᐱᔾᔪᑎᒋᔭᐅᓗᐊᖅᐸᒃᑐᓂᒃ.

ᐅᑯᐊ ᑎᑎᕋᕐᓯᒪᔪᑦ ᓇᐃᓈᕐᓯᒪᔪᑦ ᖃᐅᔨᓴᕐᓂᕐᒧᑦ ᖃᐅᔨᔭᐅᔪᓂᒃ

5. ᐃᓱᒪᓕᐅᕈᑎᐅᔪᑦ

ᒫᓐᓇᒧᑦ ᖃᐅᔨᔭᐅᓯᒪᔪᑦ ᖃᐅᔨᓴᕈᑎᐅᔪᒥᒃ ᓇᓗᓇᐃᕐᓯᓯᒪᔪᖅ 
ᐃᒪᓐᓇ ᐱᐅᓯᕚᓪᓕᖅᑎᑦᑎᓂᖅ ᐊᕐᓇᐃᑦ ᐃᓄᐃᑦ ᐃᓅᓯᖏᓐᓂᒃ 
ᐱᓕᕆᐊᖃᖅᑐᓂᒃ ᒪᑐᒥᖓ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥ 
ᑲᑐᑎᓯᒪᓂᒃᑯᑦ ᐱᓕᕆᐊᖑᔭᕆᐊᖃᕐᑐᖅ ᐊᒻᒪᓗ ᓄᓇᓕᖕᓂ 
ᐱᓕᕆᕝᕕᐅᔪᑦ ᐃᓚᐅᖃᑕᐅᖕᒥᓗᑎᒃ. ᐊᔪᕐᓇᖃᑦᑕᕐᓂᐊᕐᑐᖅ, ᐊᒻᒪᓗ 
ᐃᑲᔫᑎᑕᖃᕆᐊᖃᕐᓂᐊᖅᖢᓂ. 

ᑕᒪᕐᒥᒃ ᐊᐱᕐᓱᖅᑕᐅᔪᑦ, ᑕᒪᒃᑭᖅᖢᑎᒃ, ᐊᖏᓚᐅᕐᑐᑦ ᑭᒃᑯᓕᒫᓂ 
ᐅᔾᔨᕈᓱᓕᖅᑎᑦᑎᓂᕐᒥᒃ ᐱᓕᕆᐊᖃᕈᒪᓂᕐᒥᒃ ᒪᑐᒥᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥ, ᒪᓕᒐᓕᕆᔨᒃᑯᓐᓂ ᐊᑐᐃᓐᓇᖃᕈᓐᓇᕐᓂᕐᒥᒃ, 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᐅᑉ 
(FAIA) ᐱᖁᔭᖏᓐᓂᒃ, ᐊᒻᒪᓗ ᒪᑯᓂᖓ ᐃᓄᖕᓂ ᑐᓴᐅᒪᓂᒃᑯᑦ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᕐᓂ (FAIA) ᐊᑐᖅᑕᐅᖃᑦᑕᓂᕐᒧᑦ ᐱᔭᐅᔭᕆᐊᓕᖕᓂ 
ᑭᒃᑯᓕᒫᓂᒃ ᑐᓴᐅᒪᓕᖅᑎᑦᑎᓇᓱᖕᓂᕐᒥᒃ. ᐅᓇ ᐱᓕᕆᓂᐅᔪᖅ 
ᓴᖅᑭᔮᖅᑎᑕᐅᖃᑕᐃᓐᓇᖅᑐᒃᓴᐅᕗᖅ ᓄᓇᓕᖕᓂ ᐊᒻᒪ 
ᑐᓱᐅᒪᔾᔪᑎᓕᕆᓂᒃᑯᑦ. ᑎᑎᕋᕐᑕᐅᓯᒪᓂᖓᒍᑦ ᐅᕙᓂ “ᑭᖑᓪᓕᑦ 
ᐱᓕᕆᐊᒃᓴᓂᒃ” ᐅᕙᓂ ᐅᓂᒃᑳᓕᐊᒥ, ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ 
ᐱᓕᕆᐊᒃᓴᖅ ᐸᕐᓇᒃᑕᐅᓯᒪᔪᑦ ᖃᓂᑦᑐᕈᓗᖕᒧᑦ ᓯᕗᓂᑦᑎᓐᓂ.

ᐃᓱᒪᓕᐊᕆᔭᐅᓯᒪᔪᓪᓕ ᐱᓪᓚᕆᐅᓛᖅ ᐅᓇ ᐱᓕᕆᖃᑎᒌᖕᓂᒃᑯ 
ᖃᓄᐃᓕᐅᖅᐸᓪᓕᐊᓂᖅ ᐅᑯᑎᒎᓇᖅ ᑎᒍᒥᐊᖅᑎᐅᔪᑎᒍᑦ. ᐅᓇ 
ᑕᐃᒪᐃᑎᑕᐅᔪᓐᓇᕐᑐᖅ ᑲᔪᓯᑎᑦᑏᓐᓇᕐᓂᒃᑯᑦ ᐱᓕᕆᖃᑎᒌᖑᔪᑦ 
ᐱᓕᕆᔪᐃᓐᓇᐅᒍᑎᒃ. ᐱᓕᕆᖃᑎᒌᖕᓂᒃᑯᑦ, ᐱᓕᕆᕝᕕᐅᔪᑦ 
ᒪᓂᒪᐃᔪᓐᓇᕐᒪᑕ ᐋᖅᑭᒃᓱᖅᑕᐅᓯᒪᓂᒃᑯᑦ ᑐᓴᐅᒪᑎᑦᑎᓂᕐᒥᒃ 
ᐱᓕᕆᕙᓪᓕᐊᓂᕐᒥ ᐊᒻᒪ ᐃᑲᔫᑎᒃᓴᓂᒃ ᑐᓴᐅᒪᑎᑦᑎᓂᕐᒥᒃ. ᐅᑯᐊ 
ᐊᔪᕈᓐᓃᕐᓴᖅᑎᑦᑎᖃᑦᑕᕈᓐᓇᕐᑐᑦ ᐱᓕᕆᐊᖃᖅᑐᓂᒃ ᐊᖑᑎᓂᒃ 
ᐃᓄᖕᓂᑦ, ᐊᕐᓇᓂᒃ ᐊᒻᒪ ᕿᑐᕐᖓᖏᓐᓂᒃ ᐊᑐᖅᑐᓂᒃ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ. ᐊᒻᒪᑦᑕᐅᖅ ᐋᖅᑭᒃᓯᔪᓐᓇᕐᑐᑦ ᐅᐸᖃᑦᑕᕋᔭᕐᑐᓂᒃ 
ᐃᓚᒌᓄᑦ ᖃᐅᔨᒪᔭᐅᔪᓂᒃ ᐃᑲᔪᖅᑕᐅᔭᕆᐊᓕᖕᓂ ᖁᐊᓵᕐᓇᒻᒪᕆᒃᑐᒥ 
ᐊᑐᓕᓚᐅᙱᓐᓂᖏᓐᓂᒃ.

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᐊᒻᒪᓗ ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕘᒥᑦ ᐱᓇᓱᐊᒐᖃᖅᑐᑦ ᑲᔪᓯᑎᑦᑎᓗᑎᒃ 
ᐱᓕᕆᖃᑎᖃᕐᓂᕐᒥᒃ ᑎᒍᒥᐊᖅᑎᐅᔪᓂᒃ ᐊᒻᒪ ᐃᑲᔪᖅᑐᐃᕙᖕᓂᕐᒥ 
ᐱᓇᓱᐊᖅᑕᖏᓐᓂ ᐱᓕᕆᖃᑎᒌᖕᓂᒃᑯᑦ ᐋᖅᑭᒍᑎᐅᓇᔭᕐᑐᓂᒃ 
ᕿᓂᕋᓱᒃᖢᑎᒃ ᑕᒪᓐᓇ ᓄᖅᑎᑕᐅᓇᓱᒃᖢᓂ ᐃᓚᒌᓂᒃ 

ᐋᓐᓂᓱᐃᕆᕙᖕᓂᖅ ᓄᓇᕗᒥᑦ. ᐱᓕᕆᐊᒧᑦ ᐱᓕᕆᖃᑎᒌᖑᔪᑦ 
ᐆᒧᖓ ᐅᓂᑳᓕᐊᒧᑦ ᐅᖃᐅᔾᔨᔪᓐᓇᙱᑦᑐᑦ ᐱᓕᕆᕝᕕᐅᔪᓂᒃ 
ᐊᒻᒪ ᐱᔨᑦᑎᕋᐅᑎᓕᕆᔨᖏᓐᓂᒃ ᖃᓄᐃᓕᐅᖁᔨᓕᕐᓗᑎᒃ 
ᐅᕝᕙᓘᓐᓃᑦ ᐊᓯᙳᖅᑎᑦᑎᖁᔨᓗᑎᒃ ᐃᓚᖓᒍᑦ ᑖᔅᓱᒪ. ᐱᓕᕆᐊᒧᑦ 
ᐱᓕᕆᖃᑎᒌᖑᔪᑦ ᑲᔪᓯᔪᒪᔪᑎ ᐃᑲᔪᖅᑐᐃᓂᒃᑯᑦ ᐱᓕᕆᔪᒪᓪᓗᑎᒃ 
ᐱᓕᕆᖃᑎᒌᖕᓂᒃᑯᑦ ᐱᓕᕆᕝᕕᐅᔪᓂᒃ ᐊᒻᒪ ᐱᔨᑦᑎᕋᐅᑎᓕᕆᔨᒃ 
ᐅᑯᐊ ᓯᕗᒧ ᐱᒋᐊᖅᑕᐅᓇᓱᒡᓗᑎᒃ ᑐᒃᓯᕋᕈᑎᐅᔪᑦ. ᐅᑯᐊ ᓴᖅᑭᓐᓂᑯᑦ 
ᐊᐱᖅᓱᑲᑕᒃᑎᓪᓗᒋᑦ ᐊᒻᒪ ᐱᓕᕆᐊᒥᑦ ᐱᓕᕆᖃᑎᒌᓂᒃ. ᑕᒪᓐᓇ 
ᐱᓕᕆᔾᔪᑎᐅᓕᕐᓂᐊᕐᐸᑦ, ᐅᑯᐊ ᑐᒃᓯᕋᕈᑎᐅᔪᑦ ᐃᑲᔪᕈᑎᒻᒪᕆᐅᓇᔭᖅᑐᑦ 
ᐱᓕᕆᖃᑎᒌᖕᓂᕐᒧᑦ ᐊᒻᒪ ᐅᒃᐱᕆᔭᒃᑯᑦ ᐊᑐᕐᓂᒃᑯᑦ ᑕᒪᑐᒥᖓ 
ᐱᓕᕆᐊᖃᕐᓂᕐᒥᒃ ᑕᒪᓐᓇ ᑲᔪᓯᑎᑦᑐᓐᓇᕐᓂᐊᕈᓂ.

5.1 ᑲᔪᓰᓐᓇᕐᑐᖅ ᐱᓕᕆᖃᑎᒌᖕᓂᖅ
ᐅᓇ ᐊᑐᖅᑕᐅᖃᑦᑕᐃᓐᓇᐅᔭᕐᑐᖅ ᐃᓚᒌᑦ ᐋᓪᓂᕐᓯᕆᕙᖕᓂᖏᑦ 
ᓄᓇᕗᒥᑦ ᓄᖅᑲᖅᑎᓇᓱᖕᓂᐊᕐᓗᒍ, ᐅᑯᐊ ᐃᓄᐃᑦ ᐃᓅᖃᑎᒌᖕᓂᒃᑯ 
ᐱᒻᒪᕆᐅᒋᔭᖏᑦ ᐃᓱᒪᒋᔭᐅᖃᑕᐅᔭᕆᐊᖃᖅᑐᑦ ᓲᖃᐃᒻᒪ 
ᐊᒃᑐᐊᓂᖃᕐᒪᑕ; ᑕᐃᒪᓕ ᐋᖅᑭᒍᑎᐅᔪᒪᔪᑦ ᐃᓕᖅᑯᓯᑐᖃᒃᑯᑦ 
ᐊᑐᕈᓐᓇᕆᐊᖃᕐᑐᑦ ᐊᒻᒪ ᐅᒃᐱᕆᔭᐅᔪᓐᓇᕐᓗᑎᒃ. ᒪᓕᒐᓕᕆᓂᕐᒧᑦ 
ᐱᓕᕆᔾᔪᓯᓕᕆᓂᖅ ᐊᒻᒪ ᐃᓄᐃᑦ ᐊᑐᖃᑦᑕᖅᑕᖏᑦ ᑲᑐᑎᓂᒃᑯᑦ 
ᐋᖅᑭᒃᓱᐃᔭᕆᐊᖃᕐᒪᑕ ᑐᕌᕆᔭᖓᓄᑦ; ᐱᓕᕆᖃᑎᒌᒍᑎᐅᔪᓐᓇᖅᑐᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐸᕐᓇᐅᑎᓕᐅᕆᐊᖃᕐᒪᑕ ᐊᒻᒪ 
ᐊᑐᓕᖅᑎᑦᑕᐅᓗᓂ. 

ᐅᑯᐊ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ 
ᐊᑐᐃᓐᓇᖃᖅᑎᑦᑎᓂᖅ ᒪᓕᒐᓕᕆᓂᕐᒥᒃ ᐱᓇᓱᐊᒐᖓ 
ᐃᒪᐃᓕᖓᔪᖅ ᐋᖅᑭᒃᓱᐃᓗᑎᒃ ᐊᑦᑕᑕᕈᑎᐅᔪᓐᓇᖅᑐᓂᒃ ᐊᑐᕐᓗᑎᒃ 
ᐱᓕᕆᖃᑎᒌᖕᓂᒃᑯᑦ ᖃᓄᐃᓕᐅᕐᓂᕐᒥᒃ. ᐅᓇ ᐱᓇᓱᐊᒐᕆᔭᐅᔪᖅ 
ᐃᑲᔪᕈᑎᒋᓂᐊᕐᑕᕗᑦ ᐱᐅᓂᕐᓴᒃᑯᑦ ᑭᐅᑲᑕᒍᓐᓇᕐᓂᕐᒥᒃ ᒪᓕᒐᓕᕆᓂᒃᑯᑦ 
ᐱᔭᐅᔭᕆᐊᓕᖕᓂᒃ ᐊᒻᒪ ᓄᓇᕗᒻᒥᐅᓄᑦ ᖃᐅᔨᒪᔭᐅᔪᒪᔪᓄᑦ. 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ, ᐃᑲᔪᖅᑕᐅᓪᓗᑎᒃ 
ᐅᑯᓇᙵᑦ ᐸᐅᒃᑑᑎᒃᑯᓐᓂᒃ ᑲᔪᓯᓂᐊᕐᑐᑦ ᐱᓕᕆᖃᑎᖃᕐᓂᕐᒥᒃ 
ᑎᒍᒥᐊᖅᑎᓂᒃ ᐃᑲᔪᕋᓱᒡᓗᑎᒃ ᐊᑐᓕᕐᑎᑦᑎᓂᕐᒥᒃ ᐃᓱᒪᓕᐊᕆᔭᐅᔪᓂᒃ. 
ᐅᑯᐊ ᐊᑐᖅᑕᐅᓕᕈᓐᓇᕐᑐᑦ ᒪᐅᓇ ᑐᒃᓯᕋᐅᑎᐅᓯᒪᔪᑎᒍᑦ 
ᐱᓕᕆᐊᒥᒃ ᐱᓕᕆᖃᑎᒌᓄᑦ ᓄᖅᑲᖅᑎᑦᑎᓇᓱᖕᓂᕐᒥᒃ ᐃᓚᒌᓂᒃ 
ᐋᓐᓂᕐᓱᐃᕆᓗᐊᖃᑦᑕᕐᓂᕐᒥᒃ, ᐱᓕᕆᖃᑎᒌᖕᓂᖅ – ᐱᓕᕆᖃᑎᒌᖕᓂᖅ 
ᐊᑕᐅᓯᕐᒧᑦ. 

5.2. ᓄᓇᓕᖕᓂ ᐱᔨᑦᑎᕋᐅᑎᓕᕆᔨᒃᑯᑦ 
• ᑲᔪᓯᑎᑦᑎᓗᑎᒃ ᐱᓕᕆᕝᕕᐅᔪᑦ ᐃᑲᔪᕐᑎᑕᐅᑲᑕᒡᓗᑎᒃ ᐊᒻᒪ 

ᐱᓕᕆᖃᑕᐅᑎᓪᓗᒋ ᒪᐅᓇ ᐅᒃᐱᕆᔭᒃᑯᑦ, ᐱᓕᕆᖃᑎᒌᖕᓂᒃᑯᑦ 
(ᐱᔨᑦᑎᕋᐅᑎᑎᒍᑦ) ᖁᐊᕐᓵᕐᓇᖅᑐᓂᒃ ᑐᓴᐅᒪᓂᒃᑯᑦ ᐱᓕᕆᐊᖃᕐᓂᕐᒥᒃ 
ᐊᒻᒪᓗ ᑭᖑᓂᐊᒍᑦ ᖃᐅᔨᒋᐊᖃᑦᑕᕐᓂᕐᒥᒃ ᖃᓄᐃᓕᕐᒪᖔᑦ ᐊᕐᓇᐃᑦ 
ᕿᑐᕐᖓᖏᓪᓗ ᕿᒫᓯᒪᔪᑦ ᐋᓐᓂᕐᓯᕆᕙᖕᓂᐊᓗᖕᒥᑦ.

• ᐃᑲᔪᕈᑎᐅᔪᓐᓇᕐᑐᓂᒃ ᐃᓚᒌᓄᑦ ᐅᐸᒃᑐᖃᖃᑦᑕᕐᓗᓂ 
ᖃᐅᔨᒪᔭᐅᔪᓂᒃ ᐃᑲᔪᖅᑕᔭᕆᐊᖃᕐᓂᖏᓐᓂᒃ ᑐᓴᐅᒪᑎᑕᐅᓂᕐᒥ 
ᐅᑯᓂᖓ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᕐᓂ (FAIA), ᐃᑲᔫᑎᒃᓴᓂᒃ ᐊᒻᒪ ᐃᑲᔪᕈᑎᒃᓴᓂᒃ ᐊᐃᑉᐸᕇᖕᓂ 
ᐱᖃᑎᒌᑦᑎᐊᒃᑲᓐᓂᕈᓐᓇᕐᓂᕐᒥ ᐊᒻᒪᓗ ᐅᒃᐱᕈᓱᒋᐊᖃᕐᓂᕐᒥᒃ 
ᖁᐊᕐᓵᕐᓇᒻᒪᕆᒃᑐᒥ ᓴᖅᑭᑦᑐᖃᓚᐅᙱᓐᓂᖓᓂᒃ.

5.3. ᓄᓇᕗᒥᑦ ᒐᕙᒪᒃᑯᑦ – ᐃᓄᓕᕆᔨᒃᑯᑦ
• ᑲᔪᓯᑎᑦᑎᓗᑎᒃ ᐃᑲᔫᑎᒃᓴᖃᖅᑎᑦᑎᓂᕐᒥᒃ ᖃᓄᐃᑎᑦᑎᑦᑕᐃᓕᓂᕐᒧᑦ 

ᐱᓕᕆᐊᕆᔭᐅᔪᓄᑦ ᓄᓇᕗᓕᒫᒥᑦ, ᐆᑐᓇᖅ ᐃᓇᙳᐃᓂᖅ 
ᐊᖓᔪᖅᑳᖑᓂᕐᒧᑦ ᐱᓕᕆᐊᒃᓴᑎᑐᑦ, ᖃᓄᐃᑦᑕᐃᓕᓂᕐᒧᑦ ᐊᒻᒪ 
ᒪᒥᓴᕐᓂᕐᒧᑦ ᑲᑐᔾᔨᖃᑎᒌᓄᑦ ᐱᓕᕆᐊᖃᖅᑐᓂᒃ ᒪᑯᓄᖓ 
ᐃᓄᖕᓂ ᐃᓕᖅᑯᓯᖏᓐᓂ ᐊᒻᒪ ᐊᑐᖃᑦᑕᖅᓯᒪᔭᑐᖃᖏᓐᓂᒃ 
ᐊᑐᒃᑲᓐᓂᕈᓐᓇᓕᖅᑎᑦᑎᓂᕐᒧᑦ ᑕᒪᓐᓇ ᒪᒥᓴᕐᓂᕐᒧᑦ ᐃᓚᒋᔭᐅᓗᓂ.

• ᐱᑕᖃᖅᑎᑦᑎᓗᑎᒃ ᒪᑯᓂᖓ ᖁᐊᕐᓵᖅᓇᖅᑐᓂᒃ ᖃᐅᔨᒪᓂᒃᑯᑦ ᐊᒻᒪ 
ᑐᑭᖃᕈᓐᓇᑦᑎᐊᖅᑐᒥᒃ ᐃᓕᖅᑯᓯᓕᕆᓂᕐᒥᒃ ᐊᔪᕈᓐᓃᕐᓴᖅᑎᑦᑎᓂᕐᒥᒃ 
ᒪᑯᓄᖓ ᐃᓄᓕᕆᔨᑯᓐᓄᑦ ᐊᒻᒪ ᐃᓱᒪᒃᑯᑦ ᐋᓐᓂᐊᖅᑐᓕᕆᔨᓄᑦ. 
ᐅᓇ ᐱᐅᓯᕚᓪᓕᖅᑎᑦᑎᔪᓐᓇᕐᒪᑦ ᑐᑭᓯᓯᒪᓂᕐᒥᒃ ᒪᑯᓂᖓ 
ᐊᖑᑎᓄᑦ/ᐊᕐᓇᓄᓪᓗ ᐱᒋᐊᕈᑎᐅᕙᒃᑐᓂᒃ ᐋᓐᓂᕐᓯᕆᕙᖕᓂᕐᒥᒃ 
ᓄᓇᕗᒥᑦ ᐊᒻᒪᓗ ᐱᐅᓯᕚᓪᓕᖅᑎᓐᓇᓱᒡᓗᒍ ᐃᓅᓯᓕᕆᓂᕐᒧᑦ 
ᖃᓄᐃᒍᑎᐅᕙᒃᑐᑦ.

• ᐅᓄᕐᓯᕚᓪᓕᖅᑎᓪᓗᒋᑦ ᐃᓄᐃᑦ ᐃᓅᓯᓕᕆᔨᒃᓴᑦ ᓄᓇᓕᖕᓃᑦᑐᑦ 
ᐊᒻᒪᓗ ᐅᖃᐅᔾᔪᐃᔪᓐᓇᖅᑐᓂᒃ ᐆᒥᖓ ᖁᐊᕐᓵᖅᓇᖅᑐᓂᒃ 
ᖃᐅᔨᒪᓂᒃᑯᑦ ᐃᓅᓯᓕᕆᓂᕐᒥᒃ ᐃᓄᒃᑎᑐᑦ ᐊᒻᒪ ᐃᓄᐃᓐᓇᖅᑐᓐ.

• ᐱᑕᖃᖅᑎᑦᑎᓗᑎᒃ ᐅᓗᕆᐊᓇᓗᐊᕐᑐᓂᒃ ᐃᓅᓯᓕᕆᓂᕐᒥᒃ 
ᐃᓕᖅᑯᓯᕐᒧᑦ ᐅᑎᖅᑎᑦᑕᐃᓕᒍᑎᐅᔪᓐᓇᖅᑐᓂᒃ ᐊᒻᒪᓗ 
ᐊᑐᐃᓐᓇᖃᖅᑎᑦᑎᓗᑎᒃ ᐃᑲᔪᖅᑕᐅᕕᒃᓴᓂᒃ ᐃᓅᓯᓕᕆᓂᒃᑯᑦ 
ᐊᖑᑎᓄᑦ, ᐊᕐᓇᓄᑦ ᐊᒻᒪ ᐃᓚᒌᓄᑦ ᑕᒪᓐᓇ ᐋᓐᓂᕐᓯᕆᕙᖕᓂᐊᓗᒃ 
ᐱᒋᐊᓪᓚᒃᑎᑦᑕᐃᓕᒪᓗᒍ. 

• ᐱᐅᓯᕚᓪᓕᖅᑎᑦᑎᓗᑎᒃ ᐊᑐᐃᓐᓇᖃᖅᑎᑦᑎᓂᕐᒥᒃ ᐃᓅᓯᓕᕆᓂᕐᒥᒃ 
ᓱᕈᓯᕐᓄᑦ ᐋᓐᓂᕐᓯᕆᖃᑦᑕᖅᑐᓃᑦᑐᓄᑦ. ᐱᖃᖅᑎᓪᓗᒋᑦ 
ᐃᓱᒪᓕᕆᓂᕐᒧᑦ ᐋᓐᓂᐊᖃᖅᑕᐃᓕᓂᒃᑯᑦ ᐃᑲᔪᕈᑎᒃᓴᓂᒃ ᐊᒻᒪ 
ᐃᓅᓯᕐᒥ ᐊᑐᖅᑕᐅᕙᒃᑐᓂᒃ ᐱᓕᕆᐊᖃᕐᓂᐊᕐᓗᑎᒃ ᐃᓚᒌᓄᑦ 
ᐋᓐᓂᕈᑎᐅᓗᐊᖅᐸᒃᑐᓂᒃ.

• ᐱᑕᖃᖅᑎᑦᑎᓗᑎᒃ ᓂᕿᑖᕈᓐᓇᐅᑎᒃᓴᓂᒃ ᐊᒻᒪ ᐊᓯᖏᓐᓂᒃ 
ᐱᔭᐅᔭᕆᐊᓕᖕᓂ ᐱᖃᖅᑎᑦᑎᓇᓱᖕᓂᕐᒥᒃ ᓈᒻᒪᒃᑐᓂᒃ ᐱᖁᑎᓂᒃ 
ᕿᒫᕝᕕᐅᕙᒃᑐᓂᒃ ᓄᓇᓕᖕᓂ ᒪᑯᓂᖓ ᐊᓯᐊᓅᕐᕕᒃᓴᖃᙱᑦᑐᓄᑦ.

5.4. ᓄᓇᕗᒥᑦ ᒐᕙᒪᒃᑯᑦ – ᒪᓕᒐᓕᕆᔨᒃᑯᑦ 
• ᕿᓂᕐᓗᑎᒃ ᖃᓄᒃᑲᓐᓂᖅ ᐃᓚᓕᐅᔾᔨᔪᓐᓇᕆᐊᒃᓴᖏᓐᓂᒃ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᐅᕗᖓ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥ (FAIA) 
ᐱᓕᕆᔾᔪᓯᕐᓄᑦ. ᓇᓕᒧᒌᓕᕐᑎᓪᓗᒋᑦ ᖃᓄᐃᓕᐅᕈᓰᑦ ᐊᑐᐊᒐᕐᓄᑦ 
ᐱᐅᓯᕚᓪᓕᖅᑎᑦᑎᓇᓱᖕᓂᕐᒥᒃ ᑐᓴᐅᒪᑎᑦᑎᒍᑎᓂᒃ, ᐅᒃᐱᕈᓱᓕᕐᓂᕐᒥ 
ᐱᓕᕆᔾᔪᓯᕐᒥᒃ, ᐊᒻᒪᓗ ᐃᓄᐃᑦ ᓄᓇᓕᖕᓃᑦᑐᑦ ᒪᓕᒐᓕᕆᓂᕐᒥᒃ 
ᐊᑐᐃᓐᓇᖃᕈᓐᓇᖅᑎᓪᓗᒋᑦ ᐃᓚᒌᓂᒃ ᐋᓐᓂᕐᓱᐃᕆᓂᕐᒥᒃ 
ᐱᑕᖃᓕᕐᐸᑦ.

• ᑭᖑᕙᕆᐊᕐᓯᒪᔪᑦ ᐅᓄᕈᓐᓃᖅᐹᓪᓕᖅᑎᓪᓗᒋᑦ ᒪᑯᓂᖓ 
ᑐᓂᓯᓂᐊᕐᑎᓪᓗᒋᑦ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᓂᒃ 
(EPO) ᐃᒪᓐᓇ ᐃᖅᑲᖅᑐᐃᔨᕋᓛᓂᒃ ᐱᑕᖃᖅᑎᑦᑎᓗᑎᒃ ᐊᑐᓂ 
ᐊᕕᒃᑐᕐᓯᒪᓂᒃᑰᖓᔪᓂᒃ.

• ᑐᓴᐅᒪᑎᓪᓗᒋ ᓄᓇᖃᖅᑐᑦ ᑕᒪᐃᓐᓂ 

ᖃᓄᐃᓕᐅᕈᑎᐅᕙᓪᓕᐊᖃᑦᑕᖅᑐᓂᒃ ᐱᓇᓱᒃᖢᓂ ᐆᒥᖓ ᓄᓇᓕᖕᓂ 
ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᑦ (CIO) ᐊᒻᒪᓗ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᒥᒃ, ᐱᓗᐊᕐᑐᒥᒃ ᐃᖅᑲᖅᑐᐃᔨᕋᓛᑦ 
ᐱᓕᕆᐊᖏᓐᓂᒃ ᐊᒻᒪᓗ ᐃᓱᓕᕕᐅᔭᑦᑐᓂᒃ ᐱᓇᓱᒃᖢᓂ ᐃᒪᐃᑦᑐᒥᒃ 
ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᒥᒃ (CIO).

• ᐃᖅᑲᓇᐃᔭᖅᑎᑖᕐᓗᑎ ᓄᓇᓕᖕᓂ ᒪᓕᒐᓕᕆᔨᑯᓐᓄᑦ 
ᐃᖅᑲᓇᐃᔭᖅᑎ (CJOW) ᐱᓕᕆᐊᖃᕐᓂᐊᕐᑐᒥᒃ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥ (FAIA) 
ᐊᔪᕈᓐᓃᕐᓯᒪᔪᓂ ᓄᓇᕗᒥᐅᑕᓂᒃ ᐃᓐᓇᕐᓂᒃ ᐊᔪᕈᓐᓃᕐᓴᖅᑎᑦᑎᓂᕐᒥᒃ, 
ᐃᓕᖅᑯᓯᒃᑯᑦ ᐃᓅᓯᓕᕆᓂᕐᒥᒃ, ᐊᒻᒪ ᐊᓯᖏᓐᓂᒃ ᓄᓇᓕᖕᓃᑦᑐᓂ 
ᒪᑯᓂᖓ ᐊᓯᐊᒍᑦ ᐊᑐᖅᑕᐅᔪᓐᓇᖅᑐᓂᒃ ᐅᕘᓇ ᐃᓚᒌᓂᒃ 
ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᖅᒥ (FAIA) ᐊᒻᒪ 
ᐊᓯᖏᑦᑎᒍᑦ ᒪᓕᒐᓕᕆᓂᒃᑯᑦ ᐱᓕᕆᔾᔪᑎᒃᓴᓂᒃ. 

• ᓄᐊᔪᕈᓐᓃᕐᓴᖅᑎᑦᑎᒃᑲᓐᓂᕐᓗᑎᒃ ᐅᑯᓂᖓ ᓇᓕᖕᓂ 
ᒪᓕᒐᓕᕆᔨᑯᓐᓄᑦ ᐃᖅᑲᓇᐃᔭᖅᑎᓂᒃ (CJOW) 
ᐃᑲᔪᕈᓐᓇᖅᑐᓂᒃ ᐃᓄᖕᓂ ᐱᓇᓱᒃᑎᓪᓗᒋᑦ ᐃᒪᐃᑦᑐᓂᒃ 
ᓄᓇᓕᖕᓂ ᓄᖃᖅᑎᑦᑎᖁᔨᓂᕐᒧᑦ ᐊᑐᖁᔭᐅᔪᓂᒃ (CIO) 
ᐱᐅᓯᕚᓕᖅᑎᑦᑎᓇᓱᖕᓂᕐᒥ ᐊᐃᑉᐸᕇᖃᑦᑕᕐᓂᕐᒥᒃ, 
ᓇᓕᒧᒌᓕᖅᑎᑦᑎᓂᕐᒥᒃ ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᖏᑦ 
ᐅᑯᓂᖓ ᐋᔩᖃᑎᒌᖕᓂᖅ – ᐃᓚᒌᓂᒃ ᑲᑎᓯᒪᑎᑦᑎᓂᖅ ᐊᒻᒪ 
ᖁᕕᐊᓱᓕᖅᐹᓪᓕᖅᑎᑦᑎᓂᖅ ᐊᒻᒪ ᓇᓕᒧᒌᓕᕐᓂᖅ. 

• ᐱᐅᓯᕚᓪᓕᖅᑎᑦᑎᓂᖅ ᖃᐅᔨᒪᔭᐅᑎᑦᑎᑦᑕᐃᓕᓂᕐᒥᒃ ᐱᓇᓱᐊᖅᑐᓂᒃ 
ᐊᒻᒪ ᐋᓐᓂᕐᓱᐃᔨᑦ ᐱᓇᓱᒃᑎᓪᓗᒋᑦ ᐃᒪᐃᑦᑐᒥᒃ ᑐᐊᕕᕐᓇᖅᑐᒥᒃ 
ᓴᐳᑎᓯᒪᓂᕐᒧᑦ ᐊᑐᖁᔭᐅᔪᖅ ᐃᒪᓐᓇ ᐊᑐᓂ ᑭᒡᒐᖅᑐᐃᔨᖃᖅᑎᓪᓗᒋᑦ 
ᐊᒻᒪ ᑐᑭᒧᐊᖅᐸᓪᓕᐊᓗᒋᑦ ᐅᓇ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ 
ᐊᑐᖁᔭᐅᔪᖅ ᐱᓕᕆᔭᐅᕙᓪᓕᐊᓂᖓᒍᑦ.

5.5. ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᑦ 
• ᓇᓂᓯᓇᓱᒡᓗᑎᒃ ᖃᓄᖅ ᐋᖅᑭᒃᑕᐅᔪᓐᓇᕐᒪᖔᑦ 

ᑭᖑᕙᕆᐊᕈᑎᐅᕙᒃᑐᑦ ᓱᕋᐃᓯᒪᔪᓕᕆᓂᕐᒧᑦ ᐊᑐᖁᔭᐅᔪᓂᒃ 
ᐅᕙᓃᑦᑐᓂᒃ ᑐᐊᕕᕐᓇᖅᑐᒥᒃ ᓴᐳᑎᓯᒪᓂᕐᒧᑦ ᐊᑐᖁᔭᐅᔪᓂᒃ 
ᐊᒻᒪᓗ ᐊᔾᔨᖏᓐᓄᑦ ᐸᓯᔭᒃᓴᐅᒍᑎᓄᑦ ᐃᖅᑲᖅᑐᐃᔨᒃᑯᑦ 
ᓄᓇᓕᖕᓄᐊᑲᑕᖕᓂᖓᒍᑦ.

5.6. ᐃᓕᓐᓂᐊᕐᕖᑦ, ᐃᓕᓐᓂᐊᕐᕕᐊᓗᐃᑦ, 
ᐃᓅᓱᒃᑐᓄᑦ ᐱᓕᕆᐊᒃᓴᑦ
• ᐊᖏᒡᓕᒋᐊᖅᑎᓪᓗᒋᑦ ᒫᓐᓇ ᐱᓕᕆᐊᒃᓴᐅᔪᑦ ᐊᒻᒪᓗ 

ᐃᓕᓐᐊᕈᑎᒃᓴᓂ ᐊᒻᒪ ᐃᑲᔪᖅᑐᐃᒍᑎᓂᒃ ᐱᓕᕆᐊᒃᓴᓂ 
ᐊᑐᓕᖅᑎᑦᑎᕙᒡᓗᑎᒃ ᒪᑯᓄᖓ ᖃᓄᐃᑦᑕᐃᓕᓂᒃᑯᑦ ᐊᐃᑉᐸᕇᕐᓂᕐᒥᒃ, 
ᓲᖑᓴᒃᑎᑦᑎᑦᑕᐃᓕᓂᕐᒥᒃ ᐊᒻᒪ ᐱᑦᑎᐊᖃᑦᑕᐅᑎᑦᑎᓂᕐᒥᒃ ᓄᓇᕗᒥᑦ 
ᓱᕈᓯᕐᓂᒃ ᐊᒻᒪ ᐃᓅᓱᒃᑐᓂᒃ.

• ᓇᓗᓇᐃᕐᓗᒋᑦ ᐊᒻᒪ ᐅᔾᔨᕈᓱᓕᖅᑎᑦᑎᕙᓪᓕᐊᓗᑎᒃ 
ᖃᓄᐃᓕᐅᕈᑎᐅᔪᓐᓇᖅᑐᓂᒃ ᐃᓅᓱᒃᑐᓄᑦ 
ᐃᓚᐅᖃᑕᐅᔪᓐᓇᕈᑎᒃᓴᓂᒃ ᐱᓕᕆᐊᓂᒃ ᒪᓂᒪᔭᐅᔪᓂᒃ ᑖᒃᑯᓄᖓ.

• ᓇᓗᓇᐃᕐᓯᓗᑎᒃ ᖃᓄᐃᓕᐅᕈᑎᒃᓴᓂᒃ ᐃᑲᔪᕈᑎᐅᔪᓐᓇᖅᑐᓂᒃ 
ᑲᑐᔾᔨᖃᑎᒌᓄᑦ ᐊᒻᒪ ᑎᒍᒥᐊᖅᑎᓄᑦ ᐱᓕᕆᐊᖃᖅᑐᓂᒃ 
ᐃᓕᓐᓂᐊᕈᑎᒃᓴᓂᒃ ᐃᓅᓱᒃᑐᓄᑦ ᒪᑐᒥᖓ ᖃᓄᐃᙱᑦᑎᐊᕐᓗᓂ 
ᐊᐃᑉᐸᖃᕈᓐᓇᕐᓂᕐᒥᒃ.  

5.7. ᐸᓖᓯᒃᑯᑦ
• ᖃᐅᔨᓇᓱᒡᓗᑎᒃ ᖃᓄᖅ ᑭᐅᔨᐅᓂᒃᑯᑦ 

ᓈᒻᒪᖕᓂᕐᓴᒃᑯᑦ ᐱᓕᕆᐊᖃᕈᓐᓇᕐᓂᕐᒥᒃ ᐃᓚᒌᓂᒃ 
ᐱᑦᑎᐊᖃᑦᑕᐅᑎᙱᓗᐊᖅᑐᖃᓕᕐᐸᑦ.

• ᑲᔪᓯᑎᑦᑎᓗᑎᒃ ᑭᓱᓕᒫᒃᑯᑦ ᖁᐊᕐᓵᖅᓇᖅᑐᓂᒃ ᖃᐅᔨᒪᓂᒃᑯᑦ ᐊᒻᒪ 
ᐃᓕᖅᑯᓯᒃᑯᑦ ᐃᒃᐱᖕᓇᓗᐊᕐᑐᓂᒃ ᐊᔪᕈᓐᓃᕐᓴᖅᑎᑦᑎᕙᖕᓂᕐᒥᒃ 
ᑐᑭᓯᓇᓱᒡᓗᑎᒃ ᐱᔾᔪᒋᔭᐅᓕᕐᓯᒪᔪᓂᒃ ᖃᓄᐃᑦᑑᓂᕐᒧᑦ (ᐊᕐᓇᖅ/
ᐊᖑᑎ) ᐱᑦᑎᐊᖃᑦᑕᙱᓗᐊᕈᑎᐅᔪᓄᑦ ᓄᓇᕗᒥᑦ ᐊᒻᒪᓗ 
ᐱᐅᓯᕚᓪᓕᖅᑎᑦᑎᓗᑎᒃ ᑐᓴᐅᒪᖃᑎᒌᒍᓐᓇᕐᓂᕐᒥᒃ ᐊᒻᒪ 
ᐅᒃᐱᕈᓱᓕᕈᓐᓇᖅᓯᓂᕐᒥᒃ ᐅᑯᑎᒎᓇᖅ ᐸᓖᓯᒃᑯᑦ ᐊᒻᒪ ᓄᓇᖃᖅᑐᑦ.

6. ᑭᖑᓪᓖᑦ ᐊᑐᖅᑐᒃᓴᑦ  

6.1 ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒥᒃ 
ᐱᓕᕆᐊᖃᕐᓂᖅ
ᓄᓇᕗᓕᒫᒥᒃ ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒥᒃ ᐱᓕᕆᐊᒃᓴᖅ 
ᐋᖅᑭᒃᑕᐅᓯᒪᓂᐊᕐᑐᖅ ᓴᓇᔭᐅᓗᓂᓗ ᐅᔾᔨᕈᓱᓕᖅᑎᑦᑎᓂᕐᒥᒃ ᐃᓚᒌᓂᒃ 
ᐋᓐᓂᕐᓱᐃᕆᖃᑦᑕᕐᓂᕐᒥᒃ ᐊᒻᒪᓗ ᖃᐅᔨᑎᑦᑎᓂᕐᒥᒃ ᒪᓕᒐᓕᕆᓂᒃᑯᑦ 
ᐱᔪᓐᓇᐅᑎᒋᔭᐅᔪᓂᒃ ᐊᒻᒪ ᐊᓯᐊᒎᕈᑎᐅᔪᓐᓇᖅᑐᓂᒃ ᓄᓇᕗᒻᒥᐅᓄᑦ. 
ᖃᐅᔨᔭᐅᓂᑯᑦ ᐊᐱᕐᓱᑲᑕᒃᑎᓪᓗᒋ, ᐱᓕᕆᐊᒥᒃ ᐱᓕᕆᖃᑎᒌᓂᒃ ᐊᒻᒪᓗ 
ᓄᓇᖃᖅᑐᓂᒃ ᑐᓴᐅᒪᒍᑎᐅᓂᐊᕐᑐᑦ ᐱᓕᕆᐊᖑᔪᒧᑦ. ᐅᓇ ᑭᒃᑯᓕᒫᓂᕐ 
ᐅᔾᔨᕈᓱᓕᖅᑎᑦᑎᓂᕐᒧᑦ ᐱᓕᕆᐊᖑᓂᐊᕐᑐᖅ ᑐᕌᒐᖃᕋᓱᒃᑐᖅ 
ᓴᙱᒃᑎᕚᓪᓕᖅᑎᑦᑎᓂᕐᒥᒃ ᐊᓐᓇᐅᒪᓯᒪᔪᓂᒃ ᓂᐱᖃᕈᓐᓇᓕᖁᓗᒋᑦ. 
ᐅᓇ ᑐᓴᐅᒪᔭᐅᔭᕆᐊᓕᖕᓂ ᐱᖃᕐᓂᐊᖅᑐᖅ, ᐱᓕᕆᔾᔪᑎᒃᓴᓂᒃ ᐊᒻᒪ 
ᐃᑲᔫᑎᒃᓴᓂᒃ ᐃᓱᒪᓕᐅᕆᓇᓱᒃᑎᓪᓗᒋᑦ ᐃᓅᓯᖏᓐᓂᒃ. ᑕᒪᒃᑯᓂᖓ 
ᑐᓴᐅᒪᓕᕈᑎᒃ, ᓄᓇᕗᒻᒥᐊᑕᑦ ᐃᒻᒥᖕᓂ ᐃᑲᔪᕈᓐᓇᓯᓂᕐᓴᐅᓇᔭᕐᑐᑦ 
ᐊᒻᒪ ᐃᑲᔪᕈᓐᓇᕐᓗᑎᒃ ᐃᓚᖏᓐᓂᒃ, ᖃᓂᒋᔭᖏᓐᓂᒃ ᐃᒡᓗᖃᖅᑐᓂᒃ, 
ᐃᖅᑲᓇᐃᔭᖃᑎᖏᓐᓂᒃ ᐊᒻᒪ ᐱᖃᓐᓇᕆᔭᖏᓐᓂᒃ ᐊᑐᖃᑦᑕᖅᑐᓂᒃ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ. 

ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ ᖃᓄᐃᓕᐅᕈᑎᐅᓂᐊᕐᑐᖅ 
ᓴᙱᒃᑎᑉᐹᓪᓕᕈᑎᐅᓗᓂ ᑭᒃᑯᓕᒫᓂᒃ ᐋᓐᓂᕐᓱᐃᕆᕙᖕᓂᕐᒥᑦ 
ᖃᓄᐃᓕᐅᕈᓯᐅᕙᒃᑐᓂᒃ. ᐱᓇᓱᐊᒐᕆᔭᐅᓛᖑᔪᕐᓕ ᐅᓇ ᑭᒃᑯᓕᒫᓂᒃ 
ᑐᑭᓯᐅᒪᓕᖅᑎᑦᑎᓂᕐᒥᒃ ᐆᒥᖓ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ 
ᓄᖃᖅᑎᑦᑎᓂᕐᒧᑦ ᒪᓕᒐᕐᒥᒃ (FAIA) ᐊᒻᒪ ᐊᑐᖅᑕᐅᔾᔪᑎᖏᓐᓂᒃ, ᐊᒻᒪᓗ 
ᐊᓯᖏᓐᓂᒃ ᐊᑐᐃᓐᓇᐅᔪᓂᒃ ᒪᓕᒐᓕᕆᓂᒃᑯᑦ ᐊᑐᖅᑕᐅᖔᕈᓐᓇᖅᑐᓂᒃ. 
ᐱᕙᓪᓕᐊᓂᕆᔭᐅᔪᖅ ᐆᒪ ᐅᔾᔨᕈᓱᓕᖅᑎᑦᑎᓂᕐᒧᑦ ᖃᓄᐃᓕᐅᕈᑎ 
ᑐᑭᒧᐊᖅᑕᐅᕙᓪᓕᐊᓂᐊᕐᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
(IQ), ᐃᓄᐃᑦ ᐃᓅᖃᑎᒌᖕᓂᕐᒧᑦ ᐱᒻᒪᕆᐅᒋᔭᐅᖏᓐᓂᒃ 
ᐊᒻᒪ ᐊᑐᖅᐸᒃᑕᖏᓐᓂᒃ. ᐅᓇ ᑐᓴᖅᑎᑦᑎᒍᑎᐅᓇᓱᒃᑐᖅ 

ᑐᓴᐅᒪᓂᒃᑰᖓᓂᐊᕐᑐᖅ ᖃᐅᔨᓴᕈᑎᕕᓂᒃᑯᑦ ᑕᒪᐃᓐᓂ ᖃᐅᔨᑎᑦᑎᓂᕐᒧᑦ 
ᐱᓕᕆᓂᒃᑯᑦ ᐊᒻᒪ ᐃᓗᐊᓃᑦᑐᓂᒃ. 

ᐱᓕᕆᓂᐅᔪᖅ ᐅᖃᐅᓯᖃᕐᓂᐊᕐᑐᖅ ᑕᒪᐃᓐᓂ ᓄᓇᖃᖅᑐᓂᒃ ᐊᒻᒪ 
ᐱᔨᑦᑎᕋᐅᑎᓕᕆᔨᓂᒃ. ᑐᓴᖅᑕᐅᔪᒃᓴᑦ ᐊᕕᒃᑐᖅᓯᒪᐅᕐᑎᑕᐅᓂᐊᕐᑐᖅ 
ᐊᔾᔨᒌᙱᑦᑐᒃᑯᑦ ᐱᓕᕆᐊᖑᕙᓪᓕᐊᓗᓂ ᐃᓄᒋᐊᓄᑦ 
ᐊᒃᑐᐃᔪᓐᓇᕈᒪᓂᕐᒧᑦ. ᖃᓄᐃᓕᐅᕈᑎᑦ ᐃᓚᖃᕐᓂᐊᕐᑐᑦ 
ᑐᓴᐅᒪᑎᑦᑎᓂᕐᒥᒃ, ᑕᕐᕆᔭᑕᐅᔪᒃᓴᓂᒃ, ᐊᑭᓐᓇᒥᐅᑕᓂᒃ, ᖃᕋᓴᐅᔭᒃᑯᑦ 
ᑐᓴᕐᓴᐅᓂᒃᑯᑦ, ᐅᖃᐅᓯᑎᒍᑦ ᐃᑲᔫᑎᑎᒍᑦ, ᓈᓚᐅᑎᑎᒍᑦ 
ᐊᐱᖅᓱᖅᑕᐅᓂᒃᑯᑦ ᐊᒻᒪᓗ ᐊᔪᕈᓐᓃᕐᓯᒪᓪᓚᕆᖕᓂᒃᑯᑦ 
ᐃᓅᖃᑎᒌᖕᓂᕐᒧᑦ ᑐᓴᐅᒪᔾᔪᑎᓕᕆᓂᒃᑯᑦ ᐊᑐᕐᓗᑎᒃ ᐃᓄᒃᑎᑐᑦ, 
ᐃᓄᐃᓐᓇᖅᑐᓐ, ᖃᓪᓗᓈᑐᑦ ᐊᒻᒪ ᐅᐃᕖᑐᑦ. ᐅᓇ ᖃᓄᐃᓕᐅᕈᑎᐅᔪᑦ 
ᐅᖃᓕᒫᕐᓯᒪᓂᒃᑯᑦ, ᐅᖃᕐᓯᒪᔪᓂ ᐅᔾᔨᕈᓱᓕᖅᑎᑦᑎᓂᕐᒥᒃ 
ᐱᓕᕆᐊᖃᕐᓂᐊᕐᓗᑎ ᐊᑐᖅᑐᓂᒃ ᐃᓄᖕᓄ ᐱᓕᕆᐊᖃᕐᓗᑎᒃ ᐊᒻᒪᓗ 
ᑐᕌᒐᖃᓗᐊᕐᓗᑎᒃ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ. ᐅᓇ ᑐᑭᖃᖅᑐᖅ 
ᑎᑎᕋᕐᓯᒪᔪᑐᐃᓐᓇᕐᓂᒃ ᐊᑐᙱᓐᓂᖏᓐᓂᒃ, ᐅᓇ ᑕᐅᑐᒃᑕᐅᓪᓗᓂ 
ᐅᖃᓕᒫᙱᓐᓂᕐᓴᐅᕙᖕᓂᖏᓐᓂᒃ ᐊᒻᒪᓗ ᐊᑭᑐᓂᕐᓴᐅᓗᐊᕐᓂᖓᓂᒃ 
ᑐᓂᐅᖃᐃᑲᑕᒡᓗᑎᒃ ᑎᑎᕋᕐᓯᒪᔪᓂᒃ ᐊᒻᒪᓗ ᐊᑐᕐᓗᑎ 
ᐊᔾᔨᒌᙱᑦᑑᑎᓂᒃ ᑐᓴᐅᒪᑎᑦᑎᒍᑎᐅᕙᒃᑐᓂᒃ. 

ᐅᖃᐅᓯᑐᐃᓐᓇᒃᑯᑦ, ᐊᔾᔨᒌᙱᑦᑑᑎᒃᑯᑦ ᖃᓄᐃᓕᐅᕈᑎᒃᓴ 
ᐊᖏᖅᑕᐅᓚᐅᕐᓯᒪᔪᖅ ᐃᓚᐅᔪᓄᑦ ᐆᒥᖓ ᖃᐅᔨᓴᕈᑎᒥᒃ. ᓲᕐᓗ 
ᐃᒪᓐᓇ, ᐊᕐᓇᐃᑦ ᐊᑐᕐᓯᒪᔪᑦ ᐊᒻᒪᓗ ᐱᔨᑦᑎᕋᐅᑎᓕᕆᔨᐅᔪᑦ 
ᓇᓗᓇᐃᕐᓯᓯᒪᖕᒪᑕ ᑐᓴᐅᒪᔾᔪᑎᐅᔪᑦ ᐱᓕᕆᔾᔪᑏᑦ ᑐᑭᓯᓇᖅᑐᒃᑯᑦ 
ᐅᖃᐅᓯᑰᕆᐊᖃᕐᓂᖏᓐᓂᒃ ᐊᒻᒪᓗ ᑕᑯᔭᐅᑲᑕᒍᓐᓇᖅᑐᓂᒃ 
ᑎᑎᖃᖃᕐᓗᑎᒃ ᑐᓴᐅᒪᔭᐅᔭᕆᐊᓕᖕᓂᒃ. ᑐᓴᐅᒪᔭᐅᔭᕆᐊᓕᖕᓂ 
ᐅᖃᕐᕕᐅᔪᓐᓇᕐᑐᓂᒃ ᐊᒻᒪᓗ ᖃᓄᐃᓕᐅᕈᑎᐅᔭᕆᐊᓕᖕᓂ 
ᐱᓇᓱᖕᓂᐊᕐᓗᓂ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ 
ᒪᓕᒐᕐᓂ (FAIA) ᑐᓂᔭᐅᖃᑕᐅᔭᕆᐊᖃᕐᑐᑦ.



ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥᑦ ᐊᒻᒪ ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 3 2 

ᓇᓕᒧᒋᑎᓯᒪᓪᓗᓂ ᐅᖃᓕᒫᖅᑕᐅᓂᑯᓂᒃ ᕿᒥᕐᕈᐊᖅᑕᐅᔪᓂᒃ, 
ᐊᐱᖅᓱᖃᑦᑕᓚᐅᕐᑐᑦ ᐅᖃᓚᐅᕐᑐᑦ ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ 
ᐱᓕᕆᓂᐅᔪᑦ ᐅᑯᓂᖓᑐᐊᖅ ᑎᑎᕋᕐᓯᒪᔪᑐᐃᓐᓇᕐᓂ 
ᐊᑐᕆᐊᖃᙱᓐᓂᖏᓐᓂᒃ. ᐅᖃᓚᐅᕐᒥᔪᑦ ᐅᕙᑦᑎᓐᓄᑦ ᐅᑯᐊ 
ᑐᓴᒐᒃᓴᐅᔪᑦ ᐃᓚᖃᕆᐊᖃᕐᓂᖏᓐᓂᑦ ᓴᖅᑭᔮᑦᑎᐊᕈᓐᓇᖅᑐᓂᒃ 
ᐊᑭᓐᓇᕐᒥᐅᑕᓂ ᑎᑎᖃᒃᑯᕕᖕᓂ ᑭᒃᑯᓕᒫᓄᑦ ᑕᑯᔭᐅᔪᓐᓇᕐᓂᐊᕐᒪᑕ 
ᑐᓴᒐᒃᓴᖃᕐᕕᖓᓂᒃ. ᐊᓯᖏᑦ ᐃᓱᒪᓕᐊᕆᔭᐅᓚᐅᕐᑐᑦ ᐃᓚᖃᖅᖢᓂ 
ᑭᒃᑯᓕᒫᓂᒃ ᑐᓴᖅᑎᑦᑎᓂᒃᑰᕐᓗᑎᒃ ᓈᓚᐅᑎᒃᑯᑦ, ᑕᓚᕕᓴᓐᑯᑦ ᐆᑐᓇ 
APTN (ᓄᓇᖃᖅᑳᖅᑐᑦ ᑕᑯᓐᓇᒐᒃᓴᖏᑦ), ᑐᓴᐅᒪᔾᔪᑎᓕᕆᓂᒃᑯᑦ 
ᕙᐃᔅᐳᒃᑎᒍᑦ ᐊᒻᒪᓗ ᖃᕋᓴᐅᔭᒃᑯᑦ ᑐᓴᐅᒪᔾᔪᑎᓕᕆᓂᒃᑯᑦ. 
ᐃᓱᒪᓕᐅᕆᓚᐅᕐᒥᔪᑦ ᐅᐸᖃᑎᒌᖕᓂᒃᑯᑦ ᖃᓄᐃᓕᐅᖅᑎᑦᑎᓗᑎᒃ 
ᐋᓐᓂᐊᕕᖕᓂ, ᑐᒃᓯᐊᕐᕕᒃᓂᑦ, ᐃᒡᓗᓕᕆᔨᒃᑯᑦ ᑎᑎᕋᕐᕕᖏᓐᓂᒃ ᐊᒻᒪᓗ 
ᐱᙳᐊᕐᕕᖕᓂ. ᐊᕐᓇᐃᑦ ᐅᖃᓚᐅᕐᒥᔪᑦ ᐋᓐᓂᐊᖃᖅᑕᐃᓕᓂᕐᒧᑦ 
ᑕᑯᔭᒐᖃᕐᓂᕐᒥᒃ, ᐃᖅᑲᓇᐃᔮᓂᒃ ᓴᖅᑭᔮᖅᑎᑎᓐᓇᒥᒃ, 
ᐃᓕᓐᓂᐊᕐᕕᖕᓂᒃ ᐊᒻᒪ ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᓂᐅᔪᓂᒃ 
ᐃᓂᖃᕐᕕᒋᔪᓐᓇᕐᓂᐊᖅᑕᖏᓐᓂᒃ ᑐᓴᖅᑎᑦᑎᓇᓱᒃᑎᓪᓗᒋᑦ.

ᐱᓕᕆᐊᒥ ᐱᓕᕆᖃᑎᒌᒃᑐ ᐅᖃᐅᔾᔭᐅᓚᐅᕐᑐᑦ ᑐᓴᖅᑎᑦᑎᓂᕐᒧᑦ 
ᑲᑎᒪᓂᐅᔪᑦ ᐊᒻᒪ ᐊᔪᕈᓐᓃᕐᓴᕐᕕᒃᓴᑦ ᐃᓚᖃᕆᐊᖃᕐᓂᖏᓐᓂᒃ 
ᓂᕿᖃᕐᓗᑎᒃ, ᐃᒥᒐᒃᓴᓂᒃ, ᑐᓴᕐᓈᕐᓂᕐᒥᒃ, ᓵᓚᒃᓴᐅᓯᐊᓕᕆᓂᕐᒥᒃ 
ᐊᒻᒪ ᐱᙳᐊᕈᑎᒃᓴᓂᒃ ᐃᓚᐅᔪᒪᒍᑎᐅᔪᓐᓇᖅᑐᓂᒃ ᐃᓚᐅᔪᓂᒃ. 
ᐅᓇ ᐃᑲᔪᕈᑎᐅᓇᔭᕐᑐᖅ ᖃᓄᐃᓕᐅᕈᑎᐅᓕᕋᔭᕐᑐᒥᒃ ᐃᓄᖕᓄᑦ 
“ᐅᖃᓪᓚᕝᕕᐅᔪᓐᓇᕐᓗᓂ ᒪᑯᓂᖓ ᖃᓄᖅ ᐃᑲᔪᖅᑕᐅᔪᓐᓇᕐᒪᖔᑦ 

ᐊᒻᒪᓗ ᐊᑐᖅᑐᕕᓂᕐᒥᒃ ᐅᖃᓪᓚᒃᑎᑦᑎᓗᑎᒃ ᑲᑉᐱᐊᓱᙱᑦᑐᒥᒃ 
ᐅᕝᕙᓘᓐᓃᑦ ᑲᙳᓱᓗᐊᙱᑦᑐᒥᒃ.” ᑕᒪᕐᒥ ᐊᕐᓇᐃᑦ ᐊᑐᕐᓯᒪᔪᕕᓃᑦ 
ᐊᒻᒪᓗ ᐱᔨᑦᑎᕋᐅᑎᓕᕆᔨᒃᔪᑦ ᐅᖃᓚᐅᕐᑐᑦ ᑐᓴᐅᒪᑎᑦᑎᕙᖕᓂᖅ 
ᐊᑐᖅᑕᐅᖃᑦᑕᐃᓐᓇᕆᐊᖃᕐᓂᖓᓂᒃ, ᐅᑯᑎᑐᓇᖅ ᓄᓇᕗᒥᑦ 
ᒐᕙᒪᒃᑯᑦ ᑕᕝᕚᑭᒥ ᓄᖅᑲᖅᑎᑦᑎᓇᓱᖕᓂᕐᒧᑦ ᐱᓕᕆᐊᑎᑐᑦ. 
ᐊᕐᓇᐃ ᐅᖃᓚᐅᕐᒥᔪᑦ ᓄᓇᓕᖕᓂ ᐊᔪᕈᓐᓃᕐᓴᕈᑎᐅᔪᑦ 
ᑐᕌᒐᖃᕆᐊᖃᕐᓂᖏᓐᓂᒃ ᐊᔪᙱᔾᔪᑎᓂᒃ ᒪᑯᓂᖓ ᐊᑐᖅᐸᓪᓕᐊᔭᒥ 
ᐊᑐᑐᐃᓐᓇᕈᓐᓇᕐᓂᕐᒥᒃ, ᓂᙵᐅᒪᔭᒥ ᐊᐅᓚᑦᑎᔪᓐᓇᕐᓂᕐᒥᒃ, 
ᐱᓕᕆᐊᖃᕐᓂᖅ ᐃᒥᐊᓗᖕᒥᑦ ᐊᒻᒪ ᐋᖓᔮᕐᓇᖅᑐᓂᒃ ᐊᑐᓗᐊᖅᑐᓂᒃ 
ᐊᒻᒪᓗ ᐃᒻᒥᓃᖅᑎᑦᑎᑦᑕᐃᓕᓂᕐᒥᒃ. ᐊᔪᕈᓐᓃᕐᓴᕈᑎᒃᓴᑦ 
ᐅᖃᓪᓚᖃᑎᒌᖕᓇᖅᑐᒦᑦᑕᕆᐊᖃᕐᑐᑦ ᐃᓚᐅᑎᑦᑎᕙᒡᓗᑎᒃ ᐃᓄᖕᓂ 
ᐅᖃᓪᓚᒃᑎᐅᔪᓐᓇᖅᑐᓂᒃ ᐊᒻᒪ ᖃᓄᐃᓕᐅᕈᑎᒃᓴᓂᒃ. ᑭᒃᑯᓕᒫᓂᒃ 
ᐅᔾᔨᕈᓱᓕᖅᑎᑦᑎᓂᕐᒧᑦ ᖃᓄᐃᓕᐅᕈᑎ ᐊᑐᖅᑕᐅᔭᕆᐊᖃᕐᑐᖅ 
ᐅᒃᑑᐱᕆᐅᓪᓗ ᒫᔅᓯᐅᓪᓗ ᐊᑯᓐᓂᖓᓂᒃ, ᓲᖃᐃᒻᒪ ᐊᓯᐊᒍᑦ 
ᓄᓇᖃᖅᑐᑦ ᐊᐅᓪᓛᖅᓯᒪᓕᖃᑦᑕᕐᒪᑕ. ᐱᔨᑦᑎᕋᐅᑎᓕᕆᐅᔨᔪᑦ 
ᐅᕙᑦᑎᓐᓄ ᐅᖃᓚᐅᕐᑐᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᖅ ᐊᒻᒪ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥᒃ ᓄᖃᖅᑎᑦᑎᓂᕐᒧᑦ ᒪᓕᒐᕐᒥᑦ (FAIA) 
ᐃᓕᓐᓂᐊᖅᑎᑦᑎᓂᖅ ᐃᓚᒋᔭᐅᔭᕆᐊᖃᕐᓂᖓᓂᒃ ᐱᔨᑦᑎᕋᐅᑎᓕᕆᔨᓂᒃ 
ᐊᔪᕈᓐᓃᕐᓴᖅᑎᑦᑎᕙᓪᓕᐊᓂᒃᑯᑦ. 

. 

7. ᐱᐅᓂᒍᑎᖓ

ᐊᑐᐃᓐᓇᖃᕐᓂᖅ ᒪᓕᒐᓕᕆᓂᕐᒥ ᐃᓱᒫᓘᑎᒋᔭᐅᙱᓐᓇᐅᔭᕐᑐᖅ 
ᐊᕐᓇᓄᑦ ᐃᓚᒌᓂᒃ ᐋᓐᓂᕐᓱᐃᕆᕙᖕᓂᕐᒥ ᐱᓕᕆᐊᓕᖕᓂ ᓄᓇᕗᒥᑦ. 
ᐱᑕᖃᕆᐊᖃᕐᒪᑦ ᐱᐅᓯᕚᓪᓕᖅᑎᑦᑎᓂᕐᒥᒃ ᐊᑐᐃᓐᓇᐅᔪᓂᒃ, 
ᐃᓚᖃᕐᓗᓂ ᐃᑲᔫᓯᒃᓴᒃᑲᓐᓂᕐᓂᒃ ᐊᒻᒪ ᐃᑲᔪᕈᑎᓂᒃ ᒫᓐᓇ 
ᐱᑕᖃᙱᓗᐊᖅᑐᓄᑦ ᐅᕝᕙᓘᓐᓃᑦ ᐱᑕᖃᙱᑦᑎᐊᒻᒪᕆᒃᑐᓂᒃ 
ᓄᓇᕗᒥᑦ. 

ᐊᐱᖅᓱᑲᑕᖕᓂᐅᔪᑦ ᓴᖅᑭᑎᑦᑎᒍᑎᐅᓚᐅᕐᑐᖅ ᒪᑯᓂᖓ 
ᐅᓄᕐᓯᕙᓪᓕᐊᓂᖏᓐᓂᒃ ᐊᒻᒪ ᐱᓗᐊᖅᐸᓪᓕᐊᓂᖏᓐᓂᒃ 
ᐋᓐᓂᕐᓱᐃᕆᕙᖕᓂᖅ ᑕᒪᒃᑯᐊ ᐃᓄᐃᑦ ᐊᕐᓇᐃᑦ ᐊᑐᖃᑦᑕᕐᓯᒪᔭᖏ 
ᖃᔅᓯᓂ ᐊᕐᕌᒍᖃᕋᓗᐊᕈᑎᒃ, ᐊᒻᒪᓗ ᐊᒃᓱᕈᕈᑎᒋᕙᒃᑕᖏᑦ 
ᕿᓂᕋᓱᓕᕌᖓᑕ ᐅᓗᕆᐊᓇᙱᑦᑐᒦᒍᑎᒃᓴᒥᑦ ᐅᕙᙵᑦ 
ᐋᓐᓂᕐᓱᐃᔨᒥᓂᒃ, ᐃᓚᖏᓐᓂᒃ ᐊᒻᒪᓗ ᓄᓇᓕᖕᓂ 
ᐋᓐᓂᕐᓱᐃᕆᔭᐅᕝᕕᖓᓂᒃ. ᐃᒃᐱᒋᔪᓐᓇᕐᒪᑕ ᐸᒡᕕᒍᓱᖕᓂᕐᒥᒃ. 
ᐊᑐᕐᓯᒪᖕᒪᑕ ᐊᔾᔨᒌᒃᑎᑕᐅᒋᓐᓂᕐᒥᒃ ᒪᑯᓇᙶᕐᓯᒪᔪᓂᒃ ᓴᓇᕝᕕᐅᔪᑦ 
ᐊᑐᐊᒐᖏᓐᓂᒃ ᐊᒻᒪ ᐱᓕᕆᔾᔪᓯᖏᓐᓂᒃ. ᐅᓄᕐᑐᑦ ᐃᓄᐃᑦ 
ᐋᓐᓂᕐᓱᐃᕆᓕᖃᑦᑕᖅᑐᑦ ᓇᖕᒥᓂᖅ ᐋᓐᓂᕐᓱᖅᑕᐅᖃᑦᑕᕐᓂᑰᕗᑦ 
ᐃᓚᒌᓂᒃ ᐋᓐᓂᕐᓱᐃᕆᕙᖕᓂᒃᑯᑦ ᐃᓅᓯᖏᓐᓂᒃ. ᐋᓐᓂᕐᓱᐃᕆᓂᖅ 
ᐱᕙᓪᓕᐊᓯᒪᔪᖅ ᐊᑐᕐᓯᒪᔪᕕᓂᕐᓄᑦ ᐊᒻᒪ ᐱᒋᐊᖅᑎᑦᑎᔨᐅᔪᓄᑦ 
ᐊᑐᖅᖢᑎᒃ ᐃᒥᐊᓗᖕᒥᑦ. ᐊᒻᒪᑦᑕᐅᖅ ᐊᑯᑦᑐᓂᖅᑕᖃᕐᒪᑦ ᐅᑯᑎᒎᓇᖅ 
ᐊᕐᓇᐃᑦ ᐊᑐᖃᑦᑕᖅᑕᖏᓐᓂᒃ ᐸᓖᓯᓂᒃ ᐱᓕᕆᐊᖑᓪᓗᑎᒃ 
ᐊᒻᒪᓗ ᐱᔨᑦᑎᕋᐅᑎᓕᕆᔨᓂᒃ, ᐊᒻᒪᓗ ᐅᑯᐊ ᐸᓖᓯᒃᑯᑦ ᐊᒻᒪ 
ᐱᔨᑦᑎᕋᐅᑎᓕᕆᔨᒃᑯ ᐅᒃᐱᕆᔭᖓᓂ ᐃᑲᔪᕈᑎᖃᕐᓂᖏᓐᓂᒃ ᐊᕐᓇᓄᑦ 
ᐊᑐᕐᓯᒪᔪᓄᑦ.

ᖃᔅᓯᒐᓴᐅᓚᐅᕐᒪᑕ ᖃᓄᐃᓕᐅᖅᐸᓪᓕᐊᒍᑎᒃᓴᑦ ᐊᑐᖅᑕᐅᔭᕆᐊᖃᖅᑐᑦ 
ᓯᕗᒧᑦ ᐱᕙᓪᓕᐊᓂᐊᕐᓗᓂ: ᐅᔾᔨᕈᓱᓕᖅᑎᑦᑎᕚᓪᓕᕐᓗᑎᒃ 
ᒪᓕᒐᓕᕆᓂᒃᑯᑦ ᐊᒻᒪ ᐊᓯᐊᒍᑦ ᐃᑲᔫᑎᐅᔪᓐᓇᖅᑐᓂᒃ ᐅᑯᓄᖓ 
ᐃᓚᒌᓂᒃ ᐋᓐᓂᕐᓱᐃᕆᓂᕐᒧᑦ ᐊᑐᖅᑐᓄᑦ; ᑕᒪᒃᑯᐊ ᐃᑲᔪᕈᑎᒃᓴᑦ 

ᐊᑐᐃᓐᓇᐅᑎᑕᐅᓗᑎᒃ ᑕᒪᐃᓐᓂ ᓄᓇᓕᖕᓂ; ᐊᒻᒪ ᐱᓕᕆᐊᖃᑯᖅᑐᓂᒃ 
ᐊᑐᕐᓗᑎᒃ ᐃᑲᔪᖃᑦᑕᐅᑎᓗᑎᒃ. ᐅᑯᐊ ᖃᓄᐃᓕᐅᕈᑎᒃᓴ 
ᐊᔪᕈᕆᐊᖃᕐᓇᕐᑐᑦ ᑕᒪᐃᓐᓄᑦ ᐱᓕᕆᔨᐅᕙᒃᑐᓄᑦ ᓄᓇᓕᖕᓂ.

ᐅᓇ ᐱᓕᕆᐊᒃᓴᖅ ᐃᓚᐃᓐᓇᑯᓗᖓ ᐊᖏᓂᕐᓴᒥ ᐊᑯᓂᐊᓗᒃ 
ᐱᓕᕆᐊᒃᓴᒧᑦ. ᓂᕆᐅᒋᔭᐅᔪᖅ ᓴᖅᑭᑎᑦᑎᒍᑎᐅᓗᓂ ᓇᓗᓇᐃᕐᓯᒪᓂᒃᑯᑦ 
ᑐᙵᕕᖃᕐᓂᖓᓄᑦ ᓯᕗᓂᒃᓴᑦᑎᓐᓂ ᐊᑐᐊᒐᓕᐅᕐᓂᕐᒧᑦ. ᐅᓇ 
ᐱᓕᕆᐊᒃᓴᖅ ᑎᑎᕋᐅᓯᖃᖅᑐᑦ ᐱᒻᒪᕆᖕᓂᒃ ᐊᒻᒪᓗ ᐊᑐᖅᑕᐅᓂᑯᓂᒃ 
ᐊᒻᒪᓗ ᐃᑲᔪᕈᑎᐅᓗᓂ ᐃᓱᒪᓕᐅᕆᔨᓂᒃ ᑐᑭᓯᔪᓐᓇᕐᓗᑎᒃ 
ᐊᒃᓱᕈᕈᑎᐅᕙᒃᑐᓂᒃ. ᐅᓇ ᑐᑭᓯᓯᒪᓂᖅ ᐋᖅᑭᒃᓯᒍᑎᐅᔪᓐᓇᖅᑐᖅ 
ᐱᓕᕆᐊᒃᓴᓂᒃ ᐊᑐᓕᖅᑎᑦᑎᓂᕐᒥᒃ ᐊᒻᒪ ᐊᑐᐊᒐᕐᓂᒃ 
ᒥᒃᖠᕚᓪᓕᖅᑎᑦᑎᓇᓱᖕᓂᕐᒥ ᖃᓄᐃᓕᐅᕈᑎᐅᕙᒃᑐᓂᒃ ᐃᓚᒌᓂᒃ 
ᐋᓐᓂᕐᓱᕈᑎᓂᒃ ᐊᒻᒪ ᐱᐅᓯᕚᓪᓕᖅᑎᑦᑎᒍᑎᐅᓗᓂ ᒪᓕᒐᓕᕆᓂᕐᒥᒃ 
ᐊᑐᐃᓐᓇᖃᕐᓂᕐᒥᒃ ᑕᒪᐃᓐᓄᑦ ᓄᓇᕗᒻᒥᐅᓄᑦ.

ᑮᓇᐅᔭᑎᒍᑦ ᐃᑲᔪᖅᑕᐅᒐᓗᐊᖅᑎᓪᓗᒋᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ ᐋᓐᑎᐅᕆᔫᒥ, ᐸᐅᒃᑑᑎᒃᑯᑦ 
ᐊᒻᒪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ ᑕᒪᒃᑭᓐᓄᑦ ᐱᔾᔪᑎᒋᔭᐅᔪᑦ ᐱᔾᔪᑎᒋᔭᐅᔪᓄᑦ.

Pictures: Government of Nunavut All information was found in Family Abuse Intervention Act.

